
 “Heydər Əliyevin siyasi irsinin aspektləri” xüsusi kursunun predmeti dünya və Azərbaycan tarixinin görkəmli dövlət xadimi Heydər Əliyevin siyasi fəaliyyətinin uğurunun mahiyyət və səbəblərinin araşdırılması göstərilir. 
Dahi siyasətçinin fəaliyyətinin  məntiqi nəticəsinin klassik elmin tələblərinə cavab verməsi araşdırılır, onun müstəqil elmi metod kimi istifadə edilməsi göstərilir. 
Kitabda həmçinin Heydər Əliyev siyasi irsi siyasi və iqtisadi islahatların həyata keçirilməsi, totalitarirzmdən xilas olan cəmiyyətlərdə hüquqi demokratik dövlət quruculuğu, səmərəli milli iqtisadiyyatın qurulması, beynəlxalq aləmdə ölkənin layiqli yerinin tutulması və s. bu yönümlü məsələlərin həllində metodologiya kimi göstərilir. 

                                                Giriş

Azərbaycan xalqının ümummilli lideri, müstəqil Azərbaycan dövlətinin qurucusu Heydər Əliyev Azərbaycan tarixinin yetirdiyi ən böyük şəxsiyyətlərdən biridir. Azərbaycanın son 30 ildən artıq bir dövrünü əhatə edən tarixi taleyi, bu illər ərzində xalqın ictimai-siyasi, iqtisadi və mədəni həyatının bütün sahələrində dirçəlişi Heydər Əliyevin adı ilə sıx bağlıdır. Heydər Əliyev rəhbərlik etdiyi bu dövr ərzində Azərbaycanı bir dövlət kimi zamanın ağır və sərt sınaqlarından çıxara bilmiş, ölkənin gələcək inkişaf strategiyasını müəyyən etmiş və onun həyata keçirilməsi üçün mühüm addımlar atmışdır. Azərbaycanın 1969-cu ildən bəri yaşanan dövrü xalqımızın tarixinə Heydər Əliyev dövrü kimi əbədi həkk olunmuşdur.
Tarixi bu dövrdən etibarən başlanan Heydər Əliyev idarəetmə fəlsəfəsinin başlıca ideya-siyasi istiqaməti xalqın milli özünüifadəsinin bütün forma və vasitələrinin geniş vüsət alması, milli qürur hissinin güclənməsi və milli şüurun yüksəlişinə təkan verən sürətli inkişaf strategiyasının gerçəkləşdirilməsi ilə səciyyələnmişdir. Xalqın tarixi yaddaşının özünə qaytarılması onun qəlbində illərdən bəri sıxılıb qalmış milli dövlətçilik ideyasının gələcəkdə böyük hərəkətverici qüvvəyə çevrilməsi, müstəqil dövlətçilik ideyalarının gerçəkləşməsi üçün zəmin yaratdı.
Azərbaycanın müasir tarixində 1969-cu il respublikanın sosial-iqtisadi və mədəni inkişafında dönüş ili olmuşdur. Heydər Əliyevin rəhbərliyi altında respublikanın dinamik inkişafı üçün kompleks proqramların işlənib hazırlanmasında yorulmaz fəaliyyət, misilsiz təşəbbüskarlıq və nəhəng enerji ötən əsrin 70-ci illərinin bariz əlamətinə çevrildi. 
Bu illər Azərbaycanın quruculuq salnaməsinə ən parlaq səhifələr kimi daxil olmuşdur. Kənd təsərrüfatının inkişafında böyük nailiyyətlər əldə edildi. Sənayenin dinamik yüksəlişini təmin etmək üçün iqtisadiyyatda struktur islahatları həyata keçirildi. Yeni sənaye sahələri yaradıldı, sənayenin qabaqcıl sahələrində, ilk növbədə, maşınqayırma kompleksində, kimya və neft kimyasında, əlvan metallurgiyada texniki cəhətdən yeniləşmə və yenidənqurma işləri, neft emal edən sənayenin, energetikanın, qara metallurgiyanın və dağ-mədən sənayesinin genişləndirilməsi prosesi başlandı. 
Azərbaycan bu illərdə neft məhsulları, neft avadanlığı, polad borular, əlvan metallar, sintetik kauçuk, elektrik mühərrikləri, tikinti materialları, məişət kondisionerləri, avtomobil hissələri, mineral gübrələr, çini-saxsı, xalça və xalçaçılıq məmulatı istehsalı üzrə keçmiş SSRİ-də aparıcı yerlərdən birini tuturdu. Azərbaycanda buraxılan 350 adda məhsul dünyanın 65 ölkəsinə ixrac olunurdu. Əslində, Azərbaycanın dövlət suverenliyi və müstəqilliyi, sistemli şəkildə artan xarici iqtisadi əlaqələri, dünya iqtisadiyyatına get-gedə daha dərindən inteqrasiya olunması hələ 1970-1985-ci illərdə təməli qoyulmuş iqtisadi potensiala əsaslanır.
Dinamik inkişaf edən iqtisadiyyatı yüksək ixtisaslı kadrlarla təmin etmək üçün Azərbaycanda orta ixtisas və ali təhsil məktəbləri şəbəkəsi nəzərəçarpacaq dərəcədə genişləndirildi, hər il Moskvanın, eləcə də keçmiş SSRİ-nin digər şəhərlərinin aparıcı elm və təhsil ocaqlarına gənclərin göndərilməsi həmin illərdə bir ənənəyə çevrildi.
Azərbaycanda Cəmşid Naxçıvanski adına hərbi məktəbin yaradılması, gənc və yeniyetmə azərbaycanlı oğlanların həmin məktəbə, habelə respublikadan kənarda ali hərbi məktəblərə cəlb olunması Azərbaycan üçün peşəkar hərbi kadrlar hazırlanması işinə böyük təkan verdi. Beləliklə, Heydər Əliyevin uzaqgörənliyi sayəsində gələcəkdə müstəqil Azərbaycanın Milli Ordusunun formalaşması üçün kadr probleminin həlli yolunda mühüm addım atıldı.
Azərbaycanın elmi, mədəniyyəti və incəsənəti həmin illərdə böyük yüksəliş dövrü yaşadı. Respublikanın paytaxtı Bakı şəhərinin, digər şəhər və rayonların inkişafı və abadlaşması sahəsində kompleks tədbirlər həyata keçirildi.
Azərbaycan öz dövlət müstəqilliyini bərpa etdikdən sonra ilk illərdə ölkədə hakimiyyət uğrunda başlanan silahlı mübarizə, hakimiyyətlərin bir-birini əvəz etməsi və çoxhakimiyyətliliyin hökm sürməsi müstəqil dövlətçiliyə ağır zərbələr vurdu. Ölkədə yaranmış ictimai-siyasi xaos, anarxiya, zorakılıq halları, milli və vətəndaş qarşıdurmasının kəskinləşməsinə və hakimiyyətin tam iflasına rəvac verirdi. 
Nəticədə, 1993-cü ilin yayında Azərbaycan dövlətçiliyi böhran və məhv olmaq təhlükəsi qarşısında qaldı, ölkə vətəndaş müharibəsi və parçalanma həddinə gətirildi. Belə bir vəziyyətdə xalqın təkidli tələbi ilə hakimiyyətə qayıdan Heydər Əliyev öz böyük siyasi təcrübəsi və müdrikliyi ilə Azərbaycanı bu təhlükəli vəziyyətdən çıxarmaq üçün gərgin işə başladı. İlk növbədə, hakimiyyət vakuumu aradan qaldırıldı, respublikanın müxtəlif bölgələrində baş qaldırmış destruktiv qüvvələr xalqın fəal köməyi ilə zərərsizləşdirildi, vətəndaş müharibəsinin qarşısı alındı. Azərbaycanın dövlətçiliyinə, müstəqilliyinə, ərazi bütövlüyünə qəsdlər təşkil edən cinayətkar ünsürlər cəmiyyətdən təcrid edildi. 
1994-cü ilin mayında Ermənistan-Azərbaycan müharibəsində atəşkəsə nail olundu. Heydər Əliyev Azərbaycan həqiqətlərini, xüsusilə Ermənistan-Azərbaycan, Dağlıq Qarabağ münaqişəsinin mahiyyətini dünya ictimaiyyətinə çatdıra bildi.
Azərbaycan yalnız Heydər Əliyevin hakimiyyətə qayıdışından sonra özünün geosiyasi imkanlarını gerçəkləşdirməyə başlamışdır. Heydər Əliyevin siyasi zəkası sayəsində Azərbaycanın beynəlxalq aləmdən təcrid olunmaq təhlükəsi aradan qaldırılmışdır. Dünya siyasət meydanında cərəyan edən proseslərə təsir baxımından Azərbaycan rəhbəri həmişə öz sözü, öz çəkisi, öz sanbalı ilə seçilmişdir.
Ayrı-ayrı şəxslərə və siyasi qruplaşmalara xidmət edən silahlı birləşmələr Ali Baş Komandan Heydər Əliyevin məqsədyönlü və qətiyyətli siyasəti nəticəsində ləğv edildi, Milli Ordunun formalaşdırılması, Azərbaycanın nizami silahlı qüvvələrinin yaradılması ilə bağlı təxirəsalınmaz tədbirlər görüldü, orduda kütləvi fərarilik hallarına son qoyuldu, hərbi intizam möhkəmləndirildi. Bu gün Azərbaycanın suverenliyini, müstəqilliyini, ərazi bütövlüyünü qorumağa tam qadir olan orduya malik olması Heydər Əliyevin Azərbaycan xalqı qarşısında göstərdiyi misilsiz xidmətlərdən biri sayıla bilər.
Heydər Əliyevin Azərbaycan rəhbərliyinə qayıdışı ilə ölkənin ictimai-siyasi, sosial, iqtisadi, elmi-mədəni həyatında, beynəlxalq əlaqələrdə əsl dönüş yarandı, elmi əsaslara, beynəlxalq norma və prinsiplərə uyğun müstəqil dövlət quruculuğu prosesi başlandı.
Azərbaycanın daxilində yaranmış sabitlikdən və beynəlxalq aləmdə ölkəmizə artan inam və maraqdan istifadə edərək, 1994-cü ilin sentyabrında “Əsrin müqaviləsi” adlandırılan ilk neft müqaviləsi imzalandı. Onun gerçəkləşdirilməsi Heydər Əliyev tərəfindən işlənib hazırlanmış və müstəqil Azərbaycanın iqtisadi inkişaf konsepsiyasının əsasını təşkil edən neft strategiyasının həyata keçirilməsinin parlaq təzahürüdür. Heydər Əliyev öz neft strategiyasının əsas mənasını Azərbaycanın zəngin təbii sərvətlərindən xalqın rifahı naminə daha da səmərəli istifadə etməkdə görürdü. 
Azərbaycanın iqtisadi suverenliyini əks etdirən ilk beynəlxalq neft müqaviləsi ölkə iqtisadiyyatının dinamik inkişafının əsasını qoydu və bu gün onun praktiki nəticələri göz qabağındadır. Azərbaycanın iri beynəlxalq layihələrdə iştirakı, Böyük İpək yolunun bərpası, nəqliyyat dəhlizlərinin Azərbaycan ərazisindən keçməsi Heydər Əliyev neft strategiyasının həyata keçirilməsinin bəhrəsidir.
Heydər Əliyevin fəaliyyətində iqtisadi islahatlar, bazar iqtisadiyyatının bərqərar olması, iqtisadi inkişafın təmin edilməsi, Azərbaycanın dünya iqtisadiyyatına inteqrasiyası, özəlləşdirmə proqramının, aqrar islahatların həyata keçirilməsi ardıcıl prioritet sahələr olmuşdur.
Müstəqil Azərbaycanın ilk Konstitusiyasının müəllifi olan Heydər Əliyev demokratik, hüquqi dövlət quruculuğu istiqamətində davamlı siyasət yeridərək, ölkədə insan hüquq və azadlıqlarının başlıca prinsiplərinin bərqərar olması üçün əsaslı zəmin yaratmışdır.
Heydər Əliyevin xarici siyasət məsələlərinə müstəsna əhəmiyyət verməsi, beynəlxalq miqyasda uğurlu və cəsarətli addımlar atması, milli məqsədlər naminə ən nüfuzlu tribunalardan bacarıq və məharətlə istifadə etməsi Azərbaycan dövlətçiliyinin bu günü və gələcəyi baxımından son dərəcə əhəmiyyətli olmuşdur.
Azərbaycan Heydər Əliyevin fəal diplomatiyası nəticəsində dünyanın demokratik dövlətlərinin və aparıcı ictimai təşkilatlarının ölkəmizə, onun zorla cəlb olunduğu silahlı münaqişəyə münasibətinin əsaslı surətdə dəyişməsinə nail ola bilmişdir. Heydər Əliyevin xarici siyasətinin əsasını sülh, beynəlxalq hüquq normalarına, sərhədlərin bütövlüyünə və toxunulmazlığına, dövlətlərin ərazi bütövlüyünə hörmət və qarşılıqlı surətdə faydalı əməkdaşlıq prinsipləri təşkil etmişdir.
Heydər Əliyevin formalaşdırdığı və inkişaf etdirdiyi azərbaycançılıq fəlsəfəsi Azərbaycanın müasir dünyada yerini müəyyən etmiş, milli dövlətçiliyimizin ideya əsasını təşkil edərək, dünya azərbaycanlılarının həmrəyliyi üçün möhkəm zəmin yaratmışdır. Azərbaycan ziyalısını son yüzilliklərdə ən ciddi bir şəkildə düşündürən milli dirçəliş problemləri bütöv şəkildə Heydər Əliyevin həmin illərdəki fəaliyyəti ilə strateji dövlət siyasətinə, elmdən, sosiologiyadan və fəlsəfədən əməli siyasət müstəvisinə keçmişdir.
Azərbaycanda dövlətçilik ənənələrinin XX əsrin sonlarında bərpa edilib zənginləşdirilməsi, Azərbaycanın müstəqilliyinin möhkəmləndirilməsi, onun əbədi, dönməz xarakter alması, ölkəmizin dinamik iqtisadi inkişaf yolu ilə inamla irəliləməsi, onun beynəlxalq nüfuzunun sürətlə artması Heydər Əliyevin səmərəli fəaliyyəti sayəsində mümkün olmuşdur. 
Heydər Əliyev öz müdrik rəhbərliyi, siyasi uzaqgörənliyi, qətiyyəti və əzmkarlığı ilə zəmanəmizin görkəmli siyasi xadimi kimi tanınmış, Azərbaycan xalqının ümummilli liderinə çevrilmişdir. Azərbaycan Respublikasının hərtərəfli inkişafı üçün onun hazırladığı strateji istiqamətlər hələ uzun illər müstəqil Azərbaycan dövlətinin möhkəmləndirilməsi və gücləndirilməsi, iqtisadi qüdrətinin artırılması, xalqımızın layiq olduğu xoşbəxt həyata qovuşması işinə xidmət edəcəkdir.
Bütün həyatını xalqa sədaqətlə xidmətə həsr etmiş Heydər Əliyev öz titanik fəaliyyətində həmişə xalqa arxalanmış, ən çətin anlarda ona müraciət etmişdir. Xalq da heç vaxt ondan öz dəstəyini əsirgəməmişdir. Xalqın Heydər Əliyevə göstərdiyi böyük etimad və ehtiram hissləri müdrik rəhbərin dəfn mərasimində də bir daha bütün dünyaya əyani şəkildə nümayiş etdirildi. Bu, milyonlarla insanın öz rəhbərinə bəslədiyi səmimi hisslərin misli görünməmiş təzahürü idi.
                                       Azərbaycan Respublikası Prezidenti İlham Əliyevin 
            “Azərbaycan xalqının ümummilli lideri Heydər Əlirza oğlu Əliyevin 
    xatirəsinin əbədiləşdirilməsi haqqında” Fərmanından, 10 mart 2004-cü il.










             
I fəsil. Heydər Əliyevin şəxsiyyətini formalaşdıran tarixi şərait 
                         və fəaliyyətinin ilkin nəticələri

                  § 1. Heydər Əliyevin tərcümeyi-halı

Heydər Əlirza oğlu Əliyev - Azərbaycanın görkəmli siyasi və dövlət xadimi,  Azərbaycan Sovet Sosialist Respublikası (SSR)  Dövlət Təhlükəsizlik Komitəsinin sədri (1965-69), Azərbaycan Kommunist Partiyası  Mərkəzi Komitəsinın Birinci Katibi ( SSRİ siyasi strukturuna görə bölgənin rəhbəri) (1969-1982),  Sovet Sosialist Respublikaları İttifaqı  (SSRİ)  Nazirlər Soveti Sədrinin Birinci Müavini  (1982-1987),  Naxçıvan Muxtar Respublikası Ali Məclisinin Sədri ( 1991-1993), Azərbaycan Respublikası Ali Soverinin Sədri (1993),  Azərbaycan Respublikasının Prezidenti (1993-2003).
10 may 1923-cü ildə Azərbaycan SSR Naxçıvan şəhərində dəmiryolçu ailəsində anadan olmuşdur. 
          1939-cu ildə Naxçıvan Pedaqoji Texnikumunu bitirdikdən sonra Azərbaycan Sənaye İnstitutunun (indiki Azərbaycan Dövlət Neft Akademiyası) memarlıq fakültəsinə daxil olmuş, lakin İkinci dünya müharibəsinin başlanması ilə əlaqədar təhsili yarımçıq qalmışdır.
 
         Heydər Əliyev 1941-ci ildən Naxçıvan MSSR Xalq Daxili İşlər Komissarlığında şöbə müdiri və Xalq Komissarları Sovetində məsul vəzifələrdə çalışmış, 1944-cü ildən isə dövlət təhlükəsizliyi orqanlarında işə göndərilmişdir.

Dövlət təhlükəsizliyi orqanlarında səmərəli fəaliyyət göstərən Heydər Əliyev 1965-ci ildə Azərbaycan SSR Nazirlər Soveti yanında Dövlət Təhlükəsizliyi Komitəsi sədrinin müavini, 1967-ci ildə isə sədri vəzifəsinə təyin edilmişdir. H.Əliyevə 1967-ci ildə SSRİ Nazirlər Soveti yanında Dövlət Təhlükəsizliyi Komitəsi tərəfindən general-mayor rütbəsi verilmişdir. 
Həmin illərdə o, Leninqrad şəhərində (indiki Sankt-Peterburq) xüsusi ixtisas təhsili almış, 1957-ci ildə isə Azərbaycan Dövlət Universitetinin tarix fakültəsini bitirmişdir.
Azərbaycan KP  MK-nın 14 iyul 1969-cu il plenumunda Azərbaycan Kommunist Partiyası Mərkəzi Komitəsinin Birinci Katibi seçilərək respublikanın rəhbəri olmuşdur. Heydər Əliyevin respublikaya rəhbərlik etdiyi dövrdə (1969-1982) idarəçiliyin möhkəmlənməsi, problemlərin həllinə yeni yanaşma  və kadrların düzgün seçilməsi nəticəsində iqtisadi-sosial sahədə böyük nailiyyətlər əldə edildi. 1982-ci ilin dekabrında Sovet İttifaqı Kommunist Partiyası Mərkəzi Komitəsi Siyasi Bürosunun üzvü seçilən Heydər Əliyev SSRİ Nazirlər Soveti sədrinin birinci müavini vəzifəsinə təyin edilmiş və SSRİ-nin əsas rəhbərlərindən biri olmuşdur. 
Heydər Əliyev iyirmi il ərzində SSRİ və Azərbaycan SSR Ali Sovetlərinin ( parlamentlərinin)  deputatı və beş il SSRİ Ali Soveti İttifaq Sovetinin sədr müavini olmuşdur.
Heydər Əliyevin yüksək siyasi nüfuzu və işgüzarlığı 1985-ci ildə  Sov.İKP MK-nın Baş Katibi seçilmiş Mixail Qorbaçovu narahat etmiş və o Heydər Əliyevi 1987-ci il MK-nın oktyabr plenumunda  Sovet İttifaqı Kommunist Partiyası Mərkəzi Komitəsi Siyasi Bürosu üzvlüyündən,  az sonra isə SSRİ Nazirlər Soveti sədrinin birinci müavini vəzifəsindən uzaqlaşdırmışdır.
Heydər Əliyev 20 yanvar 1990-cı ilində sovet qoşunlarının Bakıda törətdiyi qanlı faciə ilə əlaqədar qadağalara baxmayaraq ertəsi gün Azərbaycanın Moskvadakı nümayəndəliyinə gələrək orada  bəyanatla çıxış etmiş, Azərbaycan xalqına qarşı törədilmiş cinayətin əsas məsuliyyətini SSRİ rəhbəri Mixail Qorbaçovun daşıdığını bildirmiş, təşkilatçıları və icraçılarının cəzalandırılmasını tələb etmişdir. O, Dağlıq Qarabağda yaranmış kəskin münaqişəli vəziyyətlə bağlı SSRİ rəhbərliyinin ikiüzlü siyasətinə etiraz əlaməti olaraq, 1991-ci ilin iyulunda Sovet İttifaqı Kommunist Partiyasının sıralarını tərk etmişdir.
1990-cı ilin iyulunda Azərbaycana qayıdan Heydər Əliyev ilk əvvəl Bakıda, sonra isə Naxçıvanda yaşamış, həmin ildə də Azərbaycan Respublikası Ali Sovetinə və Naxçıvan Muxtar Respublikası Ali Məclisinə deputat seçilmişdir. O, 1991-1993-cü illərdə Naxçıvan Muxtar Respublikası Ali Məclisinin sədri, Azərbaycan Respublikası Ali Soveti sədrinin müavini olmuşdur. 
Heydər Əliyev 1992-ci ildə Yeni Azərbaycan Partiyasının Naxçıvan şəhərində keçirilmiş təsis qurultayında partiyanın sədri seçilmişdir.
1993-cü ilin may-iyununda Azərbaycanda ümumi böhranın son dərəcə kəskinləşməsi ilə ölkədə vətəndaş müharibəsinin baş verməsi və müstəqilliyin itirilməsi təhlükəsi yarandıqda Azərbaycan xalqı Heydər Əliyevin hakimiyyətə gətirilməsi tələbi ilə ayağa qalxdı. Yaranmış ağır vəziyyətdə Azərbaycanın o zamankı rəhbərləri Heydər Əliyevi rəsmən Bakıya dəvət etməyə məcbur oldular. Heydər Əliyev 1993-cü il iyunun 15-də Azərbaycan Ali Sovetinin sədri seçildi, iyunun 24-də isə Milli Məclisin qərarı ilə Azərbaycan Respublikası Prezidentinin səlahiyyətlərini həyata keçirməyə başladı.
1993-cü il oktyabrın 3-də ümumxalq səsverməsi nəticəsində Heydər Əliyev Azərbaycan Respublikasının Prezidenti seçildi. Onun Azərbaycan rəhbərliyinə qayıdışı ilə ölkənin ictimai-siyasi, sosial, iqtisadi, elmi-mədəni həyatında, beynəlxalq əlaqələrində dönüş yarandı, elmi əsaslara, beynəlxalq norma və prinsiplərə uyğun müstəqil dövlət quruculuğu prosesi başlandı. Azərbaycan dövlətçiliyinin mövcudluğuna böyük təhlükə olan 1994-cü il oktyabr  və 1995-ci il mart dövlət çevrilişi cəhdlərinin  qarşısı alındı, dövlət müstəqilliyi qorunub saxlandı, silahlı yolla hakimiyyətə gəlmək cəhdlərinə son qoyuldu. 
1994-cü il sentyabrın 20-də Bakıda "Xəzər dənizinin Azərbaycan sektorunda "Azəri", "Çıraq" yataqlarının dərinlikdə yerləşən hissəsinin birgə işlənməsi və hasil olunan neftin pay şəklində bölüşdürülməsi" haqqında dünyanın 11 ən iri neft şirkəti ilə “Əsrin Müqaviləsi” imzalandı.
Heydər Əliyevin prezidentliyi zamanında milli ordu quruculuğunda ciddi işlər görüldü.  Ermənistan silahlı qüvvələrinin Azərbaycan ərazisindəki təcavüzünün qarşısı alındı, qəddar düşmənə əks-zərbələr endirildi və 1994-cü ilin mayında Ermənistan-Azərbaycan, Dağlıq Qarabağ münaqişəsinin həllində ilk mərhələ kimi cəbhə xəttində atəşkəs elan edilməsi baş verdi.
12 noyabr 1995-ci ildə  Azərbaycan Respublikasının ümumbəşəri demokratik dəyərləri özündə əks etdirən Konstitusiyası referendum yolu ilə qəbul edilməsi, 1995 və 2000-ci illərdə çoxpartiyalılıq əsasında demokratik mühittdə parlament, 1999-cu ildə bələdiyyələrə ilk seçkilərin keçirilməsi, Konstitusiya Məhkəməsinin fəaliyyətə başlaması, Azərbaycanda ölüm cəzasının ləğv olunması  məhz Heydər Əliyevin adı ilə bağlıdır.
O, 1998-ci il oktyabrın 11-də xalqın yüksək fəallığı şəraitində keçirilən prezident seçkilərində səslərin 76,1 faizini toplayaraq, yenidən Azərbaycan Respublikasının Prezidenti seçilmişdir. 
Heydər Əliyev 15 may 2001-ci il tarixli fərmanı ilə EA-ya Azərbaycan Milli Elmlər Akademiyası statusu vermiş, beləliklə, bu nəhəng elm təşkilatının Azərbaycan xalqı qarşısındakı xidmətlərini və akademik elmin ölkənin inkişafının əsas təminatçılarından olduğu faktını bir daha yüksək səviyyədə təsdiqləmişdir. Heydər Əlyevin təşəbbüsü və  bilavasitə rəhbərliyi ilə 2001-ci il noyabrın 9-10-da dünya azərbaycanlılarının Bakıda keçirilən I qurultayı Azərbaycan diasporunun fəaliyyətinin yaxşılaşdırılması və gücləndirilməsi sahəsində çox dəyərli tarixi qərarlar qəbul etmişdir.
2003-cü il oktyabrın 15-də keçirilən prezident seçkilərində namizədliyinin irəli sürülməsinə razılıq vermiş Heydər Əliyev səhhətində yaranmış problemlərlə əlaqədar seçkilərdə iştirak etməkdən imtina etmiş və öz namizədliyini İlham Əliyevin xeyrinə geri götürmüşdü.
Azərbaycanın ümummilli lideri Heydər Əliyev 2003-cü il dekabrın 12-də müalicə olunduğu Klivlend Klinikasında (ABŞ) vəfat etmiş, dekabrın 15-də Bakıda Birinci  Fəxri Xiyabanda dəfn olunmuşdur.
Heydər Əliyev bir çox dövlət orden və medallara, beynəlxalq mükafatlara layiq görülmüş, müxtəlif ölkələrin universitetlərinin fəxri doktoru seçilmişdir.
Heydər Əliyev beş dəfə SSRİ-nin Lenin ordeni, Qırmızı Ulduz ordeni və çoxlu medallarla təltif edilmiş, iki dəfə ittifaq dövlətinin Sosialist Əməyi Qəhrəmanı fəxri adını almış, bir çox xarici dövlətlərin orden və medalları ilə təltif olunmuşdur.
Heydər Əliyevin xatirəsinin əbədiləşdirilməsi prosesi daxilində Azərbaycanda Heydər Əliyev Fondu yaradılmış, Heydər Əliyev Mərkəzi inşa edilmiş, Azərbaycanda və xarici ölkələrdə  onun şəkli yerləşdirilmiş poçt markaları və xatirə monetaları buraxılmışdır.
Azərbaycan Milli Elmlər Akademiyasının Tarix İnstitutunda onun siyasi irsini öyrənən Heydərəliyevşünaslıq  şöbəsi yaradılmışdır.
Azərbaycanda və bir sıra xarici ölkələrdə : Türkiyə, Rusiya, Ukrayna, Qazaxıstan, Özbəkistan, Gürcüstan, Qırğzıstan, Rumıniya,  Misir və Serbiyada Heydər Əliyevin heykəl və büstləri ucaldılıb, adına parklar salınıb, küçələr və prospektlər adlandırılıb. 

                               §  2.     Xüsusi kursun predmeti

Azərbaycanın görkəmli siyasi və dövlət xadimi Heydər Əlirza oğlu Əliyevin həyat və fəaliyyəti elmin müxtəlif sahələri üçün daima böyük maraq doğurur. Çalışdığı bütün sahələrdə əhəmiyyətli uğurlar qazanması onun fəaliyyətinin metodologiyasını müəyyənləşdirməyi vacib edir. Ümumiləşdirilmiş prinsiplər gələcək nəsillərin öz dövrünün problemlərini həll etməyə, Azərbaycanın dövlət müstəqilliyini daima qorumağa, dayanıqlı və inkişaf edən cəmiyyət qurmağa dəstək olacaqdır. Bu isə vətəndaş hüquq və azadlıqlarını qorumağa, insanların sosial vəziyyətini daima yüksəklətməyə imkan verəcəkdir. 
Heydər Əliyevin həyat baxışları tarixin əhəmiyyətli dövrlərində keçərək  formalaşmış, o hər birinin tələbləri içərisində ən düzgün həll variantını taparaq dövrün xarakteristikasını dəyişəcək müdrik addımlar atmışdır. Həmin dövrün digər dövlət xadimlərinin fəaliyyətlərinin Heydər Əliyevin fəaliyyəti ilə müqayisə edilməsi onun daha uğurlu fəaliyyətini üzə çıxarır. 
Heydər Əliyev XX əsrin 40-60-cı illərində təhlükəsizlik orqanlarının əməkdaşı, 70-80-ci illərində Sovet Azərbaycanın rəhbəri, 80-ci illərində SSRİ-nin rəhbərlərindən biri, 80-90-cı illərin əvvəllərində milli-azadlıq hərəkatının aparıcı şəxsi kimi fəaliyyət göstərib. 1993-2003-cü illərdə isə müstəqil Azərbaycan Respublikasının Prezidenti kimi müstəqil dövlətçiliyin əsasını formalaşdırmış, keçid dövrünün problemlərini həll edib və Azərbaycanın gələcək inkişaf konsepsiyasının əsas müddəalarını işləyib hazırlayıb. 
Görkəmli dövlət xadiminin fəaliyyətinin tədqiqi onun daima həm dövrünün problemlərini uğurla həll etdiyini, həm də gələcəkdə yarana biləcək problemlərin həlletmə modelini işləyib hazırladığını göstərir. Fərqli dövrlərdə fəaliyyət göstərməsinə  baxmayaraq onun problemlərin həll edilməsinin ümumi prinsipləri var idi. Bu ümumi prinsiplər isə Azərbaycan siyasi elmində Heydərəliyevşünaslıq sahəsinin yaranmasına gətirib çıxardı. 
Bu baxımdan “Heydər Əliyevin siyasi irsinin aspektləri” xüsusi kursunun predmeti dünya və Azərbaycan tarixinin görkəmli dövlət xadimi Heydər Əliyevin siyasi fəaliyyətinin uğurunun mahiyyət və səbəblərinin araşdırılmasıdır. Bu fəaliyyətin uğurlu olması həm öz dövründə, həm də zaman keçdikdən sonra cəmiyyətin düşüncəsində daha da  qətiləşir. Onun  fəaliyyəti cəmiyyətin müxtəlif sahələrini əhatə etdiyinə görə tədqiqat obyekti tək bir sahəni əhatə etmir. Həm tarixi şəraitdən, həm də fəaliyyət istiqamətlərindən asılı olaraq kursun predmeti ya müxtəlif elmi sahələrin kəsişməsində yerləşir, ya da müxtəlif elm sahələrini bir cəm şəkildə birləşdirir. Bu qrup şəkildə tarix, politologiya, fəlsəfə və digər yaxın elm sahələri, ya da dövrə görə uğur səbəbi araşdırıldığına görə ictimai-siyasi, iqtisadi elmlər və səmərəli idarəetmənin əsaslarının məcmusu ola bilər. 
Heydər Əliyevin uğurlarının əsası onun həyatı dövründə öyrənilməyə başlansa da  onların dərindən təhlil edilməsinə daim ehtiyac vardır. Bu zaman keçdikcə tarixin ayrı-ayrı dövrlərinə daha dərin baxışların meydana gəlməsi və H.Əliyev fəaliyyətinin tarixin sınağından çıxması ilə bağlıdır. 
Xüsusi kurs Heydər Əliyevin siyasi fəaliyyətinə politoloji  qiymət verir. Dahi siyasətçinin fəaliyyətinin klassik elmin tələblərinə cavab verməsi araşdırılır, eyni zamanda bu fəaliyyətin həmin elm sahəsinə verdiyi töhfə sistemləşdirilir. Həmçinin onun fəaliyyətinə ayrı-ayrı elm sahələrinin qanunlarının tətbiqi nəticəsində məntiqi nəticələr əldə edilir. Bu nəticələr oxşar situasiyaların və fəaliyyətin analizində müstəqil elmi metod kimi istifadə edilir. 
Heydər Əliyev siyasi irsinin aspektlərinin müəyyənləşməsi müstəqil dövlət quruculuğunda və Azərbaycanın beynəlxalq birlikdə fəaliyyəti zaman ortaya çıxan həm standart, həm keyfiyyətcə yeni çətinliklərin həll edilməsinə ciddi dəstək olur. Bu elm sahəsi konkret tarixi kəsimi əhatə etsə də, onu müasir dövrdədə  müşahidə etmək mümkün olur. Ancaq siyasi aspekt prinsiplərinin yeni dövrdə tətbiqi heydərəliyevşünaslığın tədqiqat obyektini genişləndirməyə imkan verir. 
Heydər Əliyev tək Azərbaycanın deyil, həm də dünya tarixinin görkəmli şəxsiyyəti olduğuna görə onun fəaliyyət prinsiplərindən digər ölkələrin də dövlət quruculuğunda və ya müəyyən problemlərinin həllində də uğurla istifadə edilə bilir. 
Hal-hazırda Heydər Əliyev irsinin öyrənilməsinə xarici ölkələrdə də böyük maraq vardır və onun təcrübəsindən istifadə edilmə halları az deyildir. Bu problemlər sırasına ölkənin vətəndaş müharibəsi təhlükəsindən azad edilməsi, siyasi və iqtisadi islahatların həyata keçirilməsi, totalitarirzmdən xilas olan cəmiyyətlərdə hüquqi demokratik dövlət quruculuğu, səmərəli milli iqtisadiyyatın qurulması, beynəlxalq aləmdə ölkənin layiqli yerinin tutulması və s. bu yönümlü məsələlər daxildir. 


§ 3. Heydər Əliyev şəxsiyyətini formalaşdıran tarixi şərait 


Heydər Əliyevin möhtəşəm fəaliyyətinin əsasları daim ciddi tədqiqat mövzusudur, bunun isə subyektiv və obyektiv səbəbləri vardır. Subyektiv səbəblərə onun şəxsi insani keyfiyyətləri, təfəkkür genişliyi, güclü məntiqi, hərtərəfli analiz qabiliyyətini, ciddi məsuliyyəti və öz üzərində işləmək bacarığını, zəngin bilik baqajı, milli təəssübkeşliyini, tarixlə müasirliyi birləşdirmək bacarmağı, strategiya və taktikanı uzlaşdırmağı, siyasi cəsarətini və xalqın maraqlarına uyğun hərəkət etməyi aid edirlər.
Bu keyfiyyətlər bir tərəfdən genetik xüsusiyyətlər, digər tərəfdən isə mənsub olduğu etnosun, yəni azərbaycan xalqının ümumi keyfiyyətlərindən qaynaqlanır. 
Bununla belə şəxsi keyfiyyətlər ailədən kənara çıxdıqda cəmiyyətin süzgəcindən keçərək müvafiq qiymətini alır. Bu baxımdan cəmiyyətin təqdir etdiyi keyfiyyətlər saxlanılır və daha da təkmilləşir. Sonra isə bu faktorun özü də cəmiyyətin həmin göstəricilərinin möhkəmlənməsinə ciddi təsir edir. Cəmiyyətin qəbul etmədiyi şəxsi keyfiyyətlər isə hər nəsildən-nəsilə silinərək tələb edilməyən bir xüsusiyyətə çevrilir.
Heydər Əliyevin müsbət şəxsi keyfiyyətlərinin formalaşmasında Naxçıvan cəmiyyətinin zəngin tarixi keçmişi və mənəviyyat prinsipləri də böyük rol oynamışdır. Qədim tarixi xanlıq ənənələri, həmçinin zəngin ziyalı mənəviyyat prinsipləri cəmiyyətin keyfiyyət göstəricilərini yüksəltmiş, gəncləri də bu prinsiplərlə yetişdirmişdir. 
Heydər Əliyev şəxsiyyətini formalaşdıran obyektiv səbəb isə çoxşaxəli obyektiv tarixi şəraitdir. Uzun illərin mübarizəsindən sonra Azərbaycan xanlıqları güclü qonşu Rusiya və İran imperiyaları tərəfindən işğal edildilər. 1813-cü il Gülüstan və 1828-ci il Türkmənçay müqavilələri azərbaycan xalqını iki dövlət arasında parçalamaqla yanaşı, Azərbaycanın dövlət müstəqilliyinə də iki əsrə yaxın  müddətə son qoydu. Müstəqillikdən məhrum olmaq azərbaycan  xalqının ümumi inkişafını ləngitdi, onu vahidlikdən məhrim etdi. 
Müstəqillikdən məhrum olma azərbaycan xalqının tarixinə ağır zərbə oldu. Öz tarixi torpağına sahiblikdən məhrum olan azərbaycan xalqı bunun nəticəsi olaraq ilk növbədə öz mədəniyyətini, elmini, mənəvi potensialını inkişaf etdirmək, beynəlxalq birlikdə təmsil olunmaq və milli dövlətçiliyinə bağlı olan kadrlarını yetişdirmək imkanlarından məhrum oldu. Onsuz da çoxsaylı xanlıqlara parçalanmış azərbaycan xalqı işğal nəticəsində öz inkişafını inkişaf etmiş Avropa, Amerika və Asiya ölkələrinin inkişaf səviyyəsi deyil, tərkibinə zorla qatıldığı imperiyalarının inkişafı ilə uyğunlaşdırmağa başladı. İmperiyalar isə işğal etdikləri ucqar əyalətlərin inkişafında maraqlı olmadıqlarından Azərbaycan kimi milli bölgələr həm ümumdövlət səviyyəsindən, həm də qabaqcıl dövlətlərin inkişafından xeyli geri qalmış olurdular. 
Digər dövlətlər tərəfindən işğala məruz qalma, artıq oturuşmuş milli dövlətçilik ənənələrinin silinməsinə və onun yerinə zorla yad və Azərbaycan cəmiyyətindən gəlməyən idarəetmə və ictimai münasibətlər prinsipləri qəbul edilməsinə səbəb oldu. İki fərqli mədəniyyətə malik cəmiyyəyin zorla bir prinsipə gətirilməsi isə bir sıra problemlərin yaranmasında səbəb olurdu. 
Azərbaycan torpaqlarının işğala məruz qalması ona qədər xanlıqlarda mövcud olan idarəetmə və cəmiyyət elitasının statuslarından məhrum olmasına və onların potensialından istifadə edilməməsinə gətirib çıxardı. Rusiya və İran imperiyalarının onların imkanlarından istifadə etməkdə maraqlı olmaması toplanan təcrübənin sonrakı nəsillərə ötürülməməsinə gətirib çıxarırdı. Həmçinin yerli əhalinin nümayəndələrinin  idarəetmə sisteminə irəli çəkilməməsi azərbaycanlıları öz tarixi torpağında hüquqsuz bir əhaliyə çevirmişdi. 
Azərbaycan torpaqlarının Rusiya və İran imperiyaları tərəfindən işğalı yerli əhalinin dövlət dilini və yeni idarəetmənin sisteminin xüsusiyyətlərini öyrənməsinə qədər bir neçə nəslin idarəetmədən kənarda qalmasına səbəb oldu. Bu müddətdə isə işğal edilmiş torpaqların taleyi və istifadə edilmə məqsədləri azərbaycan xalqından xəbərsiz həll edilirdi. Təsadüfi deyil ki, məhz həmin dövrdə qədim Azərbaycan torpaqlarının bir hissəsi bəzən başqa xalqların çoxluq təşkil etdiyi quberniyalara birləşdirildi, bu isə uzaq gələcəkdə həmin xalqlar müstəqillik qazananda Azərbaycan torpaqlarının yenidən parçalanmasına səbəb oldu. 
İşğal edildikdən sonra Azərbaycan torpaqlarındakı qədim el və coğrafi adlar kütləvi surətdə dəyişilməyə və ya təhrif edilmiş şəkildə səsləndirilməyə başlandı. 
Yerli Azərbaycan əhalisinin kütləvi şəkildə savadsızlığı əhalinin ictimai-siyasi fəaliyyətdə iştirakını güclü şəkildə məhdudlaşdırdı və öz hüquqlarından məlumatsızlığa gətirib çıxardı. Kargüzarlığın və məhkəmə işinin yad dildə aparılması azərbaycanlıların maraqlarının dar çərivədə saxlanmasında səbəb olurdu. 
Azərbaycan dövlət birliklərinin ilhaq edilməsi azərbaycan xalqının maraqlarının beynəlxalq aləmdə təmsil olunmasını ancaq Rusiya və İranın maraqları çərçivəsində mümkünlüyünə imkan verirdi. Bu isə bir çox hallarda xalqın maraqlarının nəzər alınmamasına səbəb olurdu. Azərbaycan dövlətlərinin yaxın və uzaq dövlətlərlə tarixən mövcud olan əlaqələri isə bir çox hallarda kəsildi, ən yaxşı halda isə daxil olduğu yeni dövlətin maraqlarından keçərək xeyli məhdudlaşdırıldlı. Bu əlaqələr ancaq Azərbaycan XX əsrin sonunda müstəqilliyini yenidən bərpa etdikdən sonra bərpa edilməyə başlandı. 
Azərbaycan xalqının öz dövlət müstəqilliyini itirməsi onun nümayəndələrinin hərbi işdən uzaqlaşdırılmasına da səbəb oldu. Tarixən döyüşkən xalqı məqsədli surətdə hərbi xidmətə çağırmır, onun silahla davranış və hərbi strategiya ilə tanışlıq vərdişlərini tərgitdirirdilər. Az sayda azərbaycanlının könüllü surətdə zabit kimi xidmətinə baxmayaraq bu ümumillikdə bir neçə nəsil azərbaycanlının hərb işindən, dövlətçiliyin vacib artributu olan hərbi qulluqdan uzaqlaşdırılmasına şərait yaratdı. Bunun nəticəsidir ki, Azərbaycan torpaqlarının işğalının ilk dövrlərində Rusiya və İran işğalına qarşı çoxsaylı hərbi üsyanlar qalxsa da tədricən onlar səngidi və XIX əsrin ortalarından tamamilə dayandı. Hərbi xidmətə çağrılmama həmçinin Rusiya-Türkiyə müharibələri zamanı azərbaycanlıların Türkiyə tərəfində vuruşmamasına və ya Azərbaycan ərazisində ikinci cəbhə açmamasına səbəb oldu.
Azərbaycan xanlıqlarının slavyan dil qrupundan olan rus xalqının əsas etnik çoxluq olduğu Rusiya imperiyasına və Hind-Avropa dil ailəsinə daxil olan fars xalqının əsas etnik çoxluq olduğu İran imperiyasına birləşdirilməsi türk dilli Azərbaycan xalqı üçün bir sıra spesifik problemlər yaratdı. Belə ki, vahid türk dilinin yaranması prosesi yarımçıq qaldı, Altay dağlarından Anadolu yarımadasına qədər nəhəg ərazidəki türkdilli xalqların inteqrasiyasına sipər yarandı. Müvafiq olaraq vahid dil, vahid mədəniyyət, vahid ədəbiyyat yaradılmasına iki əsrlik sədd çəkildi. Rusiya imperiyası tərkibində türkdilli xalqlar bir-biri ilə ancaq rus dili vasitəsi ilə əlaqə saxlaya bilirdilər. Uzun müddət türk xalqlarının birliyinə qarşı “pantürkist” hədəsi ilə mübarizə aparılırdı. 
İki dövlət arasında parçalanan Azərbaycan xalqının birliyinə də zərbə vuruldu. Fərqli dövlətlərdə və fərqli dil məkanında formalaşan azərbaycan dili fonetika, yeni sözlərlə zənginləşmə, ədəbiyyatın inkişafı məsələlərində iki fərqli variant yarandı. Hətta Azərbaycanın şimali hissəsi Azərbaycan Respublikası adı ilə müstəqil dövlət kimi tarixə düşsə də, sonradan vahid qaydalara tabe olan ümumi Azərbaycan dilinin formalaşmasına xeyli vaxt lazım olacaqdı. 
Eyni problemlər Azərbaycan xalqının vahid düşüncə, elmi sistem, incəsənət və beynəlxalq birlikdə tanınmaq formalarının hazırlanmasına da özünü göstərdi. 
Azərbaycan dövlət birlikləri işğal edildikdən sonra Azərbaycan xalqına vurulan ən böyük zərbə Rusiya ərazisində azərbaycanlıların tarixi torpaqlarında əhalinin etnik tərkibinin məcburi surətdə dəyişdirilməsi oldu.
Rusiya və İran iki hissəyə parçalanmış azərbaycan xalqının bu bölünmə ilə barışmayacağını bildiklərindən iki dövlət arasında süni surətdə bufer yaratmağı başladıla. Ona görə də 1828-ci il Türkmənçay və 1829-cu ildə bağlanmış Ədirnə müqavilələrinin şərtlərinə görə İran və Osmanlı imperiyası ərazisindəki ermənilər kütləvi surətdə Rusiya İran sərhəddində, ilk növbədə keçmiş Naxçıvan, İrəvan və Qarabağ xanlıqlarının ərazilərində yerləşdirildi. 
Rusiya tarixçisi K.Şavrov hesablayıb ki, təkcə 1828-1830-cu illərdə 40 minə qədər İran və 84 minə qədər Türkiyə ermənisi Cənubi Qafqaz ərazisinə köçürülmüş və onlara ən yaxşı torpaqlar verilmişdi. Bu barədə Rusiyanın İrandakı səfiri A.Qriboyedov yazırdı: “Ermənilər əsasən Məhəmmədilərin (müsəlmanların) torpaq sahəsində məskunlaşırlar... Köçürülənlər  müsəlmanları sıxışdırırlar, onlar isə əsaslı narazılıq edirlər”.
ABŞ alimi Castin Makkartinin məlumatlarına əsasən 1828-1920-ci illər ərzində Azərbaycan torpaqlarında demoqrafik tərkibi dəyişmək və ərazidə ermənilərin sayını artırmaq üçün ora 2 milyon insan sürgün edilib və ya öldürülüb. Birinci dünya müharibəsi zamanı baş verən mühacirələr zamanı Qafqazda yaşayan 450 min müsəlman Şərqi Anadoludan köçürülən 450 min erməni ilə əvəz edilmişdi. 
Qarabağa gəldikdə isə rəsmi məlumatlara görə xanlıq Rusiyaya birləşdirilməmidşən əvvəl oradakı 12 min evdən 9,5 mini azərbaycanlılara, 2,5 mini isə ermənilərə məxsus idi. Qarabağdakı 650 kənddən cəmi 150-si ermənilərə məxsus idi.
Çar I Nikolayın 1 mart 1828-ci il tarixdə imzaladığı fərmana əsasən İrəvan və Naxçıvan xanlıqları ləğv olunur və onların əvəzində Erməni vilayəti adlı inzibati ərazi vahidi yaradılır. 1840-cı ildə vilayətin adı dəyişdirilərək İrəvan quberniyası adlandırılır. 
Eyni zamanda çar Rusiyası işğal etdikləri Qarabağ xanlığı ərazisindəki alban xristian patriarxının ləğvinə, onun mülkünün isə erməni kilsəsinə verilməsinə nail olurlar. İnancları zorla əllərindən alınan xristian əqidəli yerli alban əhalisi isə erməniləşməyə məruz qalır. 
Azərbaycanın iki dövlət arasında bölünməsi yerli xalqın – Azərbaycan xalqının adının da dəqiqliyinə təsir edirdi. Rusiya tərəfi xalqı “müsəlmanlar”, “məhəmmədilər”, “tatarlar”, “Qafqaz tatarları”, “aderbaycanlılar” və sairə, İranda isə “türklər” adlandırırdılar. Bu məqsədli surətdə edilərək xalqı parçalamaq, onu öz tarixi kökündən ayırmaq və onu məqsədli surətdə digər xalqların içində əritmək məqsədi daşıyırdı. 
Azərbaycan xalqına qarşı basqılar, onun tarixi torpaqlarının ilhaq edilməsi ilə yanaşı, onun tarixindən və mədəniyyətindən uzaqlaşdırmaq formasında da davam edirdi. 1918-ci ildə Azərbaycan Demokratik Respublikasının bərpası ilə xalqın öz milli sərvətinə sahibliyi bərpa olunsa da, 1920-ci ilin aprelində Azərbaycanda Sovet hakimiyyətinin qurulması işğal  başqa formada davam etdirildi. 
Həmin dövrdə Azərbaycan müstəqil Sovet Sosialist Respublikası elan edilsə də əvvəlcə Zaqafqaziya Sovet Federativ Sosialist Respublikasının (ZSFSR), sonra Sovet Sosialist Respublikaları İttifaqının (SSRİ) məhdud hüquqlu əyalətinə çevrildi. Respublikanın suverenliyi və milliliyi görüntüsü yaradılsa da Azərbaycanın bütün taleyüklü məsələləri ittifaq rəhbərliyində, onların maraqlarına uyğun həll edilirdi.
1920-1933-cü illərdə Azərbaycan SSR-in birinci şəxsi ancaq qeyri-azərbaycanlı olmuşdular. Sonradan birinci şəxslər azərbaycanlı şəxslər təyin edilsə də ikinci şəxslər bir qayda olaraq Moskvanın nəzarətçisi rolunu oynayan və Rusiyadan göndərilən rus millətindən olan şəxs olurdu. Respublikaya birinci şəxsin kimliyə də  Moskvadan müəyyənləşdirilir, digər təyinatlar da ancaq ittifaq rəhbərliyinin razılığı ilə baş verirdi. 
1933-cü ildən 1967-ci ilə qədər, 34 il ərzində Azərbaycanın xüsusi xidmət orqanı rəhbəri bölgəyə kənardan göndərilən qeyri-azərbaycanlı şəxs olurdu ki, bu da ilk növbədə milli təfəkkürün qarşısını almaq üçün edilirdi. 
Azərbaycanda sovet hakimiyyətinin qurulması eyni zamanda onun tarixi torpaqlarının SSRİ rəhbərliyi tərəfindən heç bir əsası olmadan Ermənistanın verilməsi ilə nəticələndi. 1918-ci ildə erməni millətçiləri Azərbaycan torpaqlarında özlərinə dövlət yaratmaq və İrəvanı özlərinə paytaxt etməklə yanaşı, 1921-ci ildə Göyçə və Zəngəzur, 1929-cu ildə isə Mığrı (Mehri) rayonunun ərazisi Ermənistana verildi. Eyni zamanda Moskvanın təzyiqi ilə 1923-cü ildə heç bir əsas olmadan Azərbaycanın Qarabağ bölgəsinin dağlıq hissəsində az sayda ermənilərin kompakt yaşadığı ərazidə süni Dağlıq Qarabağ Muxtar Vilayəti (DQMV) yaradıldı. Bu qurum sonradan dəfələrlə Azərbaycanda erməni millətçilərinin separatizminin beşiyinə çevrildi.
1920-ci ildə Sovet Rusiyası qoşunlarının Azərbaycanda sovet hakimiyyətini qurması azərbaycan xalqının tarixində yeni qara səhifə açdı. Azərbaycan ədəbiyyatı, mədəniyyəti və incəsənəti ciddi nəzarətə alındı və ideoloji çərçivələri müəyyənləşdirildi. Bu normaları qəbul etməyənlər sürgün edildilər, bir çox hallarda isə fiziki məhv edildilər.
Müstəqilliyini itirəndən sonra əsr yarım ərzində azərbaycan xalqının hüquqlarının əlindən alınması, onun daxili  potensialını göstərməyə imkan verilməməsi, xalqın iki dövlət arasında bölünməsi onun hüquqlarını bərpa etmək üçün müxtəlif dövrlərdə müxtəlif variantlarla mübarizə aparmasına səbəb olurdu. Bu bir tərəfdən tarixi-mənəvi dəyərlərin qorunub saxlanması, digər tərəfdən, isə xalqın hüquqları uğrunda mübarizə aparan nümayəndələrinin meydana çıxması ilə baş verirdi. 
Azərbaycan xalqı ancaq dövrün imkan verdiyi imkanlar çərçivəsində inkişaf edə bilirdi. Bununla belə zaman-zaman görkəmli azərbaycan nümayəndələri universitet professoru Mirzə Kazım bəyin, görkəmli yazıçılar İsmayıl bəy Qutqaşınlının, Mirzə Fətəli Axundovun, ictimai xadimlər Həsən bəy Zərdabinin, Azərbaycan Demokratik Respublikası qurucularının, çar dövrü azərbaycan generallarının, sovet azərbaycanı dövlət xadimləri Nəriman Nərimanovun, Əziz Əliyevin, filosofları Hüseyn Cavidin, Heydər Hüseynovun, görkəmli alimləri Yusif Məmmədəliyevin, Həsən Əliyevin və digər görkəmli şəxslərin fəaliyyəti azərbaycan xalqının gücünü artırır, onu müvafiq tarixi şəraitdə müstəqilliyini bərpa etməyə hazırlayırdı. 
Müvafiq tarixi şərait və zamanında cəmiyyətin mənəvi zənginləşdirilməsi XX əsrin ortalarında tarixin səhnəsində Heydər Əlirza oğlu Əliyevin meydana gəlməsinə səbəb oldu. Onun fitri istedadı, nəzəri və praktiki hazırlığı, liderlik xüsusiyyətləri və şəraiti düzgün qiymətləndirməsi Azərbaycanda milli düşüncənin tam formalaşmasına səbəb oldu və nəticədə müvafiq tarixi şəraitdə azərbaycan xalqı öz dövlət müstəqilliyini yenidən bərpa edə bildi. 





 § 4. Heydər Əliyevin xüsusi xidmət orqanlarında
fəaliyyətinin Azərbaycan cəmiyyəti üçün ümumi nəticələri

Heydər Əlirza oğlu Əliyev 10 may 1923-cü ildə Naxçıvanda dəmiryolçu ailəsində anadan olmuşdur. 1939-cu ildə Naxçıvan Pedaqoji Texnikumunu bitirmiş və Azərbaycan Sənaye İnstitutunun memarlıq fakültəsinə qəbul olunmuşdur. Ancaq 1941-ci ildə başlanan Böyük Vətən Müharibəsi ona təhsilini başa vurmağa imkan verməmişdir.
O, 1941-ci ildə Naxçıvan Muxtar Sovet Sosialist Respublikası Daxili İşlər Nazirliyinin arxiv şöbəsinin məxfi hissəsinin müdiri, sonra isə muxtar respublikanın Xalq Komissarları Sovetinin (hökumətin) şöbə müdiri işləyir. Onun işinə məsuliyyəti, dərin erudisiyası və təşkilatçılığı nəzərə alınaraq 1944-cü ildə dövlət təhlükəsizliyi orqanlarına işə qəbul edilir.
Heydər Əliyevin xüsusi xidmət orqanlarında fəaliyyəti Sovet İttifaqında və onun ətrafında mürəkkəb geosiyası proseslər gedən dövrlərə təsadüf edir. O bu proseslərin təhlükəsizlik orqanlarına təsirini də düzgün qiymətləndirir və stereotipləri sındırmağı bacarırdı. Heydər Əliyev o dövr təhlükəsizlik orqanlarının fəaliyyətini belə qiymətləndirirdi: “.... Bu orqanlar və onlarda işləmiş insanlar ... çox mürəkkəb yol keçirlər. 20-30-cu, 40-cı illərdə bu orqanlar Azərbaycan xalqına, onun mənəviyyatına, bütün həyatına çox böyük zərər gətirmişdir, zərbələr, yaralar vurmuşdur.... 30-cu illərin siyasi repressiyaları nə qədər insanların, nə qədər ailələrin həyatını pozmuşdur. Nə qədər günahsız insanlar həyatdan, azadlıqdan məhrum etmişlər. Xüsusən 37-38-ci illərin repressiyaları Azərbaycan xalqına, onun ziyalılarına, zəkalı adamlarına, intellektual potensialına çox böyük zərbələr vurmuşdur. Ancaq bu siyasət, bu istiqamət 40-cı illərdə və hətta 50-ci illərin əvvəllərində də davam etmişdir”. 
Heydər Əliyevin xüsusi xidmət orqanlarına gəlişi Böyük Vətən Müharibəsinin başa çatması və Cənubi Azərbaycanda milli-azadlıq hərəkatının genişləndiyi dövrə düşür. SSRİ rəhbərliyi bu məsələlərdən öz maraqları üçün istifadə etməyə çalışır.  6 iyul 1945-ci ildə Ümumittifaq Kommunist (bolşeviklər) Partiyası Mərkəzi Komitəsinin Siyasi Bürosu “Cənubi Azərbaycan və Şimali İranın digər əyalətlərində separatçılıq hərəkatının təşkili üzrə tədbirlər haqqında” gizli qərar qəbul edir. Qərarda İran dövlətinin tərkibində geniş hüquqlara malik Azərbaycan milli – muxtar vilayətinin qurulmasına hazırlıq aparılması nəzərdə tutulurdu. Bu zaman Naxçıvan MSSR Xalq Dövlət Təhlükəsizlik Komissarlığında İran istiqamətinə məhz Heydər Əliyev rəhbərlik edirdi.
Heydər Əliyevin yüksək qabiliyyəti, daha ciddi məsələlərin həllinə hazır olması onun bir il təhsil aldığı SSRİ Dövlət Təhlükəsizlik Nazirliyinin Leninqraddakı Xüsusi Məktəbində də nəzərə çarpır və ona müsbət xasiyyətnamə verilir. Bu nəzərə alınaraq 1950-ci ildə H.Əliyev  Naxçıvandan Azərbaycan DTN mərkəzi aparatına işədə təyinat alır. 
Gələcək liderin Bakıya irəli çəkilməsi onun Azərbaycan reallıqlarını daha dərindən öyrənməsinə, respublika ziyalı mühitini yaxından tanımağına, rəhbər kimi formalaşmasında böyük rol oynadı. 
Burada əks-kəşfiyyat sahəsində fəaliyyət göstərən Heydər Əliyev bu sahədə təcrübəli peşəkarlardan birinə çevrilir və 1958-ci ildə 35 yaşında respublika DTK-sının əks-kəşfiyyat şöbəsinin rəhbəri təyin edilir.
Heydər Əliyev təhlükəsizlik orqanlarına milli kadrların cəlb edilməsinə xüsusi fikir verirdi. Məhz onun apardığı siyasət nəticəsində təhlükəsizlik orqanlarında azərbaycanlıların sayı sürətlə artaraq  XX əsrin 40-50-ci illərdəki 25 faizdən 70-80-ci illərdə 70 faizə çatmışdır. 
Heydər Əliyev təhlükəsizlik orqanlarında milliləşmə ilə bağlı prosesi belə şərh edirdi:
“Xruşşov dövründə bütün Sovet İttifaqında təhlükəsizlik orqanlarında çox ciddi dəyişikliklər prosesi gedirdi... 1937-38-ci illərdən qalmış kadrların təmizlənməsi ... kim necə bacarırdı, o cür aparırdı. Azərbaycanda isə vəziyyət mürəkkəb idi, ona görə ki, rəhbər orqanların, zabit kadrların tərkibini əksəriyyəti azərbaycanlı deyildi... 1953-cü ildən sonra bu orqanlarda həm kəşfiyyat, həm əks-kəşfiyyat sahəsində, bütün başqa sahələrdə çox gözəl azərbaycanlı kadrlar yetişmişdi, inkişaf etmişdi, bu orqanlar azərbaycanlılaşmışdı”. 
Sonradan yenidən bu mövzuya qayıdaraq Heydər Əliyev deyirdi: “Mən hesab edirəm ki, Azərbaycanda təhlükəsizlik təşkilatının milliləşdirilməsi prosesi bu təşkilatın Azərbaycana vurduğu zərərə baxmayaraq, bizim əldə etdiyimiz ən böyük nailiyyət idi, təşkilat milliləşdikcə onun fəaliyyətinin istiqamətini də Azərbaycanın milli mənafelərinə daha çox aparmaq mümkün olurdu”. 
Heydər Əliyevin səmərəli fəaliyyəti, təhlükəsizlik orqanlarında sağlam mühit yaratmaq cəhdləri, azərbaycan xalqının imkanlarını yüksək qiymətləndirilməsi həmin orqanlar daxilində müəyyən qüvvələrdə qıcıq yaradırdı. Bununla bağlı o deyirdi: “Nə qədər çətinliklər çəkdim ki, 30-cu illərdən qalmış və Azərbaycana xəyanət etmiş insanlardan bu orqanları xilas edək və yeni gənc nəsil cəlb edək, orqanlarda sağlamlaşma işi aparaq. Bu çətin oldu.... mənə qarşı fitnələr etdilər, vəzifədən çıxartdılar”. Ancaq qısa bir müddətdən sonra onun potensialına böyük ehtiyac yarandı və o yenidən məsul vəzifəyə təyin edildi. 
Heydər Əliyev öz işinə məsuliyyəti, geniş dünyagörüşü ilə kollektivdə həmişə seçilirdi. Heç də təsadüfi deyil ki, Azərbaycan SSR DTK-sının 29 iyun 1960-cı il tarixli kollegiyasının iclasında ümumi işlərə qiymət verilərkən H.Əliyevin rəhbəri olduğu 2-ci şöbənin və şəxsən özünün işinə yüksək qiymət verilmişdi. 
XX əsrin 50-ci illərin axırında - 60-cı illərin əvvəlində SSRİ təhlükəsizlik orqanlarında müəyyən liberallaşma halları güclənməyə başladı. Azərbaycanda yeni reallıqdan istifaldə etməyə çalışdılar və Heydər Əliyev Azərbaycan DTK-sının rəhbərlərindən biri kimi bu işdə yaxşı nümunə göstərirdi. O, tez-tez rayonlarda olur, ən müxtəlif auditoriyalar qarşısında çıxış edir, cəmiyyətin problemləri ilə yaxından tanış olurdu. 
1963-cü ildə bir qrup Sumqayıt sakini şəhərin ərzaqla pis təminatına etiraz olaraq rəsmi dövlət bayramı olan 1 may – Zəhmətkeşlərin Beynəlxalq Həmrəylik Bayramı  nümayişi gedişində o vaxtkı partiya-dövlət rəhbərlərinin portretlərini qoparmışdılar. 
Tədqiqata rəhbərlik edən Heydər Əliyev hadisələrin obyektiv aparılmasını təmin etdi, insanların kütləvi həbsinə imkan vermədi. Baxmayaraq ki, bundan bir il əvvəl, 1962-ci ilin 1-2 iyununda  Rusiyanın Rostov vilayətinin Novoçerkassk şəhərində qiymətlərin artımnıa eütraz olaraq küçələrə çıxan insablara qarşı silah işlədilmiş, 26 nəfər öldürülmüş, 87 nəfər yaralanmış, 7 nəfər məhkəmə tərəfindən güllənməyə məhkum edilmiş, 105 nəfər 10-15 il müddətinə həbs edilmişdi.
Heydər Əliyevin öz işinə məsuliyyətlə yanaşması, cəmiyyətlə onun xüsusiyyətlərini incə şəkildə bilərək işləməsi, unikal idarəçilik qabiliyyəti 1965-ci ildə onun respublika DTK sədrinin müavini, 1967-ci ildə isə DTK sədri vəzifəsinə təyin edilməsinə səbəb oldu. Bu 34 illik fasilədən sonra Azərbaycan təhlükəsizlik orqanlarına yenidən azərbaycanlı şəxsin rəhbər təyin edilməsi halı idi. SSRİ DTK sədri Yuri Andropovun SSRİ rəhbərliyinə Heydər Əliyevə general-mayor hərbi rütbəsi verilməsi təqdimatına onu belə xarakterizə etmişdi: “Tələb olunan təşkilatçılıq qabiliyyətinə malikdir. Respublikafa milli xüsusiyyətləri və əməliyyat şəraitini yaxşı bilərək, tabeliyində olanları qarşıda duran vəzifələri məqsədyönlü yönəldir. .... şəxsi keyfiyyətlərinə görə zəhmətkeş, iradəli və prinsipial rəhbərdir”. 
Heydər Əliyev respublika Dövlət Təhlükəsizlik Komitəsinin sədri  təyin edildikdən sonra DTK rəhbərləri və şöbə rəisləri həftədə bir dəfə vətəndaşları qəbul etməyə başladılar. Onun özünün qəbulunda hər dəfədə 30-40 nəfər şikayətçi olurdu. Bununla həm respublikadakı operativ vəziyyəti öyrənmək, həm də problemlərin həllinə kömək etməklə cəmiyyətdə gərginliyin artmasına imkan verilmirdi. Bu addım qısa zamanda respublika DTK-a inamı əhəmiyyətli dərəcədə artırmışdı. Vətəndaşların müraciətləri ümumiləşdirilərək sovet dönəmində Azərbaycanın ali idarəetmə orqanı olan partiya Mərkəzi Komitəsinə məlumat verilirdi. Məhz bu məlumatların nəticəsi idi ki, MK həmin illərdə “Zəhmətkeşlərin şikayət və məktubları ilə iş haqqında” qərar qəbul etdi.
Heydər Əliyevin Azərbaycan təhlükəsizlik orqanlarında işlədiyi dövrdə o erməni millətçilərinin respublikaya və azərbaycan xalqına qarşı məkrli fəaliyyətini qarşısının alınmasında böyük işlər görmüşdür. Azərbaycan tarixinə, erməni millətçilərinin çirkin fəaliyyətinə bələd olan Heydər Əliyev həm xarici, həm ölkədaxili millətçilərin fəaliyyətinin ifşa edilməsi istiqamətində müvafiq qabaqlayıcı və ifşaedici işlərə rəhbərlik etmişdi.
1967-ci ildə iyulun 3-də Azərbaycanın Dağlıq Qarabağ Muxtar Vilayətinin mərkəzi Stepanakert şəhərində ermənilərin üç azərbaycanlını amansızlıqla qətlə yetirilməsi hadisəsinə DTK sədri Heydər Əliyevin reaksiyası kifayət qədər kəskin və prinsipial oldu. Hadisənin tədqiqinə şəxsən rəhbərlik edən Əliyev erməni canilərin qısa zamanda hamısının ifşa edilməsinə və məhkəmə məsuliyyətinə cəlb olunmasına nail olmuşdu. 
O hadisədən az sonra Xankəndində müşavirə keçirərək cinayət əməlinə milli don geyindirmək istəyən separatçıların niyyətini ifşa etmiş, bu hərəkətlərin onlar üçün ağır nəticələnəcəyi barədə xəbərdarlıq etmişdi. H.Əliyevin reaksiyası və xəbərdarlığı Ermənistanda və xaricdəki erməni diaspor təşkilatlarında böyük əks-səda doğurmuşdu. 
Heydər Əliyevin təhlükəsizlik orqanlarında çalışarkən fəaliyyətin ən əhəmiyyətli hissəsi milli düşüncəli ziyalılarımızı repressiyalardan qorumağı bacarmağı, onların xalqın inkişafı naminə fəaliyyətinə şərait yaratması idi. 1997-ci ildə Milli Təhlükəsizlik Nazırliyinin şəxsi heyəti qarşısında çıxışı zamanı o demişdi: “Mən bu gün böyük iftixar hissi ilə deyə bilərəm ki, dövlət təhlükəsizliyi orqanlarında rəhbər vəzifələrdə işlədiyim zaman, bu orqanın başçısı olduğum zaman və ondan sonra Azərbaycan Respublikasının başçısı olduğum zaman Azərbaycan xalqının milli mənafeyinə əks olan heç bir addım atılmamışdır. Biz heç bir dissidenti həbs etməmişdik, heç bir zaman heç bir adamın antisovet təbliğat, yaxud millətçi təbliğat üstündə həbs etməmişik. Amma nə qədər belə təkliflər, belə təzyiqlər var idi”.
Buna təsdiq kimi Heydər Əliyev xalq şairləri Bəxtiyar Vahabzadəni, Xəlil Rzanı, yazıçı Əkrəm Əylislini, tarixçi alim Ziya Bünyadovu misal gətirdi. Milli düşüncəli bu ziyalıların cəzalandırılması  üçün H.Əliyevə təzyiqlərə baxmayaraq o bu elitanı xalqımızın tarixi və gələcəyi üçün qoruya bildi. Eyni zamanda bu qayğı tək bu şəxslərə aid olmayıb çoxsaylı universitet müəllimlərinə və tələbələrinə, vətən təəssübkeşliyi ilə çıxış edən sadə vətəndaşlara da aid edilirdi. 
Heydər Əliyevin məhz bu qətiyyəti və uzaqgörənliyi onun birinci siyasi hakimiyyəti dövründə milli düşüncəli vətənpərvər azərbaycan cəmiyyətinin formalaşmasına, tarixi zamanında isə müstəqil Azərbaycan dövlətinin bərqərar olmasına səbəb oldu. 


                   § 5. Heydər Əliyev fəaliyyətinin 
    Azərbaycan ziyalı təbəqəsinin  formalaşmasında rolu


Heydər Əliyevin təhlükəsizlik orqanlarında, Azərbaycanda birinci və ikinci siyasi hakimiyyəti dövründə və SSRİ rəhbərliyind fəaliyyətinin əsas nəticələrindən biri də respublikada ziyalı təbəqəsini formalaşdırmağı, qorumağı və Azərbaycandan kənarda tanıtmağı oldu. 
Hər bir xalqın və ölkənin inkişafının göstəricilərindən biri də onun hər dövrdə ziyalı təbəqəsinin yaranması və sonradan həmin təbəqənin cəmiyyətin keyfiyyət göstəricilərinin yüksəlməsinə dəstək verməsidir.
Azərbaycan torpaqları qonşu dövlətlərin tərəfindən tərkibinə daxil edildikdən sonra həmin dövlətlər öz ucqarlarında yaşayan qeyri-titul ( sayca əsas xalqadan az olan) xalqların elitasının formalaşmasında, ziyalı təbəqəsinin yaranmasında maraqlı olmayıblar. Titul xalqın ziyalılarına dövlət dəstəyi göstərilir, onun yaşadığı ərazilərdə onun dilində universitetlər, orta məktəblər açır, qəzet və jurnallar dərc etdirirdi. 
Milli ucqarlarda isə bu proses dövlət dəstəyi olmadan, xaotik gedir, işin ağırlığı milli təəssübkeş qüvvələr üzərinə düşürdü. Məhz bunun nəticəsidir ki, Azərbaycanda ilk qəzet, “Əkinçi” qəzeti 1875-ci ildə dərc edildi, ilk teatr 1873-cü ildə fəaliyyətə başladı, ilk universitet 1919-cu ildə açıldı, latın qrafikalı Azərbaycan əlifbası isə 1929-cu ildə tətbiq edildi. 1913-cü ildə Rusiya imperiyasında keçirilən əhalinin siyahıya alınmasının nəticəsinə görə Bakı şəhərində yaşayan 76 min  (onun 39 min nəfəri qadın) rus əhalisinin 507 nəfəri ali təhsilli idi ( 108 nəfəri qadın) olduğu  halda, 70  min azərbaycanlı əhalinin isə cəmi 44 nəfəri ali təhsilli idi ( 4 nəfəri qadın).
Azərbaycan xalqının öz gücünə ziyalı təbəqəsini formalaşdırması Rusiya imperiyasının çökməsi zamanı, 28 may 1918-ci il tarixində Azərbaycan Demokratik Respublikasının yaranmasında böyük rol oynadı. 23 aylıq tarixində görülən böyük işlərin içində Bakı Dövlət Universitetinin təsis edilməsi və 100 nəfərdən ibarət gənclərin müstəqil dövlət üçün tələb edilən ixtisaslar üzrə Avropanın aparıcı universitetlərinə təhsil üçün göndərilməsi hesab etmək olar. 
XX əsrdə birinci müstəqil Azərbaycan dövlətinin süqutu və onun Sovet Rusiyasının tərkibinə qatılması milli kadrların hazırlanması prosesini uzun müddətə təxirə saldı. Üstəlik Azərbaycan SSR-də rəhbər və birinci şəxs vəzifələrinə xalqa və respublikaya bələd olmayan, kənardan gətirilən qeyri-azərbaycanlıların təyin edilməsi milli elitanın formalaşmasını faktiki olaraq dayandırdı. 
1933-cü ildən 1967-ci ilədək təhlükəsizlik orqanlarına rəhbər vəzifələrə digər millətlərin nümayəndələrinin təyin edilməsi milli kadr hazırlığı məsələlərini gündəlikdən silirdi. Həmçinin 1929-cu ilidən latın qrafikasına keçən azərbaycan dilinin əlifbası 1939-cu ildən kiril qrafikasına keçirilməklə Avropa, ilk növbədə türk ədəbiyyatı arasında anlaşmada əlavə, texniki problem yaradırdı. Bütün SSRİ-də olduğu kimi Azərbaycanda da yerli xalqın dilinin rəsmi və inzibati dil kimi işlədilməməsi milli düşüncəli ziyalıların hakimiyyətə və cəmiyyət proseslərini təsirini minimuma endirirdi. 
Böyük Vətən Müharibəsindən və xüsusilə də Xruşşov “istiləşməsindən” sonra SSRİ rəhbərliyindən milli ucqarlara qarşı münasibət müəyyən qədər yumşalsa da Azərbaycanda milli elitanın keyfiyyət göstəriciləri heç də xalqın potensialına tam cavab vermirdi. Respublikada yaşlı əhalinin tərkibində ali təhsillilərin say nisbəti orta ittifaq göstəricilərindən aşağı idi. Nəinki XX əsr elm, ədəbiyyat və texniki ziyalı nümayəndələri, hətta bu sahələr üzrə azərbaycan xalqının tarixi şəxsləri belə həm dünya, həm də ittifaq səviyyəsində zəif tanınırdı. 
Azərbaycan xanlıqlarının ləğvi dövründən ağrılı və aktual bu problemi azərbaycan xalqı hər dövrün imkanlarına uyğun maksimum həll etməyə çalışıb. Həm ümumilikdə cəmiyyət, həm də xalqın tanınmış nümayəndələri problemin həllinə öz töhfələrini veriblər. XIX əsrdə İsmayıl bəy Qutqaşınlı, Mirzə Kazım bəy, Mirzə Fətəli Axundov, Həsən bəy Zərdabi, XX əsr əvvəli Hacı Zeynalabdin Tağıyev, neft milyonerləri, milli-demokratik düşüncəli ziyalılar, Azərbaycan Demokratik Respublikası qurucuları bu qəbildən olan nümunələrdəndir. Azərbaycanda sovet hakimiyyəti qurulduqdan və dövlət müstəqilliyini sonrakı dövrdə Nəriman Nərimanov, Əziz Əliyev, Heydər Hüseynov, Mirzə İbrahimov kimi tarixi şəxslər milli ziyalılarımızın yetişməsində böyük rol oynamışlar. 
XX əsrin ortalarından başlayaraq bu taruixi missiyanı bu rolu tədricən siyasi səhnədə nüfuz qazanmağa başlayan Heydər Əliyev uğurla həyata keçirməyə başladı.
O bu istiqamətdə ilk addımlarını respublika təhlükəsizlik orqanlarında çalışdığı dövrdə atmağa başlamışdı. Bir tərəfdən bu struktura bacardığı qədər milli kadrlar cəlb etməklə o azərbaycan xalqının milli maraqlarını qoruyacaq bir güclü dayaq dəstəsi yaradırdı. Xalq arasından çıxan, milli dəyərlərə və müasir fikirlərə bağlı olan kadrlar xalqın problemləırinin həllinə daha məsuliyyətlə və daha yaradıcı yanaşırdılar. Həmçinin təhlükəsizlik orqanlarına işə götürülən azərbaycanlı  gənclər özləri də sonradan milli elitanın qorunmasında, onlara qarşı təqiblərin qarşısının alınmasında böyük rol oynayacaqdılar. 
Eyni zamanda Heydər Əliyev tərəfindən təhlükəsizlik orqanlarına işə götürülən gənclər sonradan başqa sahələrə keçərək özləri Azərbaycan ziyalı təbəqəsinin aparıcı fiqurlarına çevrildilər və respublikada milli düşüncənin və milli-azadlıq fikirlərinin yayılmasında böyük rol oynadılar. 
Heydər Əliyev DTK rəhbərliyində olduqda ilk növbədə çoxsaylı Azərbaycan ziyalılarının təqib edilməsinin və yaradıcılığına qadağalar qoyulmasının qarşısını aldı. Məhz bu səbəbdəndir ki, onun DTK-ya və  Azərbaycan SSR-ə rəhbərliyi dövründə Azərbaycanda heç kəs millətçilik, antisovet təbliğatı və diddisent hərəkatında iştirakına görə cinayət məsuliyyətinə cəlb edilmədi. 
Onun DTK sədri kimi müxtəlif ziyalı kllektivləri ilə və onlarla təklikdə görüşlərində onları yaradıcılığa səsləyir, onların Azərbaycan tarixi və mədəniyyəti ilə bağlı tədqiqatlarının dəstəkləyirdi. Həmin dövrdə erməni millətçilərinin ziyalılarımızın ləkələnməsinə yönəlmiş hərəkətlərinin qarşısı qətiyyətlə alınırdı. 
Azərbaycan ziyalılarının qorunması və qayğı göstərilməsi prosesi Heydər Əliyevin respublikaya rəhbər təyin edilməsi ilə daha da genişləndi və bu bir sistem halını almağa başladı. 
Heydər Əliyev 1969-cu ildən Azərbaycanın birinci şəxsi olması onun milli ziyalı təbəqəsini yaratması üçün imkanlarını xeyli genişləndirdi. Respublikanın imkanlarının ittifaq tərəfindən məhdudlaşdırılmasına, ciddi ideoloji çərçivələrin mövcudluğuna, erməni millətçilərinin Moskavaya ciddi təsirinə baxmayaraq 13 illik birinci siyasi hakimiyyət dövründə bir çox böyük və əhəmiyyətli işlər görmək mümkün oldu. 
İlk növbədə Azərbaycanda azərbaycan dilinin rus dili ilə yanaşı dövlət, məhkəmə və gündəlik ünsiyyət dili kimi işlənməsi üçün ciddi addımlar atıldı. Bu istiqamətdə Heydər Əliyev hələ DTK sədri işləyən dövrdə əhəmiyyətli işlər görmüşdü. Onun əmək kollektivlərində görüşlər zamanı azərbaycan dilində danışması, 1969-cu ilin may ayında Azərbaycan Dövlət Universitetinin 50 illik yubileyində azərbaycan dilində çıxış etməsi cəmiyyətdə ciddi əks-səda doğurmuşdu. 
Azərbaycan rəhbəri olduqdan sonra yerli xalqın dilinin istifadə edilməsi xüsusi əhəmiyyət verilməyə başlandı. Azərbaycan dilində televiziya və radio verlişlərinin sayı kəskin surətdə artdı, qəzetlər və jurnalların sayı və tirajı çoxaldı, kitab buraxılışı xeyli artdı. Azərbaycan dilində orta məktəblərin sayı artdı, ali məktəblərdə bu dildə tələbə qəbulu əhəmiyyətli dərəcədə çoxaldı, elmi-texniki kitabların buraxılışına ciddi diqqət yetirildi. Müvafiq olaraq azərbaycan dilində dərs keçən professor-müəllim heyətinin sayında da artım oldu. Azərbaycan dilinin istifadə arealının böyüməsi azərbaycandilli ziyalı təbəqəsinin güclənməsinə səbəb oldu və ictimai fikirdə aparıcı yer tutmağa başladı.
Heydər Əliyevin təşəbbüsü ilə Azərbaycan SSR-in  1978-ci il Konstitusiyasında Azərbaycan dili rəsmən dövlət dili elan edildi. Bu, milli özünüdərk yolunda atılan ən mühüm addımlardan biri oldu. Heydər Əliyev Azərbaycan dilinin dövlət dili statusunu almasını sadəcə dil məsələsi kimi deyil, həm də azərbaycançılıq məsələsi kimi dəyərləndirirdi.
Tanınmış Amerika tədqiqatçısı Tadeuş Svetoxovski özünün “Azərbaycanda rus idarəçiliyi, müasir elita və milli eyniliyin təşəkkül tapması” (“Russkoe pravleniye, modernizatorskiye elitı i stanovleniye natsionalnoy identiçnosti v Azerbaydjane”) əsərində dövlət idarəçiliyi sisteminin milliləşdirilməsi barədə belə yazır: “Ziyalı təbəqəsinin ruslaşdırılması prosesinin inkişaf etməsinə baxmayaraq, Heydər Əliyevin hakimiyyətə gəlişindən sonra 1969-cu ildə milli nomenklaturanın birləşməsi baş verir. Azərbaycan Kommunist Partiyasının I katibi kimi Əliyev yüksək idarəetmə postlarına etnik azərbaycanlıları çəkməklə, yenidən milliləşdirmə siyasətinə qayıtdı. .  .  Sübut edirdi ki, milli nomenklatura ölkədəki duruma görə məsuliyyəti nəinki öz üzərinə götürə bilər, hətta bunu etməlidir”.
1969-1982-ci illərdə Heydər Əliyevin səyi nəticəsində Azərbaycanda altı yeni ali məktəb  – Naxçıvan Dövlət Pedaqoji İnstitutu, Azərbaycan İnşaat Mühəndisləri İnstitutu, Azərbaycan Texnologiya İnstitutu, Xankəndi Pedaqoji İnstitutu və Sumqayıt Ali Texniki Təhsil Məktəbi açıldı. Bunlarla yanaşı, Sovet İttifaqının müxtəlif şəhərlərinin nüfuzlu ali məktəblərində Azərbaycan üçün yüksək ixtisaslı kadr hazırlığına yüksək diqqət yetirilməyə başlandı.
İldən-ilə artan tələbə göndərişi ötən əsrin 80-ci illəri üçün hər il iki min  nəfərı yaxın  göndəriş səviyyəsinə gəlib çatmışdı. 1982-ci ildə SSRİ-nin 49 şəhərinin 170 ali məktəbində 244 ixtisas üzrə azərbaycanlı tələbələr təhsil alırdı. Təhsillərini başa vurduqdan sonra onlar Azərbaycana qayıdaraq mütəxəssis kimi çalışır, bir qismi isə təhsil aldıqları bölgədə qalaraq elm, incəsənət, iqtisadiyyat sahələrində Azərbaycanı layiqincə təmsil edərək gələcək diasporamızın əsasını yaradırdılar. 
    Heydər Əliyev 31 avqust 1998-ci ildə 1970-1987-ci illərdə Azərbaycandan kənarda ali təhsil almış 2500-dən çox gənc mütəxəssislə görüşündə o dövrdəki vəziyyəti belə təsvir etmişdir: “Mən 1969-cu il iyulun 14-də Azərbaycana rəhbər seçiləndən sonra dərhal, birinci növbədə təhsil məsələləri ilə məşğul olmağa başladım... Araşdırmalar apararkən mənə aydın oldu ki, Azərbaycandan kənarda respublikanın özündə hazırlana bilməyən ixtisaslar üzrə ali təhsil almaq üçün respublikaya 50 nəfərlik limit verilibdir.... Mən dərhal maraqlandım ki, bəs siz kimləri seçmisiniz, kimləri oxumağa göndərirsiniz? Siyahını aldım, çox təəssüfləndim və bu məsələ ilə ciddi məşğul olmağın lazım gəldiyini bir daha dərk etdim. Çünki, birincisi, avqustun sonları idi, sentyabrın 1-də dərslər başlanmalı idi, amma hələ 50 nəfər toplaya bilməmişdilər. İkincisi, siyahıya baxanda gördüm ki, təyin olunmuş namizədlərin içərisində azərbaycanlılar azlıq təşkil edirlər, çoxluğu isə başqa millətlərdən olan gənclər təşkil edirlər... Mən bu işlə məşğul oldum... Mən istəyirdim biz özümüzün, ölkəmizin, respublikamızın ali təhsil ocaqlarının, eyni zamanda o vaxt yaşadığımız ölkənin mərkəzi və daha yüksək səviyyəli ali məktəblərinin imkanlarından səmərəli istifadə edərək Azərbaycanın gələcəyi üçün lazım olan kadrlar hazırlayaq. Bu təşəbbüsün doğulmasının səbəbi və məqsədi bundan ibarət olmuşdur.”
    Həmin görüşdə ümummilli lider vurğulamışdır ki, “...Dünyanın inkişaf etmiş ölkələrinin, yüksək səviyyəli universitetlərinin, institutlarının imkanlarından Azərbaycanın gələcəyi, dəyərli kadrlar hazırlanması üçün bundan sonra da səmərəli istifadə etməliyik... Şübhəsiz ki, bu sahədə həm dövlət proqramı olmalıdır...”
1969-cu ildə  SSRİ-nin aparıcı ali məktəblərində təhsil almaq üçün müsabiqədənkənar  50 yer ayrılsa da cəmi 13 nəfər göndərilmişdi ki, onlardan da 4-ü azərbaycanlı idi.
Heydər Əliyev iqtisadiyyatın, elmin, mədəniyyətin və ictimai həyatın müxtəlif sahələri üzrə kadr hazırlığını ciddi diqqətdə saxlayırdı. Gənc alimlər nüfuzlu ali məktəblərin aspirantura və doktoranturasına göndərilir, onların Sovet İttifaqı və dünya səviyyəsində tanınmasına dəstək verilirdi. Azərbaycandan kənarda, xüsusilə də Ermənistanda dövlət idarəetmnə orqanlarına təmsil olunan azərbaycanlı kadrlarının fəaliyyəti ilə maraqlanılır, onlara qarşı əsassız təzyiqlərin qarşısının alınmasına çalışılırdı.
Ulu Öndərin fəaliyyəti sayəsində Azərbaycanda ədəbiyyat və mədəniyyətinin klassikləri ilə yanaşı, həmin dövrdə korifey olan yazıçı və şairlər Mirzə İbrahimov, Süleyman Rüstəm, Bəxtiyar Vahabzadə, Məmməd Araz, bəstəkarlar Qara Qarayev, Niyazi, Fikrət Əmirov, müğənnilər Müslüm Maqomayev, Polad Bülbüloğlu, Zeynəb Xanlarova, Rəşid Behbudov dünya səviyyəsində tanınmağa başlandılar. Onların yaradıcılıqlarına yaxşı şərait yaradıldı, əsərləri xarici dillərdə dərc edildi, onlara SSRİ-nin ən yüksək fəxri adlara layiq görüldülər, beynəlxalq tədbirlərin daimi dəvətli nümayəndələrinə çevrildilər. 
Rəssamlar üçün yaradıcılıq evləri inşa edildi, onların əsərlərinin sərgilərinin rspublikadan kənarda keçirilməsi, əsərlərinin nüfuzlu kataloqlara salınması ənənəyə çevrildi. Teatr və kinomatoqrafiyanın inkişafına xüsusi diqqət ayrıldı, milli tariximizə və cəmiyyətin aktual məsələlərinə dair teatr tamaşaları hazırlandı, kinofilmlər çəkildi. 
Yaradıcılıq ittifaqlarının – Azərbaycan Yazıçılar İttifaqı, Rəssamlar İttifaqı, Bəstəkarlar İttifaqı, Teatr Xadimləri İttifaqının fəaliyyətlərinə Heydər Əliyev xüsusi diqqət edirdi, onların qurultaylarında şəxsən iştirak edirdi. Yaradıcı insanların inkişafını, onların sərbəst və azad yaradıcılıqla məşğul olmasını dəstəkləyirdi. Azərbaycanın istedadlı rəssamı Tahir Salahovun SSRİ Rəssamlar İttifaqının birinci katibi seçilməsi Azərbaycan incəsənətinin böyük arenada qəbul edilməsi idi.
DTK-da işlədiyi və Azərbaycana birinci siyasi hakimiyyəti dövründə Azərbaycan ziyalı təbəqəsinin formalaşmasına olan qayğı Heydər Əliyevin fəaliyyətinin növbəti mərhələlərində də uğurla davam etdirilirdi. Onun müstəqil Azərbaycana rəhbərlik etdiyi dövrdə isə bu siyasət yaranmış yeni situasiyadan irəli gələrək daha dərin və məzmunlu həyata keçirilməyə başlandı. 

                                Təkrar və məşğələ sualları

1. “Heydər Əliyevin siyasi irsinin aspektləri” xüsusi kursunun predmetini nə təşkil edir ?
2. Heydərəliyevşünaslıq elmi sahəsi nəyə elmi qiymət verir ?
3. Heydər Əliyev siyasi irsinin aspektlərinin müəyyənləşməsi nəyə dəstək olur ?
4. Azərbaycan xalqının müstəqil dövlətçilikdən məhrum olmasının onun inkişafına təsiri nədə oldu ?
5. Heydər Əliyev şəxsiyyətini formalaşdıran tarixi şəraiti qısa xarakterizə edin.
6. Heydər Əliyevin xüsusi xidmət orqanlarına gəlişi hansı dövrə düşür ?
7.  Heydər Əliyev təhlükəsizlik orqanlarına milli kadrların cəlb edilməsində rolunu şərh edin.
8. Heydər Əliyevin Azərbaycan təhlükəsizlik orqanlarında işlədiyi dövrdə o erməni millətçilərinin məkrli fəaliyyətini qarşısının alənmasında rolu nədədir ?
9. Heydər Əliyevin birinci siyasi hakimiyyəti dövründə milli düşüncəli vətənpərvər azərbaycan cəmiyyətinin formalaşmasında rolu nədən ibarət idi ?
10.  Heydər Əliyev birinci siyasi hakimiyyəti dövründə fəaliyyətinin Azərbaycan ziyalı təbəqəsinin     formalaşmasında rolunu şərh edin.
11. Hansı səbəbdən Heydər Əliyevin siyasi hakimiyyəti dövründə Azərbaycan SSR-də heç kəs millətçilik, antisovet təbliğatı və diddisent hərəkatında iştirakına görə cinayət məsuliyyətinə cəlb edilmədi ? 
12.  Heydər Əliyevin birinci siyasi hakimiyyəti dövründə azərbaycan dilinin dövlət dili kimi işlədilməsi üçün Heydər Əliyev tərəfindən hansı addımlar atılmışdı ?









II fəsil. Heydər Əliyevin birinci siyasi hakimiyyəti dövrü 
·  Azərbaycan xalqının tarixi şansı


   § 6. Heydər Əliyevin birinci siyasi hakimiyyət 
            dövrünün  tarixi-politoloji nəticələri

Azərbaycanın 1969-1982-ci illər arası dövrü  tarixçilər tərəfindən “qızıl dövr” kimi qiymətləndirilir. Kiçik bir zamanda böyük işlər görülmüş, Azərbaycanın tarixi nüfuzu özünə qaytarılmış, onun təcrübəsi digər bölgələr üçün nümunəyə çevrilmişdi.
Bu dövrdə Azərbaycanın uğurları çətin şərtlər daxilində baş vermişdir. Nikita Xruşşovun islahatlar kursundan imtina edən yeni SSRİ lideri Leonid Brejnevin siyasəti iqtisadiyyatda ciddi problemlər yaratmış, ölkə daxilində sərbəst düşüncə və ziyalı mövqeyinə qarşı təzyiqlər artmış, beynəlxalq aləmdə böyük dövlətlər arasında münasibətlər gərginləşmiş, “soyuq müharibə” siyasətinə sürətli silahlanma amili ilə də əlavə olunmuşdu. 
Hüquqi cəhətcə Sovet Sosialist Respublikalar İttifaqına daxil olan və ittifaq dövlətini təşkil edən müttəfiq respublikalar əslində unitar dövlətin məhdud hüquqlu əyalətləri statusunda idilər. 15 respublikadan bir neçəsi “xüsusi diqqət” statusundan maksimum yararlanır, qalanları isə qalıq prinsipi ilə kifayətlənməli idilər. 
Müttəfiq respublikaların büdcəsi onların ərazilərindəki təbii sərvətlərinin istismarı və istehsal həcmi ilə deyil, mərkəzi Moskva hakimiyyətinin siyasi və şəxsi istəklərinə uyğun olaraq formalaşırdı. Bu cür ədalətsiz münasibət Rusiya Sovet Federativ Sosialist Respublikası (RSFSR) ilə milli Sovet Sosialist Respublikası arasında fərqi iqtisadi, həm də humanitar göstəricilər üzrə zaman keçdikcə daha da dərinləşdirirdi.
SSRİ-nin mühafizəkar və sivil demokratik prinsiplərindən fərqli marksist-leninçi ideologiya və əsası İosif Stalin tərəfindən qoyulan stalinist üsul-idarə sistemi ölkə qarşısında duran problemlərin həllini mümkünsüz edirdi. Dünyadakı bütün yeniliklərə ilk növbədə hakim ideologiyaya uyğunluğa əsasən qiymət verilirdi. İdeologiyanın özünə isə dəyişiklik etməyə hakim komanda razılıq vermir, aşağı zümrələrin isə səlahiyyəti çatmırdı. Bu baxımdan hansısa sahədə və ya bölgədə inkişaf yalnız oranın liderinin şəxsi təşəbbüsü ilə ideoloji çərçivə və mərkəzi hakimiyyətin icarə verdiyi azadlıqlar daxilində etmək mümkün idi. 
Heydər Əliyev məhz belə şərtlər daxilində uğurlar əldə etməyi bacarmışdı. Onun fəaliyyəti durğunluq dövrü yaşayan SSRİ-də Azərbaycanı dinamik inkişaf edən bir adaya çevirə bilmişdi. Həm Brejnev “durğunluğu”, həm də 1969-cu il üçün Azərbaycanın aşağı sosial-iqtisadi göstəriciləri yeni respublika rəhbərinin fəaliyyətə çox aşağı imkanlardan başladığına sübutdur. 
Heydər Əliyevin birinci siyasi hakimiyyət dövrünün əsas və əhəmiyyətli tarixi-politoloji nəticəsi Azərbaycan bölgəsinin tarixən malik olduğu nüfuzunu bərpa etməsi oldu. Azərbaycan öz inkişaf göstəriciləri, regionda və SSRİ daxilində artmış nüfuzu ilə yenidən diqqət mərkəzinə çevrildi. İqtisadiyyatındakı keyfiyyət dəyişiklikləri, elmdəki yenilikləri, ədəbiyyat və incəsənət sahəsində uğurlu əsərləri, mədəniyyətinin zənginləşməsi, güclü ziyalı təbəqəsi respublikanı qısa zamanda inkişaf tempinə görə liderlər sırasına çıxardı. Bunun nəticəsində mərkəzi hakimiyyət “Azərbaycan fenomenini” qəbul etməyə məcbur olmuşdu. Hətta erməni millətçi dairələrinin müqaviməti və antiazərbaycan təbliğatı bu nüfuzu aşağılamağı bacarmamışdı. Uğurlar isə ilk növbədə Azərbaycan cəmiyyətinin potensialına söykənən Heydər Əliyev şəxsiyyətinin fəaliyyəti nəticəsində mümkün olmuşdu. 
İkinci əsas uğur isə respublika iqtisadiyyatının yüksək nəticələr əldə etməsi, 13 il ərzində Azərbaycanın aqrar-sənaye bölgəsindən sənaye-aqrar bölgəyə çevrilməsi idi. XX əsrin əllinci-altmışıncı illərində bütün göstəricilər ilə ittifaq səviyyəsindən xeyli geri qalan respublika 13 il ərzində güclü inkişaf edərək orta göstəriciləri xeyli keçə bilmişdi. Sənayenin strukturuna əsaslı dəyişikliklər əmələ gəlmiş, Azərbaycan üçün yeni sahələr yaranmışdı. Əvvəllər diiqqət zəifləmiş kənd təsərrüfatında yeni aqrar texnologiyalar tətbiq edilmiş, ixtisaslaşma yoluna, əkinçilik və heyvandarlıq mədəniyyətinin yüksəlməsinə ciddi fikir verilmişdi. 
Bu müddətdə milli gəlir 2,5 dəfə çoxalmış, sənaye istehsalı 2,7 dəfə artmışdı. 13 ildə Azərbaycanda iqtisadiyyatın inkişafına əvvəlki 50 il ərzində qoyulan vəsaitdən 1,4 dəfə çox əsaslı vəsait qoyulmuşdu. Birinci siyasi hakimiyyət dövründə Heydər Əliyevin səyi nəticəsində yeni 250 iri müəssisə işə salınmışdı. Su təsərrüfatı qurğuları tikintisinə 2 milyard həmin dövrün manatı sərf edilmişdi ki, hansı ki, əvvəlki 50 il ərzində bu sahəyə cəmi 850 milyon manat vəsait xərclənmişdi. 
Heydər Əliyevin birinci siyasi hakimiyyətinin ən vacib nəticələrindən biri onun mənsub olduğu və respublikada əksəriyyət təşkil edən azərbaycan xalqının inamının özünə qaytarması idi. Zəngin tarixə, mədəniyyətə və böyük inkişaf potensialına malik olan xalqın uzun müddət hüquqları tapdalanmış, həm yaşadığı ölkənin, həm ona məxsus olan tarixi bölgənin idarə edilməsindən kənarlaşdırılmışdı. Ötən müddət ərzində azərbaycan xalqının müxtəlif dövrlərdə uğurlara baxmayaraq bu ümumən xalqın gücünü göstərməsi üçün yetərli deyildi. 
Ulu Öndərin DTK və Azərbaycan SSR-yə rəhbərliyi xalqın potensialından maksimum istifadə etməsi üçün şərait yaratdı. Azərbaycan ziyalı təbəqəsinin formalaşdırılması və qorunması, xalqın tarixinin obyektiv araşdırılması və cəmiyyətə çatdırılması, Azərbaycan mütəxəssislərinin həm respublika, həm ittifaq səviyyəsində səviyyəsində istifadə edilməsi, görülmüş tədbirlər nəticəsində erməni millətçilərinin Azərbaycan mədəniyyətinə və torpaqlarına iddiasına sədd çəkilməsi azərbaycan xalqının inamını özünə qaytardı. Bu inam Heydər Əliyevin böyük siyasətdən uzaqlaşdırıldığı 1988-1993-cü illərdə özünü bariz şəkildə göstərdi. 
Birinci siyasi hakimiyyəti dövründə Heydər Əliyev SSRİ tarixində ilk dəfə insana qayğını dövlət siyasətinin əsas vəzifəsinə çevirdi. Sovet İttifaqı Kommunist Partiyasının və Sovet hakimiyyətinin rəsmi sənədlərdə insan faktoru yüksək qiymətləndirilsə də əsas diqqət ona deyil, müasir dövrün tələblərinə cavab verməyən stalinist sovet quruluşumnun qorunmasına yönəldilirdi. Qabaqcıl Qərb demokratik düşüncəsini qəbul etməyən sovet reallığı nəticədə geridə qalmış texnologiyalar, rəqabətə dözümsüz məhsul, ənənəvi və sonu görünməyən ərzaq, mənzil və gündəlik tələbat mallar defisiti reallığı ilə üzləşməli olurdu.
Sərt ideoloji, təşkilati məhdudiyyətlər və bütün məsələlərdə Moskvanın nəzarəti ayrı-ayrı respublika və vilayətlərdə fərqli siyasət həyata keçirməyə imkan vermirdi. Ancaq bununla belə Heydər Əliyev hətta bu tələblər altında insana qayğını fəaliyyətinin əsas məqsədinə çevirmişdi.
Azərbaycana 13 illik birinci siyasi hakimiyyəti dövründə 250 yeni müəssisənin açılması, kənd təsərürfatının modernləşməsi, mənzil fondunun iki dəfə artması yüz minlərlə yeni iş yerlərinin yaranmasına, ərzaq təminatının genişlənməsinə, ailələrin mənzillə təminatına gətirib çıxardı. Yeni ali, orta ixtisas və orta məktəblərin açılması əhalinin təhsil səviyyəsinin yüksəlməsinə, yeni xəstəxanaların və tibb ocaqlarının yaradılması sağlamlıqlarının qorunmasını təmin etdi.
Respublikanın bütün idarəetmə orqanlarında vətəndaşların müraciətlərinə diqqətlə yanaşılması tələbinin qoyulması yerlərdə problemlərin öyrənilməsi və sistemləşdirilməsinə, səyləri onların həllinə yönəldilməsinə imkan verdi. Bir çox qaldırılan təkliflər onların üzərində işləməyə imkan verdi.
Azərbaycanın 1969-1982-ci illər dövrü Heydər Əliyevin fəaliyyəti nəticəsində yüksəlişi və Sovet İttifaqı miqyasında Azərbaycanın nüfuzunun qalxmasına səbəb oldu. Respublikada dövlət və icra intizamının yüksəlməsi plan tapşırıqlarının yerinə yetirilməsinə və regiona əlavə iqtisadi güclərin yerləşdirilmədinə, infrastrukturların yenilənməsinə və sosial obyektlərin genişlənməsi üçün əlavə investisiyaların cəlb edilməsinə səbəb oldu. Azərbaycan SSRİ rəhbərliyində və ittifaq nazirliklərində iqtisadi cəhətcə güclənən bir diyar kimi tanınmağa başlandı və bu səbəbdən burada bura üçün ənənəvi olmayan və yeni texnologiyalı sahələr yaranmağa başlandı.
Heydər Əliyevin dövründə on minlərlə azərbaycanlı gənc təyinatla SSRİ-nin müxtəlif yerlərinə göndərilir, Azərbaycan haqqında məlumatın yayılmasına öz töhfəsini verirdilər. Həmçinin ittifaqın nüfuzlu ali məktəblərinin aspiranturalarına (yeni terminlə doktoranturalar) minlərlə gəncin göndərilməsi Azərbaycan elminin tanınmasına və yeni təcrübə və biliklərlə zənginləşməsinə gətirib çıxardı. Təsadüfi deyil ki, bir çox Azərbaycan alimlərinin aparıcı elmi təşkilatlarla sıx əlaqəsinə görə onların nüfuzlu elmi jurnallarda dərc edilən məqalələrinin sayı artdı, elmi akademiyaların xarivi üzvləri seçildilər, öz sahələrinin tanınmış nümayəndələrinə çevrildilər. 
Aparılan siyasət Azərbaycan ədəbiyyat, mədəniyyət və incəsənət xadimlərinin SSRİ və dünya səviyyəsində tanınmasına gətirib çıxardı. Qarşılıqlı surətdə digər müttəfiq respublikalarla mədəniyyət və incəsənət ongünlüklərinin keçirilməsi Azərbycan mədəniyyətinin respublikadan kənarda geniş surətdə tanınmasına gətirib çıxardı. Azərbaycan klassiklərinin və ədiblərinin əsərləri çox sayda rus və digər dillərə tərcümə edilməyə başlandı, onların SSRİ-dən kənarda tanınması üçün ciddi addımlar atıldı. Azərbaycan yaradıcı təşkilatları milli ədəbiyyat, mədəniyyət və incəsənətinin ittifaq və dünya səviyyəsində tanınması üçün xüsusi plan üzrə işləyirdilər.
Azərbaycan teatr, mədəniyyət və incəsənət nümayəndələrinin tanınmasına Heydər Əliyev xüsusi dəstək verirdi. Bu səbəbdən Azərbaycan teatr kollektivləri tez-tez ittifaq və dünya festivallarında çıxış edir, öz ustalıqlarını tanıdırdılar. İstedadlı müğənnilər Müslüm Maqomayevin, Polad Bülbüloğlunun, Rəşid Behbudovun, Zeynəb Xanlarovanın konsertləri böyük maraq doğururdu və Azərbaycan adından çıxış edirdilər. SSRİ musiqisevərləri Üzeyir Hacıbəyov və Müslüm Maqomayevlə yanaşı, Qara Qarayevin, Fikrət Əmirovun, Niyazinin və bir çox digər bəstəkarların yaradıcılığı ilə yaxından tanış idilər. 
Heydər Əliyevin Azərbaycanın və azərbaycan xalqının zəngin mədəniyyətinin və geniş potensialının dünyada tanınması üçün məqsədyönlü fəaliyyəti xalqın öz yüksək qiymətini almasına və respublikanın yaxın gələcəkdə müstəqilliyən hazırlaşmasında böyük rol oynadı. 



         
  § 7. Heydər Əliyev tərəfindən Sovet Azərbaycanının 
                  iqtisadi inkişafı üçün atılan strateji addımlar

Heydər Əliyevin uğurlu rəhbərliyi Azərbaycan SSR-in iqtisadi inkişafında özünü parlaq şəkildə göstərirdi. Mərkəzi büdcədən respublika büdcəsinə ayırmaların artırılmasına nail olunması, iqtisadi yeniliklərin tətbiqi, düzgün kadr siyasəti, istehsal intizamının möhkəmləndirilməsi son nəticədəciddi müsbət nəticələrə gətirib çıxardı. On üç il ərzində bu fəaliyyət ilk növbədə Azərbaycanın aqrar-sənaye bölgəsindən aqrar-sənaye bölgəsinə çevirdi.
İqtisadiyyatın strukturunda əsaslı dəyişikliklər meydana gəldi, yeni texnologiyaların tətbiqinə xüsusi fikir verildi, buraxılan məhsulların keyfiyyəti məsələsi prioritetə çevrildi. Əmək məhsuldarlığının artması, milli gəlirin yüksəlməsi adi praktika oldu. Sənaye istehsalı, kənd təsərrüfatının ümumi məhsulu artdı. Tikinti sahəsinə diqqət artırıldı, insana, onun əmək və məişət şəraitinin yaxşılaşmasına qayğı artmağa başladı. 
Bunun nəticəsidir ki, Sovet İttifaqının iqtisadiyyatında Azərbaycanın fümumi çəkisi xeyli artmışdı. Məsələn, SSRİ-nin sənaye istehsalının ümumi həcmində respublikanın ümumi çəkisi 1982-ci ildə 1970-ci ildəkinə nisbətən 34 faiz, kənd təsərrüfatının ümumi məhsulunda respublikanın xüsusi çəkisi iki dəfə artmışdı. Nəzərə almaq lazımdır ki, bu müddətdə eyni zamanda ittifaq göstəriciləri də artmışdı.
Heydər Əliyevin təşəbbüsü və ittifaq rəhbərliyi ilə səmərəli münasibətlər nəticəsində 1979-cu ilin fevralında SSRİ rəhbərliyi “Azərbaycan SSR-də kənd təsərrüfatı istehsalının daha da ixtisaslaşdırmaq, üzümçülüyü və şərabçılığı inkişaf etdirmək tədbirləri haqqında” qərar qəbul etdi. Bu qərar respublikada aqrar sahənin intensivləşdirilməsi, onun müasir və yüksək məhsuldarlıqlı texnika ilə təchiz edilməsində böyük rol oynadı. Qərar çərçivəsində bölgələrdə emal müəssisələri yaradıldı, infrastruktur yaxşılaşdırıldı. Həmçinin qərardan irəli gələrək kənd  yerlərində yaşayanlar üçün fərdi mənzil və sosial obyektlərin tikilməsi genişləndirildi.
Heydər Əliyevin təhlükəsizlik orqanlarında işlədiyi dövrdən respublika iqtisadiyyatının real vəziyyətinə bələd olması, həmçinin vətənpərvərlik, şəxsi məsuliyyət, işgüzar komanda toplamaq bacarığı, strateji düşüncə kimi şəxsi keyfiyyətlərə malik olması 1969-cu il üçün yaranmış iqtisadi vəziyyətin həllinə çox iddi yanaşmasına səbəb oldu. Azərbaycan SSR-nin bütün sahələrində, o cümlədən iqtisadiyyatda olan problemlər Heydər Əliyev respublikaya rəhbər təyin edildiyi dövrdən cəmi bir ay sonra, 1969-cu ilin avqust ayında Azərbaycan Kommunist Partiyası Mərkəzi Komitəsinin plenumunda onun əsas çıxışında açıq səsləndirildi. 
Bildirildi ki, yarımillik planlar yerinə yetirilsə də Azərbaycan ümumi məhsulun artım sürətinə görə orta ittifaq göstəricilərindən geri qalır. Bu paradoksun səbəbi isə təsdiq edilmiş planların müntəzəm olaraq dəyişdirilərək aşağı salınmasıdır. Beləliklə də ümumi plan faiz göstəriciləri ilə yerinə yetirilsə də, məhsul və nəticə olaraq gəlir artımı baş vermir.
Həmçinin yeni planlaşdırma və iqtisadi həvəsləndirmə sistemi üzrə respublika göstəriciləri SSRİ üzrə olduğundan xeyli aşağı idi, əmək məhsuldarlığı ləng artırdı. İstehsalın yarıtmaz təşkili, yeni avadanlıq və texnologiyanın tətbiqinə marağın az olması, kadr hazırlığına diqqət edilməməsi plan tapşırıqlarının yerinə yetirilməməsinə gətirib çıxarırdı. 
Heydər Əliyev həmim plenumdakı çıxışında tikintidəki vəziyyəti də tənqid etdi. Belə bir fakt səsləndirildi ki, yarımildə 11 məktəb tikilib təhvil verilməsi olsa da, bir məktəb belə tikilib qurtarmamışdı, xeyli az yaşayış sahəsi istifadəyə verilmişdi. Bunun səbəblərini isə o əməyin pis təşkilində, maşın və mexanizmlərin səmərəli işlədilməməsində, müasir əmək haqqı sistemindən istifadə edilməməsində görürdü. 
Kənd təsərrüfatında ciddi geriləmələr, kənd təsərrüfatı texnikasından istifadənin aşağı olması, melorasiya işinin zəif təşkili, məhsul yetişdirilməsi üzrə plan tapşırıqlarının yerinə yetirilməsində ciddi geriləmələr tənqid edildi.
Yeni respublika rəhbəri SSRİ tarixində ilk dəfə olaraq cəmiyyətdə rüşvətxorluq olduğunu səsləndirdi və ona qarşı mübarizəni önə çəkdi. Qəbul edilmiş direktiv və qərarların icrasına nəzarətin zəif olduğu bildirdi.
Geniş ictimaiyyət qarşısındakı ilk proqram xarakterli çıxışında respublika liderinin iqtisadi sahədəki problemlərə kəskin qiymət verməsi onun ciddi planlarından xəbər verirdi. Onun DTK-da çalışdığı dövrdən əsaslı problemlərdən xəbərdar olması və onların həlli yollarını bilməsi, möhkəm liderlik xüsusiyyətləri cəmiyyətin bütün sahələrində olduğu kimi iqtisadiyyat sahəsində də ciddi dəyişikliklərə gətirib çıxardı. Sonradan tarixçilər 1969-1982-ci illəri Azərbaycanın intibah dövrü adlandırılacaqdı. 
Heydər Əliyev 1969-cu ilin avqust ayında sadaladığı problemlərin həllinə çox ciddi yanaşdı və eyni zamanda ortaya çıxan yeni məsələləri də prioritet məsələlərə çevirdi. Görülən fəaliyyət qısa zamanda Azərbaycanı aqrar-sənaye bölgəsindən sənaye-aqrar bölgəsinə çevirməyə imkan verdi. 
İqtisadi sahədə problemlərin həlli üçün ilk növbədə icra, o cümlədən istehsalat intizamı möhkəmləndirildi, müxtəlif zümrə rəhbərliyinə gənc, hazırlıqlı kadrlar təyin edildi. Planların azalmaya doğru təshih praktikasına son qoyuldu, hər bir müəssisəyə, sahəyə qiymət ümumi məhsulun artım sürətinə, yeni avadanlıq və texnologiyaların tətbiqinə görə qiymət verilməyə başlandı. 
Mövcud istehsal güclərindən tam istifadə etməklə yanaşı yeni texnologiyaların tətbiqi xüsusi diqqətə götürüldü. Bunun nəticəsində həm fəaliyyətdə olan  müəssisələrin, həm də yeni tikilənlərin avadanlıqları bir qayda yüksək məhsuldarlıqları ilə fərqlənirdi. Həmin müəssisələr üçün yeni vərdişli kadr hazırlığına fikir verildi, həm respublikada, həm kənarda kadr hazırlığı prioritet məsələ kimi götürüldü. Ənənəvi neft və neft maşınqayırma sahələrinin müasir əsaslarla yenidən qurulması prioritet məsələ kimi ortaya qoyuldu. Neft sənayesi ilə bağlı infrastrukturların yenidən qurulması və genişlənməsi keçirildi. 
Paytaxt Bakıdan kənarda, ilk növbədə Gəncə, Mingəçevir, Şirvan ( o dövr Əli Bayramlı)  şəhərlərində sənaye mərkəzlərinin yaradılması, kənd rayonlarında aqrar sahə ilə  bağlı olan istehsalat sahələrinin formalaşması başlanıldı. Bunun nəticəsidir ki, 13 il ərzində milli gəlir 2,5 dəfə çoxaldı. Sənaye istehsalı 2,7 dəfə, xalq istehsalı mallarının istehsalı 3 dəfə, əmək məhsuldarlğı iki dəfə artmışdır. Kənd təsərrüfatının ümumi məhsulu 2,7 dəfə çoxalmış, bütün aqrar sahələr üzrə məhsuldarlıq artmışdır. Pambıq və üzüm istehsalı ümumi həcmdə dəfələrlə çoxalmışdı. Kənd təsərrüfatı üçün böyük əhəmiyyət daşıyan su təsərrüfatı qurğularının tikintisinə 2 milyard manatdan çox vəsait yönəldilmildi, hansı ki, 1920-1969-cu illərdə bu sahəyə cəmi 500 milyon manat pul xərclənmişdi.
13 ildə iqtisadiyyatın inkişafına həmin dövrün məzənnəsi ilə 21,3 milyard manat əsaslı vəsait qoyulmuşdu ki, bu da əvvəlki 50 ildə olduğundan 1,4 dəfə  çox idi. Yenə həmin dövrdə 250 iri müəssisə, sex və istehsal inşa edilmişdi ki, bu da 1 milyona qədər iş yerinin açılması demək idi. İşçilərin orta əmək haqqı xeyli dərəcədə artmış, ticarətdə mal dövriyyəsi və əhaliyə göstərilən məişət xidmətlərinin həcmi xeyli çoxalmışdı.
Azərbaycan vətəndaşlarının mənzil şəraitinin yaxşılaşdırılması üçün ciddi işlər görülmüş, 13 ildə 18,5 milyon kvadrat metr mənzil sahəsi təhvil verilmişdi, bu isə miqyasına görə yeni bir Bakı şəhərinin salınması demək idi. 2 milyon 200 min nəfər, təxminən respublika əhalisinin hər üç nəfərindən biri mənzil şəraitini yaxşılaşdırmışdı.
Azərbaycanda yeni iqtisadiyyat sahələri yaradılmış, mövcud sahələrin isə genişləndirilmişdir. Elektrik maşınqayırması, radioelektrotexnika, kənd təsərrüfatı maşınqayırması, hərbi sənaye müəssisələri yaradıldı. Yeni elektrik stansiyaları tikilərək işə salınmış, elektrik enerjisi istehsalı iki dəfəyə qədər artmışdı.
Heydər Əliyevin təşəbbüsü ilə 1982-ci ildə SSRİ mərkəzi hakimiyyət orqanları Azərbaycanda ittifaq əhəmiyyətli kurort zonası yaratmaq barədə qərar qəbul etmişdi. Bu istiqamətdə müəyyən işlər başlasa da sonradan SSRİ-də gedən proseslər və H.Əliyevin siyasi hakimiyyətdən uzaqlaşdırılması bu layihənin həyata keçməsini əngəllədi. Bu məsələ ancaq Azərbaycan dövlət müstəqilliyini bərpa etdikdən və Heydər Əliyev ikinci dəfə siyasi hakimiyyətə qayıtdıqdan sonra daha geniş miqyasda həyata keçirmək mümkün oldu. 


          § 8.  Heydər Əliyevin birinci siyasi hakimiyyəti dövründə 
                                            uğurlarının səbəbləri

Heydər Əliyevin 1969-1982-ci illərdə Azərbaycan SSR-yə siyasi rəhbərliyi dövrü bir mənalı şəkildə Azərbaycan tarixində  ağır problemlərinin həlli, inkişaf və azərbaycan xalqının inamının özünə qayıtması dövrü kimi xarakterizə olunur. Bu dövrdəki uğurlar sonradan müstəqil Azərbaycan dövlətinin strategiyası üçün güclü bir plasdarm rolunu oynaya bildi.
Nəzərə alınmalıdır ki, Azərbaycanda bu inkişaf  SSRİ-də ümumən inkişafın dayandığı “Brejnev durğunluq dövründə” baş vermişdir. Bunun özü ümumi qaydalar şəraitində belə islahatçı ruhlu və işgüzar liderin sayəsində ayrıca götürülmüş bir bölgədə inkişafa nail olmanın mümkünlüyündən xəbər verir.
Azərbaycan tarixinin bu dövrü barəsində həm ölkə, həm də xarici elmi mərkəzlərdə çoxsaylı tədqiqatlar aparılmışdır. Müxtəlif yanaşmalara baxmayaraq ümumən bütün nəticələrdə bu dövrün iqtisadi və sosial sıçrayış dövrü olduğunu və bunun sonrakı dövrlərə ciddi təsir etdiyi birmənalı qəbul edilir. Bütün tədqiqatlarda inkişafın əsas səbəbkarının və təşkilatçısının Heydər Əliyev olduğu qəbul edilir. Heydər Əliyevin liderlik xüsusiyyətlərinə və analitik, strateji düşüncəsinə yüksək qiymət verilir.
H.Əliyevin birinci siyasi hakimiyyəti dövründə uğurlarının həm obyektiv, həm də subyektiv səbəbləri vardır.
Birinci səbəb kimi Azərbaycan cəmiyyətinin bu müsbət dəyişikliklərə ümumən hazırlığını göstərmək olar. Öz zəngin genetik potensialını yaşadığı ərazinin inkişafında, mənsub olduğu dövlətlərin gücündə göstərən azərbaycan xalqı XIX əsrin əvvəllərində dövlət müstəqilliyini itirdikdən sonra dövlətlə bağlı olan milli elita yaratmaq imkanından məhrum oldu. Onun yaşadığı tarixi ərazisini müstəqil idarə etmək hüququ əlindən alındı, dili ancaq ünsiyyət vasitəsi olaraq siyasi, iqtisadi və diplomtik əhəmiyyətini itirdi. Milli kadrların yetişməsinə dövlət qayğısı sistemi yox oldu, azərbaycan xalqının hərbi işə cəlb edilməsinə xüsusi təşviq aparılmadı.
Ancaq bu çətinliklərə baxmayaraq azərbaycan xalqının ayrı-ayrı nümayəndələri öz təşəbbüsləri ilə fərdi şəkildə ictimai həyatın müxtəlif sahələrində əhəmiyyətli mövqelər tuta bildilər. Xanlıqların itirilməsindən dərhal sonra başlayan bu proses xalqın öz yüksək dəyərlər göstəricilərini həm qoruyub saxlamağa, həm də dövrün yeni tələbləri səviyyəsində zənginləşdirməyə imkan verdi. Elm, ədəbiyyat, iqtisadiyyat, hərbi və digər əhəmiyyətli sahələrdə əldə edilən nəticələr cəmiyyəti növbəti mərhələyə daha hazırlıqlı vəziyyətdə çıxara bildi.
Bir məqam da diqqəti çəkir ki, öz gücü ilə xalqın təmsilçisi ictimai statusuna qalxan azərbaycan mütəfəkkirləri daim mütərəqqi məsələləri gündəliyə gətirə bilirdilər. Məsələn, M.F.Axundov universitet, H.B.Zərdabi kütləvi maariflənmə, neft milyonerləri iqtisadi kapitalın toplanması, Ü.Hacıbəyov və C.Cabbarlı müasirliklə mühafizəkarlığın mübarizəsi məsələlərini cəmiyyətin əsas məsələlərinə çevirə bildilər.
Azərbaycan Demokratik Respublikaları qurucuları məhz özlərindən əvvəlki nəsillərin bu mənəvi kapitalına söykənərək dövlət müstəqilliyini bərpa edə bildilər.
1920-ci ildə Sovet Rusiyasının Azərbaycana qoşun yeritməsi və sonradan müttəfir respublika adı ilə yenilənmiş dövlətin bir əyalətinə çevirməsi Azərbaycanın həyatında az şey dəyişdi. Çar Rusiyasından fərqli olaraq azərbaycan xalqının hüquqları digər xalqlarla bərabərləşsə də torpağının taleyi məsələsi yenə də rəsmi Moskvadan asılı idi. Bununla belə ümumi təhsil səviyyəsinin qalxması, xalqın görkəmli nümayəndələrinin milli maraqlar üçün mübarizəsi ötən əsrin 60-cı illərində yeni tip lider üçün müvafiq şərait yaratmışdı.
H.Əliyevin birinci siyasi hakimiyyəti dövründə uğurlarının həm obyektiv, həm də subyektiv səbəbləri vardır.
Heydər Əliyevin birinci siyasi hakimiyyət dövründə uğurların ikinci obyektiv səbəbi isə prioritet istiqamətlərin düzgün seçilməsi idi. Onlar paralel inkişaf etdirilir və bir-birini uğurla tamamlayırdı. İqtisadi inkişaf infrastrukturların yenilənməsi, çox sayda yeni iş yerlərinin yaradılması, milli kadrların hazırlanması ümumi inkişafın bazası rolunu oynayırdı. Cəmiyyətin yeniliyə hazırlığı və milli qürurunu müdafiə etməsi maddi baza ilə birləşərək güclü maddi-mənəvi baza yaratdı. Bu baza tək paytaxt Bakı şəhərində formalaşmayıb, bütün respublika ərazisini əhatə etməyə yeni situasiya bütün bölgələrdə öz əksini tapmağa başladı.
Azərbaycanın yeni rəhbəri bölgənin yenilənməsində qeyri-maddi inkişaf məsələsinə xüsusi əhəmiyyət verirdi. Ədəbiyyat, incəsənət, elm, təhsilin inkişafı birbaşa H.Əliyevin qayğısı ilə sürətlənir, onun həm milli-mənəvi dəyərlərdən qaynaqlanması, həm də müasir tələblərə cavab verməsi nəzərdə tutulurdu. Bu zaman kommunist ideologiyasının monopoliyasına baxmayaraq yaradıcı insanların azad yaradıcılığına maneələr aradan qaldırılırdı. Məhz bu sahənin inkişafı torpağına bağlı müasir azərbaycan xalqının formalaşmasına səbəb oldu.
Azərbaycan elm, ədəbiyyat və mədəniyyət sahələrinin uğurlar tək respublika ilə məhdudlaşmayaraq Heydər Əliyevin dəstəyi ilə SSRİ və dünya səviyyəsində də yayılırdı. Bu sahələrin görkəmli nümayəndələri dünya səviyyəsinə çıxır, ikitərəfli əlaqələr qurur, Azərbaycanın daha geniş şəkildə tanınmasına nail olurdular. Həm qədim tarix və mədəniyyət, həm də yeni dövrün uğurları azərbaycan xalqının mədəniyyətinə tanışlığı və marağı artırmağa nail olurdu.
Bir vacib səbəb də yeniliklər və inkişaf üçün zamanın yetişməyi idi. Azərbaycan xalqı dövlət müstəqilliyini itirdiyi bütün dövrlərdə bütün vasitələrlə öz suveren hüquqları, torpağına sahiblik uğrunda mübarizəsini dayandırmamışdı. Bunun üçün həmin dövrün imkanlarından hərtərəfli istifadə edərək, milli-mənəvi dəyərlərlə müasirliyi birləşdirilməyə çalışılıb. Cəhdlərin arası kəsilməyib, uğur qazana bilməyənlərin yerinə yeni mübarizələr qalxa biliblər.
Ancaq 1991-ci il, müstəqilliyin bərpa ilinə qədər milli mübarizənin silsilə uğursuzluğunun əsas səbəbi şəraitin tam yetişməməsi, imperiyanın isə hələ də qüvvəsinin tükənməməsi səbəbindən irəli gəlirdi. Ancaq bu vəziyyət azərbaycan xalqını ruhdan salmır, o vəziyyətə uyğun olaraq öz hüquqlarının müdafiəsi üçün yeni yolar axtarır, daha da güclənirdi. Əgər XIX əsrin əvvəllərində bu silahı müqavimət, müəyyən müddət sonra maariflənmə prosesi, XIX əsrin sonuna iri milli burjuaziyanın yaranmasına əsas diqqət edilirdi. 
Bu prosesləri keçən və hər mərhələdə müəyyən uğur qazanan azərbaycan xalqı XX əsrin əvvəlinə bütün sahələr üzrə milli idarəetmə  kadrlarının  yetişdirilməsini prioritet məsələ kimi önə çəkdi. Bunun nəticəsidir ki, 1917-ci ildə Rusiya imperiyasının dağılması ilə Azərbaycan Demokratik Respublikanın yaranmasına səbəb oldu. Ancaq milli burjuaziya ilə milli-demokratik siyasi qüvvələr arasında birliyin olmaması və Azərbaycan beynəlxalq aləmdə dəstəyinin zəif olması ilk müstəqillik cəhdlərini uğursuz etdi.
1920-ci ildən 1991-ci ilədək isə azərbaycan xalqı yeni şəraitdə daha da mütəşəkkilləşərək yeni müstəqillik dövrünə hazırlığa başladı. Onun bütün cəmiyyəti maariflənməyə cəlb etməsi, tarixini dərindən öyrənməsi, ədəbiyyat, mədəniyyət və incəsənətini zənginləşdirməsi, idarəetmənin bütün sahələri üzrə hazırlıqlı  kadrlar yetişdirməyi  onun müstəqillik istəyini daha da möhkəmləndirirdi. Həmçinin onun zaman-zaman mərkəzi Moskva hakimiyyətinə öz gücünü nümayiş etdirməsi və artıq beynəlxalq aləmdə mənəvi müttəfiqlik əlaqələrini qura bilməsi də müstəqillik yollarını gücləndirə bildi.
Heydər Əliyevin birinci siyasi hakimiyyət dövründə uğurlarının əsas səbəblərindən biri də özünün  liderlik xüsusiyyətlərinə və müasir düşüncəyə malik olmasında idi. O azərbaycan xalqının tarixini, problemlərini dərindən bilir, onun potensialına, qabiliyyətinə yaxşı bələd olur, cəmiyyətin ziyalı təbəqəsini hərtərəfli tanıyırdı. Təhlükəsizlik orqanlarında işlədiyindən inkişaf problemlərinin bütün nüanslarını dərindən öyrənmişdi. Həm respublika, həm ittifaq, həm dünyanın inkişaf səviyyələri haqqında məlumatlı idi və problemlərin həlli mexanizmlərini qura bilirdi.
Heydər Əliyev milli köklərə çox bağlı idi. Bu xüsusiyyətlər ona genetik keçmişdi, həmçinin böyüdüyü, işlədiyi və yaşadığı mühit onda azərbaycançılığı qoruyub saxlayırdı. O milli köklərə söykənərək müasir düşünməyi və hərəkət etməyi bacarırdı. O güclü məntiqə malik idi, situasiyanı düzgün qiymətləndirməyi bacarırdı, fəaliyyət xəttini bir-birinə bağlı ardıcıl mərhələlərə bölməyə üstünlük verirdi.
H.Əliyev qarşısına real məqsədlər qoyur, digər təcrübələri öyrənir, məqsədə çatmaq üçün əvvəldən resursları toplamağı bacarırdı. O təkamül yoluna üstünlük verir, bununla belə lazımi situasiyada kəskin, radikal addımlar atmaqdan çəkinmirdi.
Azərbaycan lideri düzgün hesab etdiyi prinsipləri axıracan qoruyur, mövqeyini arqumentlərlə müdafiə edirdi. Cəmiyyətin psixologiyasını dərindən bilir, daima özünü adi cəmiyyət üzvlərindən biri kimi aparmağı bacarırdı. Cəmiyyət üçün ali məqsədləri cəmiyyətin özünün iştirakı ilə həll etməyə üstünlük verirdi. Cəmiyyətə inanır, onunla məsləhətləşir, onun real vəziyyətinə görə prosesin nəticəsini qiymətləndirirdi. Fəaliyyətinə düzəliş etməyi bacarır, fəaliyyətinə fasilə vermirdi. O cəmiyyət üçün müsbət amillərin hamısını Azərbaycana gətirməyi bacardı.
H.Əliyev fəaliyyətini gələcəyə istiqamətlənərək qurmağı bacarırdı. Bu səbəbdən onun respublikaya gətirdiyi yeniliklər sonradan daha dərin yeniliyin əsasına çevrilirdi. Azərbaycan milli dəyərlərinin  ümumbəşər dəyərlərinin ayrılmaz hissəsinə çevirməsi onun ən böyük uğurlarından hesab edilə bilər. Ümumən fəaliyyəti isə Azərbaycanı qısa zamanda qabaqcıl mövqelərə çıxara bildi.
Heydər Əliyevin birinci siyasi hakimiyyəti dövründə uğur qazanmasının ən vacib səbəblərindən biri də onun fəaliyyətinin cəmiyyət tərəfindən dəstəklənməsi idi. İlk dövrlərdə onun şəxsi keyfiyyətləri və əhəmiyyətli uğurları ancaq dar bir dairəyə məlum idisə, sonradan əhəmiyyətli uğurların təsirini daha çox insan öz həyatında hiss etməyə başladı. Həmçinin onun tez-tez regionlara çıxması, sadə insanlarla görüşməsi geniş dairədə tanınmasına səbəb oldu. Problemləri üzrə ona müraciət edənlər operativ reaksiyanı görür və müvafiq fikir yaranırdı.
Sovet Azərbaycanının rəhbəri həm fəaliyyəti, həm işgüzarlığı ilə ənənəvi sovet rəhbəri obrazından fərqlənir, müasir menecment stili dəstək qazanırdı. Cəmiyyət tərəfindən dəstəklənməsi Əliyev ideyalarının həyata keçməsini asanlaşdırır, növbəti yeniliklərin meydana gəlməsinə səbəb olurdu. Heydər Əliyevin fəaliyyətini cəmiyyətin dəstəyi və inamı üzərində qurması sonralar Azərbaycan Respublikasının rəhbəri olduqda daha geniş şəkildə realizə edildi.
                   §  9. Heydər Əliyev idarəçilik dəsti-xətti

XX əsrin dünyanın böyük siyasətçilərindən biri kimi  Heydər Əliyevin siyasi baxışlarına daima  böyük maraq vardır. Cəmiyyətin bu marağını onun uzaqgörən siyasətindən, məsələlərə universal yanaşmağı bacarmağından, inkişafı təmin edən mexanizmi qurmaq metodologiyasından irəli gəlir.
Dünyanın müxtəlif ölkələrində Heydər Əliyevin siyasi irsinə maraq həddən artıq böyükdür. Onun tərcümeyi-halı öyrənilir, fəaliyyəti ciddi analiz edilir, tətbiq etdiyi siyasi texnologiyalar nümunə kimi götürülür.
Azərbaycan daxilində Heydər Əliyev vətəndaşlar üçün həm şərəfli keçmiş, həm də inamlı gələcəkdir. İndiki nəslin Heydər Əliyevin müasiri olması onun böyüklüyünü dərk etməyə, onu qiymətləndirməyə imkan verir. Eyni zamanda cəmiyyət bu dahi azərbaycanlının böyüklüyünü zaman keçdikcə daha dərindən dərk etməyə başlayır.
Heydər Əliyevin hər bir addımı öz dövrü üçün çox cəsarətli bir yenilik idi. O zamanın nəbzini tuta  bilirdi. Zamanı və dövrü həddən artıq yaxşı anlayırdı. Hətta onun üçün yeni olan situasiyaya düşdükdə belə qısa bir müddətdə ora uğurla adaptasiya oluna bilirdi. Situasiyanı ictimai xeyirlilik səmtinə çevirmək onun fəaliyyətinin əsasını təşkil edirdi, hər kəslə onun dilində danışmağı çox yaxşı bacarırdı.
Zamanla sərbəst hərəkətinin iki səbəbdən yarandığını güman etmək olar. Birincisi, o həddən artıq diqqətli idi, müşahidəçilik, nəticə çıxartmaq, zamanın axarını görmək qabiliyyəti onda anadangəlmə idi. Həyatının müxtəlif dövrlərində onunla birlikdə təhsil almış və ya işləmiş şəxslər onun düzgün qərarlar qəbul etmək qabiliyyətini xatırlayırlar. Onun hər hərəkəti tarixə düşəcək addım kimi yada salınır. Bir çox hallarda bu addımlar şəxsən onun həyatı və karyerası üçün təhlükəli olsa da, o onları atmaqdan çəkinmirdi. Nəinki zamana uyğun hərəkət edirdi, hətta gələcəkdə inkişafın hansı istiqamətdə gedəcəyini də ümumən göstərə bilirdi.
Zamanla sərbəst münasibətinin ikinci səbəbi isə  ondadır ki, o, zamana kənardan baxa bilirdi. Onun nəzərləri daima tarixin dərinliklərinə yönəlir, oradan bugünkü yaşayışımız üçün çox gərəkli ola bilən inciləri görə bilirdi.
Onun tənqid etmədiyi yeganə sahə tariximiz idi. O, tariximizlə fəxr edirdi, hər dövründə nə isə diqqətəlayiq bir məsələ tapırdı, onun öyrənilməsinin vacibliyini vurğulayırdı. Cəmiyyət tarixə onun gözləri ilə baxdıqda bu günümüzü çox gözəl başa düşür, müstəqilliyimizin qorunmasının vacibliyini dərk edirdi.
O, həmçinin tarixin olduğu kimi öyrənilməsinin tərəfdarı idi. Onun həyat fəlsəfəsində tarixə toxunmaq, onu təhrif etməkdən heç söhbət də gedə bilməzdi.
Heydər Əliyev keçmişi düzgün görə bildiyi kimi, gələcəyə də baxa bilirdi. Onun üçün vacib olan bugünkü proseslərin gələcəkdə inkişaf istiqamətləri idi. Ona görə də onun apardığı siyasətin əsas nəticəsi dövründən daha çox qat-qat böyük zaman kəsiyindən sonra göstərə bilirdi. Ötən əsrin 70-ci illərindəki iqtisadi inkişaf, azərbaycanlı gənclərdən hərbi kadrların hazırlanması, milli elm potensialımızın gücləndirilməsi, mədəniyyətimizə qayğının əks-sədası artıq müstəqillik dövründə özünü göstərməyə başladı.
Bir çox addımlarını məqsədli surətdə gələcəyə yönəltdiyini dahi siyasətçi sonradan dəfələrlə etiraf etmişdi.
Heydər Əliyev şəxsiyyətində nəzərə çarpan ən güclü cəhət onun Azərbaycanı ürəkdən sevməsi idi. Azərbaycan onun üçün həyatının mənası, hərəkətlərinin stimulu idi. Onun bütün müsbət cəhətləri ona söykənirdi.
O, dəfələrlə vurğulayırdı ki, azərbaycanlı olmağı ilə fəxr edir. Azərbaycanı bütün ölkələrdən üstün, xalqımızın potensialının zəngin olduğunu daima qabardırdı. 
Heydər Əliyev istedadının kökləri hələ onun sağlığı dövründə geniş araşdırılmağa başlandı. Bir çoxları bu məsələdə ailə, nəsil faktoru ilə yanaşı, zamanın sosial sifarişi faktoruna da ciddi yanaşmağı məsləhət bilirlər. Məhz bu səbəbdəndir ki, gələcək Prezidentin hər bir addımı dövrün bəzən dərində gizlənən istəklərinə çox uğurla cavab verirdi. Bir sıra məsələlərin məntiqi nəticəsi isə hətta indi, onun fiziki cəhətcə sıramızda olmadığı dövrdə belə gözümüz qarşısındadır.
Heydər Əliyevin səlahiyyəti çatdığı sahələrdə Azərbaycanın xeyrinə fəaliyyət göstərməyə çalışırdı. Ancaq on digər sahələr barəsində də müdrikliklə məlumatlı idi və onlara  təsir göstərməyə çalışırdı. Bəzən isə o, bir sahədəki fəaliyyəti ilə digər sahələrə də təsir edə bilirdi. Ən əsası isə onun fəaliyyəti kifayət qədər professional, mütəxəssislərin razılığına səbəb olacaq proses idi.
Bunun ilkin nümunəsi ötən əsrin 50-ci illərinə, Əliyev Heydər Əlirza oğlunun Sovetlər Birliyinin bel sütununu təşkil edən dövlət təhlükəsizliyi orqanlarında çalışdığı dövrə gedib çıxır. O, çalışdığı idarəyə milli kadrları yığır, milli ruhun güclənməsinə səy göstərirdi. Azərbaycanda idarəçiliyin tamamilə başqa dilin və başqa ruhun təsiri altında olduğu dövrdə bu çətin idi. Bu təşəbbüs isə gənc DTK zabiti üçün ən gözlənilməz sonluqla nəticələnə bilərdi.
Ancaq cəmiyyətin tələbini hiss edən və onu yerinə yetirməyə cəhd edən Heydər Əliyev onun da yolunu məharətlə tapa bildi. Milli ruhun sirayət etdiyi təhlükəsizlik orqanları artıq  XX əsrin 60-cı illərdə milli dirçəliş ideyaları ilə çıxış edən ziyalılarımızın siyasi müttəfiqlərinə çevrildilər. Məşhur Azərbaycan şairləri və yazıçıları  Bəxtiyar Vahabzadənin, Xəlil Rza Ulutürkün, Məmməd Arazın, Anarın bir sıra güclü protest ruhlu əsərləri məhz həmin dövrdə yazılmışdı.
Həmin ədiblərin heç biri “dissident” ittihamı ilə  DTK zindanlarına salınmadı. Çünki, onları DTK-da işləyən milli ruhlu nümayəndələri qoruya bildilər.
DTK çərçivəsində yeni ab-havanın ən yüksək zirvəsi 1967-ci ildə respublika DTK sədri təyin edilmiş 44 yaşlı general Heydər Əliyevin ziyalılarla qurduğu yeni münasibətlər  oldu. Onun ilk növbədə milli ruhun kükrədiyi (əslində kükrədilməsinə şərait yaradıldığı) Azərbaycan Dövlət Universiteti professor-müəllim heyətinə qayğısı həmişə hiss edilirdi. 
Heydər Əliyevin azərbaycansevərliyi onun diyarımıza 1969-1982-ci illərdə etdiyi birinci siyasi rəhbərliyi dövründə özünü çox qabarıq şəkildə göstərdi. Bu dövr haqqında ədəbiyyatda çox analitik yazılıb. Çox düzgün olaraq həmin zaman kəsiyini “Azərbaycanın intibah dövrü” adlandırmaq olar. Cəmi 13 il ərzində respublika özünü mənəvi potensialını göstərə bildi, xalqın inamı özünə qayıtdı, iqtisadiyyatda böyük dəyişikliklər baş verdi.  
Mədəniyyət və incəsənətin inkişafına əlverişli şərait yaradıldı, onun milli sərhədlərdən çıxaraq SSRİ və dünya miqyasında tanınması mümkün oldu. Azərbaycan rəssamlarından Tahir Salahov, Səttar Bəhlulzadə, Mikayıl Abdullayev, memar Mikayıl Hüseynov, bəstəkarlardan Qara Qarayev, Niyazi, Fikrət Əmirov, müğənnilər Müslüm Maqomayev, Polad Bülbüloğlu, Rəşid Behbudov məhz Heydər Əliyevin dəstəyi sayəsində dünya miqyasında tanınmış simalar oldular. 
Əgər XX əsrin 70-80-ci illərində Ukraynadan cəmi üç nəfər şair və yazıçı SSRİ-nin  ən yüksək fəxri adı olan Sosialist Əməyi Qəhrəmanı fəxri adı almışdısa, Azərbaycanda belə şəxslərin sayı altı nəfər idi. Həmin dövrlərdə bu ad kimlərinsə Sovet İttifaqı səviyyəsində tanınmasının və qəbul edilməsinin ən yüksək göstəricisi idi.
Ancaq Heydər Əliyev özünəməxsus müdrikliklə başa düşürdü ki, milli dirçəliş ancaq özünüdərkdən və milli xüsusiyyətlərə sadiq olmaqdan ibarət deyil. Buna həddən artıq aludəçilik milli qapanmaya və özünütədricə gətirib çıxara bilərdi. Bütün inkişaf etmiş dövlətlərin uğurunun kökündə milli xüsusiyyətləri qorumaqla yanaşı, dünyanın qabaqcıl ölkələrinin təcrübəsini mənimsəmək də durur. Əgər hər hansı ölkə bu zənginliyə öz təcrübəsini də töhfə verə bilirsə, artıq inkişafın mexanizminə yiyələnmiş olurdu.
Məhz bu səbəbdəndir ki, Heydər Əliyev Azərbaycanın beynəlxalq birliyə inteqrasiyasına çox ciddi əhəmiyyət verirdi. Respublikaya yeni texnologiyaların gətirilməsi (Bakı Məişət Kondisionerləri Zavodu, Neftayırma zavodu, ELOU-AVT qurğusu, müasir Azərbaycan DRES),  xarici ölkələrdə azərbaycanlı mütəxəssislərin hazırlanması (1969-cu ildə respublikadan kənara təhsil almağa 10-15 nəfər göndərilirdisə, 1982-ci ildə bu rəqəm 2000 oldu), gənclərin xarici dil öyrənməsinin əhəmiyyəti (1973-cü ildə Azərbaycan Xarici Dillər İnstitutunun yaradılması) daima onun diqqətində idi. Hər il digər müttəfiq respublikalarda Azərbaycan mədəniyyət və incəsənət günlərinin keçirilməsi Azərbaycan şair və yazıçılarının əsərlərinin xarici dillərə tərcümə edilərək çap edilməsi artıq bir ənənəyə çevrilmişdi.
Bunların Heydər Əliyev siyasəti nəticəsində mümkün olduğunu cəmiyyət  yaxşı bilirdi. Həmçinin cəmiyyət bu siyasi rəhbərin digərlərindən kəskin fərqləndiyini yaxşı dərk edirdi. Cəmiyyət artıq baş verənlərə və gələcəyə Heydər Əliyev baxışları ilə baxmağı, özünə bir həyat norması seçmişdi. Çünki bu onun ümumi maraqlarına cavab verirdi.
Qorbaçov Moskvasının 1988-ci ildə Dağlıq Qarabağ oyunları başlayanda cəmiyyət proseslərdə Heydər Əliyev boşluğunu çox ciddi surətdə hiss edirdi. Hər kəsə aydın idi ki, onu məqsədli surətdə böyük siyasətdən ayırmış, Azərbaycan xalqını lidersiz qoymaq istəmişdilər. Çünki onun xalqına bağlılığına, dəmir məntiqinə, opponentlərini ciddi arqumentlərlə məğlub etmək bacarığına hamı, o cümlədən onun əbədi rəqibləri olan erməni millətçiləri də yaxşı bilirdilər. Heydər Əliyevin bir çıxışı və ya hansısa çağırışı Siyasi Büronun qərarlarından, onların erməni separatçılıqlarını dəstəkləmək əzmindən qat-qat möhkəm idi.
Heydər Əliyevin dövlətçilik təfəkkürü, uzaqgörənliyi və liderlik keyfiyyəti müstəqillik dövründə özünü bariz göstərdi. Onun baxışları və fəaliyyəti bir unikal idarəçilik universitetinin sistemi idi. Onun baxışları həm müstəqil dövlətin quruculuğu dövrünə, həm də artıq qurulu dövlətin iadrə edilməsi məsələlərinə tam uyğun gəlir.
 O, dialektikanın qanunlarını yaxşı bilirdi, cəmiyyətdəki prosesləri daima inkişafda görürdü. Buna görə də onun fikirləri müasir səslənir və diqqəti cəlb edirdi.
Heydər Əliyevin həmişə təsdiqlənmiş nəzəri baxışları, gələcəyə istiqamətlənən fəaliyyəti onu daima müasir  edir. Bu gün elə bir sahə yoxdur ki, onun qiymətləndirilməsində dahi siyasətçinin fikirlərinə istinad etmək və cavab tapmamaq mümkün olmasın. Bu həqiqəti nəinki Azərbaycan ictimaiyyəti, hətta xarici ölkə siyasətçiləri də dəfələrlə təsdiqləmiş və buna dair çoxsaylı faktlar göstərmişlər.
Heydər Əliyevin adının Azərbaycan üçün əhəmiyyəti müasir dövrdə daha da qabarıq görünür. Bu artıq gələcəyin təminatlı, inkişafın dayanmaz olması deməkdir.
                           Təkrar və məşğələ sualları

1. Azərbaycanın 1969-1982-ci illər arası dövrü hansı səbəblərdən  tarixçilər tərəfindən “qızıl dövr” kimi qiymətləndirilir ?
2.  Heydər Əliyevin birinci siyasi hakimiyyət dövrünün əsas və əhəmiyyətli tarixi-politoloji nəticəsi nə idi ?
3. Həmin dövrdə respublika iqtisadiyyatında hansı  nəticələr əldə edildi ?
4. Heydər Əliyevin birinci siyasi hakimiyyəti döründə azərbaycan xalqının inamının özünə qaytarılması nəticəsini şərh edin. 
5. Heydər Əliyev tərəfindən Sovet Azərbaycanının iqtisadi inkişafı 
üçün atdığı əsas strateji addımları şərh edin.
6. Heydər Əliyev tərəfindən iqtisadi sahədə problemlərin həlli üçün kadr siyasətini şərh edin.
7. Azərbaycan regionlarının inkişafı üçün hansı ciddi addımlar atıldı ?
8. H.Əliyevin birinci siyasi hakimiyyəti dövründə uğurlarının əsas obyektiv, və  subyektiv səbəblərini sadalayın.
9. Heydər Əliyevin birinci siyasi hakimiyyət dövründə cəmiyyətin inkişafının hansı  prioritet istiqamətləri seçilmişdi ?
10.   Azərbaycanın yeni rəhbərinin bölgənin yenilənməsində qeyri-maddi inkişaf məsələsinə diqqətini şərh edin.
11. Heydər Əliyevin yenilik düşüncəsinə dair nümunələr gətirin.
12. Heydər Əliyevin yaşadığı dövrü  gələcəklə uğurla bağlamsanı əsaslandırın.
13.  Heydər Əliyevin Azərbaycanı dünya səviyyəsində tanıtmaq üçün atdığı addımları şərh edin. 

§  10. Heydər Əliyevin SSRİ rəhbərliyində fəaliyyətinin 
                          uğurlarının siyasi təhlili

1969-82-ci illərdə Heydər Əliyevin Sovet Azərbaycanının rəhbəri kimi fəaliyyətinin uğurları SSRİ rəhbərliyinin diqqətini cəlb etdi. Onun rəhbər seçildikdən bir il sonra respublikanın böhrandan çıxması, sonra isə ildən-ilə daha yüksək nailiyyətlər əldə etməsi dinamik inkişaf xarakteri daşıyırdı. İnkişaf istisnasız olaraq cəmiyyətin bütün sahələrini əhatə edirdi. Respublika hər ilin sonuna 15 müttəfiq respublikadan az qisminə səbəb olan ittifaq idarəetmə orqanlarının keçici qırmızı bayrağını alırdı. 
Azərbaycan təcrübəsi bütün ölkə səviyyəsində yayılır, mərkəzi və xarici mətbuat respublika və oradakı müsbət dəyişikliklər haqqında çox sayda müsbət materiallar dərc edirdi. Onlarda bir çox hallarda dəyişikliklərin Heydər Əliyevin islahatçı və mütərəqqi fəaliyyəti vətəşkilatçılıq qabiliyyəti nəticəsində baş verdiyi xüsusi vurğulanırdı. Heydər Əliyevin fəaliyyəti yüksək qiymətləndirilirdi, məhz bu səbəbdən artıq 1976-cı ildə o ölkənin ali siyasi rəhbərliyinə - Sov. İKP MK Siyasi Bürosu üzvlüyünə namizəd seçilir. Eyni zamanda o dövlətin bir bölgəsinin rəhbəri olduğu halda bir neçə dəfə SSRİ-ni və Sov. İKP-ni xarici ölkələrdə nümayəndə heyətinin rəhbəri kimi təmsil edir. 
1982-ci ilin noyabr ayında Heydər Əliyev Sov. İKP MK Siyasi Bürosunun üzvü seçilir və SSRİ Nazirlər Soveti Sədrinin Birinci Müavini təyin edilir. Bu təyinatla SSRİ rəhbərliyi onun Azərbaycan rəhbəri kimi 13 illik fəaliyyətinə yüksək qiymət verir.
SSRİ tarixində az hallarda milli bölgələrin rəhbərləri ittifaq rəhbərliyinə irəli çəkilirdilər. Eyni zamanda Heydər Əliyev 1957-1961-ci illərdə Sov. İKP MK katibi və MK Siyasi Büro üzvü olmuş özbək Nuritdin Muxutdinovdan sonra ölkə rəhbərliyində təmsil olunan ikinci türkəsilli sovet siyasətçisi idi. SSRİ əhalisinin təqribən 30 faizinin daima türkdilli xalqlar təşkil etməsinə baxmayaraq onların dövlət və hakim partiya rəhbərliyində təmsilçiliyi çox cüzi  idi. N.Muxutdinov 1961-ci ildə Tacikistan partiya rəhbərliyində etnik qruplaşmaların mübarizəsini araşdırmalı olan komissiyaya sədrlikdən imtinaya görə, Heydər Əliyev isə 1987-ci ildə Mixail Qorbaçov tərəfindən özünə siyasi rəqib gördüyü üçün siyasi rəhbərlikdən uzaqlaşdırıldılar.
Azərbaycan rəhbəri Əliyevin yuxarıda deyilənlər nəzərə alınaraq ali rəhbərliyə irəli çəkilməsinin ciddi səbəbləri var idi. İlk növbədə H.Əliyev ötən əsrin 70-80-ci illərində siyasi həyatında “durğunluq”, iqtisadi sistemində isə böhran yaşayan SSRİ-dən fərqli olaraq Azərbaycan SSR-də inkişaf modeli yarada bilmişdi. İnkişaf nəticələri real həyatda, insanların şəxsi həyatında hiss edilir, sistemin mahiyyətindən doğan problemlərin sayını azaltmağa kömək  edirdi. Siyasi sistemi dəyişmək istəməyən siyasi elita məhdud çərçivələrdə yüksək nəticələr əldə etməkdə maraqlı idi. Bununla yanaşı onlar Heydər Əliyev təcrübəsindən və təşkilatçılıq qabiliyyətindən geniş istifadə etmək fikrində idilər.
1982-ci ildə SSRİ-nin yeni lideri seçilən Yuri Andropov Heydər Əliyevin bacarığına təhlükəsizlik orqanlarında birgə fəaliyyətdən şəxsən bələd idi. Eyni zamanda  Əliyevin respublika rəhbəri kimi fəaliyyətinin uğurları haqqında da  yaxşı məlumatlı idi. O Heydər Əliyevi hökumət başçısının birinci müavini kimi irəli çəkməklə ondan nəzərdə tutduğu islahatlardan geniş istifadə etmək fikrində idi. Çünki Azərbaycan rəhbəri uğurlara, o cümlədən, respublikada həyata keçirdiyi yeniliklər sayəsində nail olmuşdu və onun islahatçı ruhu daima nəzərə çarpırdı.
Heydər Əliyev nəhəng ittifaq dövlətinin baş nazirinin birinci müavini kimi 35 sahəyə cavabdeh idi. Bura “sosialist dövlətləri” adlanan sovet tipli siyasi rejimlər olan ölkələrlə Şərq ölkələri ilə əlaqələri, tikinti, nəqliyyat sektorları, Baykal-Amur magistralı kimi böyük və mürəkkəb layihənin inşasına nəzarət, səhiyyə, kinematoqraya və digər məsul sahələr daxil idi. 
Fəaliyyətə başladığı ilk gündən H.Əliyev Azərbaycanda göstərdiyi işgüzarlığı, yüksək məsuliyyət hissini, verilən tapşırıq üçün intizamı yeni iş yerində göstərməyə başladı. Bu Brejnev dövründə rahatçılıqla işləməyə öyrəşmiş mərkəzi aparat işçiləri üçün tamamilə yeni bir tələbkarlıq nümunəsi idi. Əliyev tələbkarlığı və verilən tapşırığa məsuliyyət nümunəsi qısa zamanda ittifaq idarələrində nümunə göstərilməyə başlandı. Həmçinin keçmiş Azərbaycan lideri məmur  üçün iş günü anlayışının olmaması fikrini ilk dəfə Moskva mühitinə gətirdi. Qısa zamandan sonra onun tabeçiliyində olan bütün sahələr yeni tələbkarlıq və məsuliyyət rejimində işləməyə məcbur oldular.
Heydər Əliyevin digər sovet rəhbərlərindən fərqləndirən əsas cəhətlərdən biri də onun yeni ideyalara marağı və digər fikirləri dinləmək bacarığı idi. Bu səbəbdən onun hazırlandığı layihələr özünün yeniliyi ilə seçilirdi. Qısa zamanda Moskvada “İdarəetmədə Heydər Əliyev dəsti-xətti” anlayışı yarandı və diqqəti çəkməyə başladı.
H.Əliyev rəhbərlik etdiyi hər bir sahə üzrə geniş məlumata malik olmağa çalışırdı. O nəinki sovet təcrübəsini öyrənir, hətta qabaqcıl xarici təcrübə haqqında da məlumatlı olmağa çalışırdı. Keçirdiyi hər bir sahə müşavirəsi həmin sahədə bir dönüş nöqtəsinə çevrilir, hamını problemlərin həllinə səfərbər edirdi. Məsələn, 1983-cü ildə SSRİ Ali Sovetinə (parlamentinə) “Əmək kollektivləri haqqında” qanun layihəsi təqdim edərkən həmin dövr üçün yeni olan “maddi, maliyyə və əmək ehtiyatlarından səmərəli istifadə”, “hər kəsə bacarığını göstərmək üçün şəraitin yaradılması”, “əmək kollektivlərinin öz vəzifələrini yerinə yetirməsi üçün müstəqil qərarlar qəbul etmə hüququnun verilməsi” kimi anlayışlar verilirdi. 
1984-cü ildə “Ümumi təhsil və peşə məktəblərinin islahatının əsas istiqamətləri” haqqında qanun təqdimatında orta təhsilin on bir illiyə keçirilməsi, pedaqoji kollektivin daima öz hazırlığını yüksəltməsi, məktəb binaları tikintisinin genişlənməsi və sairə yenilikləri irəli sürdü. Həmin il kinematoqrafçılar qarşısında çıxışda onların həyatı qabaqlamağa, uydurma “müsbət qəhrəman” obrazlarından uzaqlaşmağa çağırdı, səhiyyə işçiləri müşavirəsində isə ixtisaslaşmış tibbi xidmətlərin yaradılmasının vacibliyini, tibbi elmi-tədqiqat nəticələrinin həyata tətbiqinin vacibliyini vurğuladı.
Heydər Əliyev SSRİ tarixində ən nəhəng tikintilərdən biri hesab edilən Baykal-Amur magistralının da tikintisinə ümumi rəhbərlik edirdi. Ümumi uzunluğu 5 min kilometrə qədər olan və SSRİ-nin Uzaq Şərq bölgəsinin inkişafında  strateji yer tutan layihənin reallaşmasına böyük zəhmət sərf edilsə də, onların koordinasiyasına ciddi ehtiyac var idi. Heydər Əliyev gündəlik bu sahə ilə ciddi məşğul olmaqla yanaşı, bir neçə dəfə özü ora səfər edərək işin gedişatına yerində rəhbərlik edirdi. O ümumi gedişatın texnoloji ardıcıllığına lazımi düzəlişlər etmiş, perspektiv işlərin sürətlənməsi üçün hesabatlara qiymət vermişdi. Onun təşəbbüsü ilə BAM-ın tikintisinədəki vəziyyət Sov. İKP MK Siyasi Bürosunda növbədənkənar müzakirə edilmiş, yardımçı istehsalat sahələrinin, yaşayış və sosial obyektlərin inşasının sürətlənməsinə diqqət artırılması vacib hesab edilmişdi.
Heydər Əliyevin ittifaq rəhbərliyində çalışarkən göstərdiyi bir nümunə də onun SSRİ və Rusiya Federasiyası Ali Sovetlərinin ( parlamentlərinin ) deputatı kimi öz səlahiyyətinə məsuliyyətlə yanaşması idi. 
O müntəzəm olaraq öz seçiciləri ilə görüşür, qaldırılan problemlərin həllinə çalışır və nəticəsi barədə öz dairəsini məlumatlandırırdı.
Ümumən götürüldükdə Moskva fəaliyyəti Heydər Əliyev potensialının böyüklüyünü, onun yeniliyə marağını və istənilən problemin həllinə cəsarətlə girişməsini bir daha göstərə bildi. Məhz bu səbəbdən həm SSRİ-də, həm də xarici siyasi analitik mərkəzlərdə Heydər Əliyevi ittifaqın növbəti rəhbəri kimi qiymətləndirməyə əsas verir, onun birinci şəxs olacağı təqdirdə SSRİ-də mütərəqqi dəyişikliklərin olacağı proqnozu verilirdi.

§ 11. SSRİ rəhbərliyində Mixail Qorbaçov – Heydər Əliyev
                                      qarşıdurmasının səbəbləri

Totalitar xarakterinə görə SSRİ-də inkişaf  konsepsiyalarının rəqabəti və bu səbəbdən siyasi liderlərin açıq mübarizəsi mümkün deyildi. Ölkə rəhbərinin siyasi baxışları müzakirəsiz yeganə düzgün xətt kimi qəbul edilir və onun təshihinə və ya dəyişdirilməsinə dair hansısa bir təklif qəbul edilmirdi. Bu səbəbdən də hər dövrün inkişaf konsepsiyası fərqli liderdən asılı olurdu.  
Ancaq fərqli inkişaf konsepsiyalarının daşıyıcıları olan sovet liderləri cəmiyyətdə gedən ictimai-siyasi və iqtisadi proseslərin yetirmələri idilər. Həmçinin onları yetişmiş sosial sifarişlərin nümayəndələri də hesab etmək olar. Stalin diktaturasından, Xruşşov siyasi axtarışlarından və Brejnev durğunluğundan sonra SSRİ yeni inkişaf perspektivlərinə köklənmişdi. Bir tərəfdən cəmiyyətdə gizli şəkildə mütərəqqi inkişaf təklifləri ilə sovet mühafizəkarlığı arasında mübarizə gedirdi. Digər tərəfdən isə Sovet İttifaqının bölgələrinin inkişafı arasında fərq böyük olduğundan inkişafa dair düşüncələr də fərqlənirdi və bəzən rəqabət mühafizəkarlarla mütərəqqilər arasında deyil, bunların müxtəlif dərəcələri və ya qarışığı arasında gedirdi.
Mixail Qorbaçov xətti isə bu iki şərti cəbhənin heç birinə aid olmayıb açıq şəkildə populizmi təmsil edirdi. Sovet dövründə karyerist məqsədlərlə işgüzarlıq imici yaradan xüsusi məmur təbəqəsi formalaşmışdı. Bu təbəqəni totalitar rejim yaratmışdı və onun olmasında xüsusi maraqlı idi. Bu təbəqə quruluşun kosmetik dəyişikliklərlə qorunub saxlanılmasına və siyasi elitanın hakim mövqeyində maraqlı idilər. Onları cəmiyyətin inkişafı, əhalinin sosial vəziyyətinin yaxşılaşması, beynəlxalq aləmdə gərginliyin azalması deyil, görüntü yaratmaq və elitanın rahatlığını qoruyub saxlamaq maraqlandırırdı. Bunun üçün İosif Stalin dövründən gələn mükəmməl işlənmiş siyasi mexanizmi mövcud idi və karyeristlər bu mexanizmlə formalaşdırılır və məsul vəzifələrə irəli çəkilirdilər. 
SSRİ-də ən ali vəzifəyə sahib olan M.Qorbaçov da populist, karyerist və sovet mühafizəkarlığı təbəqəsinin bariz nümayəndəsi idi. Orta məktəbdə tətil zamanı tarlada kombaynçı köməkçisi işləyərkən Qırmızı Əmək Bayrağı aldığına imtahansız Moskva Dövlət Universitetinin hüquq fakültəsinə qəbul edilir. Orada maneəsiz şəkildə Kommunist Partiyasının sıralarına qəbul edilir. Məhz bu faktorlar ali məktəbi bitirən kimi doğma Stavropal şəhərinin gənclər təşkilatının birinci katibi seçilməsinə (əslində təyin edilməsinə) səbəb olur. 
Sonradan gələcək sovet lideri hər birində 2-3 il işləməklə Stavropal vilayət gənclər təşkilatının ikinci, sonra birinci, Stavropol şəhər partiya təşkilatının birinci, vilayət təşkilatının şöbə müdiri, ikinci, birinci katibi seçilir. Daşıdığı vəzifələrin hamısı siyasi xarakter daşıyaraq hər hansı ciddi bilik və şəxsi məsuliyyət tələb etmirdi. Kabinet stilini tez mənimsəyən Mixail Qorbaçov əsas məsələnin Moskvanın tələb etdiyi hesabatların səliqəli verilməsində və stabillik görüntüsündə olduğunu özü üçün aydınlaşdırmışdı. Siyasi rəhbər kimi o regionun daxili təhlükəsizlik, inkişaf problemləri və yenilənmə layihələrinin birbaşa hazırlanmasında iştirak etmirdi.
Həmçinin onun işlədiyi və tədricən rəhbərinə çevrildiyi Stavropal vilayəti SSRİ-nin əsas kurort obyektlərinin yerləşdiyi ərazi idi. Buradan SSRİ rəhbərləri də geniş istifadə edirdilər. Əsas işindən daha çox onlarla münasibət qurmağa fikir verən Qorbaçov Moskva karyerasına qədər əsas simalarla yaxşı əlaqələr qura bilmişdi. Ötən əsrin 60-cı illərində onu bir neçə dəfə dövlət təhlükəsizlik komitəsinə sədr müavini vəzifəsinə, bir dəfə isə SSRİ kənd təsərrüfat naziri vəzifəsinə məsləhət bilinsə də təsərrüfat hazırlığının olmaması təyinatını mümkünsüz etmişdi.
1978-ci ildə Sov. İKP MK katibi, 1985-ci ildə MK Baş katibi seçilən Mixail Qorbaçov faktiki olaraq dövlət təhlükəsizliyi, güc strukturları, iqtisadi blok və beynəlxalq əlaqələr sahəsində hər hansı bir təcrübə toplamadan ölkənin taleyini həll etməyə başladı. Həmçinin demokratik seçki kanalları keçmədən, milli münasibətlərdən xəbərdar olmadan o bu strateji məsələlərin də həlli ilə məşğul olmalı oldu.
Mixail Qorbaçov xətti isə bu iki şərti cəbhənin heç birinə aid olmayıb açıq şəkildə populizmi təmsil edirdi. SSRİ siyasi sistemində Qorbaçovsayağı karyerist, siyasi şüarlarla irəliləyən kadrların yetişməsi üçün müvafiq münbit şərait var idi. Onlar iqtisadiyyatdan ötəri xəbərdar olur, sosial problemlərin dərinliyinə varmır, dünyanın inkişaf modellərinin öyrənilməsinə maraq göstərmir və sovet siyasi modelinin saxlanılmasına çalışırdılar. Sistem konkret cəmi bir bir nəfər sovet karyeristinin irəliləməsinə himayə göstərməyərək  çox sayda qorbaçovlar yetirir və onlar ali və orta idarəetmə orqanlarında əsas mövqeləri ələ keçirirdilər. 
Bununla yanaşı, SSRİ siyasi sistemində dövlət təhlükəsizliyi, iqtisadi inkişaf, sosial məsələlərin həlli, dünyanın mütərəqqi inkişaf modellərinin öyrənilməsi məsələləri ilə ciddi məşğul olan idarəçilər təbəqəsi də formalaşırdı. İdeoloji məhdudiyyətlər çərçivəsində bu təbəqə cəmiyyətin gündəlik və perspektiv məsələləri ilə birbaşa məşğul olurdular. Onlar ali siyasi rəhbərliyə təsərrüfat və sosial məsələlərin həlli üçün böhran meneceri kimi lazım idilər. SSRİ rəhbərlərindən Lenin, Stalin, Xruşşov, Brejnev, Çernenko və Qorbaçov ancaq siyasi rəhbər kimi çalışmış,cəmiyyətin təhlükəsizlik, iqtisadi və sosial problemləri ilə ancaq səthi məşğul olmuşdular. Bu səbəbdən fəaliyyət göstərdikləri siyasi sistemin toxunulmazlığını qorumuş, istənilən islahatı ancaq rejimin qorunmasında növbəti vasitə kimi baxmışdılar.
Ancaq bununla belə həyat tələb etdiyinə görə itifaq rəhbərləri ideoloji çərçivə daxilində Rıkov, Kuznetsov, Kosıqin, Baybakov, Kunayev, Əliyev kimi liderlərin menecerlər kimi fəaliyyətinə imkan verirdilər. Onlar yüksək nüfuz qazandıqda və ciddi siyasi, iqtisadi islahatlar tələbini qoyduqda isə əllərindəki hüquq və siyasi rıçaqlarla öz real opponentlərini hakimiyyətdən uzaqlaşdırırdılar.
Heydər Əliyevin siyasi lider və dövlət xadimi kimi formalaşmağı Mixail Qorbaçov kimi  karyerist xadimlərdən fərqli olaraq real işlər üzərində baş vermişdi.
Heydər Əliyevi Mixail Qorbaçovdan fərqli olaraq SSRİ rəhbərliyindən himayə etmirdilər və vəzifə pilləkənlərində dəstəklə qaldırmırdılar. Əksinə dəfələrlə ona qarşı əsassız təzyiqlər baş verirdi.
H.Əliyev həyatının əsas hissəsini dövlət təhlükəsizliyi orqanlarında xidmətə həsr etmiş, həm orada möhkəmlənmiş, həm də SSRİ-də gedən proseslərin uğurlarını və acı nəticələrini orada hiss etmişdi. Həmçinin milli azlığın nümayəndəsi kimi sovet rejiminin azərbaycan xalqına qarşı ədalətsizliklərinin şahidi olmuş, xalqının hüquqlarını qorumağı öyrənmişdir. Onun hər pillə qalxması siyasi konyukturaya uyğun olmayıb, konkret işlərinə görə idi.
Heydər Əliyevin gənc yaşlarından əks-kəşfiyyat sahəsində işləməsi,  onun şəxsi keyfiyyətləri ilə yanaşı, məşğul olduğu sahəni dərindən bilməsi və qarşıya qoyulan məqsədlərə çatmaq təcrübəsi də böyük rol oynayırdı. Onun fəaliyyəti həm işlədiyi ölkənin siyasi, iqtisadi və tarixini dərindən bilməsini tələb edirdi. Eyni zamanda müvafiq olaraq SSRİ-nin və Azərbaycanın reallıqları ilə tanış olur və onları müqayisə etməli olurdu. Bu nəticələrin bir çoxu Heydər Əliyevin birinci siyasi hakimiyyəti dövründə onun üçün ciddi material rolunu oynamışdı.
Heydər Əliyevin respublika DTK rəhbərliyinə irəli çəkilərkən M.Qorbaçov kimi siyasi təbliğat məsələləri ilə deyil, konkret həyati məsələlərlə məşğul olmalı olurdu. Onu ötən əsrin 50-60-cı illərdə dövlət təhlükəsizlik orqanlarına azərbaycanlı kadrları irəli çəkməsi, ayrı-ayrı regionların inkişaf məsələlərini qaldırması, erməni millətçilərinə qarşı prinsipial mübarizəsi onu respublika rəhbərliyinə tam hazırlaya bilmişdi. 
H. Əliyevin 1969-1982-ci illərdə Azərbaycan SSR-yə rəhbərlik dövrü bütün sahələr üzrə böyük nailiyyətlər qazanması ilə nəticələnmişdi. Azərbaycanda ciddi sənayeləşmə siyasəti aparılmış, kənd təsərrüfatı modernləşdirilmiş, işsizlik səviyyəsi ciddi şəkildə aşağı salınmış, ziyalı təbəqəsinin formalaşmasına böyük diqqət verilmişdi. Heydər Əliyev ciddi rəhbər kimi formalaşmış və real şəkildə daha böyük işlərə hazır olmuşdu. Məhz bu səbəbdən 15 müttəfiq respublika və 100-ə qədər Rusiya vilayəti rəhbərliyindən məhz o nəhəng ölkənin hökumət rəhbərlərindən biri vəzifəsinə yüksəlmişdi.
Mixail Qorbaçov və Heydər Əliyev SSRİ tarixində həmişə mövcud olan və inkişaf xəttini müəyyənləşdirən iki vacib təbəqənin nümayəndələri idilər. H.Əliyevin mənsub olduğu və daima cəmiyyətin sosial-iqtisadi məsələlərinə məsul olan təbəqə olmas idiŞ ancaq siyasi xəttlə yüksələn və əsas hakimiyyətə malik olan siyasi karyeristlər təbəqəsi hakimiyyəti əldə saxlaya bilməzdilər. SSRİ-nin əvvəlki rəhbərləridən V.Lenin inqilabı, İ.Stalin kollektivləşmə və müharibəni, N.Xruşşov və L.Brejnev müharibəni və müharibədən sonrakı bərpa dövrünü keçdiklərinə görə iqtisadiyyat idarəçilərinin fəaliyyətini yüksək qiymətləndirirdilər. Hətta bəzən onların rəyi nəzərə alınaraq siyasi xətdə müəyyən dəyişikliklərə razı olurdular.
Onlardan fərqli olaraq rəvan siyasi karyerasını qurmuş və real iqtisadiyyatdan, dünyanın inkişaf meyllərindən, təhlükəsizlik məsələlərindən xəbərsiz olan Mixail Qorbaçov real həyatla bağlı  olan kadrların qorunmasını vacib hesab etmirdi. Onun nəzərincə istənilən kadr istənilən vəzifəni yerinə yetirə bilərdi. Məhz bu səbəbdən də onun hakimiyyətdə olduğu 1985-1991-ci illər dövründə düşünülməmiş islahatlar və kadr dəyişikliyi baş verirdi.
Mixail Qorbaçov – Heydər Əliyev qarşıdurması iki şəxsdən çox, iki təbəqənin qarşıdurması idi. Qorbaçov təbəqəsi daima siyasi hakimiyyətə malik idilər, heç kim qarşısında hesabat vermirdilər və heç nəyə cavabdeh olmurdular. Onların məqsədi kosmetik dəyişikliklər aparmaqla rejimin dayanıqlığını təmin etmək və özlərinin hakimiyyətini qorumaq idi. Sərhədlərin bağlılığı, mətbuat üzərində ciddi nəzarət və repressiv cəza aparatına malik olmaqla cəmiyyətdə nisbi stabillik təmin edilirdi. 
Heydər Əliyevin mənsub olduğu realist idarəçilər təbəqəsi isə yetişmiş islahatların aparılması, siyasi sistemin təkmilləşdirilməsi, xarici dünya ilə münasibətlərin liberallaşması məsələlərini qaldırırdılar. Həmçinin milli münasibətlərə həssaslıqla yanaşmağın vacibliyi vurğulanırdı. Məsələn, H.Əliyev
1986-cı ilin dekabrında Qazaxıstan Kommunist Partiyası Mərkəzi Komitəsi Birinci Katibi qazax millətindən olan Dinmuxamed Kunayevin yerinə digər respublikadan gətirilən rus millətindən olan Kolbinin təyin edilməsinin əleyhinə çıxmışdı. 
M.Qorbaçovdan fərqli olaraq Heydər Əliyev cəmiyyətin problemlərilə yaxından tanış idi və onların həlli praktikasını əsasən Azərbaycana rəhbərliyi dövründə uğurla həyata keçirmişdi. Qorbaçov SSRİ rəhbərliyinə yaxşı əlaqələrinə, Əliyev isə fəaliyyətinin müsbət nəticələrinə görə irəli çəkilmişdi. Həmçinin H.Əliyevin irəli çəkilməyi digər region rəhbərlərinin də çalışqanlığı üçün motivasiya olmalı idi.
Heydər Əliyev islahatların problemlərin həlli naminə və xarici təcrübələr nəzərə alınaraq keçirilməsinin tərəfdarı idi. O kompaniya hərəkatlarının əleyhinə çıxırdı və istənilən dəyişikliyin nəticəsinin əvvəldən hesablanmasını vacib hesab edirdi. 
Heydər Əliyev Qorbaçovdan fərqli olaraq xarizmatik, kollektiv işi təşkil edə bilən, perspektivi qura bilən və intellektuallıq cəhətcə dərin idi. M.Qorbaçovu tanıyanlar onun intellektual cəhətcə həyat yoldaşı Raisa Qorbaçovadan aşağı olduğunu və idarəçilikdə bir çox məsələləri onunla məsləhətləşdiyini vurğulayırdılar. 
M.Qorbaçov Heydər Əliyevin simasında özünə ciddi rəqib görürdü və bu səbəbdən 1987-ci ildə SSRİ rəhbərliyindən uzaqlaşdırdı. O artan problemlər fonunda Əliyevin siyasi nüfuzunun artdığını görür və özünü mümkün rəqabətdən sığortalayırdı.
H.Əliyevin 1987-ci ilin noyabrında böyük siyasətdən uzaqlaşdırılmasının bir səbəbi də onun erməni millətçilərinin Azərbaycan torpaqlarına olan iddiasının qarşısında ciddi bir sədd olması idi. Millətçilərin təsiri altında olan SSRİ rəhbəri o cümlədən, Ermənistanın Dağlıq Qarabağ iddiasına münbit şərait yaratdı. Məhz Heydər Əliyevin istefaya çıxmasından 4 ay sonra, 1988-ci ilin fevral ayında Moskvanın gizli dəstəyi ilə Ermənistan Azərbaycan SSR-in Dağlıq Qarabağ Muxtar vilayətinə qarşı torpaq iddiasını irəli sürdü.

          § 12. Heydər Əliyevin SSRİ rəhbərliyindən uzaqlaşdırılmasında 
                                       erməni millətçilərinin rolu 

Rusiyada 1917-ci ildə b aş vermiş Oktyabr inqilabından sonra erməni millətçiləri qısa zamanda müxtəlif yollarla siyasi hakimiyyətdə özlərinə çox sayda mühüm yerlər tutdular. Bundan sonra isə  onlar bütün fəaliyyətlərini tarixi təsadüf nəticəsində 1918-ci ildə yaranan Ermənistanın qüdrətlənməsinə yönəltdilər. Ancaq bu fəaliyyət Ermənistanın daxili resursları hesabına deyil, ittifaq imkanlarının və başqa bölgələrin hesabına baş verirdi.
1914-cü ildə ilk dəfə Bakıya gələn erməni millətindən olan bolşevik Stepan Şaumyan 1917-ci ildə şəhərdə hakimiyyəti ələ keçirdi. Bolşevik Rusiyasının hökumət rəhbəri Vladimir Lenin 1917-ci ilin dekabrında onu Cənubi Qafqaz üzrə fövqəladə komissar təyin edir və bir neçə dəfə onun sərəncamına külli miqdarda maliyyə vəsaiti ayırır. Bu vəsaitə saxlanan erməni daşnak dəstələri 1918-ci ilin mart ayında Bakıda və digər bölgələrdə azərbaycanlıların kütləvi qırğınını törətdilər.
1920-ci ilin aprel ayında Azərbaycan Demokratik Respublikasını işğal edən Rusiyanın XI Qırmızı Ordusunun inqilab şurasının sədri erməni millətindən olan 25 yaşlı Anastas Mikoyan qısa müddətdə Azərbaycan rəhbərliyinə qeyri-azərbaycanlıları, ilk növbədə erməni millətindən olanları gətirməyə çalışırdı. Eyni zamanda o Azərbaycanın Dağlıq Qarabağ bölgəsini Ermənistana verməyə və respublika hökumət sədri Nəriman Nərimanovu vəzifədən uzaqlaşdırmağa çalışır. Ancaq bunlara nail olmur.
Sonrakı dövrlərdə SSRİ rəhbərlərindən birinə çevrilən A.Mikoyan İosif Stalinin dəstəyi ilə 1923-cü ildə Azərbaycan ərazisində süni surətdə Dağlıq Qarabağ Muxtar Vilayəti təşkil etdirir. 1929-cu ildə isə Azərbaycan rəhbəri olan erməni Levon Mirzoyanla respublikanın Mığrı rayonu Ermənistana verilir və Azərbaycanın əsas hissəsi ilə Naxçıvan bölgəsi arasında quru əlaqə kəsilir. 
Həmin dövrlərdə SSRİ rəhbərliyində güclü erməni dəstəsi formalaşır və bu situasiyada bir tərəfdən ittifaq büdcəsi hesabına Ermənistanın güclənməsi, digər tərəfdən isə Azərbaycana qarşı səlib yürüşü təşkil edilir. 1945-ci ildə Ermənistan rəhbərliyi SSRİ rəhbərliyindən Dağlıq Qarabağı, 1955-ci ildə Kəlbəcər rayonunu Azərbaycandan alınaraq Ermənistana birləşdirilməsini xahiş edir. 1948-1953-cü illərdə erməni dairələrinin fəaliyyəti nəticəsində Ermənistandan 250 min nəfərə qədər azərbaycanlı məcburi şəkildə Azərbaycanın şəraitsiz aran rayonlarına köçürülür. 1960-cı illərdə Azərbaycanda və Ermənistanda azərbaycanlılara qarşı silsilə zorakılıq halları baş verir.
Heydər Əliyevin dövlət təhlükəsizlik orqanlarında çalışarkən milli-vətənpərvərlik  hissləri erməni millətçilərinə yaxşı bələd idi. Ancaq A.Mikoyan 1965-ci ildə rəhbərlikdən istefaya göndərilməsi onların ölkə rəhbərliyinə təsirlərini zəiflətdi, yeni nümayəndələri isə Əliyevin Azərbaycan rəhbərliyinə təyinatına mane olmaq gücündə deyildilər.
Bununla belə ittifaq rəhbərliyinə yaxın erməni millətçi dairələri Azərbaycandan resurs və yeni ərazilər qopartmağa, eyni zamanda Heydər Əliyevin fəaliyyətinə kölgə salmağa çalışırdılar. 
     Heydər Əliyevin 1976-cı ildə Sov.İKP MK Siyasi Bürosunun üzvlüyünə namizəd, 1982-ci ildə isə ali siyasi orqana üzv seçilərək SSRİ Nazirlər Soveti Sədrinin birinci müavini seçilməsi sovet cəmiyyətində ikili münasibət doğurdu.
Bir tərəfdən onun irəli çəkilməsi fəaliyyətə qiymət verilməsinin təcəssümü idi. H. Əliyevin Azərbaycana rəhbərlik etdiyi 1969-82-ci illər respublikanın inkişafında yüksəliş dövrü idi. Onun çalışqanlığı və novatorluğu nəticəsində bölgə bütün sahələr üzrə böyük nəticələr əldə etdi. İnsanların yaşayış səviyyəsi yüksəldi, mənzil tikintisi artdı, illik planlar artıqlaması ilə yerinə yetirilməyə başlandı. Azərbaycandan mərkəzə sosial məsələlər üzrə müraciətlər kəskin surətdə azaldı.
Heydər Əliyevin iş üsulu bütün Sovet İttifaqı üzrə öyrənilməyə başlandı. Onun nümunəsi ideoloji və sərt plan tapşırıqları çərçivəsində belə nailiyyətlər əldə etməyin mümkün olduğunu göstərirdi. Eyni zamanda uğurların ənənəvi nümunə göstərilən Rusiya əyalətlərində deyil, milli ucqarlarda əldə edildiyi diqqəti cəlb edirdi. O Nəriman Nərimanovdan sonra siyasi olimpə qalxan çox az sayda şərqli və islam dünyasının nümayəndələrindən biri idi. Həmçinin H.Əliyevin rəhbərliyi altında iqtisadiyyatın çox ciddi sahələri var idi və onun idarəçilyi gözlənilən nəticələri əldə etməyə imkan verdi.
H. Əliyevin siyasi hakimiyyətdə irəli çəkilməsi eyni zamanda SSRİ-nin müəyyən dairələrində narahatlıq yaratmağa başladı.Azərbaycan rəhbəri durğunluq dövrü yaşayan SSRİ-də bir dinamiklik nümunəsi ortaya qoydu. Həmçinin inkişafın Azərbaycan nümunəsi artıq bir çox siyasi və iqtisadi doqmalarda dəyişiklik etməyin lüzumlülüğünü ortaya qoyurdu. Bu isə dəyişikliyə meyl etməyən sovet rəhbərliyinə əlavə problemlər yaradırdı. Eyni zamanda qeyri-slavyan millətindən oaln bir şəxsin bütün SSRİ-yə nümunə olması milli kardların irəli çəkilməsi məsələsini çox ciddi şəkildə ortaya qoyurdu. Bütün SSRİ- tarixində isə ali siyasi, iqtisadi və hərbi rəhbərlikdə qeyri-ruslar etnik nisbətdən fərqli olaraq çox az təmsil olunurdular.
Heydər Əliyevin irəli çəkilməsi rəhbərlikdə təmsil olunann və ya rəhbrliyə ciddi təsir imkanları olan erməni milltçilərini də narahat edirdi. Onlar azərbaycanlı kadrın Azərbaycanda işləyərkən ermən millətçilərinin məkrli planlarına qarşı mübarizəsindən xəbərdar idilər. Təhlükəsizlik orqanlarında işləyərkən gizli erməni mərkəzlərini ifşa etməsi, birinci şəxs olduqdan sonra isə Azərbaycan torpaqlarının Ermənistana verilməsinə qarşı prinsipial mövqeyindən yaxşı xəbərdar idilər. 
Sonradan Heydər Əliyev Azərbaycan Respublikasının Prezidenti kimi Milli Məclisin 23 fevral 2001-ci il tarixində dağlıq Qarabağ probleminin müzakirəsi zamanı çışında deyirdi: “ Ermənistanın millətçi dairələri, ...  qatı millətçi ziyalıları, daşnak partiyası ... vaxtaşırı, SSRİ dövlətinin mövcud olduğu bir halda, Dağlıq Qarabağın Azərbaycandan ayrılıb Ermənistana verilməsi məsələsini qaldırıblar.
 Mən ...  bu işləri fəaliyyətimə görə yaxşı bilirəm. Bu məsələni 50-ci, 60-cı illərdə qaldırıblar.  Mənim o vaxt işlədiyim sahə elə idi ki, bunları yaxşı bilirəm... hər zaman da bu məsələlər qaldırılıbdır. 1977-ci ildə SSRİ-nin Konstitusiyası qəbul olunarkən Konstitusiyanı hazırlamaq üçün komissiya təşkil edilmişdi. Komissiyaya o vaxtkı Kommunist Partiyasının baş katibi Brejnev rəhbərlik edirdi və respublikaların nümayəndələri də, o cümlədən mən də bu komissiyanın üzvü idim. 
Komissiya layihə hazırladığı dövrdə, təxminən bir il müddətində həddindən artıq təkliflər gəlmişdi ki, Dağlıq Qarabağ ayrılıb Ermənistana verilməlidir. Hətta bir-iki dəfə bu məsələnin komissiyada baxılmasına cəhd olmuşdu.  ... Mən o vaxt bunların qarşısını aldım. Amma qarşısını almaq da çətin idi. Amma iradəmlə və Azərbaycan xalqının milli mənafelərini canımla, qanımla müdafiə edərək qarşısını aldım. 
Amma eyni zamanda, Dağlıq Qarabağda vəziyyəti həmişə qızışdırırdılar. Ona görə də mən Azərbaycana rəhbərlik etdiyim zaman ... biz Dağlıq Qarabağa daha çox iqtisadi cəhətdən şərait yaradırdıq, onların iqtisadiyyatının inkişaf etməsinə üstünlük verirdik. Çünki daim məsələ qalxırdı ki, guya Dağlıq Qarabağı Azərbaycanda sıxışdırırlar və ermənilər Dağlıq Qarabağda inkişaf edə bilmir. Azərbaycanın bütövlüyünü saxlamaq, bütün ərazisini qorumaq üçün biz o vaxtlar ... Dağlıq Qarabağa daha da çox diqqət yetirirdik. 
Doğrudur, sonra bəzi diletant adamlar məni günahlandırırdılar ki, bunu nə üçün edirdim. Bunu ona görə edirdim ona görə ki, birincisi, Dağlıq Qarabağı azərbaycanlılarla da məskunlaşdırmaq lazım idi, ikincisi, Dağlıq Qarabağa, ermənilərə imkan verməyək ki, bu məsələni qaldırsınlar. Sonra məsələ tərsinə oldu.
 Bu münaqişə başlanandan sonra mətbuatda, SSRİ mətbuatında məni yenə də günahlandırdılar ki, Azərbaycana rəhbərlik etdiyim zaman guya erməniləri sıxışdırmışam, oradakı demoqrafik vəziyyəti dəyişdirmişəm, ermənilərin oradan çıxması üçün müəyyən tədbirlər görmüşəm və ermənilər Dağlıq Qarabağda azalıblar. 
Əslində isə Azərbaycanın başqa yerlərində azaldıqları kimi, Dağlıq Qarabağda da azalıblar. Bunu ermənilər deyirdilər və hətta o vaxtlar bu məsələlər SSRİ Ali Sovetinin sessiyasında müzakirə olunanda onların nümayəndələri, hətta Ermənistan Elmlər Akademiyasının prezidenti Ambarsumyan, – biz vaxtilə onu Azərbaycan Elmlər Akademiyasının fəxri üzvü seçmişdik, o cümlədən dostluğu möhkəmləndirmək üçün Gürcüstan Elmlər Akademiyasının üzvü seçilmişdi, – mənim adımı çəkirdi. O söz indiyə qədər yadımdadır ki, Heydər Əliyev Dağlıq Qarabağı, Azərbaycanı ardıcıl surətdə ermənilərdən təmizləmişdir. Mən buna təəccüb etmirdim, amma ona təəccüb edirdim ki, o vaxt Azərbaycanda çoxları yenə də Əliyevi günahlandırır və həmin o sözlərlə razılaşırdılar: bəli, Heydər Əliyev Dağlıq Qarabağa pis münasibət göstərir... Mənim bunları sizə çatdırmaqda məqsədim ondan ibarətdir ki, bilin, yəni bu, yeni problem deyildir.”
Heydər Əliyevin SSRİ-də yüksək vəzifəyə irəli çəkilməsi erməni millətçilərini iki məsələyə görə narahat etməyə başlayır.
Birincisi, Erməni milətçilərinin məkrli planlarına yaxşı bələd olan Heydər Əliyevin rəhbərlik etdiyi sahələrdə artıq onların planları baş tutmayacaqdı. Belə ki, uzun müddət SSRİ rəhbərlərindən olan Anastas Mikoyanın proteksiyası ilə çox sayda erməni millətindən olan kadrlar yüksək vəzifələrə irəli çəkilmişdilər. 
Məsələn, 1980-ci illərdə Sov. İKP MK –nın iki şöbə müdiri, Sov. İKP MK Baş Katibi Mixail Qorbaçovun iki köməkçisi erməni millətindən olan kadrlar idi. Bundan başqa MK aparatında 20 nəfər erməni işləyirdi. Onlar mərkəzi aparatda ruslardan sonra ikinci milli qrup idilər. Onlar bir qayda olaraq mərkəzi büdcə hesabına büdcəyə verdiklərindən çox vəsaiti Ermənistanın sosial –iqtisadi inkişafəna yönəltməyə və xaricdəki erməni diaspor təşkilatlarına vəsair cəlb etməyə çalışırdılar. Bu fəaliyyət  M.Qorbaçovun hakimiyyətə gəldiyi 1985-ci ildən xüsusilə genişlənir və daha da vüsət alır. 
Məsələn, 1985-ci ildə qondarma erməni soyqırımının 70 illiyinin qeyd olunması haqqında məsələ Sov.İKP MK Siyasi Bürosunun iclasına çıxarılır. Yenə həmin il iyunun 20-də SSRİ Nazirlər Sovetinin "1985-1986-cı illərdə xarici ölkələrdən ermənilərin SSRİ-yə repatriasiya edilməsi haqqında" qərarı qəbul edilir. Bu  qərar əvvəlki illərdə bu istiqamətdə gedən proseslərin davamı idi.
  1986-cı ilin noyabrında Ermənistan KP MK-sının birinci katibi K.Dəmirçiyan Sov.İKP MK Siyasi Bürosuna müraciət edərək, bu prosesin SSRİ üçün mühüm siyasi əhəmiyyət daşıdığını vurğulayır və onun1990-cı ilədək uzadılmasını xahiş edir. "Əldə olan məlumata görə, Yaxın və Orta Şərq ölkələrində (İran, Suriya, Livan, İraq, İordaniya) yaşayan ermənilər arasında ErmənistanSSR-ə daimi yaşayış üçün gəlmək istəyənlər vardır. Repatriasiyanın vacib siyasi əhəmiyyətini nəzərə alaraq, Ermənistan KP MK SSRİ Nazirlər Sovetinin 20 iyun 1985-ci il tarixli "1985-1986-cı illərdə ermənilərin xarici ölkələrdən SSRİ-yə repatriasiyasının davam etdirilməsi haqqında" qərarının fəaliyyət müddətinin 1990-cı ilin sonuna kimi uzadılmasını xahiş edir" .
     M.Qorbaçov komandasının millətçi erməni qüvvələri  ilə əlaqələri 1986-cı ilin avqustunda  Ermənistan KP MK birinci  katibi K.Dəmirçiyanın müraciəti ilə xaricdə fəaliyyət  göstərən "mütərəqqi" erməni qəzetlərinə maddi yardımın göstərilməsi idi. Sov.İKP MK Katibliyinin 1986-cı il 14 avqust tarixli iclasının 19 saylı protokolunda göstərilmişdir: "Xaricdəki mütərəqqi erməni qəzetlərinə maliyyə yardımı göstərilməsi haqqında: Ermənistan KP MK-nın mütərəqqi erməni qəzetlərinə maliyyə yardımı göstərilməsi  haqqında təklifi qəbul edilsin. "Kanç" (Livan), "Aşkar" (Fransa), "Lbarer" (ABŞ)  qəzetlərinə hər il hərəsinə 14 080 xarici valyuta  (20 min ABŞ dolları), Sevan Argentina  (7040 xarici valyuta  (10 min ABŞ dolları);
   Maliyyə nazirliyinə: Bu məqsədlər üçün Dövlət Təhlükəsizlik Komitəsinə hər il 60 min xarici valyuta rublu ayırılsın" .
SSRİ-nin mövcud olduğu bütün dövrlərdə erməni millətçilərinin mərkəzi büdcənin imkanlarını öz milli maraqları üçün istifadəsi Heydər Əliyevin ali rəhbərlikdə olduğu dövrdə artıq açıq şəkildə mümkün deyildi. Keçmiş təhlükəsizlik orqanı işçisi kimi Əliyev bu fəaliyyətin heç də ölkənin maraqlarına xidməət etmədiyini yaxşı bilr və mövqeyini açıq bildirirdi. 
Həmçinin  Ermənistanın Azərbaycan torpaqlarına qarşı iddiası əvvəlki kimi reallaşa bilmirdi.XX əsrin əvvəllərində Azərbaycan rəhbərliyində qeyri-azərbaycanlıların oldması səbəbindən İrəvan şəhərini, Zəngəzur, Göyçə mahallarını, sonra isə strateji əhəmiyyətli Mığrı rayonunu Ermənistana birləşdirmək mümkün oldu. Erməni millətçilərinin Azərbaycanın Dağlıq Qarabaş bölgəsini özünə birləşdirmək plannı isə həyata keçirmək müəyyən səbəblərdən mümkün olmurdu. Erməni millətçiləri Mixail Qorbaçovun onlara rəğbətindən və siyasi dayazlığından istifadə edərək bur ərazini də Azərbaycandan almaq uğurunda mübarizəyə grişdilər. Bu səbəbdən də Heydər Əliyevi ali hakimiyyətdən uzaqlaşdırmaq üçün fəaliyyətə başladılar. Bu məsələdə Qorbaçovun Əliyevdən ehtiyatlanması faktorundan istifadə edildi.
Ermənistan KP MK-nin birinci katibi Dəmirçiyan Heydər Əliyevin siyasi məharətini və qətiyyətli bir tarixi şəxssiyyət olduğunu dərk edirdi və onun Moskvada yüksək vəzifədə olmasından narahatçılıq hissləri keçirərək, ermənilərə müraciətdə belə demişdi: “ Ey mənim sevimli erməni millətim, biz həlli mümkün olmayan bir işdən yapışmışıq. Yaxşı bilin ki, XX əsrdə türklərin yetişdirdiyi iki qüdrətli şəxs var: Atatürk və Heydər Əliyev. Onların ikincisi sağdır, bütün cəhdlərimizə baxmayaraq, o, çekist məharəti ilə hər tələdən qurtarır. Bilin ki, o, nə qədər sağdır, biz nə Qarabağı ala biləcəyik, nə də başqa əraziləri. O, bizdən ağır zərbələr alsa da, Azərbaycan xalqı ən çətin günlərində yenidən onu Bakıya gətirəcək və bununla da bizim arzularımız puça çıxacaqdır.”
M.Qorbaçovun köməkçisi Georgi Şaxnazaryan millətçi ermənilərin ideoloqu yazıçılar olan Zori Balayanı və Silva Kaputikyanı tez-tez M.Qorbaçovla görüşdürür və nəticədə onların antiazərbaycan fikirlərini ona çatdırmağa nail olurdu. 
Digər köməkçi Abel Aqanbekyan isə xarici ölkələrə səfər edərək Dağlıq Qarabağın Ermənistana verilməsi haqda M.Qorbaçovla məsləhətləşmələrini xaricdə yaşayan ermənilərə çatdırmaqla, onları bu prosesə cəlb etməyə çalışırdı. 
Qorbaçovun H.Əliyevdən ehtiyatlanmasından və siyasi səbatsızlıqğından Moskvadakı erməni millətçi dairələri uğurla istifadə etdilər. Tədricən onun hakimiyyətdən uzaqlaşdırlıması məqsədi ilə onun haqqında ifşaedici material yığmağa çalışılsa da bu cəhd nəticəsiz qaldı. Rəhbərlik etdiyi sahələrdə onun zəif rəhbərliyi barədə təəssürat yaradılmasına çalışısa da sahə nümayəndələri onun haqqında ancaq müsbət fikir bildirirdilər.
Ona görə də H.Əliyevin 1987-ci ilin oktyabrnda onun səhhətindəki müəmmalı zəiflikdən istifadə etdilər və o istefaya göndərildi. Bu  addım erməni millətçilərinin Azərbaycan torpaqları uğunda mübarizəsinə yaşıl işıq yandırd. Həmin  ilin oktybarında Mixail Qorbaçovun iqtisadi islahatlar üzrə köməkçisi erməni əsilli Abel Aqanbekyan  1987–ci ilin noyabrında Parisdə Fransa Erməni institutunun və Erməni veteranlar assosiasiyasının onun şərəfinə təşkil etdiyi tədbirdə Qarabağ barədə bu sözləri demişdir:
“ Mən istərdim ki, respublikanın şimal-qərbində yerləşən Qarabağ Ermənistanın olsun. Ora Azərbaycana nisbətən Ermənistana daha çox bağlıdır. Mən bu istiqamətdə bir təklif irəli sürmüşəm. “
Qarabağın Ermənistana verilməli olduğu fikrini o, Fransanın "Humanite" (L'Humanité) qəzetinə müsahibəsində də dəfələrlə bəyan etmişdir.
Bu fikirlərdən sonra Azərbaycanın dağlıq Qarabaş bölgəsinə Ermənistandan çoxsaylı emissarlar gəlməyə başladılar və 1988-ci lin fevral ayında isə Ermənistanın Azərbaycan torpaq iddisı başladı. Həmin dövrdə mərkəzi hakimiyyətin hələ möhkəm olmasına baxmayaraq Dağlıq Qarabağda başlayan seperatizm hərəkətinə qarşı heç bir tədbir görülmür və nəticədə ərazinin əraf zonanın 1988-1994-cü illərdə Ermənistan tərəfindən ial edilməsinə və beynəlxalq birlikdə ağır hesab ediləb bir probleminə çevirlməsinə səbəb olur.

                             Təkrar və məşğələ sualları

1. Heydər Əliyevin Sovet Azərbaycanına rəhbərliyi dövründə SSRİ rəhbərliyinin diqqətini nə ilə cəlb edirdi ?
2. Azərbaycan rəhbəri H. Əliyevin SSRİ ali rəhbərliyinə irəli çəkilməsinin səbəblərini izah edin.
3.  Heydər Əliyevin digər sovet rəhbərlərindən fərqləndirən əsas cəhətləri nə  idi ?
4. Moskvada yaranan “İdarəetmədə Heydər Əliyev dəsti-xətti” anlayışını əsaslandırın. 
5. Xarici siyasi analitik mərkəzləri nə səbəbdən  Heydər Əliyevi ittifaqın növbəti rəhbəri kimi qiymətləndirirdilər ?
6. SSRİ rəhbərliyində  Mixail Qorbaçov xəttini izah edin.
7. SSRİ siyasi sistemində dövlət təhlükəsizliyi, iqtisadi inkişaf, sosial məsələlərin həlli, dünyanın mütərəqqi inkişaf modellərinin öyrənilməsi məsələləri ilə ciddi məşğul olan idariçələr təbəqəsini təsvir edin.
8.  Mixail Qorbaçov – Heydər Əliyev qarşıdurmasını iki şəxsin yox, iki təbəqənin qarşıdurmasıkimi təsvir edin.
9.  M.Qorbaçovun niyə  Heydər Əliyevin simasında özünə ciddi rəqib görürdü ?
10.  Ermənin millətçiləri müxtəlif yollarla SSRİ siyasi hakimiyyətdə çox sayda mühüm yerlər tutması faktını izah edin.
11. Heydər Əliyevin milli-vətənpərvərlik  hissləri erməni millətçilərinə haradan tanış idi ?
12.   SSRİ-nin mövcud olduğu bütün dövrlərdə erməni millətçilərinin mərkəzi büdcənin imkanlarını öz milli maraqları üçün istifadəsi faktını izah edin.
13.  Qorbaçovun H.Əliyevdən ehtiyatlanmasından və siyasi səbatsızlıqğından Moskvadakı erməni millətçi dairələri nə cür istifadə etdilər ?
14.  Heydər Əliyevin həyatındakı hansı məqamdan addım erməni millətçi dairələri Azərbaycan torpaqları uğunda mübarizəsinə yaşıl işıq yandırdı ?











IV fəsil. Azərbaycanın dövlət müstəqilliyinin bərpası ərəfəsində 
             Heydər Əliyev faktorunun əhəmiyyəti

 § 13. Ermənistanın Azərbaycan torpaqlarına iddiasına qarşı 
                Azərbaycan xalqının mübarizəsinin təşkilində
                       Heydər Əliyevin fəaliyyəti

Dağlıq Qarabağ probleminin kökündə  erməni millətçilərinin tarixən Türkiyə və Azərbaycan torpaqlarına olan iddia durur və hər dövrdə onlar öz iddialarını həyata keçirməyə çalışıblar.Bu istiqamətdə ilk addım Rusiya imperiyasının öz cənub sərhədlərini möhkəmlətmək üçün Cənubi Qafaqaza erməniləri kütləvi surətdə köçürülməsi və süni Ermənistan dövlətinin yaranmasına səbəb oldu.
1917-ci ildə Rusiyada Oktyabr inqilabından sonra öz iddialarına dayaq tapan erməni millətçiləri torpaq iddialarını gücləndirməyə başladılar. 1918-ci ilin may ayının 29-da, Azərbaycanın dövlət müstəqilliyi elan edilməsindən bir gün sonra qədim Azərbaycan şəhəri İrəvanın Ermənistata verilməsi, 1921-ci ildə Sovet hakimiyyəti tərəfindən Zəngəzur və Göyçənin da əlavə edilməsi onların torpaq iddialarını səngitmədi. 1923-cü ildə süni surətdə Dalğq Qarabağ Muxtar Vilayətinin yaradılması isə əsrin axırında böyük bir fəlakətə gətirib çıxartdı.
SSRİ-nin bütün tarixi ərzində Ermənistan Azərbaycana qarşı torpaq iddiası edirdi.  Ermənistan tərəfindən 1945-ci ildə Azərbaycanın Dağlıq Qarabağ, 1955-ci ildə Kəlbəcər, 1962 və 1965-ci illərdə yenidən Dağlıq Qarabağ bölgəsinin ona birləşdiriliməsi məsələsi mərkəzi hakimiyyət qarşısında qaldırılmışdı.
Bundan başqa erməni millətçiləri daima Ermənistan və Azərbaycan ərzisində yaşayan erməni icması arasında torpaq iddiası barədə təbliğat işi aparır, müvafiq gizli təşkilatlar yaradır, azərbaycan xalqına qarşı nifərət ruhu formalaşdırırdılar. 
Heydər Əliyevin dövlət təhlükəsizlik orqanlarında çalışdığı dövr erməni millətçiyinin ərazi iddialarının qızğın şəkildə yeritdikləri və bu azğınlığa SSRİ rəhbərliyi tərəfindən sakit yanaşıldığı  dövr idi. Azərbaycanın  tarixi torpaqların müdafiəsi tələbi mərkəzi hakimiyyətdə nə hüquqi, nə də mənəvi cəhətcə müdafiə edilmirdi.
Azərbaycanın ərazi bütövlüyü və tarixi-mədəni sərvətinin qorunması ayrı-ayrı ziyalıar tərəfindən müdafiə edilsə də ilk dəfə onu dövlət səviyyəsində qaldıran məhz Heydər Əliyev oldu. O ilk növbədə təhlükəsizlik orqanlarında səlahiyyətlərindən istifadə edərək Azərbaycan ərazisində  eməni millətçilərinin fəaliyyətini ifşa etdirdi və ziyalıların əks-təbliğatını qurmasına nail oldu. 
1969-cu ildə Sovet Azərbaycanına rəhbər seçildikdən sonra Heydər Əliyev Azərbaycanın maraqlarını daha yüksək səviyyədə qorumağa başladı. Bunların içində Dalıq Qarabaş problemi ciddi nəzarət altına alındı və erməni millətçilərinin iddialarının qarşısının alnmas üçün əməli tədbirlər görüldü.
Sonralar  Heydər Əliyev deyirdi:  "30-cu, 40-cı, 50-ci, 60-cı, 70-ci illərdə erməni millətçiləri Dağlıq Qarabağı Azərbaycandan ayırıb Ermənistana birləşdirmək cəhdlərindən əl çəkməmişdilər. Onlar dəfələrlə çox qızğın fəaliyyətə başlamışdılar. Ancaq onların qarşısı alınmışdır. Mən bunların şəxsən şahidiyəm və bir çox hallarda həmin cəhdlərin qarşısının alınmasının təşkilatçısıyam". 
Beləliklə H.Əliyevin sayəsində  ötən əsrin 60-cı illərindən etibarən Azərbaycanda sovet tarixində müstəqil dövlətçiliyə aparan yolda böyük, strateji mərhələnin əsası qoyuldu. Məhz 1965-ci ildə Azərbaycan SSR Nazirlər Soveti yanında Dövlət Təhlükəsizlik Komitəsinin sədr müavini, 1967-ci ildə isə sədri vəzifəsinə Heydər Əliyev təyin edildikdən sonra qeyd olunan məsələlərə münasibət kökündən dəyişdi. "Heydər Əliyev daxili aləmi və düşüncələrinə görə praqmatik əməliyyatçı, strateq, artıq danışmaqdansa əməli işə üstünlük verən millətsevər bir şəxs idi. Mövcud rejim şəraitində tam səlahiyyət sahibi olmayanadək və hətta səlahiyyət sahibi olanda belə millətsevərlik baxışlarını büruzə vermək faciə ilə nəticələnə bilərdi. Əslində, reallığa əsaslanaraq hərəkət edən bir şəxs idi" (Solovyov V., Klepikova E. "Behind the High Kremlin Walls", p.62-63).
1966-cı ilin əvvəllərindən başlayaraq erməni millətçiləri tərəfindən DQMV və Ermənistanda şayiələr yayılır ki, guya artıq mərkəzi hökumətdə - Sov.İKP MK-da Dağlıq Qarabağın Ermənistana birləşdirilməsi barədə qərar qəbul edilib. Təxribatçılar bununla bağlı vərəqələr yayır və həmin "şad xəbəri" qısa müddətdə bütün erməni əhaliyə çatdırmağı planlaşdırırlar.
Bu barədə AR DTK-dan Azərbaycan KP MK-ya göndərilən 17.09.1966-cı il tarixli məktubda deylirdi: "Son 10-12 gün ərzində Qarabağda - Moskvada DQMV-nin Ermənistana birləşdirilməsi barədə məsələnin artıq müsbət həll olunması barədə şayiələrin yayılması sürətlənmişdir. Bununla əlaqədar olaraq Sov.İKP MK-nın və sovet hökumətinin ünvanına millətçilər tərəfindən təşəkkür məktubları yazılır və həmin məktublara imzaların toplanması faktları (SMU-41 adlı tikinti idarəsində, Mərkəzi Xəstəxanada, Tibb Texnikumunda və müxtəlif orta məktəblərdə) geniş yayılır"(AR DTX-nin arxivi).
Heydər Əliyev Azərbaycanın Dövlət Təhlükəsizlik Komitəsinin sədri təyin edildikdən sonra ermənilərin fitnəkar niyyətlərinə qarşı mübarizə daha da gücləndirildi, Ulu Öndər bu istiqamətdə həyata keçirilən tədbirlərə şəxsən nəzarət etməyə başladı. Lakin görülən tədbirlər Heydər Əliyevi tam qane etmirdi. O, yaxşı bilirdi ki, DQMV-də erməni-daşnak qüvvələri ilə effektiv mübarizə aparmaq üçün DTK-nın DQMV üzrə şöbəsinin erməni rəhbərliyi dəyişdirilməlidir. Bu səbəbdən də Ulu Öndər dəfələrlə SSRİ Nazirlər Soveti yanında DTK rəhbərliyinə müraciət edərək həmin şöbənin rəisinin dəyişdirilməsini tələb edirdi. Ancaq ermənilər də həmin vəzifəyə azərbaycanlının təyin edilməsinə hər vəchlə mane olurdular. 
Belə olduğu təqdirdə Heydər Əliyev bu vəzifəyə digər millətin nümayəndəsinin təyin edilməsi məsələsini qaldırır. Sonda AR DTK-da işləyən, öz obyektivliyi və qərəzsizliyi ilə tanınan rus milliyyətindən olan Dmitri Georgiyeviç Bıstrov AR DTK-nın DQMV üzrə şöbəsinin rəisi təyin edilir.
1967-ci ilin illik hesabatı zamanı Heydər Əliyev AR DTK-nın DQMV şöbəsinin rəisi polkovnik Dmitri Bıstrova qeyd olunan hallara qarşı mübarizə tədbirlərinin gücləndirilməsini tapşırır və bu barədə konkret göstərişlər verir. Artıq həmin tapşırıqlar qısa müddət ərzində öz nəticələrini verməyə başlayır.
   Sovet Azərbaycanına rəhbər təyin edildikdən sonra da Heydər Əliyevin fəaliyyətində erməni-daşnak dairələrinin iddialarının qətiyyətlə qarşısının alınması məslələri mühüm yer tuturdu. Bunun nəticəsi idi ki, Heydər Əliyevin hakimiyyəti illərində erməni millətçiləri Azərbaycan torpaqlarına gəlmə olduqlarını etiraf etməli olurdular. Təsadüfi deyil ki, onlar bu diyara köçürülmələrinin 150 illiyi münasibəti ilə 1978-ci ildə keçmiş Mardakert - Ağdərə rayonunun Marağaşen - Leninavan kəndində xüsusi abidə də qoymuşdular.
H. Əliyevin Azərbaycana 1969-1982-ci illərdə və SSRİ rəhbərlərindən biri olduğu dövrdə erməni millətçilərinin Azərbaycan əəleyhinə fəaliyyətinə imkan verməmiş və xalqın milli maraqlarını yüksək səviyyədə qoruya bilmişdi. Ancaq onun böyük siyasətdən uzaqlaşdırılması ilə Ermənistanın Azərbaycan torpaqlarına iddiası aktivləşmiş və kütləvi qırğınlar mərhələsinə keçmişdir.
1990-cı il 20 yanvar faciəsi ilə əlaqədar Azərbaycanın Moskvadakı daimi nümayəndəliyinə gələn  Heydər Əliyev bu məsələ barəsində həmin dövr tələb edən  siyasi cəsarətləd demişdi : 
“Artıq iki ildir ki, Azərbaycan və Ermənistan arasında millətlərarası münaqişə gedir. Həmin münaqişəni Dağlıq Qarabağ və onun ətrafında baş verən hadisələr törətmişdir. Azərbaycan və Ermənistan, eləcə də, ölkənin ali siyasi partiya rəhbərlərinə bu məsələni tənzimləmək, daxili müharibəyə, millətlərarası münaqişəyə son qoymaq və milli mənsubiyyətindən asılı olmayaraq hər bir adamın ümumi federativ ittifaq olan SSRİ-də azad yaşamasına şərait yaratmaq üçün iki illik müddət kifayət idi.
Hesab edirəm ki, ötən iki ildə bu istiqamətdə lazımi səviyyədə iş aparılmamışdır. Dağlıq Qarabağ hadisələrinin ilkin mərhələsində ölkənin ali partiya siyasi rəhbərliyi tərəfindən vaxtında zəruri tədbirlər görülsə idi, gərginlik indiki həddə çatmaz, tərəflər itkilərə məruz qalmaz, başlıcası isə 1990-cı il yanvarın 19-dan 20-nə keçən gecə çoxlu insan qırğını ilə nəticələnən hərbi müdaxilə üçün də zəmin yaranmazdı.”
 Ancaq Heydər Əliyevin çağırışlarına məhəl qoyulmamış,  ittifaq mərkəzinin dəstəyi ilə Ermənistanın Azərbaycan torpaqların iddiası daha aktiv mərhələyə kemiş və  iki dövlət arasında müharibə başalnmışdır. Məhz bu səbəblər xalqın təkidli tələbi ilə Heydər Əliyevin 1993-cü il 15 iyunda yenidən siyasi hakimiyyətə gəlməsinə səbəb olmuşdu. Həmin tarixdə parlament sədri seçilən H.Əliyev öz çıxışında vurğulamışdı :
“Müstəqilliyi, suverenliyi təmin etmək üçün Azərbaycan Respublikasının Ermənistan tərəfindən işğal olunmuş torpaqları geriyə qaytarılmalıdır. Azərbaycan Respublikasının ərazi bütövlüyü təmin olunmalıdır, müharibə qurtarmalıdır, sülh yaranmalıdır. .. Gələcəkdə daha da güclü tədbirlər görülməlidir ki, Azərbaycan Respublikası bütün ərazisinin sahibi olsun və bizim xalqımız müharibə şəraitindən çıxa bilsin. 
... Mən burada Milli Məclisin iclasında, bu tribunadan üzümü bütün Azərbaycan vətəndaşlarına tuturam, bizim qardaşlarımıza, bacılarımıza, övladlarımıza tuturam və müraciət edirəm və bildirirəm ki, bizim respublika indi ağır vəziyyətdədir. Bizim ən böyük çətinliyimiz, bir  də deyirəm, işğal olunan torpaqlarımızı geri qaytarıb Azərbaycanın ərazi bütövlüyünü,  suverenliyini  təmin etməkdən  ibarətdir.”
Hakimiyyətə gəldikdən və 1993-cü ilin oktyabrında Azərbeyan Respublikasının Prezidenti seçildikdən sonra bütün fəaliyyətini ölkənin qüdrətlənməsinə və dağlıq Qarabağ probleminin həllinə yönəltdi. Vətəndaş müharibəsinin qarşısının alınması, cəbhə xəttində atəşkəs rejiminə razılıq verilməsi, ciddi islahatların keçirilməsi Qarabağ məsələsində Azərbaycanın mövqeyinin möhkəmlənməsinə səbəb oldu.
Apardığı düşünülmüş siyasətin nəticəsi olaraq Heydər Əliyev Dağlıq Qarabağ probleminə dair 23 fevral 2001-ci ildə Milli Məclisdə keçirilən müzakirələrdə çıxışnda bildirmişdi: 
“ Azərbaycanın prezidenti kimi mən ...  öz üzərimə düşən vəzifəni ötən illər, təbiidir ki, tək yox, bütün hakimiyyət orqanları ilə birlikdə, müvafiq icra orqanları ilə və Milli Məclisin rəhbərliyi ilə birlikdə həll etməyə çalışmışam...  Mən xeyli müddət bu məsələlərlə tanış olduğuma görə və bilavasitə Azərbaycanda rəhbər olduğum dövrdə Dağlıq Qarabağ Muxtar Vilayətinin problemləri ilə yaxından məşğul olduğuma görə, ümumiyyətlə, bu problemin tarixini də yaxşı bilirəm və çətinliyini də bilirəm. Ermənilərin bu torpaq iddiası yeni bir şey deyildir. Ermənilər  Dağlıq Qarabağda vəziyyəti həmişə qızışdırırdılar. 
Ona görə də mən Azərbaycana rəhbərlik etdiyim zaman, – bunu açıq demək lazımdır, – biz Dağlıq Qarabağa daha çox iqtisadi cəhətdən şərait yaradırdıq, onların iqtisadiyyatının inkişaf etməsinə üstünlük verirdik. Çünki daim məsələ qalxırdı ki, guya Dağlıq Qarabağı Azərbaycanda sıxışdırırlar və ermənilər Dağlıq Qarabağda inkişaf edə bilmir. Azərbaycanın bütövlüyünü saxlamaq, bütün ərazisini qorumaq üçün biz o vaxtlar Dağlıq Qarabağa daha da çox diqqət yetirirdik. ...  Edirdim ona görə ki, birincisi, Dağlıq Qarabağı azərbaycanlılarla da məskunlaşdırmaq lazım idi, ikincisi, Dağlıq Qarabağa, ermənilərə imkan verməyək ki, bu məsələni qaldırsınlar. 
...O fakt da nəzərdən qaçmamalıdır ki, mən Moskvada bütün işlərdən kənarlaşdırılandan 25 gün sonra bu proses sürətlə başladı. Ondan bir ay sonra Dağlıq Qarabağda olan ermənilərin hamısı ayağa qalxdılar və qərar qəbul etdilər ki, Dağlıq Qarabağ Ermənistana birləşdirilsin. Ondan sonra bu faciələr başladı, bunun nəticəsi də göz qabağındadır. ..  Ona görə yox ki, Azərbaycan xalqı ermənilərdən gücsüzdür.  Bizim çoxəsrlik tariximiz Azərbaycan xalqının nəyə qadir olduğunu nümayiş etdirir. Birincisi, ona görə ki, ermənilər, Ermənistan bu məsələyə uzun müddət hazırlıq görmüşdür.  İkincisi, bu münaqişə başlayan zaman, yəni Ermənistanın torpaq iddiası meydana çıxandan sonra ermənilər hamısı – həm Ermənistanda, həm də dünyanın hər yerində yaşayan ermənilər bütün daxili ziddiyyətləri, münasibətləri unutdular, hamısı birləşdilər. Onlardan fərqli olaraq, Azərbaycanda bu hadisə başlayan zaman xalqımız birləşə bilmədi, xalqa rəhbərlik edən adamlar səbatsızlıq etdi və bir-iki ildən sonra artıq Dağlıq Qarabağ məsələsi unuduldu, Azərbaycanda daxili çəkişmələr, vuruşmalar, hakimiyyət mübarizəsi başladı. Ona görə də belə bir vəziyyətdə ermənilər asanlıqla Azərbaycan torpaqlarını işğal etdilər.  
... Mən bu gün bir də bəyan edirəm ki, 1994-cü ilin may ayında atəşin dayandırılması çox vacib tədbir idi və biz buna tam şüurlu olaraq getdik. ... Təəssüflər olsun ki, müharibə vaxtı necə idi, bunu unudublar. İnsanlar sakit yaşayırlar, iqtisadiyyatımız inkişaf edir, xarici investisiyalar gəlir, dövlət quruculuğu prosesi gedir, müstəqilliyimiz möhkəmlənir, Azərbaycan cəsarətli xarici siyasət aparır. Bunların hamısının müharibə şəraitində həyata keçirilməsi mümkün deyildi. 
... Onda bu məsələdə əsasən Rusiya vasitəçilik edirdi. Baxmayaraq ki. Minsk qrupu da var idi. Amma Rusiya təşəbbüsü öz əlinə keçirmişdi. .. Ondan az sonra  mənə xəbər verdilər ki, Moskvadan televiziya göstərir ki, Qraçov böyük iclas keçirir və orada tədbirlər görür ki, Azərbaycanda nə etmək lazımdır. Mən dərhal narahat oldum. Moskvada müdafiə nazirimizi axtardım.  Meydana çıxdı ki, buradan Rəsul Quliyevin razılığı ilə, Moskvada da bizim səfirin iştirakı ilə orada belə bir danışıq gedir ki, atəşkəsi təmin etmək üçün Rusiya öz ayrıcı qoşunlarını bölgəyə göndərsin. 
.. Ondan üç gün sonra Rusiyanın Müdafiə Nazirliyinin böyük tərkibdə generalları Azərbaycana planlarla gəldilər ki, harada nəyi yerləşdirəcəyik və sizə kömək edəcəyik ki, Ermənistan qoşun hissələri buradan çıxsınlar. Dedim ki, xahiş edirəm ki, siz buradan dönüb öz yerinizə gedəsiniz. Biz o vaxt belə bir təhlükədən çıxdıq. ... 1992-ci ildə ATƏT-in Minsk qrupu yaranıbdır və Birləşmiş Millətlər Təşkilatı bu məsələni ATƏT-in himayəsinə veribdir. 1996-cı ilin dekabrında Lissabon sammitində müəyyən irəliləyiş əmələ gəldi. .. ilk dəfə yazıldı ki, Azərbaycanın və Ermənistanın ərazi bütövlüyü tanınsın. Dağlıq Qarabağa Azərbaycanın tərkibində yüksək dərəcəli özünüidarəetmə statusu verilsin və Dağlıq Qarabağın əhalisinin – həm erməni, həm də azərbaycanlı əhalisinin təhlükəsizliyi təmin edilsin.
... Minsk qrupuna artıq üç böyük dövlət həmsədrlik edirdi və biz tələb etdik ki, siz konkret təkliflərinizi verin. Onu bilin, bu gün də, sabah da Heydər Əliyev Azərbaycan xalqının  mənafeyinə zidd olan heç bir şeyi qəbul etməz… 1993- cü ildən indiyə qədər mən 68 ölkənin prezidenti, dövlət başçısı ilə 485 görüş keçirmişəm. Bütün bu  görüşlərin hamısında mən bu məsələni ortaya atmışam, bu məsələni müzakirə etmişəm. Biz deyirik, – bu formulanı insanların beyninə mən yeritmişəm, – Ermənistan-Azərbaycan Dağlıq Qarabağ münaqişəsi. Amma qalanları Dağlıq Qarabağ münaqişəsi deyir. Çünki hamısı hesab edir ki, bu münaqişə iki ölkənin arasında deyil, Dağlıq Qarabağla Azərbaycan arasındadır. Mən dəfələrlə demişəm, əgər belə olsa, qoy, Ermənistan kənara çəkilsin. Biz onda Dağlıq Qarabağla nə danışıqlar apararıq, nə edə bilərik, bu, öz işimizdir. Biz bunu çox tez müddətdə həll edə bilərik. Ancaq indi Dağlıq Qarabağ, Ermənistan bir ölkədir. 
… Azərbaycan prezidenti kimi mən və mənimlə bərabər bu məsələ ilə bilavasitə məşğul olan şəxslər ötən illər birlikdə çalışmışıq ki, məsələnin sülh yolu ilə, birinci növbədə, ATƏT-in Minsk qrupu vasitəsilə və eyni zamanda dünyanın bütün beynəlxalq təşkilatları vasitəsilə, dünyanın böyük dövlətlərinin köməyi ilə həll edilməsinə nail olaq”. 

 § 14. 20 yanvar faciəsinin təşkilatçılarının ifşa edilməsində
          və ona siyasi qiymət verilməsində Heydər Əliyevin rolu

1990-cı il yanvarın 19-dan 20-nə keçən gecə SSRİ rəhbəri Mixail Qorbaçov Bakı şəhərində fövqəladə vəziyyətin tətbiq edilməsi barədə SSRİ Ali Soveti Rəyasət Heyətinin fərmanını imzalamışdır. Ancaq əməliyyat vaxtından əvvəl, əhaliyə elan edilmədən saat 23.30-da başaldı. Fövqəladə vəziyyət elan edilməsi ilə bağlı  həm SSRİ, həm də Azərbaycan SSR Konstitusiyaları kobud surətdə  pozularaq keçmiş SSRİ Müdafiə Nazirliyinin, SSRİ Dövlət Təhlükəsizlik Komitəsinin və SSRİ Daxili İşlər Nazirliyinin qoşun hissələri Bakıya yeridildi, dinç əhaliyə amansız divan tutuldu. Dinc əhali atəşə  tutulmuş, yüzlərlə insan qətlə yetirilmiş, yaralanmış, itkin düşmüşdü. Sovet hərbi kontigentinin şəhərə yeridilməsi  xüsusi qəddarlıqla həyata keçirildi, şəhərdə hərbi rejimin tətbiq edilməsi görünməmiş  vəhşiliklərlə müşayiət edildi.
Yeganə məlumat mənbəyi olan telekanalın güc bloku hərbiçilər tərəfindən məqsədli surətdə partladıldığından əhalinin fövqaladə rejim elan edilməsindən xəbərdar olmamış, hərbi dəstələr səhərdək  82 nəfəri amansızcasına qətlə yetirmiş, 20 nəfəri ağır yaraladılar. Bunun davamı olaraq  yanvarın 20-də və sonrakı günlərdə Bakı şəhərində əlavə olaraq 21 nəfər dinc sakin öldürüldü. Fövqəladə vəziyyətin elan olunmadığı rayonlarda - yanvarın 25-də Neftçalada və yanvarin 26-da Lənkəranda daha 8 nəfər qətlə yetirildi.
Ümumilikdə gərbi dəstələrin şəhərə xəbərdarlıqsız yeridilməsi nəticəsində Bakıda və Azərbaycan rayonlarında 146 nəfər öldürülərək 744 nəfər yaralanmış, 841 nəfər qanunsuz həbs olunmuşdur. Həmçinin  200 ev və mənzil, 80 avtomaşın, o cümlədən təcili yardım maşınları, yandırıcı güllələrin törətdiyi yanğın nəticəsində dövlət əmlakı və şəxsi əmlak məhv edilmişdir. Həlak olanların arasında qadınlar, uşaqlar və qocalar, həmçinin təcili yardım işçiləri olan tibb işçiləri və milis nəfərləri olmuşdur.  Azərbaycan SR hakimiyyət orqanlarının rəsmi razılığı olmadan əhaliyə qarşı yönələn  bu təcavüzkarlıq aksiyasının məqsədi  Azərbaycan xalqının öz ərazi bütövlüyü uğrunda olan mübarizəsini boğmaq idi.
Həmin dövr Azərbaycanın Moskvadakı daimi nümayəndəsi S. İbrahimov "Barvixa" sanatoriyasında müalicə olunan H.Ə. Əliyevə zəng edərək yanvar faciəsi barədə məlumat verir.  Moskvada cəmiyytdən təcrid edilmiş Heydər Əliyev siyasi cəsarət nümayiş etdirərək qanlı hadisəyə öz kəskin münasibətini bildirir. O ona qoyulan qadağalara baxmayaraq  21 yanvar 1990-cı il tarixdə faciə ilə əlaqədar Azərbaycanın Moskvadakı daimi nümayəndəliyinə gələrək ictimaiyyət nümayəndələri qarşısında çıxış edi.  O çıxışında sərt şəkildə deyir:”  Mən baş vermiş hadisələr haqqında dünən xəbər tutmuşam və təbiidir ki, bu hadisəyə laqeyd qala bilməzdim.
Azərbaycanda baş vermiş hadisələrə gəlincə, mən onları hüquqa, demokratiyaya yabançı, humanizmə və ölkəmizdə elan olunmuş hüquqi dövlət quruculuğu prinsiplərinə zidd hesab edirəm. Azərbaycanda yaranmış mürəkkəb vəziyyətin bir sıra səbəbləri vardır. 
... Dağlıq Qarabağ hadisələrinin ilkin mərhələsində ölkənin ali partiya siyasi rəhbərliyi tərəfindən vaxtında zəruri tədbirlər görülsə idi, gərginlik indiki həddə çatmaz, tərəflər itkilərə məruz qalmaz, başlıcası isə 1990-cı il yanvarın 19-dan 20-nə keçən gecə çoxlu insan qırğını ilə nəticələnən hərbi müdaxilə üçün də zəmin yaranmazdı.
... Bütün vəziyyətlərdə hesab edirəm ki, məsələni siyasi cəhətdən tənzimləmək, xalqla mükaliməyə girmək üçün əlverişli imkanlar olmuşdur. Lakin onlardan səmərəli istifadə edilməmişdir. 
... Belə qərar qəbul etmiş adamların hərəkətini siyasi qəbahət sayıram. Bəli, kobud siyasi səhv buraxılmışdır. Onlar, sadəcə olaraq, respublikadakı əsl vəziyyəti qiymətləndirə bilməmiş, Azərbaycan xalqının psixologiyasını anlamamış, əhalinin müxtəlif təbəqələri ilə əlaqələri zəiflətmişlər. Onlar, görünür, bu işlərin belə ağır faciəyə çevriləcəyini əvvəlcədən düşünməmişlər...”
Eyni zamanda  Heydər Əliyev Azərbaycan KP MK-ya, Respublikanın Ali Soveti və Nazirlər Sovetinə  həmin gün göndərdiyi teleqramda yazır: ”  Azərbaycan xalqına! Bakı şəhərinə sovet ordusu hissələrinin yeridilməsi ilə əlaqədar xalqımızın başına gəlmiş faciədən - dinc əhalinin qırılmasından böyük ürək ağrısı ilə xəbər tutdum. Bu matəm günündə həlak olanların ailələrinə və yaxınlarına, bütün Azərbaycan xalqına dərin hüznlə başsağlığı verirəm. Mən bu düşünülmüş aksiyam pisləyir, onu antihumanist, antidemokratik, qanunazidd hesab edirəm. Bu ağır gündə sizi ağıllı-kamallı olmağa, həmrəyliyə və birliyə çağırıram. Mənim teleqramımın respublika mətbuatında dərc olunmasını, radio, televiziya ilə verilməsini, matəm mitinqində oxunmasını xahiş edirəm.”
Heydər Əliyev faciə məsələsinə  Naxçıvan Muxtar Respublikası Ali Məclisinin 20 noyabr 1990-cı il tarixli sessiyasının çıxışında bir daha toxunur və konkret təkliflərini verir. O deyirdi : “ Bu məsələnin meydana gəlməsi tarixi böyükdür. Aydındır ki, 1988-ci ildən Bakıda milli hərəkat başlayıb. Və bu milli hərəkatın boğulmasına bir neçə dəfə - həm Azərbaycan KP rəhbərliyi, həm də ümumittifaq rəhbərliyi cəhd edibdir... Ancaq bunlara baxmayaraq ümumxalq hərəkatı inkişaf edib, o daha da güclənib və Azərbaycanda bu xalq hərəkatının inkişaf edib güclənməsinin ən böyük təkanvericisi ... bizim respublikaya Mərkəz tərəfindən göstərilən ədalətsiz münasibətdir. 
Mən belə fikirdəyəm ki, birinci növbədə respublikanın rəhbərliyi, Azərbaycan KP-nin rəhbərliyi bu məsələni düzgün araşdıra bilməyib, bunlara düzgün qiymət verməyib... Bu xalq hərəkatı ilə əgər əvvəldən dil tapılsaydı, söhbət aparılsaydı, rəhbərlik xalqla dialoqa girə bilsəydi, şübhəsiz ki, çox məsələlərin qarşısı alınardı və 1989-cu ilin dekabrında və 1990-cı ilin yanvarında Bakıda və ümumiyyətlə Azərbaycanda olan faciəvi hallar baş verməzdi. Bunlar olmayıb. 
Və burada da Azərbaycan KP rəhbərləri ümumittifaq siyasi rəhbərləri ilə bir olublar, onlarla birgə hərəkət ediblər, onlarla birlikdə xalq hərəkatını boğmaq, Azərbaycanda diktatura üsuli-idarəsini möhkəmləndirmək niyyətində olublar. İkinci tərəfdən mən hesab edirəm ki, bir tərəfdən demokratiyanın inkişafı barədə car çəkən ümumittifaq siyasi rəhbərlərinin və onlarla birlikdə Azərbaycan Kommunist Partiyasının rəhbərlərinin ikiüzlülük edərək, xalqa xəyanət edərək, xalq hərəkatını boğmaqla, tutduqları vəzifədə qalmaları cinayətdir. 
... Münasibət də ondan ibarətdir ki, 19-20 yanvar 1990-cı il hadisələri, Bakıda baş vermiş hadisələr faciəvi hadisədir və mən belə hesab edirəm ki, Azərbaycanın 1920-ci ildən sonrakı tarixində belə faciəvi hadisə olmamışdır... Bu faciə baş verməyə bilərdi. Xalqımız bu günə düşməyə bilərdi. Mən belə hesab edirəm ki, 19-20 yanvarda baş vermiş bu faciə həm Sovet İttifaqının siyasi rəhbərliyinin, şəxsən Qorbaçovun böyük günahının nəticəsidir, onun diktatorluq meyllərindən əmələ gəlmiş bir haldır və eyni zamanda Azərbaycan rəhbərlərinin xalqa xəyanəti və cinayətinin nəticəsidir. 
Böyük Vətən müharibəsi qurtarandan sonra Sovetlər İttifaqında, ölkənin daxilində -heç bir yerdə, heç bir regionda bu qədər, bu miqyasda qanlı qırğın olmamışdır. Bunu da edib Sovet ordusu. Və bunun nə qədər böyük miqyasda olmağını onunla da ölçmək olar ki, bu hərbi aksiyanın həyata keçirilməsi üçün SSRİ müdafiə naziri Yazov, SSRİ daxili işlər naziri Bakatin vaxtından qabaq gəlib Bakıda oturub, bu əməliyyatlara rəhbərlik ediblər. Müharibə vaxtı hərbi nazir az-az cəbhəyə gedirdi, ancaq görün bu hərbi əməliyyata bunlar nə qədər böyük fikir veriblər, bunun miqyası nə qədər böyük olubdur ki, marşal Yazov gəlib Bakıda oturub və bu əməliyyata rəhbərlik edibdir. 
... Şəhidlər Azərbaycan paytaxtının görkəmli yerində dəfn olunmuşlar. Bəs qatillər kimdir? Nə üçün indiyə qədər bu qatillər meydana çıxmayıbdır? Onların heç biri həbs olunmayıb, heç biri xalqa göstərilməyib. Bu necə olur? Əgər biz şəhidləri görürüksə, onların qəbirlərinin üstünə gündə minlərlə adam gedirsə, bəs bunların qatilləri kimlərdir? Bunlar nə üçün indiyə qədər kənarda qalıblar? 
... Burada əsas tələb ondan ibarətdir ki, biz özümüz bu hadisələrə qiymət verməli, Azərbaycan xalqına qarşı olan bu təcavüz əməliyyatmı pisləməliyik. Və eyni zamanda, Azərbaycan Respublikasının Ali hakimiyyət orqanından tələb etməliyik ki, qısa müddətdə, yaxud heç olmasa növbəti sessiyada bu məsələ müzakirə olunsun. Yanvar hadisələrinə siyasi qiymət verilsin və bu hadisənin günahkarları - kim olursa-olsun, Qorbaçovdan tutmuş aşağı, respublika rəhbərlərinə kimi, keçmiş, ya indiki,  fərqi yoxdur, bu xalqdır, xalqa qarşı cinayətdir,  cəzalandırılsın. 
Bir nəfəri öldürənə qanunlara görə ən yüksək cəza verirlər. Ancaq burada gör nə qədər adam həlak olubdur - bir nəfər günahkar meydana çıxmayıbdır. Bu qədər qanunsuzluğa, demokratiyanın bu qədər pozulmasına dözmək olmaz. Ona görə bu məsələyə biz özümüz siyasi qiymət verməliyik, respublikanın Ali hakimiyyət orqanından tələb etməliyik ki, buna baxsın və günahkarlar cəzalandırılsın. “
1990-cı ilin 21 noyabr tarixində Naxçıvan MR Ali Məclisi Heydər Əliyevin işləyib hazırladığı "1990-cı ilin yanvar ayında Bakı hadisələrinə siyasi qiymət verilməsi haqqında" adlı qərar qəbul edir. 
Sonradan 7 mart 1991-ci il tarixdə Azərbaycan Respublikası Ali Sovetinin sessiyasında çıxış edən parlament üzvü Heydər Əliyev 20 yanvar hadisəsini növbəti dəfə çox sərt şəkildə şərh edir: "...1990-cı il yanvarın 20-də ittifaq dövləti tərəfindən Azərbaycan xalqına qarşı hərbi təcavüz edilmişdir. Heç bir əsas olmadan, xəbər vermədən, dövlət qanunlarını kobudcasına pozaraq, Bakı şəhərinə müasir silahlı sovet ordusunun qoşun hissələri yeridilmiş, onlar vəhşilik, qəddarlıq etmiş, nəticədə nahaq qan tökülmüş, yüzlərlə adam həlak olmuş, xəsarət almış, itkin düşmüşdür.” 
Elə bu çıxışında Heydər Əliyev 20 yanvar faciəsinə siyasi qiymət verilməsi məsələsini qaldırır :” ... 20 Yanvar faciəsinə Ali Sovetin sessiyası siyasi qiymət verməlidir, onun günahkarlarını müəyyən etməlidir. Məsələnin müzakirəsinin təxirə salınması, uzadılması 20 Yanvar faciəsini ört-basdır etmək niyyəti kimi qəbul oluna bilər. Buna yol vermək olmaz ... Bəziləri deyir ki, 20 Yanvarda Bakıya çağırılmamış qoşun hissələri gəlibdir. Əgər onlar, doğrudan da, çağırılmamışdırlarsa, respublika dövləti öz suveren hüquqlarından istifadə edərək onları dərhal geri qaytarmalı idi. Lakin belə olmayıb."
Azərbaycan xalqının 20 Yanvar faciəsi ilə bağlı növbəti kəskin bəyanat yenə də Heydər Əliyev tərəfindən 19 iyul 1991-ci il  tarixində SSRİ Nazirlər Sovetinin partiya təşkilatına ünvanladığı ərizəsində bildirir. O  bu müraciətdə 20 yanvar hadisəsi ilə bağlı qeydlərində bildirirdi: "1990-cı ilin yanvarında Mərkəzin və Azərbaycan KP-nin siyasi rəhbərliyi altında Azərbaycan xalqına qarşı edilmiş hərbi təcavüzdən sonra məndə Sov. İKP sıralarından çıxmaq fikri yarandı. Yanvar hadisələrində yüzlərlə adam öldürüldü və şikəst edildi. Bu antihumanist, konstitusiyaya və hüquqa zidd hərəkəti ittiham edərkən Sov.İKP və Azərbaycan KP MK-nın bu cinayətin üstünü açacağına və günahkarları üzə çıxaracağına ümid bağlayırdım. Özümü ələ alıb səbrlə gözlədim.
... Yanvar faciəsinin günahkarlarını üzə çıxarmaq və cəzalandırmaq haqqında Naxçıvan Muxtar Respublikası Ali Məclisinin, ayrı-ayrı vətəndaşların, görkəmli ziyalıların müraciətlərini Azərbaycan kommunist rəhbərliyi qətiyyətlə rədd edirdi. Artıq il yarım keçib. Nəinki bu dəhşətli cinayətlərin hamıya çoxdan məlum olan günahkarları üzə çıxarılmayıb, əksinə, bunları ört-basdır etmək üçün əllərindən gələni edirlər. Ümid edirlər ki, zaman keçdikcə bu faciə unudulacaq. Ancaq tarix dəfələrlə sübut etmişdir ki, doğma xalqa qarşı yönəldilmiş qanlı cinayətləri on illər keçsə də, unutmaq və bağışlamaq mümkün deyil." 
Heydər Əliyevin 20 yanvar faciəsinə siyasi-hüquqi qiymət verilməsi təklifi o dövr Azərbaycan siyasi rəhbərliyi tərəfindən ciddiyə alınmırdı.  Böyük siyasətçinin tarixi təklifini müzakirə etmək, faciəni təhlil etmək və ona dövlət səviyyəsində siyasi-hüquqi qiymət vermək əvəzinə siyasi manipulyasiyalar edilrdi. Hətta 1990-cı il yanvar ayının 22-də çağırılan Azərbaycan Ali Sovetinin fövqəladə sessiyası öz işini yarımçıq qoymuş və sonrakı sessiyalarda bu məsələnin müzakirəsini davam etdirməmişdi. Ali Sovetin yanvar hadisələrini tədqiq etməli olan komissiyasının işi də başa çatdırılmamış qalmışdı.
Bununla bağlı 1994-cü il yanvarın 12-də keçirdiyi müşavirədə Prezident Heydər Əliyev bu barədə deyirdi: "...Xalqa təcavüz olunmuş, günahkarlar isə hələ müəyyənləşdirilməmişdir. Görünür ki, ötən yaxın illərdəki Sovetlər Birliyi, resrublika rəhbərliyi, məsul şəxslər öz mənafeləri naminə bu böyük faciənin əsl mahiyyətini xalqa bəyan etməmişlər".
Yalnız Heydər Əliyevin 1993-cü ildə siyasi hakimiyyətə qayıdışından sonra  faciəyə  dövlət səviyyəsində siyasi-hüquqi qiymət verildi.  "20 Yanvar faciəsinin 4-cü ildönümünün keçirilməsi haqqında" Azərbaycan Respublikası Prezidentinin 5 yanvar 1994-cü il tarixli fərmanında deyilirdi: "Xalqımızın tarixinə qanlı yanvar faciəsi kimi daxil olmuş 1990-cı il yanvarın 20-də Azərbaycan öz azadlığı və müstəqilliyi uğrunda ilk şəhidlərini vermişdir. Tarixin yaddaşına qanla yazılmış həmin kündən bizi 4 illik zaman məsafəsi ayırır. Təəssüf ki, bu 4 il ərzində 20 Yanvar hadisələrinə dövlət səviyyəsində lazımi siyasihüquqi qiymət verilməmişdir.
 Azərbaycan Respublikası Ali Soveti Milli Şurasının bu barədə müvafiq qərarı olmuşdur. Lakin 1992-ci il 19 yanvar tarixli bu qərarda yanvar hadisələrinin əsl səbəbləri açıqlanmamış, həqiqi günahkarları aşkar edilməmişdir. Bununla belə, həmin qərarın özü də qəbul edildiyi 2 il ərzində yerinə yetirilməmişdir ".
Fərmanda Milli Məclisə 20 Yanvar hadisələrinə tam siyasi-hüquqi qiymətin verilməsi, bu məqsədlə parlamentin xüsusi sessiyasının keçirilməsi məsələsinə baxılması tövsiyə edilirdi. 
Milli Məclisdə  1994-cü il martın 29-da qəbul edilən qərarda, nəhayət ki, 1990-cı ilin qanlı 20 Yanvar faciəsinə dövlət səviyyəsində tam siyasi-hüquqi qiymət verildi. Qərarda 1990-cı ilin 20 Yanvar hadisələri Azərbaycanda vüsət almış milli-azadlıq hərəkatını boğmaq, suveren bir dövlət amalı ilə ayağa qalxan xalqın inam və iradəsini qırmaq, belə bir yola qədəm qoyan xalqa sovet hərb maşınının gücünü nümayiş etdirmək məqsədilə totalitar kommunist rejimi tərəfindən hərbi təcavüz və cinayət kimi qiymətləndirildi.
Sənəddə Sovet İttifaqı Kommunist Partiyasının, sovet dövləti və hökumətinin, şəxsən Mixail Qorbaçovun Azərbaycana qarşı ağır cinayət törətdikləri, faicə törədilən dövrdə Azərbaycan rəhbərliyində olan Əbdürrəhman Vəzirovun, Ayaz Mütəllibovun, Viktor Polyaniçkonun, Vaqif Hüseynovun xalqımıza xəyanət etdikləri siyasi-hüquqi müstəvidə öz əksini tapdı. Azərbaycan SSR Ali Soveti Rəyasət Neyətinin sədri Elmira Qafarovanın, Azərbaycan Kommunist Partiyası Bakı Şəhər Komitəsinin birinci katibi Müslüm Məmmədovun bu qanlı faciənin törədilməsində məsuliyyət daşıdıqları və digər məsələlər də sənəddə qeyd olundu.
Heydər Əliyev 20 Yanvar faciəsinin əhəmiyyətini nəzərə alaraq, vaxtaşırı çıxışlarında  bu hadisənin tarixi dərslərinə toxunurdu. O 31 yanvar 1997-ci il tarixdə Prezident Elmlər Akademiyasının rəhbərliyi, həqiqi və müxbir üzvləri, institut direktorları və aparıcı alimləri ilə görüşdə bildirmişdi: "...Xalqımız bundan tarixi nəticə çıxarmalıdır. Biz gərək heç vaxt əyilməyək, heç vaxt sınmayaq. Bilirsiniz, millətin mənafeyi hər bir insanın həyatından üstün olmalıdır."
Azərbaycan Respublikasının Prezidenti Milli Təhlükəsizlik Nazirliyi əməkdaşlarının bir qrupu ilə 28 mart 1998-ci il tarixli görüşdə də bu dövrün dərin təhlil edilməsinin zərurətini nəzərə çatdırmışdı.
Heydər Əliyev hər zaman 20 Yanvar faciəsinin mahiyyət etibarı ilə bəşəriyyətə, humanizmə, insanlığa qarşı yönəldilmiş ən qanlı terror aktlarından biri kimi qiymətləndirmişdir. Prezident bu dəhşətli cinayətin təşkilatçılarının və icraçılarının indiyədək cəzasız qalmasından təəssüfləndiyini ifadə etmişdir.
             
 

 § 15. Heydər Əliyevin Naxçıvan Muxtar Respublikasının 
         Ali Məclisinin sədri kimi fəaliyyətinin  siyasi aspektləri

Azərbaycanda gedən mürəkkəb və ağrılı proseslərə biganə qala bilməyən Heydər Əliyev 1990-cı il iyulun 20-də Moskvadan Bakıya gəlir. Ancaq respublikanın Ayaz Müətəllibov rəhbərliyi ona Bakıda yaşamasına imkan vermir, dövlət mətbuatında onun haqqında iftira dolu materiallar dərc etdirilir. Onlar böyük siyasətçinin ölkədə olan hüdudsuz  nüfuzunun onların siyasi hakimiyyətinə təhlükə yaradacağına ehtiyat edirdilər. İki gün sonra iyulun 22-də anadan olduğu  Naxçıvana gələn Heydər Əliyevi böyük izdiham qarşılayır və sonrakı dövrdə də diyar əhalisi daima H.Əliyevə böyük ehtiramını bildirirlər. Axşamçağı Naxçıvandakı Lenin adına meydanda H. Əliyevin onun gəlişi münasibətilə toplaşmış əhali ilə görüşü baş verir. Görüş mərasiminə 100 min nəfərə yaxın adam toplaşır.
XX əsrin 80-ci illərinin sonu, 90-cı illərinin əvvəlləri bütün Azərbaycanda həmçiin onun tərkib hissəsi olan Naxçıvanda ictimai-siyasi proseslərin ən mürəkkəb dövrü yaşanırdı. Həmin zaman SSRİ rəhbərliyinin Azərbaycanın ərazi bütövlüyünə qarşı olan siyasəti, Ermənistanın Azərbaycanınhəm Dağlıq Qarabağ, həm də Naxçıvana da ərazi iddiaları və muxtar respublika ilə sərhəddə müntəzəm hərbi toqquşmalar yaratması Muxtar Respublikanın həyatına ciddi təsir göstərirdi. Ona görə də respublikadan ərazicə ayrı düşən Naxçıvanda problemlərin ciddi həlli tələb edilirdi. Həmçinin geosiyasi şərait nəzərə alınaraq bölgənin başqa dövlətlərin təsiri altına düşməməsi üçün ona böyük  siyasi təcrübəyə, diplomatik qabiliyyətə malik rəhbər tələb olunurdu. Belə bir rəhbər isəAzərbaycan tarixinə əvvəlki dövr müsbət fəaliyyəti ilə adını yazmış olan, dünyada tanınan görkəmli dövlət xadimi Heydər Əliyev oldu.
Heydər Əliyevə böyük hörmət əlaməti olaraq 1990-cı il 21 avqustda Naxçıvan Muxtar Sovet Sosialist Respublikasının Ali Sovetinin Rəyasət Heyəti Heydər Əliyevin Naxçıvan MSSR vətəndaşlığı barədə qərar qəbul edir. 
1990-cı il 30 sentyabr seçkilərində o  Nehrəm seçki dairəsindən Azərbaycan SSR-nin xalq deputatlığına, M.F.Axundov seçki dairəsnndən isə Naxçıvan MSSR-in xalq deputatı seçilir.
1990-cı ilin noyabr ayının 17-də 12-ci çağırış Naxçıvan MSSR-in Ali Məclisinin ilk sessiyası da Heydər Əliyevin sədrliyi ilə keçirilir. Naxçıvanda qısa müddətdə milli dövlətçiliyin bərpası istiqamətində Heydər Əliyevin başçılığı altında qətiyyətli addımlar atılmağa başlandı. 
Sessiyada Azərbaycan milli dövlətçiliyinin dirçəlişi istiqamətində tarixi qərarlar qəbul edilir. Naxçıvan MSSR Ali Sovetinin adını dəyişərək Naxçıvan Muxtar Respublikasının Ali Məclisi adlandırılması, Azərbaycan Respublikasının milli istiqlal rəmzi olan üçrəngli dövlət bayrağın Naxçıvan Muxtar Respublikasının dövlət bayrağı kimi qəbul edilməsi haqqında qərarlar qəbul olunur. Eyni zamanda Naxçıvan Muxtar Respublikasının Аli Məclisi Azərbaycan SSR Ali Sovetinin qarşısında həmin bayrağın bütünlükdə Azərbaycanın rəsmi dövlət rəmzi kimi tanınması haqqında vəsatət qaldırıldı.
Naxçıvan MR Аli Məclisinin birinci sessiyasında müzakirə olunan ən mühüm məsələlərdən biri də 1990-cı il 20 yanvar faciəsinə verilən siyasi qiymət idi. 1990-cı il 21 noyabr ayında Naxçıvan MR Ali Məclisi Heydər Əliyevin işləyib hazırladığı "1990-cı ilin yanvar ayında Bakı hadisələrinə siyasi qiymət verilməsi haqqında" qərar qəbul edir. 1990-cı il 14 dekabr ayında isə Naxçıvan MR Ali Məclisi deputat Heydər Əliyevin hazırladığı "Azərbaycan SSR-in Dağlıq Qarabağ Muxtar Vilayətində, Şaumyan rayonunda və Xanlar rayonunun Çaykənd kəndində yaranmış vəziyyətə münasibət haqqında" qərar qəbul edir.
Oktyabrın 26-da keçirilən Naxçıvan Muxtar Respublikası Ali Məclisinin sessiyasında Naxçıvanda 7 noyabr  bayramının (keçmiş SSRİ-də keçirilən Oktyabr inqilabı günü) ləğv edilməsi haqqında qərar qəbul olunur. Bu həmin dövr üçün siyasi cəhətcə cəsarətli bir addım idi.
Heydər Əliyevin rəhbərliyi ilə Naxçıvan MR Ali Məclisi Azərbaycan xalqının mənafeyinə aid olan məsələlərə prinsipial yanaşma nümayiş etdirməyə başladı. O özü Azərbaycan Respublikası Ali Sovetinin sessiyasında SSRİ-nin qorunub saxlanması barədə referendumda Azərbaycanın iştirakı məsələsinin müzakirəsində çıxış edir və bunun  əleyhinə səs verir. O dövr Moskvapərəst Azərbaycan rəhbərliyinin təzyiqinə baxmayaraq Heydər Əliyevin təşəbbüsü ilə 14 mart 1991-ci ildə Naxçıvan MR Ali Məclisinin sessiyası SSRİ-nin saxlanmasına dair ümumittifaq referendumunda Naxçıvan MR-in iştirak etməməsi barədə tarixi qərar qəbul edilir. 
 Bundan sonra Naxçıvana qarşı yeni təzyiqlər və hücumlar başlanır. Bunlarda əsas   məqsəd isə Heydər Əliyevin siyasi fəaliyyətinə problemlər yaratmaq idi. 
Heydər Əliyevin bölgənin qanunverici orqanında olması yerli əhaliyə  problemlərinin həllinə və Ermənistanın Naxçıvan ərazisinin işğalının qeyri-mümkünlüyünə ciddi inam verirdi. Onun məclisdə irəli sürdüyü təkliflər bir qayda olaraq qəbul edilir və problemlər azalırdı. 
Bununla belə Naxçıvan ictimaiyyəti qətiyyətlə Heydər Əliyevin muxtar respublikanın rəhbəri olması məsələsini qaldırırdı. Bu məqsədlə 1991-ci il 3 sentyabr tarixində  Naxçıvan MR Ali Məclisinin fövqəladə sessiyası çağırılır  və Ali Məclisin sədri haqqında məsələ müzakirə edilir. Ali Məclis qarşısında keçirilən çoxminli mitinqin və deputatların böyük əksəriyyətinin tələbi ilə H.Əliyevin Ali Məclisin sədri seçilməsi məsələsi gündəliyə çıxarılır.
H.Əliyev dəfələrlə tribunaya qalxıb razı olmadığını bildirsə də, sessiya əksər səslə (bir nəfər əleyhinə, 4 nəfər bitərəf) onu Naxçıvan MR Ali Məclisinin sədri seçilir. Bir gün sonra Ali Məclisin Heydər Əliyevin sədrliyi ilə keçirilən iclasında sentyabrın 8-nə təyin edilmiş Azərbaycan Respublikası prezidenti seçkilərinin muxtar respublika ərazisində dayandırılması haqda qərar qəbul edir, Azərbaycan Respublikası Ali Sovetindən isə prezident seçkilərinin daha sonrakı müddətə keçirilməsi xahiş edilir. 
Sessiyada həmçinin Azərbaycan Ali Soveti qarşısında Azərbaycan Kommunist Partiyasının, onun vilayət komitəsinin fəaliyyətinin dayandırılması, partiyanın əmlakının milliləşdirilməsi məsələsi qaldırılır. Naxçıvan Ali Məclisinin 1 oktyabr 1991-ci il tarixli qərarı ilə Azərbaycanın keçid dövrü ittifaq orqanlarında iştirakı yolverilməz hesab edilir. 
19 iyul 1991-ci ildə  Heydər Əliyev SSRİ Nazirlər Sovetinin partiya təşkilatına müraciət edərək Dağlıq Qarabağda yaranmış kəskin münaqişəli vəziyyətlə bağlı SSRİ rəhbərliyinin ikiüzlü siyasətinə etiraz əlaməti olaraq Sov.İKP üzvülüyündən çıxması barədə bəyanat verir.
Naxçıvan MR Ali Məclisinin fövqəladə sessiyası Moskvada dövlət çevrilişi etmiş Dövlət Fövqaladə Vəziyyət Koomissiyasına mənfi münasibət bildirir, onu dəstəkləyən yerli partiya və komsomol orqanları ləğv olunur, onların əmlakı milliləşdirilmişdirilir.
Bir müddət sonra 1991-ci il oktyabrın 18-də Azərbaycan Respublikası Ali Sovetinin sessiyasında «Azərbaycan Respublikasının dövlət müstəqilliyi haqqında Konstitusiya aktı» yekdilliklə qəbul edilir. 19 oktyabrda Azərbaycan Respublikası Ali Sovetinin sessiyasına teleqramında H. Əliyev dövlət müstəqilliyini böyük milli sərvət kimi dəyərləndirir və bütün Azərbaycan xalqını təbrik edir.
Heydər Əliyevin başçılığı altında Naxçıvanda müasir dövlət quruculuğu və demokratikləşmə prosesi sürətlə aparılır, Ali Məclisinin qəbul etdiyi qərarlar bölgənin əhalisi tərəfindən tam dəstəklənirdi. Naxçıvan MR Ali Məclisinin sədri seçildikdən sonra Naxçıvan torpağını Ermənistan təcavüzündən qorumaq, insanların təhlükəsizliyini təmin etməkHeydər Əliyevin yüksək vəzifə borcuna çevrilmişdi. 7 sentyabr 1991-ci ildə  o «Muxtar respublikanı yaranmış vəziyyətdən xilas etmək və qonşu Ermənistan Respublikası ərazisindən edilən silahlı basqınlardan qorumaq, əhalinin təhlükəsizliyini təmin etmək, Naxçıvan Muxtar Respublikasının suverenliyini və ərazi bütövlüyünü təmin etmək məqsədilə» Ali Məclisin Naxçıvan Muxtar Respublikası Dövlət Müdafiə Komitəsinin yaradılması haqqında qərar imzalayır. 
19 dekabr 1991-ci ildə Naxçıvan MR Ali Məclisi hər il dekabr ayının 31-nin Dunya Azərbaycanlılarının həmrəylik və birlik günü kimi bayram olunması barədə qərar qəbul edir.
Heydər Əliyevin ən böyük tarixi xidmətlərindən biri də muxtar respublika ərazisində yerləşən keçmiş Sovet ordusu hissələrinin və sərhəd dəstələrinin bölgədən çıxarılması, bu zaman onlara məxsus silah-sursatın, texnikanın, əmlakın tamamilə Azərbaycanın ixtiyarına verilməsinə nail olması oldu.  Hərbi hissələrinin muxtar respublika ərazisindən münaqişəsiz və qarşılıqlı anlaşma şəraitində çıxarılması  yalnız Heydər Əliyevin təcrübəsi və diplomatiyası nəticəsində baş vermişdi. 
1992-ci ilin martında H.Əliyev ATƏM-in Naxçıvana gələn nümayəndə heyətini qəbul edir. H.Əliyev Naxçıvanın tam blokadaya salınması və Kərki kəndinin işğal olunması barədə onlara məlumat verir.
Həmin dördə Azərbaycan növbədənkənar prezident seçkisinə hazırlaşırdı. 1992-ci ilin 24-25 aprel tarixində Azərbaycan Respublikası Ali Sovetinin qarşısında keçirilmiş mitinq iştirakçıları konstitusiyada prezident seçkiləriilə əlaqədar yaş məhdudiyyətinin götürülməsini tələb etmiş, bu tələbin  vətəndaş kimi Heydər  Əliyevin hüquqlarını pozduğuna bildirmişdilər. Mitinqin tələbləri həmin dövr respublika ictimaiyyəti tərəfindən əksərən dəsətlənirdi və müraciətlərin satı durmadan artırdı. 
Heydər Əliyev eyni zamanda bölgənin ağır problemlərininhəlli üçün Naxçıvanın daxili məhdud imkanlarının səfərbər edilməsi, bütün idarə və müəssisələrini, ictimai-siyasi təşkilatlarını və muxtar respublikanın hər bir vətəndaşını sosial-iqtisadi problemlərin həllinə cəlb edilməsi üçün yollar axtarırdı. Bu məqsədlə 1992-ci il mayın 25-də Ali Məclisin Rəyasət Heyəti Naxçıvanın İnkişafı və Müdafiəsi Fondunun yaradılması haqqında qərar qəbul etdi. Ali Məclisin sədri seçildikdən sonra Heydər Əliyev muxtar respublikanı sosial-iqtisadi böhrandan çıxarmaq üçün ciddi tədbirlər görməyə başladı. 
Muxtar respublika Nazirlər Kabinetinə, nazirliklərə, idarələrə səriştəli və təcrübəli kadrlar irəli çəkildi, gənclərə yol verildi. Muxtar respublikada bazar mexanizmlərinin tətbiqi məqsədi ilə müvafiq qanunverici aktlar qəbul edildi. Azərbaycanda ilk dəfə olaraq məhz Naxçıvanda Heydər Əliyevin təşəbbüsü ilə bazar iqtisadiyyatının mühüm şərti olan özəl mülkiyyətin genişləndirilməsi istiqamətində ilk addımlar atılmışdı.  6 aprel 1992-ci il tarixli  «Naxçıvan Muxtar Respublikasında zərərlə işləyən kolxoz və sovxozlar haqqında» və «Rentabelli işləyən kolxoz və sovxozların ictimai mal-qarasının özəlləşdirilməsi barədə təkliflər haqqında» Ali Məclisin qərarları öz müsbət nəticələrini göstərdi, muxtar respublikada əhalinin ərzaq məhsulları ilə təminatının yaxşılaşdırılması üçün zəmin yaratdı. 
Blokadanın yaratdığı mürəkkəb problemləri aradan qaldırmaq üçün Heydər Əliyev Türkiyə və İran dövlətləri ilə münasibətlərin inkişafına çalışırdı. 1991-ci il 29 oktyabrda H. Əliyev ciddi səyi ilə başa gəlmiş Naxçıvan Muxtar Respublikasının Sədərək rayonunda Azərbaycanla Türkiyə arasında Araz çayı üzərindən salınmış müvəqqəti körpünün rəsmi açılış mərasi olur. Bu hadisə  muxtar respublikanın dost ölkə ilə əlaqələrin inkişafında mühüm mərhələ oldu. 1992-ci ilin martında Heydər Əliyev Türkiyə Respublikasının o vaxtkı baş naziri Süleyman Dəmirəlin dəvəti ilə dost ölkədə səfərdə oldu. Səfər zamanı prezident Turqut Özalla görüş  olur və baş nazir S.Dəmirəl ilə Türkiyə və Naxçıvan Muxtar Respublikası arasında əməkdaşlığın daha da inkişaf etdirilməsi haqqında protokol imzalanır. 
Həmin sənədə əsasən  Türkiyə tərəfindən Naxçıvan Muxtar Respublikasına maliyyə - iqtisadi yardımın göstərilməsi, Naxçıvana 100 milyon  dollar məbləğində kredit ayrılması öhdəliyi götürülmüşdü. Heydər Əliyevin Türkiyəyə sonrakı səfərləri zamanı da qonşu ölkənin  muxtar respublikanın sosial-iqtisadi problemlərinin həllinə kömək imkanları göstərilmişdi. 
Həmin dövr Naxçıvanın sosial-iqtisadi problemlərinin həllində Heydər Əliyevin İran İslam Respublikası ilə əlaqələr yaratması da müsbət rol oynadı. Azərbaycanın müstəqilliyinin ilk dövrlərində rəsmi Bakı tərəfindən İranla münasibətlərdə müəyyən gərginlik yaşansa da, Heydər Əliyevin apardığı siyasət Naxçıvanın düşdüyü böhrandan çıxmasına, həm də Azərbaycan-İran əlaqələrində gələcəyinə münbit  şərait yaratdı. 1992- ci ilin avqustunda Heydər Əliyevin İrana  səfəri Naxçıvanla İran arasında sıx əlaqələrin yaranmasına şərait yaratdı.
İran İslam Respublikasından Culfa rayonuna, Türkiyə Respublikasının İqdır vilayətindən isə 92 kilometrlik bir məsafədən yüksək gərginlikli elektrik xətlərinin Naxçıvana çəkilməsi  iqtisadi böhran və çətinliklər keçirən Naxçıvanın elektrik enerjisinə olan ehtiyacını əsasən ödəmiş oldu.1993-cü ilin martında İİR-in Naxçıvanda baş konsulluğunun açılması, Heydər Əliyevin ikinci dəfə İİR-ə səfəri Naxçıvanla İran arasında əlaqələrin daha da genişlənməsinə təsir göstərdi. 
Naxçıvan MR Ali Məclisinin sədri kimi Heydər Əliyevin ən böyük siyasi uğurlarından biri də Azərbaycan, onun tərkib hissələri olan Dağlıq Qarabağ ətrafında baş verən proseslərə münasibət bildirməsi idi. Heydər Əliyev  Ermənistanın işğalçı siyasəti haqqında dünya ictimaiyyətinin obyektiv məlumatlandırılmasına əhəmiyyət verirdi.  Muxtar respublikanın sosial-iqtisadi, humanitar problemləri barədə beynəlxalq birlik vaxtaşırı məlumatlandırılırdı. Heydər Əliyevin sayəsində Naxçıvan MR bütün dünya informasiya vasitələrinin diqqət mərkəzinə çevrilmiş, öz tarixi ərzində heç vaxt xarici diplomat qəbul etməmiş Naxçıvan şəhərinə hər gün Heydər Əliyevlə görüşmək üçün xarici nümayəndə heyətlərigəlirdi. 
Heydər Əliyev muxtar respublikanın iqtisadi problemlərinin aradan qaldırılması üçün bütün vasitə və imkanlardan istifadə edirdi. Ancaq Azərbaycan iqtidarı muxtar respublikaya kömək etmək əvəzinə onun konstitusiya hüquqlarını pozmaq tədbirlərinə əl atırdılar. 
Bunun ən bariz nümunəsi 1992-ci ilin payızında Naxçıvanda konstitusiyalı hakimiyyətini qeyri-qanuni şəkildə dəyişmək  cəhdi idi. 24 oktyabr 1992-ci ildə Azərbaycan Xalq Cəbhəsinin 300-ə yaxın üzvündən ibarət silahlı dəstəsi hücum edərək Naxçıvan MR DİN, Dövlət Teleradio Verilişləri Komitəsi, rabitə və elektrik şəbəkəsini ələ keçirdilər. Heydər Əliyevin prinsipial mövqeyi, bütün Naxçıvan əhalisinin muxtar respublika rəhbərliyini, qanunçuluğu qətiyyətlə müdafiə etməsi sayəsində Xalq Cəbhəsinin qanuna zidd hərəkətləri baş tutmadı. 
Heydər Əliyevin təşəbbüsü və iştirakı ilə xalqımızın bütün milli və dini bayramları, mərasimləri geniş qeyd olunmağa başlandı. 1992-ci ilin oktyabrında dahi Azərbaycan şairi və mütəfəkkiri Hüseyn Cavidin 110 illiyi Naxçıvanda təntənəli şəkildə qeyd edildi. 24 mart 1992-ci ildə Naxşıvan rəhbərinin təşəbbüsü ilə Türkiyə Cümhuriyyəti ilə bağlanmış protokolda 100 nəfər naxçıvanlı gəncin Türkiyənin ali məktəblərində təhsil almasını nəzərdə tuturdu. 
Heydər Əliyev Naxçıvanda yeganə ali mətkətəb olan Naxçıvan Dövlət Universitetinin fəaliyyəti ilə daim maraqlanır və kömək edir, tələbə və müəllim heyəti ilə müntəzəm görüşür, onlara öz tövsiyələrini verirdi. 1992-ci ildə Naxçıvan Dövlət Universitetinin 25 illik yubileyi də Heydər Əliyevin iştirakı ilə geniş və təntənəli şəkildə qeyd edildi. O, NDU-nun Azərbaycanda, Naxçıvanda yüksək ixtisaslı kadrların yetişməsində böyük rol oynadığını qeyd etmiş, öz arzularını və tövsiyələrini tələbə-müəllim heyətinə çatdırmışdı. 
1992-ci il oktyabrın 12-də universitetdə «Bazar iqtisadiyyatına keçid şəraitində sərhədyanı ticarətin və iqtisadi əlaqələrin təşkili» mövzusunda keçirilmiş beynəlxalq simpoziumda Heydər Əliyev iştirak etmiş və dəyərli mülahizələrini iştirakçılarla bölüşmüşdü. 
1992-ci il 28 mayda Naxçıvanla Türkiyə arasında Araz çayı üzərində tikilmiş “Ümid” körpüsünün açılışı olur və bununla da Naxçıvanla iqtisadi əlaqələr daha sıx olur. 1992-ci il 22-26 avqustda H.Əliyev İran İslam Respublikasına səfər etmiş, ali dini lider Ayətulla Xamneyi və İran İslam Respublikasının prezidenti Əli Əkbər Rəfsəncani və digər rəsmi şəxslərlə görüşmüşdü. Bu səfərin nəticəsi olara Naxçıvan Muxtar Respublikası ilə İran İslam Respublikası arasında müxtəlif sahələrdə əməkdaşlığa dair protokolları imzalamışdı.
1992-ci ildə İran və Türkiyə ilə bağlanmış əməkdaşlıq müqavilələri əsasında, Sədərək, Culfa və Şahtaxtı keçid məntəqələri yaradıldı. Bundan əlavə, Naxçıvan şəhəri yaxınlığında İstilik-Elektrik Stansiyası tikildi.
Ermənistan Naxçıvanın anklav vəziyyətində olmasından və Azərbaycanın özündə siyasi-hərbi vəziyyətin ağır olmasınından istifadə edərək Ermənistan-Naxçıvan sərhəddində silahlı provokasiyalar həyata keçirir, bir neçə strateji yüksəkliyi tutur və muxtar respubliaknın ərzisini tam tutmağa hazırlaşır. Bu situasiyada Heydər Əliyev Ermənistan rəhbərliyi ilə danışıqlara gedir və hər iki tərəf hərbi əməliyyatlardan daşınmaq qərarına gəlirlər. Naxçıvan rəhbərinin bu addımları olmsaydı, Bakı Naxçıvanın Ermənistan tərəfindən işğalının qarşsını ala bilməyəcəydi. Həmçinin  Ermənistan Naxçıvan-Bakı reyslərinin Ermənistan üzərindən keçməsinə də razılıq verir.
Beləliklə, Heydər Əliyevin çoxşaxəli fəaliyyəti nəticəsində Naxçıvan nəinki erməni təcavüzündən xilas oldu, eləcə də sosial-iqtisadi, siyasi, milli-mənəvi sahələrdə mütərəqqi nəticələr əldə etdi. Muxtar respublikanın əhalisini ağır böhrandan, aclıq və səfalətdən mühafizə etmək üçün radikal addımlar atıldı, qonşu Türkiyə və İranla iqtisadi əlaqələr yaradıldı. İqtisadi islahatların, birinci növbədə aqrar islahatların keçirilməsi, bütün daxili potensialın səfərbər edilməsi sayəsində əhalinin sosial vəziyyətini qismən yaxşılaşdırmaq mümkün oldu. Heydər Əliyevin müdrikliyi sayəsində muxtar respublikada siyasi sabitlik qorunub saxlanıldı, səbatsız qüvvələrin hakimiyyət ambisiyalarına son qoyuldu, milli dövlət quruculuğu istiqamətində səmərəli addımlar atıldı.
                                  Təkrar və məşğələ sualları

1. Erməni millətçilərinin tarixən Türkiyə və Azərbaycan torpaqlarına olan iddialarını tarixini təsvir edin.
2. Ermənistan tərəfindən müxtəlif illərdə Azərbaycanın Dağlıq Qarabağ bölgəsinin ona birləşdiriliməsi məsələsini mərkəzi hakimiyyət qarşısında qaldırmasının səbəbləri nədir ?
3. 1969-cu ildə Sovet Azərbaycanına rəhbər seçildikdən sonra Heydər Əliyev Azərbaycanın maraqlarını daha yüksək səviyyədə qorumasını əsaslandırın.
4. H. Əliyevin Azərbaycana 1969-1982-ci illərdə və SSRİ rəhbərlərindən biri olduğu dövrdə erməni millətçilərinin Azərbaycan əleyhinə fəaliyyətinə imkan verməməsini təsvir edin.
5. Heydər Əliyevin böyük siyasətdən uzaqlaşdırılmasından erməni millətçilərinin Azərbaycan torpaqlarına iddiasının güclənməsi  üçün necə istəfadə etdilər ?
6. Bakı şəhərində 20 yanvar 1990-cı il tarixində baş verən qətliamın səbələri nədir ?
7. Heydər  Əliyev bu faciəyə necə reaksiya verdi ?
8. Heydər Əliyev faciəyə siyasi qimət verilməsini daha hara tələb etdi ?
9. Faciəyə siyasi qimət nə zaman və necə verildi ?
10. Heydər Əliyev hansı situasiyada  Naxçıvan Muxtar Respublikasının rəhbər seçildi ?
11. Naxçıvanda ağır vəziyyətin düzəlməsi üçün o hansı ciddi addımları atdı ?
12. Heydər Əliyev bütün Azərbaycana nümunə olacaq hansı islahatları apardı ?
13. Heydər Əliyev faktorunun Naxçıvanın suverenliyinin qorunmasında rolu nədən ibarətdir ?
14. Heydər Əliyev Naxçıvan Muxtar Respublikasının Ali Məclisinin sədri kimi fəaliyyətininj rəhbər seçildi siyasi aspektləri hansılardır ?

    














  V fəsil. Heydər Əliyevin ikinci siyasi hakimiyyəti 
                     və ən yeni tarixin başlanğıcı

     § 16. Heydər Əliyevin ikinci dəfə siyasi hakimiyyətə 
                         qayıdışının tarixi əhəmiyyəti

1991-1993-cü illər müstəqilliyimizin ilk illərinə təsadüf etsə də, hal hazırda həmin dövr ölkəmizin müasir tarixində hərc-mərclik, özbaşınalıq, avantürist eksperimentlər dövrü kimi xatırlanır.
1993-cü ilin əvvəlindən başlayaraq Azərbaycanda ictimai-siyasi vəziyyət pisləşməyə başladı. İdarəetmə təcrübəsi olmayan Azərbaycan Xalq Cəbhəsi-Müsavat Partiyası cütlyünün hakimiyyəti ölkədəki obyektib çətinlikləri daha da dərinləşdirirdi.Onların SSRİ-dən qalan problemlərin həlli üçün hakimiyyətin konkret həll proqramları yox idi, konkret fəaliyyət populizmlə əvəz edilirdi. Siyasi, iqtisadi və hüquqi sahələrdə islahatlar keçirilməsi ilə bağlı bəyanatlar verilsə də hər hansı bir addım atılmırdı.
Sovetlər birliyinin dağılması eyni zamanda həmin dövrdə iqtisadi əlqalərin də pozulmasına gətiurib çıxarmışdı. Bazar münasibətlərinə söykənən yeni əlaqələr qurulmadan  əvvəlki təssərrüfat əlaqələrinin pozulması, müəssislərin iş ritminin pozulmasına, ilk növbədə isə ərzaq defisitinin yaranmasına səbəb oldu. Yaranan sahibkarlar təbəqəsinin qorunması üçün isə dövlət ciddi addım atmır, biznesmenlərin reketçilik və müxtəlif yollarla soyulması adi normaya çevrilmişdi.
Azərbaycanın düşünülmüş milli maraqlarının müəyyənləşməməsi və beynəlxalq münasibətlər haqqında bəsit təsəvvür qonşu dövlətlərlə gərgin münasibətlərin yaranmasına səbəb olmuşdu.  Xarici siyasətdə ideloji yanaşma beynəlxalq hüquq normalarındaa və mehriban qonşuluq siyasətindən üstün tutulurdu. Bütün bunlar Azərbaycanın beynəlxalq aləmdə siyasi dəstəyini həddən artıq azaltmışdı.
AXC-Müsavat cütlüyü hakimiyyətinin kadr potensialı da  zəif idi. Vəzifələrə təyinat peşəkarlığa görə deyil, hakim siyasi qüvvəyə bağlığa görə həyata keçirilirdi. Bu səbəbdən bir çox strateji əhəmiyyətli vəzifələrə hazırlıqsız, təcrübəsiz  şəxslər təyinat alırdı. Bu isə cəmiyyətin problemlərini daha da çoxaldırdı.
Ölkənin inkişafı ilə bağlı düşünlümüş konsepsiyaların olmaması, iqtisadi blokla bağlı ciddi yanlışlıqlar, qüsurlu xarici siyasət məslələrinə ordu quruculuğunda olan ciddi səhflər də əlavə olunurdu.Ölkədə vahid komandanlıq yox idi, ayrı-ayrı siyasi partiyaların, hətta şəxslərin silahlı dəstələri hərbi əməliyyatları öz maraqlarına uyğun aparırdı. Ermənistan hücumlarına qarşı vahid cəbhə yaradılmamışdı, hərbi komandanlığa hərbi sahədə səriştəsi olmayan şəxslər təyin edilirdi. 
Məhz bu səbəblərdən 1992-1993-cü il hakimiyyəti Ermənistanın Azərbaycan qarşı təcacavüzünə qarşı geniş icitimai cəbhəni təçkil etmək və onun ağır nəticələrini aradan qaldırmaq iqtidarında deyildi.Əvvəl Dağlıq Qarabaş bölgəsinin, sonra isə ətraf rayonların Ermənistan silahlı qüvvələrinin nəzarəti altına keçməsi vəziyyəti ağırlaşdırır və dövlətçiliyin əsaslarına zərbə vururdu.
Cəmiyyətə milli birliyin yaranmaması Azərbaycanın ayrı-ayrı bölgələrində separatçılığın güclənməsinə səbəb olmuşdu. Ölkədə milli və dini zəmində siyasi partiyaların yaranması güclənməyə başlamışdı. Bunun nəticəsi kimi cəmiyyətdə qatı millətçilik və ayrı-ayrı xalqlara qarşı hücumlar baş qaldırmağa başalmışdı.
İqtisadi islahtların keçirilməməsi və təssərüfat subyektlərinə diqqətin ayrılmaması müəssisələrin bağlanmasına, iş yerlərinin ixtisarına, qiymətlərin qalxmasına və inflayasiyanın sürətlənməsinə gətirib çıxardı. Çörək və digər ərzaq növlərinə defisit yarandı, hökumət çıxış yolu kimi çörəyin satışınıa talon sistemi ilə həyata keçirməyə məcbur oldu.
Bütün bu məsələlər cəmiyyətlə hakimiyyət arasında dərin uçurum yaradırdı. Çünki, cəmiyyət 200 illik fasilədən sonra Azərbaycanın dövlət müstəqilliyni bərpa etməsindən sosial tərəqqi, təhlükəsizlik, demokratiyanın inkişafınıi gözləyirdi. Reallıqda isə tam əksi baş verir, problemlər dərinləşməkdə davam edirdi.
1992-ci ildə Ermənistanın Azərbaycan torpaqlarına qarşı təcavüzünə ciddi cavab verilməməsi, dövlət quruculuğundakı buraxılan səhvlər, islahatların gecikməsi, milli qarşıdurmanın təhlükli həddə çatması, xarici siyasətdəki uğursuzluqlar, vahid ordunun yaradılmaması Azərbaycanın dövlət müstəqilliyinin itirilməsi həddinə gətirib çıxarırdı. 
Ölkə idarəçiliyindəki kobud səhvlər, cəmiyyətdəki gərginlik silahlı qüvvələrdə də özünü biruzə verirdi. Ordunun siyasi mübarizəyə cəlb edilməsi, onun ayrı-ayrı qüvvələrin nəzarəti altında olması, pis hərbi təchizat ordunun açıq görünən ağır problemlərin yaranmasına gətirib çıxartmaşdı. Ordudan bəzi qüvvələr  siyasi mübarizdə tərəf kimi istifadə  edir, baş qərargahla razıladırılmamış əməliyyatlar keçirilir, ordu biznes fəaliiyətinə və səlahiyyətindən kənar məsələlərin həllinə cəlb edilirdi. Ordudakı nizamsızlıq və hərc-mərclik hərbi əməliyyatlarda özün göstərir, ərazilər itirilir, lüzumsuz canlı qüvvə itkisinə şərait yaradılrdı. Bütün bunlar isə cəmiyyətdə əlavə gərginlik yaradırdı.
Azərbaycanın əsas ərazisində bu ağır situasiya ilə müqayisədə Heydər Əliyevin rəhbərlik etdiyi Naxçıvan Muxtar Respublikasında tam fərqli situasiya idi. Çətinliklərə, o cümlədən Azərbaycanın o dövr hakimiyyətinin əngəllərinə baxmayaraq bölgədə dövlət intizamı, vətəndaşların təhlükəsizliyi yüksək səviyyədə təmin edilirdi. Muxtar respublikada yerləşən hərbi hissələr vahid komandanlığa tabe idi, əhalinin ərzaqla və kommunal xidmətlərlə təminatında sabitlik yaradılmışdı, özəl sektorun inkişafı üçün qayğı göstərilirdi, özəlləşmə proqramı hazırlanmışdı. Ermənistanla sərhəd nəzarət altına alınmış və ərazilərin işğalına imkan verilməmişdi.
Senzura məhdudiyyətinə və Naxçıvanla əlaqələrin azlığına baxmayaraq Heydər Əliyevin Naxçıvanda apardığı uğurlu siyasət barəsində informasiyalar Azərbaycanın qalan hissəsində sürətlə yayılmağa başalayırdı. İnsanlar hər iki bölgədəki vəziyyəti müqayisə edir, müstəqilliyin verdiyi imkanın Naxçıvanda daha düzgün və müaksimum istifadə edildiyinin fərqinə varırdılar. Həmçinin Heydər Əliyevin birinci siyasi hakimiyyət və SSRİ rəhbərliyi dövrü xatirələri də cəmiyyətin yaddaşlarında idi. 
Heydər Əliyev haqqında cəmiyyətdə müsbət fikir qətiləşir, onun ali hakimiyyətə çağrılması isttəyi daha da güclənirdi. Respublika qəzetlərində onun müsahibələri artır, ziyalıların Naxçıvana , onunla məsləhətləşməyə getməsi halları çoxalırdı. Eyni zamanda siyasi hakimiyyətdə də təcrübəli siyasətçinin imkanlarından istifadə etmək haqqında ciddi şəkildə düşünməyə başlayırdılar. Onları bu fikrə məcbur edən isə cəmiyyətdə artan problemlər və cəmiyyətin onlara qarşı ciddi müxalifətdə olduqlarını hiss etmələri idi. Eyni zamanda ölkədə seperatçılığın güclənməsi, Ermənistanın işğal faktoruna mane olmağı bacarmamaq Azərbaycanın dövlət müstəqilliyinin itirilməsinə gətirib çıxara bilərdi. Bunu isə cəmiyyət AXC-Müsavat komandasına hüç zaman bağışlamayacaqdı.
Demokratik  düşüncəli insanlar,  ziyalılar AXC-Müsavat hakimiyyətinin Azərbaycanı uçuruma və fəlakətə apardığını görürdülər. Ona görə də, onlar haqlı olaraq hesab edirdilər ki, bu vəziyyətdən cəmiyyəti  yalnız Heydər Əliyev kimi təcrübəli lider xilas edə bilər. Bunun üçün isə onun siyasi  hakmiyyətə gəlməsi zəruri idi.
1992-ci ilin may-iyun tarixi üçün Azərbaycanda ümumi böhran son dərəcə kəskinləşməsi nəticəsində ölkədə vətəndaş müharibəsinin baş verməsi və müstəqilliyin itirilməsi təhlükəsi yarandı. Vaxtı ilə hakimiyyətin milli qəhrəman edib böyük səlahiyyət verdiyi keçmiş təssərüfat işçisi Surət Hüseynov adlı korpus komandiri hakimiyyətə tabe olmaqdan imtina etdi. Real şəkildə vətəndaş müharibəsi və ölkənin parçalanması təhlükəsi yarandı. 
 Respublikada isə vəziyyət getdikcə gərginləşirdi. Hadisələri düzgün qiymətləndirə bilməyən o vaxtkı iqtidar əhali arasında günbəgün nüfuzunu itirir, baş vermiş proseslərdən düzgün nəticə çıxara bilmirdi. Bu dönəmdə AXC-Müsavat iqtidarının idarəetməni itirməsi ucbatından Gəncədə qardaş qanı töküldü. Bu səbəbdən də o günlərdə Gəncədə ardı-arası kəsilməyən mitinqlər keçirilir, hadisələrə siyasi qiymət verilməsi tələb edilirdi.
Hakimiyyətin situasiyanı nəzarət altına almaq cəhdləri boşa çıxırdı. Azərbaycan xalqı ağır böhrandan çıxmaq üçün Heydər Əliyevin hakimiyyətə gətirilməsi tələbini irəli sürürdü və Azərbaycanın o dövrkü rəhbərliyi Heydər Əliyevi Bakıya dəvət etməli oldu. Nəhayət, bu müraciətləri nəzərə alaraq Azərbaycan xalqının böyük oğlu 1993-cü il iyunun 9-da Bakıya döndü. 
O respublika rəhbərliyinin ona təklif etdiyi yüksək vəzifələrdən imtina edərək, Gəncəyə qardaş qanının töküldyü məkana gedib, vəziyyəti yerində öyrənməyə üstünlük verdi.
Oradakı vəziyyətlə tanış olduqdan sonra Heydər Əliyev ikinci dəfə Bakıya qayıdır, 1993-cü il iyunun 15-də Azərbaycan Ali Sovetinin sədri seçilir, iyunun 24-də isə Milli Məclisin qərarı ilə Azərbaycan Respublikası Prezidentinin səlahiyyətlərini həyata keçirməyə başlamışdır. Sonradan, 1997-ci  il 27 iyun tarinxdə Milli Məclisin qərarı ilə Heydər Əliyevin  Azərbaycan parlamentinin sədri seçildiyi gün,  15 iyun -Milli Qurtuluş Günü  elan edildi. 
1993-cü ilin 15 iyun günü xalqımızın mübarizələrlə dolu yeni tarixinə yeni eranın başlanğıcı kimi daxil oldu. 
 Heydər Əliyev 1993-cü il oktyabrın 3-də keçirilən səsvermə nəticəsində Azərbaycan Respublikasının Prezidenti seçilir.

Ulu Öndər Heydər Əliyev hakimiyyətə qayıtdıqdan sonra qısa müddət ərzində ölkədə sabitliyi bərpa etdi, separatçı qüvvələri zərərsizləşdirdi, 1994, 1995-ci illərdə dövlət çevrilişi cəhdlərinin qarşısını qətiyyətlə aldı. Məhz bu mərhələdən sonra xalqımız təhlükəsizlik, demokratiyanın dərinləşməsi və sosial inkişaf  həyat tərzi sürməyə başladı. 
Heydər Əliyevin Azərbaycanda siyasi hakimiyyətə qayıdışı ilə  Azərbaycanda yeni siyasi bir dövr, yeni təfəkkür mərhələsi başlandı. Məhz bu yeni dövr Azərbaycanın XXI əsrə hüquqi, demokratik dövlət kimi daxil olmasına əsaslı təminat yaratdı.
O sədr seçildikdən sonra parlament üzvləri qarşısında çıxışında dedi : “ Sizi əmin edirəm ki, bütün imkanlardan istifadə edib bu böyük vəzifəni, ağır bir yükü aparmağa çalışacağam və bu vəzifənin ləyaqətlə yerinə yetirilməsinə səy edəcəyəm...  Azərbaycan Respublikasının bugünkü ağır, mürəkkəb və gərgin vəziyyətini tam məsuliyyətlə dərk edirəm. Bu vəzifəni üzərimə götürərək öz məsuliyyətimi anlayıram və bunların hamısını rəhbər tutaraq əlimdən gələni edəcəyəm. . . 
Ali Sovetin sədri kimi Azərbaycan xalqının tarixi nailiyyəti olan Azərbaycan Respublikasının dövlət müstəqilliyini qorumağı, möhkəmləndirməyi, inkişaf etdirməyi özüm üçün ən əsas vəzifələrdən biri hesab edirəm. .. Yalnız və yalnız Azərbaycan Respublikasının müstəqil dövlət kimi inkişaf etməsinə həsr edəcəyəm. Bununla əlaqədar olaraq bildirmək istəyirəm ki,  Azərbaycan Respublikası bundan sonra onun başına nə gəlirsə-gəlsin, müstəqilliyini itirməyəcək, yenidən heç bir dövlətin tərkibinə daxil olmayacaq, heç bir başqa dövlətin əsarəti altına düşməyəcək. ..
Respublikanın qarşısında çox böyük və ağır vəzifələr durur. Müstəqilliyi, suverenliyi təmin etmək üçün Azərbaycan Respublikasının Ermənistan tərəfindən işğal olunmuş torpaqları geriyə qaytarılmalıdır. Azərbaycan Respublikasının ərazi bütövlüyü təmin olunmalıdır, müharibə qurtarmalıdır, sülh yaranmalıdır. 
Azərbaycan Respublikasının vətəndaşları sülh və əminamanlıq şəraitində yaşayıb öz dövlətini özü istədiyi kimi qurmalıdır. ..
 Müstəqil Azərbaycanda demokratiya inkişaf etdirilməlidir. Siyasi plüralizmə geniş yol verilməlidir. Azərbaycan Respublikasında Konstitusiyanın pozulmasına, qanun pozulmasına yol verilməməlidir. Dövlət quruculuğu və cəmiyyətin formalaşması məhz demokratik prinsiplər əsasında olmalıdır. Siyasətdə və iqtisadiyyatda sərbəstlik, hürriyyət, insan azadlığı, insan haqlarının qorunması və sərbəst iqtisadiyyat, bazar iqtisadiyyatı prinsipləri bərqərar olmalıdır. ..
 İndi bizim respublikanıi gərgin vəziyyətdə olmasının əsas səbəblərindən biri iyun ayının 4-də Gəncədə baş vermiş hadisələrdir. Hadisələr dəhşətlidir, qan tökülüb, cinayət edilib. Bunlar araşdırılmalıdır və bütün qanunu pozmuş adamlar, cinayətdə iştirak etmiş adamlar, cinayəti təşkil etmişlər hansı tərəfdən asılı olmasına baxmayaraq, qanun qarşısında məsuliyyət daşımalıdır. Ona görə mən güman edirəm ki, bizim bütün səylərimiz bu gərginliyi aradan götürməyi, bu qarşıdurmanı aradan götürməyi təmin edə biləcəkdir. 
Bizim xalqımızın müdrikliyi, nüfuzlu adamların, Azərbaycanın ziyalılarının, Azərbaycanın ağcaqqallarının hamısının bir yerdə səyi və bizim hamımızın bir yerdə çalışmamız şübhəsiz ki, bunları təmin edə biləcək. Biz Azərbaycanda demokratik müstəqil respublika quraraq sivilizasiyalı cəmiyyət uğrunda mübarizə aparapaq, ümumi dünyəvi bəşəri dəyərlərin hamısından istifadə etməliyik. Biz çalışmalıyıq ki, Azərbaycan uzun illərdən, əsrlərdən sonra, ilk dəfə müstəqilliyini aldıqdan sonra bütün dünyaya öz tarixi nailiyyətlərini, öz milli ənənələrini nümayiş etdirə bilsin. ..
Azərbaycan Respublikası demokratik dövlət kimi bütün dövlətlərlə bərabərhüquqlu münasibətlər yaratmalıdır. Hansı dövlətin daxili quruluşu, daxili siyasəti hansı istiqamətlə getməsindən asılı olmayaraq, biz normal münasibətlər yaratmalıyıq. Birinci növbədə, bizim yaxın qonşularımızla lazımi mədəni, iqtisadi, dövlət münasibətləri yaradılmalıdır. Bu baxımdan Türkiyə Cümhuriyyəti ilə olan əlaqələr, şübhəsiz ki, respublikanın əhalisi tərəfindən bəyənilir. 
Qonşu İran İslam Respublikası ilə bizim münasibətlərimiz yaxşılaşdırılmalıdır, inkişaf etdirilməlidir. Rusiya çox böyük dövlətdir, bizim şimalda olan qonşumuzdur. Şübhəsiz ki, Rusiya ilə Azərbaycan arasında müstəqil prinsiplər əsasında münasibətlər bundan sonra daha da yaxşı, daha da geniş, səmərəli olmalıdır. Keçmiş Sovetlər İttifaqına daxil olan, indi müstəqil dövlət olan bütün dövlətlərlə - Ukrayna, Belarus, Gürcüstan, Orta Asiya dövlətləri, Qazaxıstan, Pribaltika dövlətləri, Moldova ilə biz daha geniş qarşılıqlı əlaqələr yaratmalıyıq. ..
Azərbaycan Respublikasına Amerika Birləşmiş Ştatları tərəfindən son zamanlar müsbət münasibətlər hamımızı sevindirir və güman edirəm ki, bu münasibətlər daha da genişlənib inkişaf etdirilməlidir. Bütün Avropa ölkələri ilə bizim əlaqələrimiz genişlənməlidir. Xüsusən İngiltərə, Fransa, Almaniya və başqa Avropa ölkələri ilə. Bütün müsəlman ölkələri ilə, ərəb ölkələri ilə, türkdilli ölkələrlə bizim əlaqələrimiz daha da sürətlə inkişaf etməlidir...
 Mən burada Milli Məclisin iclasında, bu tribunadan üzümü bütün Azərbaycan vətəndaşlarına tuturam, bizim qardaşlarımıza, bacılarımıza, övladlarımıza tuturam və müraciət edirəm və bildirirəm ki, bizim respublika indi ağır vəziyyətdədir. Bizim ən böyük çətinliyimiz, bir də deyirəm, işğal olunan torpaqlarımızı geri qaytarıb Azərbaycanın ərazi bütövlüyünü, suverenliyini təmin etməkdən ibarətdir. Ona görə bütün daxili iğtişaşlar, daxili didişmələr kənara qoyulmalıdır. “


          § 17. Heydər Əliyevi Azərbaycan Respublikasının 
                   ilk Konstitusiyasının  arxitektoru kimi 

XX əsrdə  Azərbaycan dövlətçiliyinin ilk konstitusiyası 29 may 1921-ci idə I Ümumazərbaycan Sovetlər Qurultayı tərəfindən qəbul edilmişdir. O və  Azərbaycanın sonrakı konstitusiyaları da SSRİ konstitusiyalarına müvafiq olaraq qəbul edilmiş, totalitar kommunist tip cəmiyyətin qurunması əsaslarını müəyyənləşdirmişdir.
Sonradan  SSRİ-də  baş verən ictimai siyasi proseslər nəticə etibarilə ittifaqda və müvafiq olaraq Azərbaycanda 1927, 1937, 1978 -ci illərdə yeni konstitusiyaların qəbuluna gətirib çıxarmışdır. 
1978-ci ildə qəbul edilmiş, 1980-ci illərin ikinci yarısından etibarən çoxsaylı əlavə və dəyişikliklərə məruz qalmış və bunun nəticəsində ilkin mətnə nisbətən əhəmiyyətli şəkildə dəyişiklikliyə uğrayan Azərbaycan SSR-in Konstitusiyası, 1995-ci il Azərbaycan Respublikasının Əsas Qanunu qəbul edilənədək qüvvədə olmuşdur. 
Konstitusiyanın inkişaf mərhələləri birbaşa Azərbaycanın ictimai həyatında  baş verən dəyişikliklərlə əlaqədardır. Konstitusiya hər dövrə uyğun dövlətə, hüquqa, onların cəmiyyətdə roluna, iqtisadi və sosial siyasətə, vətəndaşın vəziyyətinə hakim baxışın izlərini özündə daşıyırdı. 
SSRİ  konstitusiyalarına xas olan bütün cəhətlər Azərbaycan SSR-in konstitusiyalarında da öz əksini tapırdı. Belə ki, 1921-ci il Azərbaycan SSR Konstitusiyasının keçid dövrü üçün əsas vəzifəsi mülkədar, burjua siniflərinin, insanın insan tərəfindən istismarının ləğv edilməsi iddiası və sosializmin yaranması məqsədilə şəhər və kənd proletariatı, kasıb kəndlilərin diktaturasının qurulması olmuşdur.1927 və 1937-ci illər konstitusiyaları əvvəlki xəttin dəstəyini daha da gücləndirmişdir.
1978-ci il Azərbaycan SSR-in Konstitusiyası 1921, 1927 və 1937-ci illər Azərbaycan SSR-in konstitusiyalarının varisi olduğunu təsdiq etdi. Onun preambulasında ölkə həyatı üçün başlıca olan kommunizm ideyaları əks olunurdu. Konstitusiya dövlətdə və cəmiyyətdəyeganə siyasi partiya olan Sovet İttifaqı Kommunist Partiyasının rəhbər rolunu möhkəmləndirdi. Azərbaycan SSR-in iqtisadi sisteminin əsası kimi o dövlət və kolxoz-kooperativi mülkiyyətini təsdiq etdi, ciddi mərkəzləşməyə əsaslanan planlı təsərrüfatı iqtisadi sistemin əsaslarından biri kimi təsbit etdi. 
Azərbaycan dövlətinin müstəqilliyini bərpa etdiyi dövrdən başlayaraq  ölkənin ictimai-siyasi, sosial-iqtisadi və hüquqi həyatda baş verən sürətli dəyişikliklər, eyni zamanda 1991-ci il il oktyabr ayında qəbul edilmiş Konstitusiya Aktının yekun müddəalarının tələbləri yeni Konstitusiyanın tez bir zamanda qəbul olunmasını vacib edirdi. Onun  hazırlanması məqsədi ilə 1991-ci və 1993-cü illərdə komissiyalar təşkil edilsə də, siyasi hakimiyyət bu məsələyə maraq göstərmədiyindən onlar əməli fəaliyyəti göstərmədilər. 
Təsadüfi deyil ki, 1993-cü ildə xalqın tələbi ilə ikinci dəfə siyasi hakimiyyətə gələn Heydər Əliyev Azərbaycan dövlətçiliyinin gələcək inkişaf yolu haqqında belə fikir bildirmişdi: "Azərbaycan Respublikasında demokratik, hüquqi dövlət qurulmalıdır. Azərbaycan dövləti demokratik prinsiplər əsasında fəaliyyət göstərməlidir, öz tarixi, milli ənənələrindən bəhrələnərək, dünya demokratiyasından, ümumbəşəri dəyərlərdən səmərəli istifadə edərək demokratik dövlət quruculuğu yolu ilə getməlidir". Bütün işlərində ardıcıl olan və qarşıya qoyduğu məqsədlərə nail olan ulu öndər 1997-ci ildə deyəcəkdi: "Biz istəyirik ki, dövlətimiz tam demokratik, tam hüquqi, tam dünyəvi bir dövlət olsun. Bunun üçün də Azərbaycanda demokratiyanın bərqərar olması, inkişaf etdirilməsi, hüquqi aliliyin təmin olunması əsas vəzifəmizdir".
Müstəqilliyin qorunmasını, demokratik dövlət quruculuğunu özünün fəaliyyətinin əsas məqsədləri hesab edən Heydər Əliyev həmin dövrdə ilk növbədə vətəndaş müharibəsinin qarşısını aldı, ölkədə təhlükəsizlik mühiti yaratdı, Ermənistan-Azərbaycan hərbi qarşıdurmasında əldə edilən atəşkəs rejiminin verdiyi imkandan istifadə edərək geniş islahatlara rəvac vertdi. Bu məslədə ən vacib məsələ isə müstəqil dövlətin ilk demokratik konstitusiyasının qəbulu idi.
Zəngin dövlətçilik təcrübəsinə malik olan böyük strateq Heydər Əliyev hüquqi dövlətin Azərbaycan modelini ilk milli Konstitusiyanı yaratmaqla gerçəkləşdirdi.
1995-ci il konstitusiyanasının qəbulunu  vacib edən Azərbaycanın müstəqil dövlətçiliyinin bərpa edilməsi tarixi faktının konstitusiyada təstib edilməsi və müstəqil dövlətin inkişaf xəttinin müəyyən edilməsi zərurətindən irəli gəlirdi. Ölkədə baş verən köklü ictimai-siyasi və iqtisadi dəyişikliklər hüquqi cəhətdən qərarlaşması zərurəti ilə şərtlənirdi. 
1995-ci il mayın 2-də Azərbaycan Respublikası Milli Məclisinin  qərarına əsasən Prezident Heydər Əliyevin rəhbərliyi ilə konstitusiya komissiyası yaradılmışdı. Komissiyada millət vəkilləri, peşəkar iqtisadçılar, filosoflar, hüquqşünaslar, cəmiyyətin nüfuzlu şəxsləri, yetərincə siyasi bazası olan siyasi partiyaların nümayəndələri təmsil olunurdular. Həmçinin Konstitusiya Komissiyasının nəzdində İşçi Qrupu fəaliyyət göstərirdi. 
4 iyul 1994-cü il tarixində Heydər Əliyevin sədrliyi ilə Konstitusiya layihəsi komissiyanın ilk iclası keçirildi. Gələcək konstitusiya layihəsi haqqında Heydər Əliyev belə demişdi: ”Biz  elə bir layihə hazırlamalı və nəhayət, elə bir Konstitusiya qəbul etməliyik ki, o, müstəqil Azərbaycan Respublikasında demokratik prinsiplər əsasında uzun müddət sabit yaşamasını təmin edən əsas qanun, tarixi sənəd olsun. Hakimiyyət bölgüsü, – ali icra, qanunvericilik, məhkəmə hakimiyyəti - bunlar hamısı xalqın iradəsinə söykənməli, seçkilər yolu ilə təmin olunmalıdır”.O ölkəmizin hüquqi dövlət quruculuğu istiqamətində prioritetlərini belə vurğulayırdı: "Azərbaycanda demokratik, hüquqi, dünyəvi dövlət qurmağı nəinki elan etmişik, biz onu həyata keçiririk və bu sahədə çox dəyərli addımlar atırıq".
Heydər Əliyev Azərbaycanda demokratik dövlət quruluşunun bərqərar olmasını yeni konstitusiya qəbulu ilə sıx  bağlayırdı. Bunun üçün həm Azərbaycanın tarixi inkişaf və dövlət quruculuğu təcrübəsi, həm də dünyanın inkişaf etmiş demokratik ölkələrinin təcrübəsi nəzərdən keçirilirdi, onların müsbət təcrübəsi sintez edildi.  Konstitusiyası hazırlanarkən onun məhz demokratik dəyərlər əsasında hazırlanması başlıca məqsəd kimi götürülürdü. Heydər Əliyev bu barədə deyirdi: "Konstitusiyamız da, yaradacağımız parlament də və parlamentin yaradılması üçün keçirilən seçkilər də respublikamızda seçilən həmin strateji məqsədə - Azərbaycanın müstəqilliyi, respublikamızda hüquqi, demokratik, sivilizasiyalı, dünyəvi dövlət qurulması, ölkəmizin həyatında - iqtisadiyyatda, sosial sahədə ciddi dəyişikliklər edilməsi və Azərbaycanın bir müstəqil dövlət kimi yaşaması məqsədinə uyğun olmalıdır: həm seçki qanunu, həm də Konstitusiyamız - Əsas Qanunumuz".
Yeni Konstitusiyanın layihəsinin hazırlanması kimi cox ciddi və məsuliyyətli vəzifəni bilavasitə öz üzərinə götürən dahi öndərimiz bununla bağlı xüsusi yaradılmış Komissiyaya şəxsən rəhbərlik etmişdi. 
"Konstitusiya yaratmaq üçün şübhəsiz ki, tarixi keçmişimizə nəzər salmalıyıq, amma eyni zamanda ümumbəşəri dəyərlərdən, dünyanın demokratik dövlətlərinin əldə etdiyi nailiyyətlərdən, təcrübədən istifadə etməliyik, bəhrələnməliyik" - deyən Ulu Öndər Heydər Əliyev əsli konstitusiyaçı alim kimi bu sahədə bütün problemləri öyrənərək və görkəmli filosoflarının elmi irsinə mükəmməl yiyələnərək Azərbaycan Respublikasının ilk milli Konstitusiyasının yaranmasına rəhbərlik etdi.
1995-ci ilin noyabrında ümumxalq səsverməsi yolu ilə qəbul olunmuş Konstitusiyamızın ideya müəllifi, arxitektoru Heydər Əliyev oldu. Dahi rəhbər qeyd olunan komissiyanın 10 noyabr 1995-ci il tarixli iclasında demişdi: "Komissiyanın sədri kimi mən bu böyük tarixi sənədin hazırlanmasında öz şəxsi məsuliyyətimi daim dərk etmişəm, bu gün də dərk edirəm. Ona görə də bu sənədin hazırlanmasına xeyli vaxt sərf etmişəm. Haqqım var deyəm ki, çox zəhmət çəkmişəm. Hər bir kəlmənin, hər bir sözün mənasını dəfələrlə araşdırmışam, onun bu gün üçün, gələcək üçün nə qədər əsaslı olmasını dəfələrlə təhlil etmişəm. Mən çox rahatlıq hissi ilə bu layihənin altından imza atıram və bu layihəyə görə tam cavabdeh olduğumu bu gün bəyan edirəm. Hesab edirəm ki, biz Azərbaycanın bu günü, gələcəyi üçün çox böyük bir sənəd - siyasi, hüquqi sənəd yaratmışıq".
Prezidentin rəhbərliyi ilə komissiyanın bir neçə dəfə iclası keçirildi, layihə mətbuatda dərc edilərək onun geniş ictimai müzakirəsi keçirildi. 1995-ci il noyabrın 12-də keçirilən parlament seçkiləri zamanı həm də konstitusiya layihəsi üzrə referendium keçirildi. Seçicilər layihəni mütləq çoxluqla dəstəkləyərək Azərbaycanın çoxəsrlik dövlətçilik ənənələrini davam etdirilməsinə, cəmiyyətin davamlı inkişafının  firavanlığının təmin edilməsinin, ədalətin, azadlığın və təhlükəsizliyin bərqərar edilməsinin lehinə səs verdilər.  Konstitusiyanın qəbulu müstəqillik tariximizin ən mühüm hadisələrindən biri olmaqla bərabər  Heydər Əliyevin Azərbaycan dövlətçiliyi qarşısındakı böyük xidmətlərindən biridir. Bu mənada tariximizə Heydər Əliyev Konstitusiyası kimi daxil olan Əsas Qanunun qəbulu cəmiyyət həyatında demokratik dəyişikliklərə böyük yol açdı, insan hüquq və azadlıqlarının həyata keçirilməsi üçün əlverişli şərait yaratdı, bütün sahələrin inkişafına təkan verdi.
Beləliklə, müstəqil Azərbaycan dövlətinin Konstitusiya əsasları Heydər Əliyevin rəhbərliyilə ilə hazırlanmış  və 1995-ci il 12 noyabr tarixli referendumda qəbul olunmuş və 1995-ci il noyabrın 27-dən qüvvədə olan Azərbaycan Respublikasının Konstitusiyası ilə müəyyən edilir. 
Həmin dövrdən  12 noyabr Azərbaycan Respublikasında byram günü - Konstitusiyası Günü kimi qeyd olunur.
Konstitusiyada demokratik hüquqi dövlətin bütün prinsipləri - qanunun aliliyi, insan hüquqlarının müdafiəsi, hakimiyyət bölgüsü, konstitusiya nəzarəti prinsipləri təsbit olunmuş, insan haqlarının təmini dövlətin ali məqsədi kimi bəyan edilmiş, Konstitusiyamızın üçdə bir hissəsi məhz bu məsələyə həsr edilmişdir.
İlk dəfə olaraq Konstitusiyamızda fransız siyasi mütəfəkkiri Mönteskyonun irəli sürdüyü və demokratik hüquqi dövlətlərin inkişafında böyük rol oynamış hakimiyyət bölgüsü prinsipi təsbit olundu.
Konstitusiyalı quruluşun əsaslarını möhkəmləndirərək, Azərbaycan Respublikası Konstitusiyası Azərbaycanı - respublika idarəetmə formasına malik, unitar, demokratik, hüquqi, dünyəvi dövlət kimi müəyyən edir. Konstitusiya özündə ümumbəşəri dəyərləri təsbit etməklə aşağıdakı prinsipləri müəyyən etdi:
1. İnsan, onun hüquq və azadlıqları ali dəyərlərdir (insan və vətəndaşın hüquq və azadlıqlarının tanınması, riayət olunması və müdafiəsi dövlətin vəzifəsidir);
2. Suverenliyin daşıyıcısı və hakimiyyətin yeganə mənbəyi Azərbaycan xalqıdır;
3. Sosial siyasət insanın layiqli həyatını və sərbəst inkişafını təmin edən şəraitin yaranmasına istiqamətlənib;
4. Dövlət, xüsusi və bələdiyyə mülkiyyət formaları eyni qaydada tanınır və müdafiə olunur;
5. Dövlət hakimiyyəti qanunverici, icraedici və məhkəmə hakimiyyəti bölgüsü əsasında həyata keçirilir;
6. Yerli özünüidarəetmə demokratik hüquqi dövlətin əsas elementlərindən biri kimi tanınır və ona təminat verilir;
7. İdeoloji və siyasi müxtəliflik, çoxpartiyalılıq tanınır. Heç bir ideologiya dövlət və ya məcburi xarakterli ola bilməz;
8. Beynəlxalq hüququn hamılıqla qəbul edilmiş prinsip və normaları, Azərbaycan Respublikasının tərəfdar çıxdığı beynəlxalq müqavilələr onun qanunvericilik sisteminin tərkib hissəsidir.
Azərbaycan Respublikasının Konstitusiyası ali hüquqi qüvvəyə, birbaşa təsirə malikdir və Azərbaycan Respublikasının bütün ərazisində tətbiq olunur. Azərbaycan Respublikasında qəbul olunan qanunlar və qanun qüvvəli aktlar Azərbaycan Respublikası Konstitusiyasına zidd olmamalıdır .
 24 avqust 2002-ci il, 18 mart 2009-cu il və 26 sentyabr 2016-cı ildə  ümumxalq səsverməsi - referendum yolu ilə Azərbaycan Respublikası Konstitusiyasınaməzmununa  əhəmiyyətli dəyişiklik və əlavələr edildi. Bu əlavə və dəyişikliklərin edilməsi respublikamızda həyata keçirilən demokratik islahatların tələblərindən irəli gəlmişdi.
Hakimiyyətlərin bölgüsü prinsipinə uyğun olaraq Konstitusiya qanunvericilik hakimiyyətinin respublikanın Milli Məclisinə, icra hakimiyyətinin Azərbaycan Respublikasının Prezidentinə mənsubluğunu, məhkəmə hakimiyyətinin isə  məhkəmələr tərəfindən həyata keçirilməsini təsbit edir. 
Qanunvericilik hakimiyyətini təmsil edən Milli Məclis bir palatalı parlamentdir. Bütün xalqın təmsilçisi qismində çıxış edən Milli Məclis qanunvericilik orqanı olduğundan onun  əsas funksiyası qanun yaradıcılığıdır. Milli Məclisdən başqa, heç bir orqan və ya şəxs qanunlar qəbul etmək səlahiyyətinə malik deyildir. Azərbaycanda parlamentin digər bir funksiyası da icra hakimiyyətinin fəaliyyəti üzərində nəzarətin həyata keçirilməsidir. Bu funksiya Nazirlər Kabinetinin parlament qarşısında məsuliyyətinin və Milli Məclisin ona etimadsızlıq göstərmək hüququnun olmasında, respublika Prezidentinin vəzifədən kənarlaşdırılmasının mümkünlüyündə, dövlət büdcəsinin icrası üzərində  nəzarətdə  və belə  nəzarəti həyata keçirən orqanların yaradılmasında, beynəlxalq müqavilələri ratifikasiya etmək hüququnda ifadə olunur. 
Milli Məclis hər il iki - növbəti yaz və payız sessiyalarına yığışır. Onun iclasları 83 deputat iştirak etdikdə səlahiyyətli hesab olunur. Növbədənkənar sessiyalar Milli Məclisin sədri, Prezident və ya Milli Məclisin 42 deputatının tələbi əsasında çağırılır. Milli Məclisin deputatlarının toxunulmazlıq hüququ vardır və bu hüquqa o, yalnız cinayət başında yaxalandıqda Baş Prokurorun təqdimatına əsasən Milli Məclisin qərarı ilə xitam verilə bilər.  
Azərbaycanda Prezident təsisatı ikili hüquqi təbiətə malikdir, yəni icra hakimiyyətini təmsil etməklə yanaşı, o həm də dövlətin başçısı funksiyasını yerinə yetirir. Prezident bütün seçki korpusu tərəfindən birbaşa seçildiyindən, o, Azərbaycan xalqını bütövlükdə təmsil edir və xalqın vahidliyinin rəmzidir. Eyni zamanda, Prezident dövlətin müstəqilliyinin və ərazi bütövlüyünün təminatçısı qismində çıxış edir. Bu öhdəliklər onun Ali Baş Komandan qismində funksiyasını şərtləndirir.  
Naxçıvan Muxtar Respublikasının coğrafi xüsusiyyətləri, Azərbaycanın  əsas hissəsi ilə Naxçıvanın ümumi sərhədinin olmaması bu bölgə üçün muxtar idarəetmə sisteminin təsis olunmasını tələb etmişdir. Ona görə də Azərbaycan Konstitusiyası Naxçıvan MR-ə Azərbaycanın tərkibində muxtar dövlət statusu vermişdir. 
Naxçıvan Muxtar Respublikasının muxtar dövlət kimi quruluşu bütövlükdə Azərbaycan Respublikasının dövlət quruluşundan fərqlənir. Azərbaycan Respublikası prezidentli respublikadırsa, Naxçıvan MR-də dövlət idarəetməsi parlament hakimiyyəti üsulu ilə  həyata keçirilir. 1998-ci il aprelin 28-də Naxçıvan MR-in Azərbaycan Konstitusiyası əsasında hazırlanmış yeni Konstitusiyası muxtar respublikanın Ali Məclisində qəbul edilmiş və həmin il dekabrın 29-da Azərbaycan Respublikasının Milli Məclisi tərəfindən təsdiq olunmuşdur. 
1995-ci il Azərbaycan Respublikası Konstitusiyasının xarakterik xüsusiyyətlərindən biri də həmin dövrədək ölkəmizdə məhkəmə sistemi üçün səciyyəvi olmayan yeni institutun, dövlətçilik tariximizdə ilk dəfə olaraq Konstitusiya Məhkəməsinin təsis edilməsi olmuşdur. On dörd il əvvəl – 1998-ci il iyul ayının 14-də Azərbaycan Respublikası Milli Məclisinin qərarı ilə Konstitusiya Məhkəməsi hakimlərinin təyin edilməsi nəticəsində və iyul ayının 18-də Azərbaycan Respublikasının Prezidenti Heydər Əliyevin Konstitusiya Məhkəməsinin müstəqilliyini və hakimlərinin hüquqi statusunu təmin etmək məqsədi ilə imzaladığı Fərmanla bu orqan rəsmi fəaliyyətə başlamışdır.

 § 18. Azərbaycan Respublikasında hüquq sistemində 
          köklü islahatların keçirilməsində  Heydər Əliyevin rolu


Yeni, demokratik Azərbaycan quruculuğunda Heydər Əliyev qabaqcıl dünya ölkələrinin təcrübəsindən yararlanaraq və özünü doğrultmuş Azərbaycan  təcrübəsini də nəzərə alaraq müasir hüquqi demokratik dövlət quruculuğuna üstünlük verirdi.
Heydər Əliyevin rəhbərliyi ilə aparılmış məhkəmə-hüquq islahatı nəticəsində keçmiş sovetlər birliyindən miras qalmış ölkənin hüquq sistemi demokratik prinsiplər əsasında tamamilə yenidən qurulmuşdur.
İnsan hüquq və azadlıqlarının təmin edilməsi məqsədilə həyata keçirilən hüquqi islahatların ən mühümü isə yaşamaq hüququnun təmin edilməsi istiqamətində həyata keçirilən tədbirlər olmuşdur. Hеydər Əliyеvin təşəbbüsü ilə 1993-cü ildə Аzərbаycаndа ölüm cəzasının icrasına moratorium qoyuldu, 1998-ci il fevralın 10-da isə Şərqdə ilk dəfə Azərbaycanda ölüm cəzası ləğv edildi.
1993-95-ci illər ərzində respublikada siyasi və iqtisadi sabitlik yaradan prezident 1995-ci ili kəskin islahatların başlanğıcı kimi götürdü. Həmin il parlament seçkiləri ilə yanaşı yeni konstitusiyanın da qəbul edilməsi islahatlar üçün ciddi hüquqi baza yaratdı. O qabaqcıl beynəlxalq təcrübəni, ümumbəşəri demokratik prinsipləri rəhbər tutmaqla, Azərbaycan xalqının dövlətçilik tarixi və ənənələri əsasında islahatlar aparmaq məqsədi ilə 1996-cı ildə Hüquqi İslahat Komissiyası yaratdı.
Hüquqi sisteminin islahatına müstəsna əhəmiyyət verən Heydər Əliyev komissiyaya sədrliyini  bilavasitə öz üzərinə götürdü və islahatlara şəxsən rəhbərlik etdi.
İslahatlara uyğun olaraq yeni mütərəqqi qanunlar, o cümlədən "Konstitusiya məhkəməsi haqqında", "Məhkəmələr və hakimlər haqqında", "Prokurorluq haqqında", "Polis haqqında", "Əməliyyat-axtarış fəaliyyəti haqqında" və digər qanunlar, əvvəlkilərdən prinsipcə köklü surətdə fərqlənən Mülki və Mülki-Prosessual, Cinayət və Cinayət-Prosessual, Cəzaların İcrası və s. məcəllələr qəbul edilmişdir. Bütün bu qanunlar demokratik prinsiplər və beynəlxalq hüquq normalarının tələblərinə uyğun hazırlanmış və beynəlxalq ekspertlər tərəfindən yüksək qiymətləndirilmişdir.
Konstitusion hüquqların təminatı baxımından "Konstitusiya Məhkəməsi haqqında" Qanunun qəbul edilməsi və Konstitusiya Məhkəməsinin yaradılması demokratik-hüquqi dövlət quruculuğu yolunda atılmış böyük addım idi.  2002-ci il 24 avqust tarixdə keçirilmiş referendum nəticəsində Konstitusiya Məhkəməsinin səlahiyyətlərində də əhəmiyyətli dəyişikliklər edildi və Konstitusiya Məhkəməsinə müraciət etmək hüququ olan subyektlərin dairəsi xeyli genişləndi. 
Prokurorluq orqanlarına qanunların icrasına nəzarət funksiyası qaytarıldı və  onun əsas funksiyası cinayət təqibini həyata keçirmək və çəkişmə prinsipinə tam uyğun olaraq dövlət ittihamını müdafiə etməkdən ibarət olmuşdur.
Heydər Əliyev hüquqi islahtlar çərçivəsində  Azərbaycanda müstəqil məhkəmə hakimiyyətinin formalaşmasına xüsusi diqqət yetirmişdir.
O məhkəmə hakimiyyətini dövlət hakimiyyəti sistemində qanunvericilik və icra hakimiyyəti əsas tarazlaşdırıcı mexanizm kimi qiymətləndirirdi. Həmçinin hakmiyyətin bu qolunun konstitusion qaydaların pozulmasının qarşısını alan, bununla da real hakimiyyətlər bölgüsünü təmin edən məhdudlaşdırıcı amil kimi dəyərləndirirdi.Buna görə də məhkəmə hakimiyyəti düzgün olaraq Heydər Əliyev konstitusiyasında  qanunverici və icra hakimiyyəti ilə eyni statusu əldə etdi.
Müstəqil məhkəmə hakimiyyəti olmadan ölkədə mükəmməl siyasi sistem qurmaq mümkün olmazdı. Demokrtatik prinsiplərə əsaslanan məhkəmə hakimiyyəti yaratmaq üçün isə ölkədə gecikdirilmədən genişmiqyaslı məhkəmə-hüquq islahatları aparılmalı idi.
Bütün bu reallıqları nəzərə alan Heydər Əliyevin təşəbbüsü ilə 1997-ci ildə demokratik ənənələri olan ölkələrin təcrübəsinə əsaslanan "Məhkəmələr və hakimlər haqqında" yeni Qanun qəbul edildi. Həmin qanuna əsasən məhkəmə islahatlarının həyata keçirilməsi üçün müvafiq prezident fərmanı imzalandı və ölkəmizdə məhkəmə quruluşunun və məhkəmə icraatının mahiyyətcə yeni modelinin bərqərar edilməsi prosesinə başlanıldı.
Düşünülmüş köklü məhkəmə-hüquq islahatları nəticəsində keçmiş sovet məhkəmə sistemi ləğv edilərək 2000-ci ildən yeni, üçpilləli müstəqil məhkəmə sistemi yaradıldı.
Bu sistemin üstünlüyü ondan ibarətdir ki, o, hər kəsin hüquq və azadlıqlarının məhkəmədə müdafiəsinə, həmçinin məhkəmə qərarlarından şikayət vermək hüququna təminat verir, işlərə birinci instansiya qaydasında baxılmasına, bundan sonra onların hüquqa və fakta görə apellyasiya qaydasında yoxlanılmasına, daha sonra isə məhkəmə qərarlarına hüquqa görə kassasiya qaydasında yenidən baxılmasına imkan verir. 
Bu isə öz növbəsində birinci instansiya məhkəməsinin buraxdığı səhvlərin yuxarı məhkəmə instansiyalarında aradan qaldırılmasına, işlərin mahiyyətcə və prosessual baxımdan düzgün və obyektiv həll edilməsinə zəmin yaradır.
Heydər Əliyevin apardığı islahatların gedişində ən yuxarı instansiya olan Ali Məhkəmənin də funksiya və səlahiyyətlərinə yenidən baxıldı və o, ümumi və ixtisaslaşmış məhkəmələrin icraatına aid edilən mülki, cinayət və digər işlər üzrə sırf kassasiya instansiyası məhkəməsinə çevrildi. Beləliklə də Ali Məhkəmə aşağı məhkəmələrin qərarlarına nəzarət etməkdən, işlərə birinci instansiya məhkəməsi kimi baxmaqdan azad olundu.
İslahatlarda əsas məqamlardan biri də odur ki,  Azərbaycan postsovet məkanında qəti imkan tədbiri kimi həbsin seçilməsi səlahiyyətini məhkəməyə verən ilk dövlətlərdən oldu. Bu islahatın fəlsəfəsi ondan ibarət idi ki, insanın hüquqlarını məhdudlaşdıran tədbirlər cinayət təqibi orqanı tərəfindən deyil, müstəqil məhkəmə tərəfindən tətbiq olunur.
Bunun davamı olaraq məhkəmə üzərində hər hansı, o cümlədən prokuror nəzarəti ləğv olundu. Bütün bunlar məhkəmə-hüquq islahatının Heydər Əliyev fəlsəfəsinin əsasını təşkil etməklə bu sahədə aparılan islahatların mühüm nailiyyətlərindəndir. Heydər Əliyevin düşünülmüş və özünü doğruldan dövlətçilik irаdəsi ilə gеrçəkləşən bu rеаllıq prоkurоrluq оrqаnlаrının cəmiyyətdə və dövlət təsisаtlаrı sırаsındа оlаn yеrini müəyyənləşdirməyə kömək etdi. Bu islahatların əsas məqsədi prokurorluq orqanlarının səlahiyyətlərinin beynəlxalq standartlara uyğunlaşdırılması  və  qanunçuluğun möhkəmləndirilməsindən, cinayətkarlığa qarşı mübarizənin gücləndirilməsindən  ibarət olmuşdur.  1999-cu il 7 dekabr tarixdə qəbul оlunmuş "Prokurorluq haqqında" Аzərbаycаn Rеspublikаsı Qanunu prokurorluq orqanlarının fəaliyyətinin forma və metodlarının demokratik dəyərlərə uyğunlaşdırılması baxımından ciddi hüquqi zəmin formalaşdırmışdır. 
Məhkəmə islahatlarının gedişində həmçinin, məhkəmə hakimiyyətinin müstəqilliyini təmin etmək üçün yüksək biliyə malik hakim korpusunun formalaşmasına böyük ehtiyac yaranmışdı. Bu məqsədlə, 1998-ci ildə məhkəmələrin təşkil edilməsi, hakim vəzifəsinə namizədlərin seçilməsi, habelə məhkəmələr və hakimlərlə bağlı digər məsələləri öz səlahiyyətləri dairəsində həyata keçirmək vəzifələrini yerinə yetirən Məhkəmə-Hüquq Şurası təsis edildi. Onun tərkibi 15 nəfərdən ibarətdir və əsasən hakimlərdən, habelə ölkə Prezidentinin, Milli Məclisin, prokurorluğun, Vəkillər Kollegiyasının nümayəndələrindən və digər şəxslərdən ibarət formalaşdırılır. Hakim vəzifələrinə namizədlərin seçilməsi üçün yeni qurum - Hakimlərin Seçki Komitəsi yaradıldı.
Görülən tədbirlər nəticəsində 2000-ci ildə Azərbaycan  tarixində ilk dəfə olaraq şəffaf prosedurlar əsasında, test üsulu ilə hakim seçimi aparıldı və nəticədə hakim korpusu 60 faiz yeniləndi.
Heydər Əliyev ölkəmizdə aparılan məhkəmə-hüquq islahatlarını belə qiymətləndirmişdi: "Biz Azərbaycanın məhkəmə sistemini tamamilə yeni səviyyəyə qaldırdıq və demokratik prinsiplər əsasında yaratdıq. Bütün hakimlər test üsulu ilə imtahandan, yarışdan keçdilər və kim qalib gəldi, o da hakim təyin olundu".
Azərbaycan Respublikasının Prezidenti seçildiyi gündən cənab İlham Əliyev hüquq sahəsində Heydər Əliyevin siyasətini uğurla davam etdirir.  Bu məqsədlə yeni qanunvericilik bazası yaradılmış, hakimlərin müddətsiz - son yaş həddinədək təyinatı, onların fəaliyyətlərinin qiymətləndirilməsi və intizam məsuliyyətinin təkmil əsasları təsbit olunmuşdur. Əhalinin məhkəmələrə çatımlığının yaxşılaşdırılması məqsədilə 20-dək yeni regional məhkəmə, o cümlədən apellyasiya məhkəmələri və inzibati ədliyyə sistemi yaradılmış, hakimlərin sayı iki dəfə artırılmış, məhkəmə infrastrukturunun müasirləşdirilməsi üzrə əsaslı tədbirlər görülmüşdür.
Həyata keçirilən hüquqi dövlət quruculuğu prosesi, genişmiqyaslı məhkəmə-hüquq islahatları ədalətli cəmiyyətin, demokratik hüquqi dövlətin qurulmasına yönəlmişdir. Dünya təcrübəsi göstərir ki, hüquqi dövlətin qurulması güclü ədliyyə sisteminin formalaşdırılması ilə sıx bağlıdır.
Ölkəmiz müstəqilliyini bərpa etdikdən sonra Heydər Əliyevin rəhbərliyi ilə hüquqi dövlət quruculuğu prosesi çərçivəsində ədliyyə orqanlarında əsaslı islahatlar aparıldı, ədliyyə sisteminin hərtərəfli inkişafı üzrə tarixi əhəmiyyətli qərarlar qəbul olundu, bu orqanların fəaliyyətində köklü mütərəqqi dəyişikliklərə başlanıldı.
İlk növbədə penitensiar müəssisələrin Daxili İşlər Nazirliyindən Ədliyyə Nazirliyinə verilməsi işi başa çatdırıldı. Bu addımın atılmasında məqsəd məhkəmə qərarlarının icrası sistemini təkmilləşdirmək, insan hüquqlarının, azadlıqlarının gözlənilməsini təmin etmək idi.
Ədalətli məhkəmə hüququnun ayrılmaz tərkib hissəsi olan məhkəmə qərarlarının icrası işinin müstəsna əhəmiyyəti nəzərə alınaraq nazirliyin tərkibində icra xidməti institutu təsis edildi.
Azərbaycan tarixinin Heydər Əliyev dönəmində ilk dəfə olaraq yerli özünüidarə orqanları kimi bələdiyyə institutu formalaşmış və bələdiyyələrə metodoloji yardımın göstərilməsi, eləcə də inzibati nəzarətin həyata keçirilməsi Ədliyyə Nazirliyinə tapşırılmışdır.
Ədliyyə nazirliyi tərəfindən əhalinin dövlət reyestrinin formalaşdırılması kimi mühüm vəzifənin öhdəsindən layiqincə gəlinərək, son 75 il ərzində vətəndaşlıq vəziyyətini müəyyən edən 15 milyondan çox akt qeydinin nəhəng iş sayəsində elektron formata keçirilmişdir.
Həmçinin ədliyyə  nazirliyi nəzdində Avropada müsbət model kimi dəyərləndirilən ictimai nəzarət mexanizmi olan  hüquq-müdafiəçilərindən ibarət İctimai Komitə fəaliyyət göstərir. 

§  19. Azərbaycanda bazar iqtisadiyyatı münasibətlərinin formalaşması
və sahibkarlığın inkişafı üçün Heydər Əliyevin apardığı siyasət

Heydər Əliyev tarixmizə həmçinin milli iqtisadi inkişaf modelinin müəllifi kimi də düşmüşdür.  Sahibkarlığın inkişafı Heydər Əliyev iqtisadi siyasətinin ayrılmaz hissəsi idi.
Sovet Azərbaycanının inkişafında böyük xidmətləri olan Heydər Əliyev  dövlət müstəqillyini bərpa edən Azərbaycanın da iqtisadiyyatının inkişafında böyük xidmətləri olmuşdur. SSRİ-dən respublikaya bərbad iqtisadiyyat, qırılmış təssərüfat əlaqələri, ağır sosial problemlər qalmışdı. Sovet planlı təsərrüfat iqtisadiyyatından imtina edilərək yeni iqtisadi formasiyaya keçid üçün isə lazımi baza yox idi. Müstəqilliyin ilk illərində hakimiyyətdə olan qüvvələrin idarəçilik səriştəsizlikləri bu sahədə vəziyyəti daha da ağırlaşdırırdı. 
Ötən əsrin 90-cı illərin əvvəlində Sovet İttifaqının süqutu, müəssisələr arasında iqtisadi əlaqələrin pozulması, o dövrdəki siyasi rəhbərliyin səriştəsizliyi, Ermənistan-Azərbaycan, Dağlıq Qarabağ münaqişəsi, 1 milyondan artıq insanın öz vətənində məcburi köçkün olması ölkənin sosial-iqtisadi həyatında xaosa gətirib çıxarmışdı. O dövrün iqtisadi mənzərəsi həmin illərin makroiqtisadi göstəricilərində daha aydın nəzərə çarpır. 1991-1994-cü illər ərzində Azərbaycan iqtisadiyyatında ÜDM hər il orta hesabla 16,5 faiz azalmışdı. 1985-ci ilə nisbətən sənaye istehsalının həcmi 1991-ci ildə 10 faiz, 1992-ci ildə 37 faiz, 1993-cü ildə isə 50 faizə qədər azalmışdı. Ölkə istehsal potensialının demək olar ki, 2/3-ni itirmişdi. 
1992-ci ildə inflyasiya səviyyəsi əvvəlki ilə nisbətən 4,9 dəfə artaraq 1012,3 faiz təşkil etmiş, 1994-cü ildə isə özünün ən yüksək həddinə, hiperinflyasiya mərhələsinə - 1763,5 faizə çatmışdı. 
Büdcə kəsiri 1994-cü ildə 13 faizə qədər artmışdı və büdcə kəsiri bütövlükdə Milli Bank tərəfindən maliyyələşdirilirdi. 1992-1994-cü illərdə xarici ticarət dövriyyəsinin həcmi 42 faiz azalmış, 1994-cü ilədək ölkə iqtisadiyyatına demək olar ki, xarici sərmayə qoyulmamışdı. Beləliklə, ölkə iqtisadiyyatı idarəolunmaz vəziyyətə düşmüşdü. 
Azərbaycanın zəngin təbii ehtiyatalara, lazımi elmi və insan potensialına malik olmasına baxmayaraq, iqtisadi vəziyyəti 1993-cü il üçün çox ağırlaşmışdı. Belə vəziyyətdə Azərbaycannın bazar iqtisadiyyatına sürətli keçidini təmin edəcək yeganə şəxs ancaq Heydər Əliyev idi. 
Yalnız  1993-cü ildə Heydər Əliyev yenidən siyasi hakimiyyətə qayıtdıqdan sonra ölkədə siyasi sabitlik bərqərar oldu, atəşkəs əldə edildi, irimiqyaslı iqtisadi islahatlara başlanıldı. Bunun nəticəsində ölkədə maliyyə vəziyyəti sabitləşdi, iqtisadiyyata cəlb olunan investisiyaların həcmi ildən-ilə artdı, xalqın həyat səviyyəsi yaxşılaşmağa başladı.
Məhz  Heydər Əliyev hakimiyyətə gəldikdən sonra Azərbaycanın  sosial-iqtisadi inkişafı istiqamətində mühüm addımlar atıldı. Həyata keçirilən islahatlar nəticəsində sərbəst bazar münasibətlərinə əsaslanan və sosialyönümlü iqtisadi sistem  formalaşdırıldı,  ölkədə mövcud olan təbii iqtisadi, texniki-istehsal və elmi-texniki potensial  fəal surətdə təsərrüfat dövriyyəsinə cəlb olundu,  iqtisadiyyatın dünya iqtisadi  sisteminə  inteqrasiyası təmin edildi.Bunun nəticəsində yeni, Azərbaycan modelini yaratdı.
Heydər Əliyev Azərbaycanın  gələcək inkişaf istiqamətini belə ifadə edirdi: “Bir Prezident kimi mən Azərbaycanın iqtisadiyyatında dövlət siyasətini artıq müəyyən etmişəm. Bu, islahatlar yoludur, islahatlar vasitəsilə istehsalın artırılması, inkişaf etdirilməsi, mülkiyyətin özəlləşdirilməsi, özəl bölmənin inkişafına geniş yer verilməsi, bazar iqtisadiyyatı, insanlara sərbəstlik verilməsi, sahibkarlığa, təşəbbüskarlığa şərait yaradılmasıdır. Bu, dövlət siyasətimizin əsas prinsipləridir”.
Heydər Əliyev 1993-cü ildə hakimiyyətə gəldikdən sonra ölkədə makroiqtisadi sabitliyin bərqərar olmasına istiqamətlənmiş tədbirlər həyata keçirilməyə başlandı. Onun başlıca istiqamətini dövlət mülkiyyətinin özəlləşdirilməsi,  sahibkarlıq təşəbbüsünün inkişaf etdirilməsi, istehsalın səmərəsinin yüksəldilməsi təşkil edirdi. Kiçik və orta sahibkarlığın inkişafı da dövlətin iqtisadi siyasətinin əsas  istiqamətlərindən biri idi. 
Artıq 1995-ci ildən dövlət əmlakının özəlləşdirilməsinin birinci mərhələsi başa çatdı və ikinci  özəlləşdirmə proqramının həyata keçirilməsinə başlanıldı. Heydər Əliyevin rəhbərliyi ilə sahibkarlara dövlət maliyə köməyi sistemi formalaşdırıldı, vergi yükünün azaldılması istiqamətində dövlət səviyyəsində müəyyən addımlar atıldı. Mənfəət və əlavə dəyər vergisi dərəcələri, məcburi sığorta haqqı aşağı salındı, kiçik sahibkarlıq sübyektlərinin bir hissəsinə vahid vergi tətbiq edildi. 
Tədqiqatçılar müstəqilliyin bərpa edildiyi 1991-ci ildən indiyə kimi Azərbaycanda  mövcud iqtisadi inkişafı iki əsas mərhələyə ayırırlar. Birincisi, 1991-1995-ci illəri əhatə edən iqtisadi xaos və ya tənəzzül dövrü. İkincisi, 1996-cı ildən başlayaraq davam edən makroiqtisadi sabitlik və dinamik iqtisadi inkişaf dövrü. 
Birinci dövrdə Azərbaycan Respublikasının qarşılaşdığı misli görünməmiş siyasi (1991-1993-cü illərdə siyasi vəziyyətin qeyri-sabitliyi nəzərdə tutulur),  hərbi  (Ermənistanın Azərbaycana qarşı hərbi təcavüzü nəticəsində ölkə ərazisinin 20%-i indiyədək erməni silahlı qüvvələrinin işğalı altındadır)  tənəızzül ölkənin inkişafına ciddi surətdə mənfi təsir göstərmişdir. 
İkinci dövrdə ölkədə yaranmış siyasi stabillik şəraitində  Azərbaycan Respublikasında ciddi  iqtisadi islahatlara,  qiymətlərin və xarici iqtisadi fəaliyyətin liberallaşdırılması başlanılmışdır. 
Bu dövr ərzində həyata keçirilən iqtisadi islahatların rəsmiləşdirilməsi baxımdan digər bir istiqamət kimi 1993-cü ildə təsdiq edilmiş ''Azərbaycanda Sahibkarlığın İnkişafı  (1993-1995)'' adlı Dövlət Proqramını qeyd etmək olar. 1993-cü ilə qədər ölkədə sahibkarlıq sektoru istiqamətində ciddi islahatlar həyata keçirilməmişdi. Sonradan belə bir proqramın qəbul edilməsi və onun həyata keçirilməsinə başlanması kiçik və orta sahibakarların sayı çoxalmasına və  onların xarici iqtisadi fəaliyyəti genişlənməsinə kömək göstərdi. Ən böyük nailiyyət isə ondan ibarətdir ki, bu dövrdə ölkəmizdə aparılan müstəqil dövlət quruculuğu prosesində iqtisadi islahatların və inkişafın mahiyyət etibarı ilə yeni bir modeli - Azərbaycan modeli yarandı. 
Heydər Əliyevin apardığı siyasət nəticəsində 1995-ci ildən başlayaraq iqtisadiyyatın bazar münasibətləri əsasında qurulması, dövlət mülkiyyətinin özəlləşdirilməsi və azad sahibkarlığın inkişafı üçün əlverişli şərait yaradıldı. Aqrar islahatların həyata keçirilməsi, torpaqların, mal-qaranın və əmlakın kəndlilərə paylanması ilə qiymətlərin sərbəstləşdirilməsi  məzmunca fərqli münasibətlər formalaşdı. 
Heydər Əliyev islahatların ardıcıl və sistemli şəkildə həyata keçirilməsinə çalışırdı. Bunun üçün  islahatların mükəmməl qanunvericilik bazası yaradılır, onun beynəlxalq tələblərə uyğunlaşdırılması həyata keçirilirdi. Heydər Əliyevin rəhbərliyi dövründə iqtisadi sahələrin tənzimlənməsi ilə bağlı 70-dən artıq qanun qəbul edilmiş, 100-dən çox fərman və sərəncam imzalanmış, 30-a yaxın dövlət proqramı təsdiq edilmişdir. Bu hüquqi sənədlərin əsas məqsədi müstəqil Azərbaycan dövlətinin iqtisadi əsaslarının möhkəmləndirilməsi, bazar iqtisadiyyatının formalaşdırılması, dövlət idarəetməsinin təkmilləşdirilməsi olmuşdur.
Sahibkarlığın inkişafı və özəlləşdirmənin həyata keçirilməsi ilə əlaqədar görülən tədbirlər nəticəsində ÜDM-də özəl sektorun xüsusi çəkisi artaraq 1994-cü ildəki 29%-dən 2011-ci ildə 81%-i ötmüşdü.
Heydər Əliyevin  birinci mərhələdə  güclü dövlət tənzimlənməsi ilə böhrandan çıxmaq, ikinci mərhələdə iqtisadiyyatın sabitliyini təmin etmək, üçüncü mərhələdə isə iqtisadi dirçəlişə nail olmaq məqsədini əsas götürmüşdü. Hər bir mərhələyə uyğun həyata keçirilən iqtisadi islahatlar nəticəsində 1996-cı ildə respublika iqtisadiyyatında sabitlik təmin edilmiş, 1997-ci ildən sosial-iqtisadi inkişafda müsbət meyillər özünü göstərməyə başlamışdır.
Heydər Əliyev1994-cü ildən başlayaraq həyata keçirdiyi  yeni neft strategiyası Azərbaycanın dünya iqtisadi sisteminə inteqrasiyasında və ölkəyə xarici investisiyaların cəlb olunmasında həlledici rol oynadı.
1994-cü il sentyabrın 20-də dünyanın 8 ölkəsini təmsil edən 11 transmilli neft şirkəti ilə "Əsrin müqaviləsi"nin imzalandı. Azərbaycan MDB məkanında Qərbin iri neft şirkətləri ilə böyük miqyasda saziş imzalayan ilk dövlət idi. 1996-cı ildə Bakı-Novorossiysk, 1999-cu ildə isə Bakı-Supsa ixrac neft kəmərlərinin istismara verilməsi və Bakı-Tbilisi-Ceyhan əsas ixrac neft kəmərinin inşası ilə bağlı sazişin imzalanması ilə Azərbaycan neftinin ixrac marşrutlarının diversifikasiyasına nail olundu.
Bununla yanaşı, Azərbaycan qazının qərb bazarına ixracının təmin olunması üçün Bakı-Tbilisi-Ərzurum qaz kəmərinin inşasına da başlanıldı.
Elektroenergetika sənayesinin inkişafını təmin etmək məqsədi ilə bu sahəyə xarici investisiyaların cəlb edilməsinə xüsusi diqqət yetirilmiş, bunun sayəsində Şimal DRES, Yenikənd su elektrik stansiyası tikilib istifadəyə verilmiş, Bakı İES-in yenidənqurulması üzrə işlər başa çatmışdır.
Heydər Əliyevin 1999-cu ildə imzaladığı fərmanla neftdən əldə edilən mənfəət neftinin satışından daxil olan vəsaitlərin səmərəli idarə olunması, həmin vəsaitlərin prioritet sahələrin inkişafına və sosial-iqtisadi baxımdan mühüm əhəmiyyət kəsb edən layihələrin həyata keçirilməsinə yönəldilməsini təmin etmək üçün Dövlət Neft Fondu yaradıldı. Bu barədə  Heydər Əliyev "neft Azərbaycanın ən böyük sərvəti olub, xalqa, özü də təkcə indiki nəslə deyil, həm də gələcək nəsillərə mənsubdur" deyirdi.  Müasir dövrdə beynəlxalq təşkilatlar tərəfindən fondun fəaliyyəti və bu sahədə şəffaflığın təmin edilməsi yüksək qiymətləndirilir. 
Heydər Əliyevin müəyyən etdiyi sosial-iqtisadi siyasətin mühüm istiqamətlərindən biri də infrastrukturun inkişaf etdirilməsi olmuşdur. Azərbaycanın beynəlxalq nəqliyyat sisteminin gücləndirilməsi üçün TRASEKA, Şimal-Cənub, İNOGEYT Proqram layihələri həyata keçirilmişdir.
Azәrbaycanda rabitә sahəsinin inkişafı da Heydər Əliyevin diqqət mərkəzində olmuş, müxtәlif sahәlәrdә fəaliyyət göstərən yeni birgә müәssisәlәr yaradılmışdır. Ölkәdә "Azercell "  vә "Bakcell" kimi mobil telefon operatorları yaradıldı.
1993-cü ildə “Azərbaycanda sahibkarlığın inkişafı (1993-1995)'' Dövlət Proqramı, 17 iyun 1996-cı il tarixində “İstehsal, xidmət, maliyyə-kredit fəaliyyətinə dövlət nəzarətinin qaydaya salınması və əsassız yoxlamaların qadağan edilməsi barədə”  fərman imzalandı.  Heydər Əliyevin təşəbbüsü və rəhbərliyi ilə 1995-ci ildən başlayaraq iqtisadiyyatın bazar münasibətləri əsasında qurulması, aqrar islahatların həyata keçirilməsi, dövlətə məxsus torpağın, mal-qaranın və əmlakın paylanması, məhsulun qiymətlərinin sərbəstləşdirilməsi və s. bu kimi tədbirlər aqrar bölmənin sosial və sahə strukturuna ciddi təsir göstərmişdir. 
Həmçinin Heydər Əliyevin uğurla həyata keçirdiyi torpaq islahatı Azərbaycan kəndlisini torpağın həqiqi sahibinə çevirdi onu böhranlı vəziyyətdən çıxardı və ona yeni həyat verdi.
Özəlləşdirilmiş torpaqlarda səmərəli təsərrüfatçılığın, sahibkarlığın inkişafının təmini məqsədilə ümummilli liderimizin təşəbbüsü ilə kənd təsərrüfatı məhsulları istehsalçılarının əvvəlki vergi borcları silinmiş, onlara müddətli vergi tətillərinin verilməsinə başlanmışdır. Nəticədə aqrar bölmədə özəl sektorun xüsusi çəkisi bu gün demək olar ki, 100 faizə çatmışdır.
Heydər Əliyev gələcək iqtisadi inkişafın məhz özəl sektorla bağlı olduğunu vurğulayırdı: "Sahibkarlığın inkişaf etdirilməsi, sərbəst iqtisadiyyata yol verilməsi, bazar iqtisadiyyatının yaradılması bizim strateji yolumuzdur".
Sahibkarlığın inkişafı sahəsində dövlət proqramları qəbul olunmuş, sahibkarlar üçün vergi yükü  azaldılmış,  mənfəət və əlavə dəyər vergisi dərəcələri, məcburi sığorta haqqı aşağı salınmış, kiçik sahibkarlıq subyektlərinin bir qisminə vahid vergi tətbiq edilməyə başlanılmışdır.
Heydər Əliyev iqtisadi islahatların, dövlət əmlakının özəlləşdirilməsinin zəruri olduğunu aydın görürdü. Onun rəhbərliyi ilə dövlət mülkiyyətinin özəlləşdirilməsinin qanunvericilik bazası yaradılmış və müvafiq dövlət proqramları təsdiq olunmuşdur. 
Heydər Əliyev eyni zamanda müstəqil Azərbaycanın xarici iqtisadi siyasətinin də əsasını qoymuşdur. Bu siyasətin başlıca məqsədi Azərbaycanın dünya iqtisadi sistemində layiqli yer tutmasına nail olmaqdan, xarici ölkələrlə qarşılıqlı maraq prinsipi əsasında səmərəli əməkdaşlıq münasibətləri qurmaqdan ibarət olmuşdur.
Heydər Əliyev strategiyasının həyata keçirilməsi nəticəsində müstəqilliyin ilk illərində baş vermiş tənəzzülün qarşısı uğurla alındı və 1995-ci ildən Azərbaycanda inkişafın yeni mərhələsi - bərpa və dinamik inkişaf dövrü başlandı. 1995-2003-cü illər ərzində ümumi daxili məhsul 90,1 faiz, dövlət büdcəsinin gəlirləri 3 dəfə, ölkənin valyuta ehtiyatları 85 dəfə, sənaye məhsulunun həcmi 25,2 faiz, kənd təsərrüfatı istehsalının həcmi 53,9 faiz, xarici ticarət dövriyyəsi 4 dəfə, iqtisadiyyatda məşğul olanların orta aylıq real əməkhaqqı 5,1 dəfə artdı, inflyasiya səviyyəsi 2-3 faizə qədər endirildi, bütün maliyyə mənbələri hesabına iqtisadiyyata yönəlmiş investisiyaların ümumi həcmi 20 milyard ABŞ dollarını keçdi.
Heydər Əliyev  təkamül yolu ilə yeni iqtisadi sistemə transformasiyanı  təmin etdi. Özəlləşdirmənin həyata keçirilməsi sayəsində iqtisadiyyatın strukturunda ciddi keyfiyyət dəyişiklikləri baş verdi və liberal iqtisadiyyatın formalaşması üçün əlverişli şərait yarandı.
Heydər Əliyevinidarəçilik qabiliyyəti nəticəsində əldə olunmuş nailiyyətlər sonrakı illərdə ölkə iqtisadiyyatının davamlı və dinamik inkişafı üçün möhkəm zəmin yaratdı. Belə ki, 2004-2009-cu illər ərzində ÜDM 2,8 dəfə, dövlət büdcəsinin gəlirləri 4,8 dəfə, orta aylıq əmək haqqı 3 dəfə, minimum pensiyanın məbləği 3,8 dəfə, minimum əmək haqqı 6,3 dəfə artmış, 33 mindən artıq yeni müəssisə, 840 mindən artıq iş yeri açılmış, yoxsulluğun səviyyəsi 4,1 dəfə azalaraq 11 faizə enmişdir.
Hazırda Azərbaycanda 73 minə yaxın kiçik müəssisə vardır və bu müəssisələrin 44 faizindən çoxu bölgələrdə yerləşir, fiziki şəxs kimi sahibkarlıqla məşğul olanların sayı isə 488,2 min nəfərdir və onların da əsas hissəsi - 65,6 faizi regionların payına düşür. Artıq  Azərbaycanın məhsul ixrac etdiyi 105 ölkənin  arasında  özəl sektorun  istehsal  məhsullarun çəkisi artmaqdadır. 

                §  20. Heydər Əliyevin neft siyasəti

Dərin mənəvi, mədəni, elmi iqtisadi, potensiala, əlverişli coğrafi-siyasi mövqeyə malik Azərbaycan həm də özünün zəngin təbii sərvətləri ilə məşhurdur. Bu sərvətlər içərisində neft əsas yer tutur. Azərbaycan xalqının ümummilli lideri Heydər Əliyevin müdriklik və uzaqgörənliklə, dərin inam və qətiyyətlə, məqsədyönlü və ardıcıl şəkildə həyata keçirdiyi qlobal, genişmiqyaslı və çoxşaxəli iqtisadi siyasət nəticəsində bu gün neft onun əsl sahibi olan Azərbaycan xalqına xidmət edərək ölkəmizin siyasi müstəqilliyinin, iqtisadi tərəqqisinin, insanlarımızın rifahının təmin edilməsinə yönəldilmişdir.
Azərbaycan neft sənayesi özünün 150 illik tarixi ərzində böyük inkişaf yolu keçmişdir. Lakin Azərbaycan xalqı yalnız XX əsrin sonlarında müstəqillik qazandıqdan sonra bu sərvətlərdən tam bəhrələnmək imkanı qazanmışdır. Bu imkanı reallığa çevirən isə Heydər Əliyev olmuşdur.
Bütün dünyada qədim neft diyarı kimi tanınmış Azərbaycanda neftin sənaye üsulu ilə hasilatı hələ XIX əsrin ortalarından başlanmışdır. 1848-ci ildə Bakıda, Bibiheybət yatağında qazılmış quyudan vurmuş neft fontanı Azərbaycanda "qara qızılın" sənaye üsulu ilə çıxarılmasının əsasını qoymuşdur. Artıq 1899-cu ildə Azərbaycan neft hasilatı və emalı üzrə dünyada birinci yerə çıxmış, dünya neft hasilatının yarısını vermişdir.
XIX əsrin 70-ci illərindən etibarən Azərbaycan neft sənayesinə xarici kapitalın güclü axını başlanmışdır. Neft sənayesinin inkişafı yerli sahibkarların böyük bir nəslini yetişdirmişdir. Hacı Zeynalabdin Tağıyev, Musa Nağıyev, Şəmsi Əsədullayev və başqaları öz bacarığı, istedadı və əməksevərliyi sayəsində iri neft sənayeçilərinə çevrilmiş, xalqın, millətin rifahı üçün böyük işlər görmüşlər.
İkinci Dünya müharibəsi illərində Sovet İttifaqında çıxarılan neftin 75 faizini verən Azərbaycan cəbhəni yanacaqla təmin edərək alman faşizmi üzərində qələbədə böyük rol oynamışdır.
1949-cu ildə açıq dənizdə, Bakı şəhərindən 100 kilometr məsafədə o zaman üçün nadir yataq sayılan “Neft Daşları” sahəsində vuran neft fontanı dənizdə neftçıxarmanın yeni mərhələsinin başlanğıcını qoymuşdur. Azərbaycan dünyada ilk dəfə olaraq açıq dənizdə neft çıxarmağa başlamışdır.
XX əsrin 70-80-ci illəri Azərbaycan neft sənayesinin böyük nailiyyətləri ilə yadda qalaraq onun inkişafı, maddi-texniki bazasının möhkəmlənməsi illəri olmuşdur. Həmin illərdə də respublikamızın neft sənayesinin bütün uğurları Azərbaycana rəhbərlik etmiş Heydər Əliyevin adı ilə sıx bağlıdır.
Bu illər Azərbaycan neftçiləri tərəfindən dənizin daha dərin sahələrinin mənimsənilməsi ilə səciyyələnmişdir. Məhz bu dövrdə görülən məqsədyönlü tədbirlər nəticəsində neft sənayesi möhkəmlənmiş və onun geniş infrastrukturu yaranmışdır. Azərbaycanda dəniz yataqlarının işlənilməsi üçün qazma qurğuları, dənizdə tikinti işlərini təmin etmək üçün xüsusi gəmilər, texnika və avadanlıq gətirilmiş, Bakı dərin dəniz özülləri zavodu kimi nəhəng strateji istehsalat qurğusu tikilmişdir. Bununla yanaşı neft emalı, neft-kimya sənayesinin və neft maşınqayırmasının inkişafında böyük sıçrayış olmuşdur.
Ötən əsrin 70-ci illərinin əvvəllərindən etibarən Xəzərdə planlı surətdə geoloji-kəşfiyyat işlərinin təşkili və həyata keçirilməsi də Heydər Əliyevin misilsiz tarixi xidmətlərindəndir. Heydər Əliyevin həmin  illərdə respublikanın həyatının bütün sahələrində olduğu kimi neft sənayesində də gördüyü işlər onun uzaqgörən planlarının - Azərbaycanı "Əsrin müqaviləsi"nə, deməli xalqımızın müstəqilliyinə və rifahına doğru aparmaq niyyətlərinin əsasını təşkil edirdi.
Heydər Əliyev Azərbaycanın təbii sərvəti haqqında deyirdi : “Azərbaycanın böyük neft və qaz sərvətlərinə malik olması bizim xalqımızınxoşbəxtliyidir və bu gün üçün, gələcək üçün, xalqımızın yaxşı yaşaması üçün ölkəmizin inkişaf etməsi üçün ən əsas amildir”.
Müstəqillik tariximizin ilk illərində neft və qaz hasilatının artımına ölkənin qarşıdakı iqtisadi və sosial çətinliklərin aradan qaldırılmasının əsas vasitələrdən biri kimi baxılırdı. Belə bir şəraitdə maliyyə vəsaitinin məhdudluğu xarici şirkətlərin və investorların cəlb olunmasını strateji zərurətə çevirmişdi. Lakin Ermənistanın Azərbaycana qarşı təcavüzü ilə yanaşı, ölkəni bürümüş daxili ziddiyətlər, səbatsızlıq, özbaşınalıq Qərbin neft şirkətlərini Azərbaycandan çəkindirdi. Eyni zamanda aparılan danışıqlarda isə Azərbaycanın iqtisadi maraqları tam təmin olunmurdu.
Azərbaycan neftinə maraq göstərən xarici neft şirkətləri ilə hələ ötən əsrin 80-ci illərin axırlarından aparılan danışıqlar artıq 1993-cü ilin yazında başa çatmaq üzrə idi. Həmin dövrdə Azərbaycan elə bir müqavilənin imzalanmasına yaxınlaşmışdı ki, o nəinki xalqın mənafelərini nəzərə almır, həmçinin ölkənin qiymətli təbii sərvətini talan edərək iqtisadiyyata böyük ziyan vururdu.
Yalnız xalqın iradəsi və təkidi ilə 1993-cü ildə Heydər Əliyevin hakimiyyətə qayıdışı Azərbaycanın siyasi və iqtisadi həyatında taleyüklü dəyişikliklərin başlanğıcını qoydu.
Neft müqaviləsi üzrə müzakirələrə, danışıqlara faktiki olaraq yenidən başlandı və nəhayət, çətin danışıqlar prosesindən sonra Azərbaycanın maraqlarına tamamilə cavab verən müqavilə şərtləri əldə edildi.
1994-cü il sentyabrın 20-də Bakıda "Gülüstan" sarayında Qərbin neft şirkətləri ilə bağlanmış neft sazişi müstəqil Azərbaycan Respublikasının yeni tarixinin şanlı səhifəsini açdı. Sonradan haqlı olaraq "Əsrin müqaviləsi" adlandırılan bu saziş həqiqətən müstəqil Azərbaycanın neft salnaməsinə əbədi həkk olundu.
"Əsrin müqaviləsi" adı ilə indi bütün dünyada tanınmış bu müqavilənin imzalanması və onun gerçəkləşməsi müstəqil Azərbaycanın iqtisadi inkişaf konsepsiyasını təşkil edən və böyük siyasətçi Heydər Əliyev tərəfindən işlənib hazırlanmış neft strategiyasının həyata keçirilməsinin parlaq təzahürüdür.
Azərbaycanın "Əsrin müqaviləsi"ndən başlanan yolu haqqında Heydər Əliyev demişdi: "1994-cü ildən Azərbaycan dövləti özünün yeni neft strategiyasını həyata keçirir və bu strategiyasının da əsas mənası, əsas prinsipləri Azərbaycanın zəngin təbii sərvətlərindən, o cümlədən neft və qaz sərvətlərindən Azərbaycan xalqının rifahı naminə daha da səmərəli istifadə etməkdən ibarətdir".
Ötən dövrdə Heydər Əliyevin bilavasitə iştirakı ilə Bakıda, həmçinin dünyanın ən böyük paytaxtları - Vaşinqton, Moskva, London, Parisdə xarici ölkələrin neft şirkətləri ilə 21 neft sazişi imzalanmışdır. Bu gün həmin sazişlərin həyata keçirilməsində dünyanın 14 ölkəsinin 30 neft şirkəti iştirak edir.
Bu sazişlərdə Azərbaycanın neft-qaz sənayesinə təxminən 60 milyard ABŞ dolları həcmində sərmayə qoyulması nəzərdə tutulmuşdur. Bu məbləğdən 4,5 milyardı artıq ölkəmizə investisiya şəklində qoyulmuşdur.
Hazırda Azərbaycanın bütün kateqoriyaları üzrə karbohidrogen ehtiyatları 4 milyard tondan çoxdur ki, bu da Azərbaycanı dünyanın ən iri neft regionları sırasına çıxarır.
1999-cu il aprelin 17-də müstəqil Azərbaycanın tarixində fövqəladə əhəmiyyətli daha bir hadisə baş vermişdir. Azərbaycan Respublikasının Prezidenti Heydər Əliyev, Gürcüstan Prezidenti Eduard Şevardnadze və Ukrayna Prezidenti Leonid Kuçmanın iştirakı ilə Bakı-Supsa neft kəməri və Gürcüstanın Qara dəniz sahilindəki Supsa ixrac terminalı istismara verildi. "Çıraq" yatağından hasil olunan neftin Supsa limanından dünya bazarlarına ixracına başlanmış və ilk dəfə olaraq Azərbaycan nefti şimala yox, qərbə istiqamət götürmüşdür.
Real həyat növbəti dəfə ümummilli lider Heydər Əliyevin uzaqgörənliyini, onun siyasi, iqtisadi, kommersiya və digər risklərin dəqiq hesablanmış balansı və Azərbaycanın uzunmüddətli strateji maraqları üzərində qurduğu çoxvariantlı ixrac strategiyasının əsaslı olduğunu göstərdi.
Heydər Əliyevin neft strategiyasının əsas istiqamətlərindən biri Azərbaycan neftinin dünya bazarına nəqlidir. Bu sahədə Azərbaycanın mənafelərinin uzunmüddətli şəkildə qorunması, genişmiqyaslı beynəlxalq iqtisadi əməkdaşlığın inkişafı, regionda neft hasilatının artması ilə əlaqədar neftin dünya bazarlarına nəqlinin təmin edilməsi məqsədi ilə strateji əhəmiyyətli Bakı-Tbilisi-Ceyhan əsas ixrac boru kəməri layihəsinin gerçəkləşməsi üçün gərgin işlər həyata keçirilmiş, aparılan danışıqlar uğurla nəticələnmişdir.
Yalnız Heydər Əliyevin yüksək nüfuzu və müxtəlif ölkələrin dövlət və hökumət başçıları siyasi, işgüzar dairələrin nümayəndələri, neft şirkətlərin rəhbərləri ilə mütəmadi danışıqları nəticəsində Azərbaycan neftinin Türkiyəyə nəql olunması barədə mühüm hökumətlərarası sazişlər imzalanmışdır.
Neft strategiyasının növbəti mərhələsi ölkənin neft yataqlarının xarici şirkətlər ilə birgə işlənməsindən əldə edilən neft gəlirlərinin toplanaraq səmərəli idarə edilməsi, həmin vəsaitlərin öncül sahələrin inkişafına və sosial-iqtisadi baxımdan mühüm əhəmiyyət kəsb edən layihələrin həyata keçirilməsinə yönəldilməsi təşkil edirdi. 
Bu məqsədlə Heydər Əliyev 1999-cu il dekabrın 29-da Azərbaycan  Dövlət Neft Fondunun yaradılması haqqında fərman imzalamışdır. Bu strukturun fəaliyyəti ilə bağlı o  deyirdi: "... mənim məqsədim... Neft Fondunu Azərbaycanın gələcək nəsilləri üçün saxlamaqdır". Fondun yarandığı il onun aktivi cəmi 270 milyon ABŞ dolları idi. 2016-cı ilin 2-ci rübünün yekununa olan məlumata görə fondun aktivləri  35, 118 milyard ABŞ dollardır.
İndiyə qədər fonddan aşağıdakı layihələrə vəsaitlər ayrılmışdır :
1. Heydər Əliyev adına Bakı-Tbilisi-Ceyhan əsas ixrac boru kəməri layihəsində Azərbaycan Respublikasının iştirak payının maliyyələşdirilməsi – 297,9 mln. manat
 2. Qaçqın və məcburi köçkün ailələrinin sosial-məişət vəziyyətinin yaxşılaşdırılması və məskunlaşdırılması problemlərinin həlli – 1 962,9 mln. manat
3. Oğuz-Qəbələ zonasından Bakı şəhərinə su kəmərinin çəkilməsi – 779,6 mln. manat
 4. Samur-Abşeron kanalının rekonstruksiya edilməsi –1 259,2 mln. manat
5. Dövlət büdcəsinə transfertlər – 65 662,0 mln. manat
 6. Dövlət İnvestisiya şirkətinin nizamnamə kapitalının maliyyələşdirilməsi (2006-cı ildə başa çatıb) – 90,0 mln. manat
 7. “Bakı-Tbilisi-Qars yeni dəmir yolu” layihəsi – 521,1 mln. manat
8. “2007-2015-ci illərdə Azərbaycan gənclərinin xarici ölkələrdə təhsili üzrə Dövlət Proqramının” maliyyələşdirilməsinə - 166,0 mln. manat
9. AÇG üzrə layihədə ARDNŞ-nin iştirak payının maliyyələşdirilməsi – 87,6 mln. manat
 10. “STAR” neft emalı kompleksinin tikintisi – 723,2 mln. manat
 11. “Cənub Qaz Dəhlizi” QSC-nin nizamnamə kapitalında dövlətin iştirak payının maliyyələşdirilməsi – 974,7 mln. Manat
Həmçinin ARDNF 2012-ci ildən etibarən Avropanın London, Moskva, Paris, Milan kimi bir sıra önəmli şəhərlərində, eləcə də Asiyada yerləşən müvafiq ofis və ticarət komplekslərinə investisiyalar yatırmaqdadır. Fond Asiyada ilk daşınmaz əmlaka investisiya yatırımını Cənubi Koreyanın Seul şəhərində gerçəkləşdirmişdir. 
· Londonun Seynt Ceyms 78 ünvanında yerləşən və dəyəri 177 350 000 İngilis funt sterlinqi (285 550 000 ABŞ dolları) təşkil edən ofis kompleksi (investisiya prosesi 2012-ci ilin dekabr ayında başa çatdırılmışdır);
· Moskva şəhərinin biznes mərkəzi “Tverskaya 16” ünvanında yerləşən və dəyəri 133 000 000 ABŞ dolları təşkil edən “Qalereya Aktyor” ofis-ticarət mərkəzi (investisiya prosesi 2012-ci ilin dekabr ayında başa çatdırılmışdır);
· Paris şəhərinin Vandom meydanı 8 ünvanında yerləşən, dəyəri 135 000 000 avro (180 000 000 ABŞ dolları) təşkil edən ofis və ticarət obyektlərindən ibarət olan daşınmaz əmlak kompleksi (investisiya prosesi 2013-cü ilin mart ayında başa çatdırılmışdır);
· Seul şəhərinin 203 Euljiro2-ga, Jung-gu ünvanında yerləşən və dəyəri 447 000 000 ABŞ dolları təşkil edən “Payn Avenyu A qülləsi” ofis kompleksi;
· Tokio şəhərinin Ginza rayonunda, Çou avenyuda yerləşən və dəyəri 52,3 milyard yapon yeni (432 073 855 ABŞ dolları) təşkil edən Kirarito Ginza ticarət obyekti;
· Milan şəhərinin tarixi biznes mərkəzində Via Meragvili 7 ünvanında yerləşən və dəyəri 97 milyon avro təşkil edən Palazzo Turati ofis binası.
Azərbaycan Respublikası Dövlət Neft Fondunun investisiya portfelinin diversifikasiyası və gəlirliliyinin artırılması məqsədilə Azərbaycan Respublikası Prezidenti İlham Əliyevin 2011-ci il 27 oktyabr tarixli 519 nömrəli Fərmanı ilə “Azərbaycan Respublikası Dövlət Neft Fondunun valyuta vəsaitlərinin saxlanılması, yerləşdirilməsi və idarə edilməsi haqqında Qaydalar”a dəyişikliklər edilmiş, bu qaydalara uyğun olaraq yeni investisiya siyasəti qəbul edilmişdir. Yeni investisiya siyasətinə əsasən investisiya portfelinin məcmu dəyərinin 5%-ə qədəri qızıla investisiya edilə bilər.
20 iyun  2016-cı il tarixinə ARDNF-nin investisiya portfelinə daxil edilmiş qızılın miqdarı 30 175 kq (970 146 troya unsiyası) təşkil etmişdir.
1999-cu il noyabrın 18-də ATƏT-in İstanbul Zirvə görüşünün gedişində Azərbaycan Respublikasının Prezidenti Heydər Əliyev, Gürcüstanın Prezidenti Eduard Şevardnadze və Türkiyə Cümhuriyyətinin Prezidenti Süleyman Dəmirəl "Xam neftin Azərbaycan Respublikası, Gürcüstan və Türkiyə Cümhuriyyətinin ərazilərilə Bakı-Tibilisi-Ceyhan əsas ixrac boru kəməri vasitəsilə nəql edilməsinə" dair saziş imzalamışlar. Eyni zamanda Azərbaycan Respublikası, Gürcüstan, Türkiyə Cümhuriyyəti, Qazaxıstan Respublikası və Amerika Birləşmiş Ştatlarının Prezidentləri bu layihəni dəstəkləyən "İstanbul Bəyannaməsini" imzalamışlar. Bununla da Azərbaycanın uzunmüddətli siyasi, iqtisadi mənafelərinin təmin edilməsi, genişmiqyaslı beynəlxalq əməkdaşlığın həyata keçirilməsi, eyni zamanda regionda sülhün, sabitliyin və təhlükəsizliyin bərqərar edilməsi üçün Heydər Əliyev tərəfindən növbəti mühüm addım atılmışdır.
Heydər Əliyevin dərindən düşünülmüş neft strategiyası nəticəsində Azərbaycan Xəzər dənizinin nəhəng enerji potensialını ilk mənimsəyən və regionun inkişafında keyfiyyətcə yeni iqtisadi modeli formalaşdıran, Avropa və Asiya arasında siyasi və ticarət əlaqələrinin genişləndirilməsində, Qafqaz nəqliyyat dəhlizinin inkişafında, İNOQEYT, TRASEKA və digər nəhəng layihələrin gerçəkləşməsində Xəzəryanı və Qafqaz regionunda mühüm rol oynayan bir dövlətə, dünyanın neft mərkəzlərindən birinə çevrilmişdir.
                                                              Mənbə  http://azerbaijan.az saytı

            §  21. Heydər Əliyevin Azərbaycan Respublikasının 
              yeni xarici siyasət kursunun formalaşdırılmasında rolu

Azərbaycan 1991-ci ildə dövlət müstəqilliyini bərpa etdikdən sonra dövlət qarşısında duran strateji  vəzifələrdən biri də milli maraqlara əsaslanan xarici siyasət kursunun müəyyən edilməsi və həyata keçirilməsi idi.  Bu daxili siyasətlə həmahəng olmalı, beynəlxalq birlikdə Azərbaycanın nüfuzunun artmasına, müttəfiqlərlə dostluğun möhkəmləndirilməsinə kömək etməli idi.
  Ancaq müstəqilliyin ilk illərində hakimiyyətdə olan siyasi komandalar bu sahədə ciddi bir fəaliyyət göstərmədilər, əksinə qeyri-səriştəsizlikləri ölkə üçün beynəlaq aləmdə xeyli ciddi problemlər yaratdı, Azərbaycana qarşı bir sıra təzyiqlərin yaranmasına səbəb oldu.
1993-cü ildə, ölkənin ağır zamanında siyasi hakimiyyətə qayıdan Heydər Əliyev ölkənin strateji maraqları əsasında Azərbaycanın mövcud xarici siyasətini yenidən qurdu. Həmin dövrdə parlament sədri seçilərkən Heydər Əliyev xarici siyasətin başlıca vəzifələrini və istiqamətləri haqqında mövqeyni belə bildirdi: “Azərbaycanın ...  elə xarici siyasəti olmalıdır ki, Azərbaycanı dünya dövlətləri birliyinə bağlasın, Azərbaycanın bütün dövlətlərlə əlaqəsini, Azərbaycanın mənafeyini təmin etsin və Azərbaycanı de-fakto dünya miqyasında bir müstəqil dövlət kimi tanıtmağı təmin edə bilsin. Azərbaycanın indiyə qədər belə sağlam düşüncəli xarici siyasəti olmayıbdır”.
Həmin çıxışında Heydər Əliyev bu sahədə olan problemlərə belə fikir bildirmişdi: “Azərbaycanın bütün dövlətlərlə gərək bərabər hüquqlu əlaqəsi olsun, Türkiyə ilə, İran ilə, qonşu Gürcüstan ilə, Rusiya ilə də, Amerika ilə də, Avropa dövlətləri ilə də, Ərəbistan dövlətləri ilə də, müsəlman dövlətləri ilə də, türkdilli dövlətlərlə də, Mərkəzi Asiya dövlətləri ilə, Qazaxıstanla da bərabər hüquqlu əlaqələri olmalıdır”.
Heydər Əliyev ilk növbədə keçmiş hakimiyyətlərin xarici siyasət sahəsində buraxdığı  ağır səhvlər  nəticəsində Azərbaycan ətrafında formalaşmış çox gərgin beynəlxalq siyasi vəziyyəti aradan qaldırmaq istiqamətində iş aparmağa, ölkənin strateji maraqlarını  regiona xüsusi təsiri olan ayrı-ayrı dövlətlərin maraqları ilə uzlaşdırmağa yönəlmiş siyasət xətt yürütməyə başladı. 
Heydər Əliyev hakimiyyətdə olduğu ilk günlərdən Azərbaycanın xarici siyasətində yer tutan özünütəcrid xəttindən imtina etdi. O bu siyasətin milli maraqlara və dövlətçiliyə zidd olduğunu dəfələrlə bildirir, onu “özümüzün özümüzə vurduğumuz zərbə” adlandırardı. Heydər Əliyev Azərbaycanın dövlətçilik maraqlarından irəli gələrək müxtəlif dövlətlərin Qafqaz və konkret olaraq respublikamız üzərində qurulmuş iqtisadi maraq və nüfuz dairəsi uğrunda mübarizəsini real qiymətləndirirdi. Xarici siyasət kursunda mövcud reallıqları nəzərə alan və ölkənin mənafelərinin qorunmasına yönəlmiş əməli dəyişikliklər edildi. Azərbaycanın  beynəlxalq münasibətlər sistemində yeri, qrup şəklində Avropa ölkələri və ABŞ-la, Türkiyə və türkdilli dövlətlərlə, Rusiya və keçmiş sovet respublikaları, islam dünyası, qonşu İranla, beynəlxalq təşkilatlarla əlaqələrinin prioritetləri müəyyənləşdirildi və həyata keçirilməyə başlandı.
Bunun üçün ilk növbədə, qonşu dövlətlərə münasibətləri qaydaya salmaq lazım gəlirdi. Azərbaycanın Müstəqil Dövlətlər Birliyinə daxil olması bu yöndə atılmış düzgün siyasi addım idi. Keçmiş sovet respublikaları ilə (Ermənistandan başqa)  ikitərəfli əlaqələrin möhkəmləndirilməsi istiqamətində ardıcıl iş aparıldı. 
Heydər Əliyev Azərbaycanın tarixən bağlı olduğu Rusiya ilə münasibətlərinimilli maraqların qarşlıqlı uzlaşma üzərində qurmasıbölgədə sabitliyin və təhlükəsizliyin təmin olunmasına ciddi təsir etdi. Aparılan siyasət  əlaqələrin dostluq və strateji tərəfdaşlıq səviyyəsində qurulmasın imkan verdi, münasibətlə tərəqqi və dinamizm gətirdi.
İki ölkə arasında 2008-ci ilin iyulunda Bakıda imzalanmış Dostluq və Strateji Əməkdaşlıq haqqında Bəyannamədə Ermənistan-Azərbaycan, Dağlıq Qarabağ münaqişəsinin dövlətlərin suverenliyi, ərazi bütövlüyü və sərhədlərinin toxunulmazlığını ehtiva edən beynəlxalq norma və prinsiplər əsasında tezliklə tənzimlənməsi xüsusi olaraq vurğulanır. 
Gürcüstan, Ukrayna və Moldova ilə münasibətlərin möhkəmləndirilib daha da genişləndirilməsi Azərbaycan Respublikasının xarici siyasətinin yeni mühüm uğuru oldu. Ukrayna Azərbaycan üçün sıx əlaqələrimiz olan,  hər cəhətdən inkişaf etmiş böyük və zəngin ölkəkimi, Gürcüstan  yaxın qonşu, orada yarım milyona yaxın soydaşlarımızın yaşayan ölkə kimi, Moldova SSRİ dövründən sıx əlaqələrin olduğu , Avropaya çıxışı olan  dövləti kimi əhəmiyyətlidir. 
Heydər Əliyevin yeni xarici siyasət kursunda Azərbaycanla qonşu, ilk növbədə islam  ölkələri ilə münasibətləri xüsusi yer tuturdu. Onun hakmiyyətinə qədər  bu ölkələrlə münasibətlərdə əvvəlki siyasi komandalar tərəfindən düçmənçilik münasibətləri yaradılmışdı. İranla siyasi-ideoloji qarşıdurma, Türkiyə ilə isə özündə tabeçilik ehtiva edən süni etnik birlik yaradılmışdı. Ona görə də  Heydər Əliyev az zamanda bu ölkələrlə qarşılıqlı faydalı əməkdaşlıq prinsiplərinə, beynəlxalq hüquq normalarına əsaslanan sivil münasibətlər qurdu. 
İranla münasibətlər yenidən qurularaq ölkələr arasındakı  gərginlik aradan qaldırıldı, qarşlıqlı maraqlara cavab verən münasibətlər yarandı. 
Türkiyə ilə münasibətlər iki qardaş, dost, ümumi strateji maraqlara cavab verən əlaqələr üzərində quruldu.Onlar parktiki olaraq bütün sahələri əhatə etdi, beynəlxalq birilkdə birgə siyasət yeridilməyə başlandı, əlaqələr “bir millət, iki dövlət” formulu əsasında quruldu. Türkiyənin Ermənistanla dipolomatik münasibətləri Azərbaycan torpaqlarının bir hissəsini işğal etdiyinə görə kəsməsi yüksək qiymətləndirldi, dövlət quruculuğunda Türkiyə təcrübəsindən geniş istifadə edildi, Azərbaycan ərazisində Türkiyə iş adamlarının fəaliyyətinə geniş imkan yaradıldı.
Heydər Əliyev Türkiyə də daxil olmaqla, bütün türkdilli dövlətlərin ümumi maraq və mənafelər naminə konsolidasiyası istiqamətində inamlı addımlar atılmasının tərəfdarı oldu və bu fəaliyyətə dəstək verdi.
Ulu Öndərin prezidentlik  dövrünün ilk illərindən xarici siyasətində əsas məsələ  Ermənistanın Azərbaycana qarşı davam edən təcavüzünün qarşısının alınması və müharibənin dayandırılması xüsusi əhəmiyyət kəsb edirdi. Dağlıq Qarabağ münaqişəsi ilə bağlı həqiqətləri, işğalçı dövlətin  təcavüzünün mahiyyəti vəmüharibə dövründə törətdikləri faciələri barədə informasiyaları dünyaya yaymaq xarici siyasət kursunda vacib məsələ idi. 1993-cü ilə qədər Azərbaycan ətrafında yaradılmış informasiya blokadasını yarmaq, dünya birliyinin diqqətinə çatdırmaq kimi vacib işlər öz həllini gözləyirdi.
Problemin  həlli istiqamətində Heydər Əliyev çoxşaxəli fəaliyyətində münaqişəni  beynəlxalq hüquq normalarına uyğun, Azərbaycanın ərazi bütövlüyü çərçivəsində nizama salınmasına çalışırdı. Problemin həllini ona qədər beynəlxalq birlikdə Ermənistan tərəfindən Azərbaycan barədə neqativ fikrin formalaşması, Ermənistanı təcavüzə məruz qalan ölkə kimi qələmə verə bilməklərində idi. Azərbaycan yalnız Heydər Əliyevin fəal diplomatiyası nəticəsində dünyanın aparıcı  dövlətlərinin və  beynəlxalq təşkilatların zorla cəlb olunduğumuz silahlı münaqişəyə münasibətini kökündən dəyişdirməyə nail ola bildi.
Heydər Əliyevin siyasəti nəticəsində problemin həlli ilə məşğul olacaq ATƏT Minsk Qrupunun həmsədrlər institutu mexanizmi yaradıldı, Ermənistan tərəfindən işğal edilmiş Azərbaycan əraziləri beynəlxalq status ala bilmədi, Ermənistanın izolyasiyası mümkün qədər baş tutdu. Beynəlxalq təşkilatların Dağlıq Qarabağ münaqişəsi barədə çoxsaylı ədalətli qərarları qəbul edildi. 
Amerika Birləşmiş Ştatları ilə münasibətlərin qurulmasında və daim yüksələn xətlə inkişaf etdirilməsində Heydər Əliyevin xidmətləri böyükdür. Müstəqil Azərbaycanla bu ölkə arasında diplomatik münasibətlər 1992-ci ildə yaradılmışdı, ancaq ABŞ-la münasibətlər qurmaq üçün   gərəkli işlər görülməmiş, Azərbaycanın maraqları qorunmamışdı. Buna nail olmaq və mövcud imkanları reallığa çevirmək üçün  1993-cü ildən sonra məqsədyönlü iş aparmaq,  maraqları uzlaşdırmaq, ticarət-iqtisadi əalaqəri gücləndirmək lazım gəldi. 1994-cü ilin sentyabrında Azərbaycan neftinin dünya bazarına nəqli üçün “Əsrin müqaviləsi” konkrtaktının imzalanması bu yolda ən mühüm və ən başlıca amil, Azərbaycanla Qərb arasındakı münasibətlərdə dönüş nöqtəsi oldu. Bu layihədən başlayaraq Qərbin  Azərbaycanala iqtisadi əməkdaşlığa, onun problemlərinə, geosiyasi əhəmiyyətinə maraq yarandı. Bu maraq həm də ABŞ-ın Azərbaycanın ərazi bütövlüyünü tanıdığını, münaqişəli problemin dinc yolla həllinə tərəfdar olduğunu bəyan etməsi ilə nəticələndi.
2001-ci ilin 11 sentyabr terror hadisələrindən dərhal sonra Heydər Əliyevin antiterror koalisiyasında fəal dəstək verməsi ABŞ-ın respublikamıza olan etimadını daha da gücləndirdi. Heydər Əliyevin ABŞ-la münasibətlərində real müanasibət tutması  “Azadlığı dəstək aktı”na ədalətsiz 907-ci düzəlişin qüvvəsinin dayandırılmasına gətirib çıxardı.
Heydər Əliyev dövlət başçısı seçildikdən sonra Azərbaycanın xarici siyasət kursunda bütövlükdə Avropa dövlətləri ilə münasibətlər yeni bir istiqamət təşkil etməyə başladı.Qısa müddət ərzində Azərbaycan Böyük Britaniya, Almaniya, Fransa, İtaliyanın simasında nüfuzlu müttəfiqlər qazandı. Avropanın siyasi və iqtisadi həyatında mühüm rol oynayan Belçika Krallığı, Hollandiya, Norveç və digər ölkələrlə qarşılıqlı faydalı əlaqələrin genişləndirildi. 
Azərbaycan Avropanın siyasi, iqtisadi və təhlükəsizlik sistemlərinə inteqrasiya sahəsindəki mütərəqqi təcrübəsindən səmərəli şəkildə yararlanmağa başladı. 
Azərbaycanın xarici siyasətində fəal istiqamətlərdən biri də Şərq hesab edilməyə başlandı.  Azərbaycanın xarici siyasətində Asiya-Sakit okean istiqamətinin də mühüm yer tutmasını şərtləndi. 
Azərbaycan Prezidenti Heydər Əliyevin xarici ölkələrə səfərləri, həmin ölkələrin dövlət başçıları, digər rəhbərləri və iş adamları ilə keçirdiyi məhsuldar görüşlər həmin ölkələrlə ikitərəfli və çoxtərəfli əməkdaşlığın gücləndirilməsinə təkan vermiş, onun keyfiyyətcə daha yüksək mərhələyə qədəm qoymasına şərait yaratmışdır.
Heydər Əliyevin uğurlu xarici siyasət fəaliyyətinin daha bir məqamı Azərbaycanın nüfuzlu beynəlxalq və regional təşkilatlarla münasibətlərin daha yüksək səviyyəyə qaldırılmasıdır. Azərbaycan BMT, ATƏT, Avropa Şurası, MDB, GUAM, İKT, QİƏT, İƏT kimi beynəlxalq təşkilatların üzvü olmaqla bərabər, Avropa İttifaqı, NATO, Dünya Bankı, Beynəlxalq Valyuta Fondu, Avropa Yenidənqurma və İnkişaf  Bankı, İslam İnkişaf Bankı və digər təşkilatlarla da fəal əməkdaşlıq etməyə başladı.
Azərbaycanın ardıcıl şəkildə Avratlantik məkanına inteqrasiyası da Heydər Əliyevin xarici siyasətinin əsas istiqamətlərindən biri hesab edilməyə başalndı. 1994-cü ildə NATO-nun “Sülh naminə tərəfdaşlıq” proqramı yeni müstəqillik qazanmış ölkələrə təklif olunduqdan dərhal sonra Heydər Əliyev Brüsselə səfər edərək ölkəmizin bu proqrama qoşulması haqqında çərçivə sənədini imzalamışdır. Avropa və Avratlantik birliyin dəyərləri ilə bölüşən Azərbaycan, çoxtərəfli Transatlantik təhlükəsizlik əməkdaşlığı proqramlarını uğurla inkişaf etdirərək Avropa qitəsində və onun sərhədlərindən kənarda təhlükəsizlik və sabitliyə töhfə verir. 
Prezident Heydər Əliyevin uğurlu daxili və xarici siyasəti nəticəsində 2001-ci ilin yanvarında Azərbaycan Avropa Şurasına tamhüquqlu üzv qəbul edildi. Təşkilatla sıx əməkdaşlıq şəraitində Azərbaycan qanunun aliliyinə əsaslanan demokratik cəmiyyət quruculuğunu gücləndirməyə başaldı. Ölkədə demokratikləşmə prosesləri, xüsusilə vətəndaş cəmiyyəti institutlarının gələcək inkişafı, vətəndaşların hüquq və əsas azadlıqlarının müdafiəsinin təmin edilməsi, dövlət idarəçiliyi sahəsində səmərəliliyin artırılması diqqət mərkəzində saxlanıldı.
Heydər Əliyevin düşünlümüş və milli maraqlara cavab verən siyasəti nəticəsində bu gün Azərbaycan dünya miqyasında geostrateji əhəmiyyətə malik olan əlverişli coğrafi mövqeyindən, zəngin təbii ehtiyatlarından və böyük potensialından istifadə edərək, Avropa ilə Asiya arasında körpü rolunu səmərəli surətdə həyata keçirir. 
Azərbaycan diasporunun təşkilatlanması, dünya azərbaycanlılarının Azərbaycan Respublikası ilə əlaqələrinin hüquqi, siyasi, ictimai və mədəni əsaslarının gücləndirilməsində Heydər Əliyevin rolu böyükdür. Onun irəli sürdüyü siyasi konsepsiya nəticəsində  Azərbaycan dövləti xarici ölkələrdə yaşayan soydaşlarımızla çoxşaxəli münasibətlər qurmağa başaldı. 
Heydər Əliyev tərəfindən atılmış bu strateji addımlar nəticəsində Azərbaycan beynəlxalq aləmdə öz siyasi mexanizm ilə təmsil olunaraq xarici dövlətlərlə və beynəlxalq təşkilatlarla ikitərəfli əlaqələr yaradaraq öz milli maraqlarının həyata keçməsini təmin edir.

§  22. Heydər Əliyev tərəfindən Azərbaycan Respublikasının 
        milli inkişaf və təhlkəsizlik xətti siyasətininnin müyyyənləşdirilməsi

Heydər Əliyevin bütün siyasi fəaliyyətinin analizi göstərir ki, o həm dövrünün çətin problemlərini uğurla həll edib, həm də gələcək dövr üçün metodoloji əsas hazırlayıb. Bu metodoloji sistemi isə Azərbaycanın uğurlu inkişaf strategeyası adlandırmaq olar. 
SSRİ tərkibində kiçik bir bölgənin inkişafını təmin etməklə onun gələcək taleyinin əsası qoyulmuş oldu.  Milli-tarixi dəyərlər qorunmaqla  Azərbaycanın müstəqilliyinə yol açıldı, o beynəlxalq birliyin layiqli bir üzvünə çevrildi. İlk növbədə stabillik və milli birlik yaradıldımaqla  dayanıqlı iqtisadi sistem quruldu və  uğurlu təcrübədən mükəmməl nəticə alındı. 
Ümumən götürdükdə Heydər Əliyevin dövlətçilik və idarəçilik siyasəti beynəlxalq aləmdə bir nümunə ola  bilir. Onun təcrübəsi bu gün siyasi elmin heydərəliyevşünaslıq kimi marqlı bir sahəsi kimi formalaşmışdır. Bu elmi sahə isə varislik və innovasiyanı özündə birləşdirir. 
Heydər Əliyevin qurduğu Azərbaycanın siyasi sistemin arxitekturası tarixi ənənələrdən, müasirliyin sintezindən, cəsarətli modernizmdən ibarətdir. Nümunəmiz  demokratiyanın təkmilləşmə laboratoriyasının ayrılmaz bir hissəsidir.  Bu nümunə vətəndaş cəmiyyətinin maraqlarına və ictimai etimada əsaslanan siyasət dövlətçiliyin maraqların xidmət edir. 
Dahi siyasətçinin və uğurlu dövlət xadiminin fəaliyyət obyekti əsasən Azərbaycan və onun xarici aləmlə münasibətləri olmuşdur.  O baxımdan Heydər Əliyevin siyasi fəaliyyəti sistemləşdirildikdə  Azərbaycan Respublikasının strateji inkişaf xəttinin müyyyənləşdirilmək mümkündür.
Bu strategiya dövlətçiliyin  bütün sahələrini əhatə edir və həm Azərbaycanın, həm inkişaf etmiş demokratik dövlətlərin təcrübəsinə söykənir.
Heydər Əliyev Azərbaycanın strateji inkişafını aşağıdakı istiqamətlərdə görürdü :
· Azərbaycanın müstəqil dövlətçiliyinin qorunması 
· Azərbaycanın hüquqi demokratik dövlət kimi inkişaf etməsi 
· Demokratik islahatçılığın cəmiyyətin aparıcı xəttinə çevrilməsi 
· Azərbaycançılıq ideologiyasının inkişaf etdirilməsi
· Azərbaycan xarici siyasətinin ölkənin milli maraqların uyğun qurulması və beynəlxalq birlikdə müttəfiqlərin artırılması siyasətinin aparılması 
· Vətəndaş cəmiyyəti quruculuğunun daima inkişaf etdirilməsi 
· İqtisadi inkişafın strategiyasının daima dəqiqləşdirilməsi
· Sahibkarlığın inkişafı və beynəlxalq əmək bölgüsündə fəal iştirak edilməsi 
· İnvestisiyaların cəlb edilməsində dövlətin tənzimləyici rolunun müəyyən edilməsi 
· Ekologiyanın qorunması və “yaşıl siyasətin” daima dəstəklənməsi
      -  Müstəqilliyin qorunub saxlanmasında və  ərazi bütövlüyünün təmin edilməsində əsas faktor kimi ordu quruculuğuna daima diqqət edilməsi
     - Müasir maliyyə-bank sisteminin formalaşmasına dövlət qayğısının artırılması
         -  Cəmiyyətdə modernləşmə ruhunun daima müdafiə edilməsi
              -  Dinamik  milli inkişaf strategiyasının daima  zənginləşdirilməsi
              -  Cəmiyyətdə zamanın tələbinə uyğun olaraq daima sosial-siyasi institutlaşma prosesinin yenilnməsi
                - Azad, demokratik milli mətbuatın inkişafına və müstəqilliyinin 
qorunubsaxlanmasına dəstək verilməsi
· Bələdiyyələrin və yerli idarəetmə orqanlarının inkişafına dövlət dəstəyinin artırılması
· Təhsilin və insanlara səhiyyə xidmətinin keyfityyyətinin artırılması üçün yolların axtarılması
· Əhalinin keyfiyyətli təhsil alması  üçün dövlət və özəl təhsil sistemlərinə diqqətin artırılması
· Cəmiyyətin sosial rifahının artırılması siyasətinin yürüdülməsi
· Regionların sosial-iqtisadi inkişafının daima diqqətdə saxlanıması
· Uşaqların problemlərinin daima diqqətdə saxlanılması



                                     Təkrar və məşğələ sualları
1. Heydər Əliyevin ikinci dəfə siyasi hakimiyyətə qayıdışının tarixi əhəmiyyətini əsaslandırın.
2. 1991-1993-cü illərdə ölkəmizdəki hərc-mərcliyin səbəbi nə idi ?
3. Nə səbəbdən  1991-1993-cü illərdə  Ermənistanın Azərbaycan torpaqlarına qarşı təcavüzünə ciddi cavab verilmirdi ?
4. Heydər Əliyevin Azərbaycanda siyasi hakimiyyətə qayıdışı niyə yeni siyasi bir dövr adlandırırlır ?
5. Hansı səbəblər Azərbaycanın  yeni Konstitusiyanın qəbulunu vacib edirdi ?
6. Heydər Əliyev ikinci dəfə siyasi hakimiyyətə gəldikdən sonra ilkin hansı addımları atdı ?
7. Heydər Əliyevin arxitektoru olduğu Azərbaycanın yeni konstitusiyasında demokratik hüquqi dövlətin hansı  prinsipləri əksini tapmışdır ?
8. Azərbaycan Respublikasında hüquq sistemində köklü islahatların keçirilməsində  Heydər Əliyevin rolunu əsaslandırın.
9. İnsan hüquq və azadlıqlarının təmin edilməsi məqsədilə həyata keçirilən hüquqi islahatları sadalayın.
10.  Heydər Əliyev milli iqtisadi inkişaf modelinin müəllifi kimi səciyyələndirin.
11. Sahibkarlığın inkişafına Heydər Əliyevin töhfəsi nədədir ?
12. Dövlət müstəqilliyimizin bərpası zamanına  Sovet İttifaqının iqtisadi vəziyyət necə idi ?
13. Heydər Əliyev 1993-cü ildə hakimiyyətə gəldikdən sonra ölkədə makroiqtisadi sabitliyin bərqərar olmasına istiqamətində hansı addımları atdı ?
14.  Heydər Əliyevin neft siyasətinin əsasını nə təşkil edir ?
15.  “Əsrin müqaviləsi"nə Azərbaycanın hansı milli maraqları öz əksini tapdı ?
16.  “Əsrin müqaviləsi"nin imzalanması və onun gerçəkləşməsi müstəqil Azərbaycanın iqtisadi inkişafına nə verdi ?
17.  Heydər Əliyevin təşəbbüsü ilə yaradılmış Azərbaycan Respublikası Neft Fondunun fəaliyyətini dəıyərləndirin ?
18. Heydər Əliyevin Azərbaycan Respublikasının  yeni xarici siyasət kursunun formalaşdırılmasında rolunu göstərin.
19.  Dağlıq Qarabağ probelminin həlli istiqamətində Heydər Əliyevin atdığı ilk addımlar hansı idi ?
20.  Heydər Əliyev qonşu dövlətlərə münasibətlərdə hansı prinsipləri əsas götürürdü ?
21.  Heydər Əliyevin balanslaşdırılmış xarici siyasətinin əsas prinsipləri hansıdır ?
22. Dağlıq Qarabağ probelminin həllinə beynəlxalq təşkilatların potensialından hansı formada istifadə edilirdi ?
23. Heydər Əliyev tərəfindən Azərbaycan Respublikasının   strateji inkişaf xəttini müyyyənləşdirilməsi fəaliyyətini göstərin.
24. Heydər Əliyevin bütün siyasi fəaliyyətinin analizi nəyi göstərdi ? 
25. Heydər Əliyevin qurduğu Azərbaycanın siyasi sistemin arxitekturası nədən ibarətdir ?
26. Heydər Əliyev Azərbaycanın strateji inkişafını hansı istiqamətlərdə görürdü  ?


















VI fəsil. Azərbaycanın ərazi bütövlüyünün bərpası məsələsində 
               Heydər Əliyevin strateji xətti


         §  23.  Heydər Əliyevin Ermənistan-Azərbaycan 
              Dağlıq Qarabağ  probleminin həllində fəaliyyəti

Heydər Əliyev 1993-cü ildə yenidən siyasi hakimiyyətə qayıtdıqdan sonra Dağlıq Qarabağ probleminin həllini dövlətçilyimizin əsas məsələsi kimi önə çəkdi. Vaxtı ilə SSRİ-nin rəhbərlərdən biri olmuş bir şəxs kimi o problemin dərin köklərinin olduğunu, erməni millətçilərinin Azərbaycana torpaq iddiasını xaricdə müəyyən dairələrin dəstəklədiyini yaxşı bilirdi. Həmçinin problemin yaranmasında bir məqsədin də Azərbaycan dövlətçiliyini zəiflətmək məqsədi olduğu aydın görünürdü.
Həmin dövrdə Heydər Əliyevə obyektiv və subyektiv səbəblərdən yaranmış ağlasığmaz dərəcədə mürəkkəb şərait  miras qalmışdı. O, belə bir nəticəyə gəldi ki, Dağlıq Qarabağ probleminin həllinə sintetik yanaşma, daxili və xarici siyasət amillərinin bütün kompleksinin hökmən nəzərə alınması tələb olunur. Heydər Əliyev deyirdi: “İşləri qaydaya salmaq üçün mənə iki il yarım vaxt lazım gəldi”. Heydər Əliyev özü etiraf edirdi ki, 1993-1994-cü illərdə o, “özünün uzun iş gününün 80 faizini” bu problemin həllinə ayırırdı.
Heydər Əliyev Ermənistanın Azərbaycana qarşı təcavüzün nəticələrini aradan qaldırmaq üçün aşağıdakı məsələlərin həllini qarşıya qoydu :
1. Ölkədə stabilliyin yaradılması
2. Hüquqi, demokratik dövlətin qurulması və bu istiqamətdə qabaqcıl Avropa ölklərinin və Azərbaycanın özünün demokratik inkişaf təcrübəsindən istifadə edilməsi
3. Ölkənin bütün sahələrində geniş islahatların həyata keçirilməsi
4. Dövlətin dəstəyi ilə bazar münasibətlərinə əsaslanan iqtisadiyyatın formalaşması və müxtəlif səviyyəli sahibkarlar təbəqəsinin yaradılması
5. Müasir tələblərə cavab verən və güclü maddi-texniki təchizata malik silahlı qüvvələrin yaradılması
6. Beynəlxalq aləmdə Ermənistanın Azərbaycana qarşı təcavüzünün ifşa edilməsi və beynəlxalq təşkilatların tribunasından istifadə edilməsi
7.  Hərbi-siyasi təzyiqlə beynəlxlaq hüquq normaları əsasında Ermənistanı öz qoşunlarını işağl edilmiş Azərbaycan torpaqlarından çıxarılmasına məcbur edilməsi
8. Məcburi köçkünlərin öz daimi yaşayış yerlərinə qayıtması üçün şərait yaradılması
Heydər Əliyev bununla yanaşı Ermənistanın öz qoşunlarını işğal edilmiş Azərbaycan torpaqlarından çıxaracağı və ərzai bütöblüyümüzü tanıyacağı təqdirdə  Azərbaycanın Dağlıq Qarabağ bölgəsinə dünyada mövcud olan ən yüksək muxtariyyət verəcəyini də dəfələrlə bəyan etmişdi.
Hakimiyyətdə olduğu 10 il ərzində Heydər Əliyev bu məsələləri kompleks şəkildə, bir-biri ilə üzvü surətdə bağlı şəkildə həl edir və dövlət hər birində böyük uğurlar əldə edirdi.
Həll edilən bu məsələlər ümumilikdə dövlət müstəqilliyimizin möhkəmləndirir və Azərbaycanı Dağlıq Qarabağ probleminin tam həllinə yaxınlaşdırırdı.
Problemin yüz  illər  boyu tarixi olduğuna görə onu asanlıqla və birdəfəlik həll etmək mümkün olmasa da, onun həllinə yaxınlaşmaq mümkün olurdu.
Heydər Əliyev  ikinci dəfə hakimiyyətə gəldikdən sonra ölkədə stabilliyin bərqərar olması üçün böyük səy göstərdi. Dövlət intizamı möhkəmləndirildi, qeyri-qanuni hərbi dəstələr buraxıldı, vətəndaşların təhlükəsizliyinin təminatı üçün ciddi addımlar atıdlı.
İlk günlərdən Azərbaycanda hüquqi, demokratik dövlətin qurulması və bu istiqamətdə qabaqcıl Avropa ölklərinin və Azərbaycanın özünün demokratik inkişaf təcrübəsindən istifadə edilməsi məsələsi çox ciddi qoyuldu.  1995-ci ildə yeni, demokratik Konstitusiya qəbul edildi, hüquq sahəsində geniş islahatlar aparıldı, Azərbaycan zəruri öhdəliləri yerinə yetirdikdən sonra Avropa Şurasına qəbul edildi.
Konstitusiya qəbulu gözlənilmədən dövlətin bütün sahələrində islahtlar keçirilməyə başlanıldı. Bu dövlətin möhkəmlənməsinə, demokratiyanın dərinləşməsinə, bazar münasibətlərinin oturuşmasına, beynəlxalq birlikdə mpvqeyimizin möhkəmlənməsinə kömək oldu.
Dövlətin dəstəyi ilə bazar münasibətlərinə əsaslanan iqtisadiyyatın formalaşmağa və müxtəlif səviyyəli sahibkarlar təbəqəsinin yaradılması prosesi getdi. Hal-hazırda bir sıra strateji sahələrdən başqa iqtisadiyyatın bütün sahələri özəl sektorun nəzarətindədir.
Stabilliyin bərqərar olması və iqtisadiyyatın güclənməsi müasir tələblərə cavab verən və güclü maddi-texniki təchizata malik silahlı qüvvələrin yaradılmasına səbəb oldu. Azərbaycan hərbi məktəblərində hərbi kadrlar hazırlığı yüksək səviyyəyə qaldırıldı, müasir hərbi silahlar alındı, hərbi təcrübənin artması üçün təlimlər və xarici ölkələrdə kurslar keçirilməsi parktikası həyata keçirildi.
Azərbaycanın iqtisadi-hərbi baxımdan güclənməsi, nəhayət, münaqişənin digər vasitələrlə həlli hüququnun ölkəmizdə qalması problemin Azərbaycanın suverenliyi, ərazi bütövlüyü və beynəlxalq səviyyədə tanınan sərhədlərinin toxunulmazlığı çərçivəsində həll olunacağına ciddi əsaslar verir.
Beynəlxalq aləmdə Ermənistanın Azərbaycana qarşı təcavüzünün ifşa edilməsi və beynəlxalq təşkilatların tribunasından istifadə edilməsi xarci siyasətin əsas istiqamətinə çevrildi.
Heydər Əliyev 1993-cü ildə prezident dövrünün ilk illərindən xarici siyasətində Ermənistanın Azərbaycana qarşı davam edən təcavüzünün qarşısının alınması və müharibənin dayandırılması məsələsi xüsusi əhəmiyyət kəsb edirdi. 
Dağlıq Qarabağ münaqişəsi ilə bağlı həqiqətləri, işğalçı dövlətin  təcavüzünün mahiyyəti və müharibə dövründə törətdikləri faciələri barədə informasiyaları dünyaya yaymaq xarici siyasət kursunda vacib məsələ idi. 1993-cü ilə qədər Azərbaycan ətrafında yaradılmış informasiya blokadası yarılmalı, Dağlıq Qarabağ münaqişəsində Ermənistanın ərazi təcavüzü  faktı, beynəlxalq hüquq normalarını tapdalaması  reallığı dünyaya yayılmalı idi. 
 Problemin  həlli istiqamətində Heydər Əliyev çoxşaxəli fəaliyyətində münaqişəni  beynəlxalq hüquq normalarına uyğun, Azərbaycanın ərazi bütövlüyü çərçivəsində nizama salınmasına çalışırdı.  Problemin həllini ona qədər beynəlxalq birlikdə Ermənistan tərəfindən Azərbaycan barədə neqativ fikrin formalaşması, özünü təcavüzə məruz qalan ölkə kimi qələmə verə bilməsi çətinləşdirirdi. ABŞ-da fəaliyyət göstərən erməni diaspor təşkilatları 1992-ci ildə ABŞ Konqresinin Azərbaycana hər cür yardım göstərilməsini qadağan edən “Azadlığı dəstək aktı”na 907-ci düzəliş” qəbul olubnmasına nail olmuşdular.  Bu ədalətsiz sənədlə ayrı-seçkiliyə məruz qalan Azərbaycan yalnız Heydər Əliyevin fəal diplomatiyası nəticəsində dünyanın aparıcı  dövlətlərinin və  beynəlxalq təşkilatların zorla cəlb olunduğumuz silahlı münaqişəyə münasibətlərinin kökündən dəyişdirilməsinə nail ola bildi.
Heydər Əliyevin siyasəti nəticəsində problemin həlli ilə məşğul olacaq ATƏT Minsk Qrupunun həmsədrlər institutu mexanizmi yaradıldı, Ermənistan tərəfindən işğal edilmiş Azərbaycan əraziləri beynəlxalq status ala bilmədi, Ermənistanın izolyasiyası mümkün qədər baş tutdu. Beynəlxalq təşkilatların Dağlıq Qarabağ münaqişəsi barədə çoxsaylı ədalətli qərarları qəbul edildi. 
Münaqişənin həlli istiqamətində ciddi dəyişiklərdən biri də Ermənistan-Azərbaycan cəbhə xəttində atəşkəsin əldə edilməsi oldu. 1993-cü ilin sonları və 1994-cü ilin əvvəllərində ATƏT-in ölkələrinin münaqişə tərəfləri  ilə aparılan danışıqlar nəticəsində 10 may 1994-cü ildə Ermənistanla Azərbaycan arasında atəşkəs əldə edildi. Azərbaycan probelimin həllinə diplomatik yolu da əlavə etmək üçün atəşkəsə razılıq verdi.
1993-1995-ci illərdə Heydər Əliyevin bir sıra xarici ölkələrə səfərləri, həmçinin ayrı-ayrı dövlət rəhbərlərininAzərbaycana səfərləri Ermənistanın Azərbaycana təcavüzü haqqında dünya birliyində tam təsəvvür yarada bildi. Bu informasiyalar sonradan  ATƏT-in Budapeşt, Lissabon və İstanbul sammitlərində münaişə ilə bağlı obyektiv qərarların qəbuluna şərait yaratdı. 1996-cı ildə ATƏT-in Lissabon sammitində ilk dəfə olaraq ATƏT-in 54 üzvündən 53-ü münaqişənin həll edilməsində Azərbaycanın milli mənafelərini əks etdirən prinsipləri açıq şəkildə dəstəklədi. 
Dağlıq Qarabağ münaqişəsinin həlli ilə bağlı Heydər Əliyevin apardığı  ardıcıl səyləri nəticəsində beynəlxalq aləmdə Azərbaycan torpaqlarının Ermənistan tərəfindən işğalı faktının tanınmağa başlandı. Bir çox sənədlərdə Ermənistanın işğal olunmuş Azərbaycan ərazilərində etnik təmizləmə siyasəti aparma praktikası pislənildi. Bi mövqe  bir neçə dəfə BMT Baş Məclisinin sessiyasının gündəliyinə salınmış məsələlər barəsində yekun qərarlarda da öz əksini tapdı. 
ATƏT-in faktaraşdırıcı missiyasının işğal olunmuş ərazilərdə ermənilərin qeyri-qanuni olaraq məskunlaşdırılmasını etiraf etməsi Azərbaycanın xarici siyasət sahəsində apardığı gərgin və məqsədyönlü işin məntiqi nəticəsi oldu.
Heydər Əliyev beynəlxalq təşkilatların Dağlıq Qarabağ münaqişəsinə münasibət bildirməsi məsələsinə, beynəlxalq birliyin obyektiv informasiya ilə məlumatlandırılmasına böyük önəm verirdi. BMT Təhlükəsizlik Şurasının erməni silahlı qüvvələrinin işğal olunmuş Azərbaycan ərazilərini tərk etməsi haqqında qətnamələr qəbul etməsi, Avropa Şurası və ATƏT-in qəbul etdiyi bir sıra qərarlarda Ermənistanın təcavüzkar dövlət olduğunun təsbit edilməsi, münaqişə barədə erməni tərəfin dünyada yaydığı dezinformasiyanın getdikcə ifşa olunması Ulu Öndərin strateji xəttini  uğurunu göstəriridi.
Münaqişənin həllinin hüquqi əsaslarını BMT-nin Nizamnaməsi, Helsinki Yekun Aktı, müxtəlif vaxtlarda  qəbul edilmiş BMT Təhlükəsizlik Şurasının 822, 853, 874 və 884 saylı qətnamələri, BMT Baş Məclisinin 2008-ci ildə qəbul etdiyi A/RES/62/243 saylı qətnaməsi, habelə ATƏT və Avropa Şurasının müvafiq sənədləri və qərarlarında əks olunan beynəlxalq hüququn norma və prinsiplərinə söykənir. Bütün bu sənədlər Azərbaycanın suverenliyi, ərazi bütövlüyü və beynəlxalq səviyyədə tanınan sərhədlərinin toxunulmazlığını təsdiqləyir.
Dağlıq Qarabağ münaqişəsi ilə bağlı BMT Təhlükəsizlik Şurasının qəbul etdiyi 4 qətnamədə başqa bir dövlətin ərazisinin güc tətbiq etmək yolu ilə ələ keçirilməsinin yolverilməzliyi və Azərbaycanın ərazi bütövlüyü, suverenliyi vurğulanmış, Dağlıq Qarabağ Azərbaycanın bir hissəsi kimi tanınmış, zəbt olunmuş Azərbaycan torpaqlarından işğalçı qüvvələrin qeyd-şərtsiz çıxması çağırışı əksini tapmışdır. BMT Baş Məclisinin 14 mart 2008-ci il tarixli Azərbaycanın “işğal edilmiş ərazilərində vəziyyət” qətnaməsində Azərbaycanın ərazi bütövlüyünə və suverenliyinə dəstək bir daha ifadə olunmuşdur. BMT Təhlükəsizlik Şurasının və Baş Məclisinin qətnamələrində əks olunmuş yanaşma Azərbaycanın tutduğu mövqe ilə tamamilə üst-üstə düşür. 
1995-ci ildə MDB-nin üzvü olan dövlətlərin başçıları Müstəqil Dövlətlər Birliyində sülhün və sabitliyin qorunub saxlanması barədə Memorandum imzalayarkən Ermənistan həmin sənədin 7-ci və 8-ci bəndlərini qəbul etməkdən boyun qaçırdı. Həmin bəndlərdə deyilirdi ki, “Üzv dövlətlər... öz ərazilərində... separatizmin, millətçiliyin, şovinizmin və faşizmin hər hansı təzahürlərinin qarşısını almaq üçün tədbirlər görəcəklər”, onlar həmçinin “başqa üzv dövlətlərin ərazisində separatçı  hərəkatları və separatçı rejimləri dəstəkləməməyi, ...onlara iqtisadi, maliyyə hərbi və başqa kömək göstərməməyi öhdəyə götürürlər”.
1997-ci il sentyabrın 20-24-də ATƏT-in Minsk qrupundan olan vasitəçilər münaqişənin sülh yolu ilə həllinə dair yeni plan təqdim etdilər. Həmin planda göstərilirdi ki, “Dağlıq Qarabağ Azərbaycanın tərkibində dövlət qurumu və ərazi qurumudur”. 1998-ci ilin noyabr ayında ATƏT-in Minsk qrupu tərəfindən təklif edilən “ümumi dövlət” ideyası Azərbaycan tərəfindən rədd olundu. 1999-cu ilin noyabr ayında ATƏT-in İstanbul zirvə toplantısında qəbul edilmiş yekun sənədlərində Qarabağ münaqişəsinin həlli ilə əlaqədar Azərbaycan Respublikasının ərazi bütövlüyü prinsipinə birbaşa istinad yoxdur.
Ermənistan-Azərbaycan münaqişəsi Avropa Şurası Parlament Assambleyasında da müzakirə olunmuşdur. 1997-ci ildə AŞPA “Cənubi Qafqazda münaqişələr haqqında” qətnamə qəbul etmişdir. Həmin qətnamədə bəyan edilir ki, Dağlıq Qarabağ münaqişəsinin siyasi tənzimlənməsi, xüsusən, sərhədlərin toxunulmazlığı və Dağlıq Qarabağ üçün geniş muxtariyyət statusu verilməsi prinsipləri nəzərə alınmaqla tərəflərin danışıqlarının mövzusu olmalıdır.
ATƏT-in xarici işlər nazirləri səviyyəsində Afinada keçirilən iclasında bu münaqişənin məhz ərazi bütövlüyü çərçivəsində həllinə dair sənəd qəbul edilmişdir. Münaqişə dövrü ərzində ilk dəfə Ermənistan bu sənədə qoşulmuş və etiraf etmişdir ki, problemin həlli yalnız ərazi bütövlüyü çərçivəsində mümkündür. Beləliklə, ərazi bütövlüyü prinsipinin xalqın öz müqəddəratını təyin etməsi problemi ilə qarşı-qarşıya qoyulduğu uzun dövr başa çatmış, ərazi bütövlüyü ilə öz müqəddəratını təyinetmə prinsiplərinin hüquqi tətbiq edilməsində kolliziyanın aradan qaldırılması məsələsində taktiki hücum fəaliyyətinə keçid əldə olunmuşdur. Nəticə sadədir: öz müqəddəratını təyinetmə məsələsi ərazi bütövlüyü prinsipi çərçivəsində həll olunmalıdır.
İşğal olunmuş bütün ərazilərdən erməni silahlı qüvvələrinin çıxarılması, həmin ərazilərin bərpası və qaçqın və məcburi köçkünlərin doğma yurdlarına - Dağlıq Qarabağa və ətraf rayonlara geri qayıtması, qarşılıqlı istifadə üçün bütün kommunikasiyaların açılması kimi bir sıra vacib işlər görülməlidir. Bu, müharibənin nəticələrini aradan qaldırmağa, regionun azərbaycanlı və erməni icmalarının qarşılıqlı razılığı nəzərə alınmaqla Azərbaycan daxilində Dağlıq Qarabağ regionunun hüquqi statusunun işlənib hazırlanmasına, regionda davamlı sülhün və sabitliyin təşəkkül tapmasına zəmin yaradacaqdır.
Azərbaycan Respublikasının Prezidenti İlham Əliyev Dağlıq Qarabağ probleminin həlli haqqında mövqeyini belə bildirir: “Azərbaycanın ərazi bütövlüyü danışıqların mövzusu deyildir və heç vaxt olmayacaqdır... Azərbaycan bu mövqedən bir addım belə geri çəkilməyəcəkdir. Yəni Azərbaycanın ərazi bütövlüyü məsələsində... heç bir güzəşt olmayacaqdır”. Bu konkret dövlətçilik mövqeyi Heydər Əliyevin həyata keçirdiyi dövlətçilik xəttinin varisliyini tamamilə əks etdirir.


§  24. Heydər Əliyevin ölkəmizdə olan qaçqın və məcburi köçkünlərinin 
                     sosial problemələrinin həlli üçün fəaliyyətinin 
                                           əsas istiqamətləri

XX əsrdə Azərbaycan tarixinin ən faciəli səhifələri əhalisinin bir hissəsinin qaçqınlıq və məcburi köçkünlüklə bağlı olmuşdur. Azərbaycanın geostrateji mövqeyi, zəngin təbii sərvətləri regionda maraqları olan qüvvələri azərbaycanlıların öz tarixi torpaqlarından zorla köçürülməsinə gətirib çıxarmış, erməni millətçilərinin müəyyən qüvvələrin dəstəyi ilə Azərbaycan torpaqlarına sahib çıxmaq  cəhdləri isə 1905, 1918-1920, 1948-1953 və1988-1993-cü illərdə azərbaycanlıların öz doğma yurdlarından didərgin salınması ilə nəticələnmişdir.
Ermənistan  1988-1993-cü illərdə keçmiş SSRİ resurslarının onların nəzarəti altında olmasından istifadə edərək və xaricdəki ermənipərəst dairələrinin dəstəyi nəticəsində Azərbaycana qarşı elan edilməmiş müharibə apardı. Həmin dövr Azərbaycandakı ağır daxili vəziyyətdən də istifadə edərək respublikanın Dağlıq Qarabağ bölgəsini və ona bitişik daha yeddi inzibati rayonun ümumi sahəsi 17 min kv.km ərazisini işğal etdilər.Ermənistanın hərbi təcavüzü nəticəsində 20 min nəfər azərbaycanlı həlak oldu, 100 min nəfər yaralandı, 50 min nəfər müxtəlif dərəcəli xəsarət alaraq əlil oldu.
Ermənistanın 1988-1992-ci illərdə planlı şəkildə həyata keçirdiyi son etnik təmizləmə siyasəti nəticəsində tarixən orada tarixən  yaşamış 250 min nəfər azərbaycanlı son nəfərədək öz doğma yurdlarından zorla qovulmuş və Azərbaycana pənah gətirmişdi. 
Eyni zamanda, 1990-cı ildə Orta Asiyadan didərgin salınmış 50 min nəfərədək Ahısxa türkü də Azərbaycanda sığınacaq tapmışdı. Hazırda onların sayı 70 min nəfərdir.
Ermənistan tərəfindən 1988-ci ildən 1994-cü ilədək Azərbaycanın Dağlıq Qarabağın azərbaycanlılar yaşayan 126 yaşayış məntəqəsindən onların zorla çıxarılması  həyata keçirildi.
1988-ci ildən başlayaraq, Ermənistan silahlı qüvvələrinin hərbi təcavüzü nəticəsində 1993-cü ilin oktyabr ayınadək Azərbaycan torpaqlarının 20 faizi - Dağlıq Qarabağın, eləcə də ona bitişik olan yeddi inzibati  rayonun  (Laçın - 1992-ci il 18 may tarixdə,  Kəlbəcər - 1993-cü il 2 aprel tarixdə,  Ağdam - 1993-cü 23 iyul tarixdə, Cəbrayıl - 1993-cü il 23 avqust tarixdə, Füzuli - 1993-cü il 23 avqust tarixdə, Qubadlı - 1993-cü il 31 avqust tarixdə, Zəngilan - 1993-cü il 29 oktyabr tarixdə) ərazisi işğal olundu.  Dağlıq Qarabağ bögəsindən və ora bitişik  yaşayış məntəqələrindən 700 min nəfərədək azərbaycanlı məcburi köçkün düşərək respublikanın 62 şəhər və rayonunda bir çoxu yaşayış üçün yarasız olan  1600-dən çox sıx məskunlaşma obyektində müvəqqəti məskunlaşdılar.
Bundan başqa  Ermənistanla həmsərhəd bir sıra yaşayış məntəqələri - Naxçıvan Muxtar Respublikasının 1 (Kərki), Tərtər rayonunun 13 (Çardaxlı, Umudlu, Ortakənd, Talış,Həsənqaya, Şıxarx, Çanyataq, Çaylı,Ağdərə, Kiçikqarabəy, Qızıloba, Ağabəyyalı, Uluqarabəy) və Qazax rayonunun 7 (Yuxarı Əskipara, Aşağı əskipara, Baqanis Ayrum, Xeyrimli, Barxudarlı, Soflu, Qızılhacılıi) kəndi də 1991-93-cü illərdən Ermənistan silahlı qüvvələri tərəfindən işğal olundular.
Bu səbəbdən 1994-cü il üçün işğal edilmiş ərazilərdən bir milyona yaxın insan öz yerlərini tərk etmiş və 2016-cı il üçün ölkədə məcburi köçkünlərin sayı artıq bir milyon 200 min nəfərə çatmışdır.
İlkin vaxtlarda məcburi köçkünlərin böyük əksəriyyəti 12 çadır düşərgəsində, 16 fin tipli yığma evlərdən ibarət qəsəbədə, ferma, yeraltı qazma və yol kənarlarında, dəmir yolu üzərindəki yük vaqonlarında, ictimai binalarda, yataqxanalarda, təhsil müəssisələrinə məxsus binalarda və uşaq bağçalarında, sanatoriya, pansionat, istirahət evlərində, turist bazalarında, tikintisi yarımçıq qalmış binalarda  və digər kommunalşəraiti olmayan, sanitar normalara cavab verməyən yerlərdə çox ağır şəraitdə məskunlaşmışdılar.
Ermənistanın Azərbaycan torpaqlarının bir hissəsini işğal etdikdən qaçqınların, məcburi köçkünlərin və “qaçqın” statusu almaq niyyətində olan şəxslərin sosial vəziyyəti ilə əlaqədar ölkədə aşağıdakı  problemləri var idi. 
Məcburi köçkünlərin böyük bir hissəsi yaşayış üçün yararlı olmayan ictimai binalarda, yataqxanalarda, istehsalat binalarında və digər müvəqqəti məskunlaşma yerlərində ağır şəraitdə yaşayır və bunun nəticəsi olaraq təhsil, səhiyyə, işyeri və başqa problemlərlə üzləşirdilər.
Həmin dövr statistikası yoxsulluğun ən yüksək həddi məhz məcburi köçkünlər arasında qeydə alınğını göstərirdi. Onların məşğulluğunun təmin edilməsi də ilk dövrlərdə ən ciddi problemlərdən biri hesab edilirdi. 
İlk dövrlərdə həm dövlət, həm beynəlxalq təşkilatlar, həm də özəl biznes xətti ilə məcburi köçkünlər minimum ərzaq yardımı ilə təmin olunurdular. Ancaq bu mövcud problemləri tam həll etmir, ciddi addımlar atmağı vacib edirdi.
Eyni zamanda ciddi problemlərdən biri də məcburi köçkünlərə ayrılmış torpaq sahələrindən  mailiyyə imkanlarının zəifliyindən demək olar ki, səmərəli istifadə olunmamamsı idi. Məcburi köçkünlər girov qoyulması üçün heç bir imkana malik olmadıqlarından onların kommersiya banklarından kreditlər almasını mümkünsüz edirdi. Bu səbəbdən də məcburi köçkünlər öz biznesi inkişaf etdirməyə imkan tapmırdılar. Bu isə bazarda məhsul, ilk növbədə kənd təssərrüfatı malları qıtlığı yaradırdı.
Məcburi köçkünlər üçün salınmış qəsəbələrdə onların məşğulluğunun artırılması məqsədi ilə mikro-kredit layihələrinin genişləndirilməsinə, peşətəlimi və s. kimi proqramların həyata keçirilməsinə ehtiyac var idi.
Ermənistanda aparılan etnik təmizləmə və Ermənistanın Azərbaycanın işğal edilmiş yaşayışməntəqələrinin və Ermənistandakı tarixi Azərbaycan ərazilərinin hər birinin əsrlərnən formalaşmış özünəməxsus tarixi adət-ənənələri olmuşdur. Həmin ərazilərdən Emənistan tərəfindən qovulan azərbaycan ailələrinin digər bölgələrdə anadan olan qaçqın və məcburi köçkün uşaqlarının artıq həmin unikal mədəniyyət haqqında sitemli və vizual mədəniyyəti məlumatları yoxdur. Buna görə də minilliklərlə formalaşmış bu tarixi və mədəni dəyərlərin yeni nəsillər tərəfindən sahib durma məsələsi də Azərbaycan dövləti qarşısında duran vacib məsələlərdən biri hesab edilir.
Həmçinın ötən əsrin 90-cı illərində Azərbaycanda qaçqın, məcburi köçkünlərin və “qaçqın” statusu almaq niyyətində olan (sığınacaq axtaran) şəxslərin, bütün sosial problemlərinin həllində beynəlxalq ictimaiyyətin, donor ölkə və maliyyə qurumlarının köməyinə ciddi ehtiyac var idi. Heydər Əliyevin tapşırığına əsasən dövlətin müvafiq oqranları xarici ölkə və beynəlxalq təşkilatlarla bu məsələnin həlli ilə bağlı danışıqlar aparıldı.
Hakimiyyətə gəldikdən sonra Heydər Əliyev məcburi köçkünlərlə bağlı bütün məsələləri dərindən öyrənildi və onların ciddi həlli üçün konkret istiqamətləri müəyyənləşdirdi. Ermənistan silahlı qüvvələrinin Azərbaycan torpaqlarına hərbi təcavüzü nəticəsində doğma ocaqlarından didərgin salınmış soydaşlarımızın bütün qayğıları, problemləri Azərbaycan dövlətinin gündəlik qayğısına çevrildi.
Bundan əlavə Heydər Əliyev çoxsaylı beynəlxalq və yerli qurumların tədbirlərində mütləq bu problemə toxunaraq, onu ölkənin  bir nömrəli problemi adlandırırdı.
Həmin kontingentlə işləyən qürumun səlahiyyətləri artırıldı.
Ölkədə olan qaçqınların, məcburi köçkünlərin,“qaçqın” statusu almaq niyyətində olan (sığınacaq axtaran) şəxslərin sosial problemlərinin operativ həlli və vahid mərkəzdən idarə olunması məqsədi ilə 1998-ci ilin noyabrında Azərbaycan Respublikası Nazirlər Kabinetinin strukturunda Baş nazirin müavini, Qaçqınların və Məcburi Köçkünlərin İşləri üzrə Dövlət Komitəsinin sədri vəzifəsi təsis edildi.
Problemin həlli üçün ilk günlərdən aşağıdakı strategiya müəyyənləşdirildi:
- məcburi köçkünlərin yeni qəsəbələr salınmaqla, yaxud yaşayış evləri tikilməkləmənzil-məişət şəraitinin yaxşılaşdırılması; 
- məcburi köçkünlərin sıx məskunlaşdığıobyektlərdə, xüsusən yataqxana, pansionat, sağlamlıq düşərgələrindəinfrastrukturun yaxşılaşdırılması;
- məcburi köçkünlər arasında yoxsulluğun yüksək həddə olmasını nəzərə alaraq, regionlarda həyata keçirilən yoxsulluğun azaldılması və iqtisadi inkişaf layihələrinəonların da cəlb olunması (yeni iş yerlərinin yaradılması, mikro-kreditlərin verilməsi);
- donor ölkə, təşkilat, özəl şirkətlər və humanitar təşkilatlar tərəfindən humanitar yardım və inkişaf layihələrinin davam etdirilməsi;
- qaçqın, məcburi köçkün və“qaçqın” statusu almaq niyyətindəolan (sığınacaq axtaran) şəxslərin sosial və digər problemlərinin həlli istiqamətində yerli və beynəlxalq humanitar təşkilatlarla birgə tədbirlərin (maddi,ərzaq yardımı, səhiyyə xidməti, uşaqların təhsili üçün lazımişəraitin yaradılması və s.) həyata keçirilməsi.
- Böyük Repatriasiya (“Böyük Qayıdış”)proqramın layihəsinin beynəlxalq maliyyəqurumları, BMT agentlikləri, xüsusən BMT QAK vədigər beynəlxalq, yerli humanitar təşkilatların iştirakı və maliyyə dəstəyi iləişin davam etdirilməsi və beynəlxalq ictimaiyyətin bu proseslərlə bağlı mütəmadi məlumatlandırılması;
- bu sahədəki real vəziyyətin beynəlxalq ictimaiyyətin diqqətinə çatdırılması.
Heydər Əliyev tərəfindən ölkənin problemlərinin həlli üçün düzgün seçilmiş strategiya nəticəsində 1993-1995-ci illərdə ictimai-siyasi sabitlik təmin edildi və ölkənin hərtərəfli sosial-iqtisadi inkişafı və beynəlxalq iqtisadi sistemə inteqrasiyası üçün əlverişlişərait yaradıldı. Bu isə bir çox məsələrlə yanaşı qaçqın və məcburi köçkünlərin də problemlərinin ciddi şəkildə həllinə şərait yaratdı.
Qaçqınların və məcburi köçkünlərin möcvud olan vəziyyətinin nəzərə alaraq onların təhsil, səhiyyə, işə cəlbolunma, mənzil-məişət, müavinət və digər problemlərinin həllinin yaxşılaşdırmaq, sosial müdafiəsini ardıcıl olaraq təmin etmək və bu sahənin idarə olunmasının təkmilləşdirmək məqsədi ilə 15 yanvar 1995-ci ildə Azərbaycan Respublikasının Prezidenti Heydər Əliyevin Sərəncamı ilə Beynəlxalq Humanitar və Texniki Yardım üzrə Respublika Komissiyası yaradıldı.
O cümlədən  Azərbaycan Respublikası Prezidentinin 17 sentyabr 1998-ci il tarixli  Sərəncamı ilə “Qaçqınların və məcburi köçkünlərin problemlərinin həlli üzrə Dövlət Proqramı” təsdiq edildi, 1999-cu ildə  “Qaçqınların və məcburi köçkünlərin (ölkə daxilində köcürülmüş şəxslərin) statusu haqqında”,  “Məcburi köçkünlərin və onlara bərabər tutulan şəxslərin sosial müdafiəsi haqqında” qanunlar qəbul edildi. Dövlət Neft Fondunun ilkin vəsaiti 2001-ci ildə məhz qaçqın və məcburi köçkünlərin mənzil-məişətşəraitinin yaxşılaşdırılmasına yönəldildi.
Ölkədə mövcud olan və məcburi köçkünlərin olduqca ağır vəziyyətdə yaşadıqları çadır düşərgələrinin ləğvi ideyası da Heydər Əliyevə məxsus idi. 
İlk növbədə ölkəmizdə olan qaçqın və məcburi köçkünlər üçün dövlət tərəfindən bir çox imtiyazlar müəyyən edildi:
- məcburi köçkünlərin 1992-1998-ci illərdəmülkiyyət formasından asılı olmayaraq müvəqqəti məskunlaşdıqları ictimai binalardan, mənzillərdən, torpaq sahələrindən və digər obyektlərdən çıxarılmasıonlar öz doğma yurdlarına qayıdana, həmçinin müvəqqəti yaşamaq məqsədilə yeni qəsəbələrə və evlərəköçrülənədək dayandırıldı;
- qaçqın və məcburi köçkünlərin işlə təmin olunması və təhsil haqqının ödənilməsində güzəştlərin verilməsi məsələlərində onlara lazımi kömək etməsi müəyyənləşdi;
- kommunal və digər xidmət haqları (elektrik enerjisi, təbii qaz, izməli su, telefon abunə haqqı)ödəməkdən azad edildilər; 
- dövlət ali və orta ixtisas təhsili müəssisələrində ödənişli formada təhsil alan məcburi köçkünlər təhsil haqqını ödəməkdən azad edildilər ;
- büdcədən maliyyələşdirilən müəssisələrdə,təşkilatlarda çalışmış,özlərindən asılı olmayan səbəblərəgörə iş yerlərindən məhrum olmuşvə işlə təmin olunmamış məcburi köçkünlərə 1994-cü ilin may ayından orta aylıq əmək haqqı ödənilməsi davam etdirilir;
- hər bir məcburi köçkünə vaxaşırıartırılan aylıq yemək xərci üçün müavinət ödənilməsi qərara alındı və s. 
Görülmüş işlər nəticəsində 1995-ci ildən başlayaraq ardıcıl aparılan islahatlar nəticəsində qaçqınların və məcburi köçkünlərin problemlərinin həllində ciddi irəliləyiş əldə edildi.
2003-cü ildən Azərbaycan Respublikasının Prezidenti seçilən cənab İlham Əliyev Ulu Öndər Heydər Əliyev tərəfindən müəyyən edilən siyasi kursun davamçısı kimi qaçqın və məcburi köçkünlərin sosial problemlərin həlli üçün aparılan fəaliyyəti uğurla davam etdirməkdədir.
Ümumilikdə1993-2016-ci illərdə, qaçqın və məcburi köçkünlərin sosial problemlərinin həllinə 6,1 milyard manat həcmində vəsait sərf olunmuşdur. Ondan 2,7 milyard manat dövlət büdcəsinin, 2,0 milyard manat Dövlət Neft Fondunun və 1,4 milyard manat isə beynəlxalq maliyyə qurumlarının vəölkəmizdə fəaliyyət göstərən beynəlxalq təşkilatların vəsaitidir.
İndiyədək qaçqın və məcburi köçkünlər üçün respublikanın 30-dan artıq şəhər və rayonunda Dövlət Neft Fondundan və digər mənbələrdən ayrılmış vəsait hesabına 2,9 milyon kvadrat metr sahəsi olan, bütün sosial-texniki infrastruktura malik 94 müasir yaşayış kompleksi salınmışdır.  Beləliklə, indiyədək 49 min ailə və ya 243 min nəfər qaçqın və məcburi köçkünün mənzil-məişət şəraiti yaxşılaşdırılmışdır.
Görülən işlər nəticəsində məcburi köçkünlər arasında yoxsulluq həddi son 13 ildə 75 faizdən 12 faizədək azalmışdır.

                     §  25. Güclü və müasir Azərbaycan Ordusu
                               Heydər Əliyev siyasətinin  nəticəsidir

Ermənistan millətçilərinin Azərbaycan torpaqlarına iddiası SSRİ dağıldıqdan sonra Ermənistan hərbi birləşmələrinin torpaqlarımızın bir hissəsinin işğalına gətirib çıxardı. Azərbaycanın həmin dövrdə birləşdirici və təcrübəli  liderinin olmaması, Ermənistanın ordu quruculuğu prosesinə xeyli əvvəlcədən hazırlaşması birinci Dağlıq Qarabağ müharibəsində Ermənistanın ilkin uğuruna zəmin yaratdı.
Heydər Əliyevin yenidən hakimiyətə qayıdışından sonra respublikanın həyatının bütün sahələrində olduğu kimi ordu quruculuğu sahəsində böyük işlər görülməyə başlandı.
İlk növbədə qanunsuz hərbi dəstələr buraxıldı, Silahlı Qüvvələr dövlət nəzarətinə alındı. Digər ölkələrin nümunələrindən və Qarabağ muharibəsi təcrübəsindən istifadə olunaraq mükəmməl hərbi qanunvericilik sistemi yaradıldı.
Heydər Əliyevin tez-tez ön cəbhəyə getməsi, döyüşən Azərbaycan əsgərləri ilə yanaşı səngərlərdə olması, onların qayğı və ehtiyacları ilə maraqlanması, döyüşdə fərqlənənləri elə yerindəcə mükafatlandırması şəxsi heyətin mənəvi gücünü artırırdı.
Ordu quruculuğunun elmi-təcrübi əsaslar üzərinə qoyulması, vahid komandanlıq prinsirinin həyata keçirilməsi Qarabağ bölgəsində gedən döyüş əməliyyatlarına öz müsbət təsirini göstərdi.
1993-cü il noyabrın 2-də  Ermənistan-Azərbaycan cəbhə xəttindəki ağır vəziyyətlə bağlı Heydər Əliyev radio və televiziya ilə xalqa müraciətində ordu quruculuğu məsələləri də ciddi şəkildə qoyuldu.Öz hərbi borcunu yerinə yetirməkdən boyun qaçıran şəxslərə qarşı barışmaz mübarizə aparılacağının bəyan edilməsi, çağırış və səfərbərbərliyin, hərbi komissarların işinin şəraitin tələblərinə uyğun qurulması tələbinin qoyulması, hərbi-texniki təminatın gücləndirilməsi sahəsində atılan addımlar ordumuzun döyüş hazırlığının yüksəlməsinə səbəb oldu.
Ordu quruculuğu sahəsində aparılan işlərin sistemləşdirilməsi, ordunun vahid komandanlıq prinsipi əsasında fəaliyyət göstərməsi qısa müddətdən sonra öz səmərəsini verdi. Azərbaycan Ordusu tərəfindən aparılan uğurlu döyüş əməliyyatlarından təşvişə düşən və gücümüzün artmasını hiss edən düşmən 1994-cü il mayın 12-də atəşkəs haqqında müqaviləni imzaladı.
Sonrakı dövrlərdə ordumuzun daha da möhkəmləndirilməsi sahəsində bir çox mühüm tədbirlər həyata keçirildi. Çağırış və səfərbərlik işi xeyli təkmilləşdirildi, hərbi hissələrdə intizam möhkəmləndi, qanun-qaydalara tam riayət olunması təmin edildi. Bütün bunlar orduya gələn gənclərin peşəkar hərbi qulluqçu kimi hazırlanmasına, hərbi ixtisaslara dərindən yiyələnməsinə şərait yaratdı.
Hələ o dövrdə Azərbaycan ordusunun müasir NATO standartlarına uyğun olaraq quralacağı tam aydın idi.  Prezident Heydər Əliyevin avrointeqrasiya siyasəti NATO ilə sıx əməkdaşlığı vacib edirdi. Bunun üçün Azərbaycanda yetərli potensial da mövcud idi.
Eyni zamanda, Azərbaycanda ali hərbi məktəblər sisteminin yaradılması, onun tədris prosesinin NATO ölkələri  hərbi təhsil sisteminin üstünlüklərinə uyğun olaraq qurulması öz nəticəsini tədricən verirdi. 
Hələ Azərbaycanın dövlət müstəqilliyinin bərpasından xeyli əvvəl 1971-ci ildə Heydər Əliyevin təşəbbüsü ilə yaradılan C.Naxçıvanski adına Hərbi Liseyi və Naxçıvan Muxtar Respublikasında yaradılan Heydər Əliyev adına Hərbi Liseyi ötən illər ərzində minlərlə gənc bitirərək ali hərbi məktəblərə daxil olmuş və böyük ordu həyatına vəsiqə almışlar.
Hazırda respublikamızın Silahlı Qüvvələri və qanunvericilikdə nəzərdə tutulmuş digər hərbi birləşmələr üçün müxtəlif kateqoriyadan olan hərbi kadrların hazırlanması Azərbaycan Ali Hərbi Məktəbində, Silahlı Qüvvlərin Təlim və Tədris Mərkəzində, Hərbi Akademiyada və digər hərbi təhsil müəssisələrində uğurla həyata keçirilir. 1997-ci ildən bu məktəblərdə NATO standartlarına uyğun tədris proqramı tətbiq olunur.
Silahlı Qüvvələrin Hərbi Akademiyasında hərbi qulluqçularla yanaşı dövlət orqanlarında çalışan yüksək vəzifəli şəxslərə müharibə ilə əlaqədar hərbi-strateji, hərbi-iqtisadi və hərbi-siyasi məsələlərin öyrədilməsi təşkil edilir.
Hətta MDB-yə üzvü olan bir neçə dövlət ilə Azərbaycan Respublikası Müdafiə Nazirliyi tərəfindən imzalanmış sazişlərə əsasən bu ölkələrin hərbi qulluqçulari Azərbaycan Respublikası Müdafiə Nazirliyinin hərbi təhsil müəssisələrində təhsil alırlar.
Adları çəkilən hərbi təhsil müəssisələrinin maddi-tədris bazası yüksək standartlara cavab verən tədris, idman və mədəni-məişət komplekslərini əhatə edir.
Ötən illər ərzində Azərbaycan Silahlı Qüvvələrinin beynəlxalq əlaqələri xeyli genişlənmiş və keyfiyyətcə yeni mərhələyə daxil olmuşdur. 1994-cü il may ayının 4-də Azərbaycan Respublikası NATO-nun  «Sülh Naminə Tərəfdaşlıq»  proqramına qoşulmuşdur.
Azərbayjan Silahlı Qüvvələrinin zabitləri NATO-nun strateci vəregional qərargahlarında müxtəlif vəzifələrə təyin edilmişlər.
Hər il Azərbaycan Respublikası ilə NATO arasında fərdi əlaqələndirmə proqramı hazırlanır və təsdiq edilir. Proqrama əsasən Azərbaycan Silahlı Qüvvələrinin nümayəndələri NATO-nun hərbi məktəbləri, kollecləri və başqa strukturlarında keçirilən sülhməramlı kurslarda, Avropa təhlükəsizlik sahəsində əməkdaşlıq, adi silahlara nəzarət, böhran vəziyyətini idarəetmə, ətraf mühitin mühafizəsi, inteqrasiya proseslərinin genişləndirilməsi və digər tədbirlərdə iştirak edirlər. Hərbçilərimiz sülhməramlı, humanitar və digər çoxmillətli təlimlərin planlaşdırılması, hazırlanması və həyata keçirilməsində yaxından iştirak edirlər. Azərbaycan sülhməramlılarının bundan əvvəl Kosovoda, İraqda və hal-hazırda isə Əfqanıstanda NATO-nun  Koalisiya Qüvvələrinin tərkibində öz missiyalarının layiqincə və yüksək peşəkarlıqla yerinə yetirmələri NATO komandanlığı tərəfindən də yüksək qiymətləndirilmişdir.
2004-cü ilin may ayında Fərdi Tərəfdaşlığın Fəaliyyət proqramı NATO Baş katibinə təqdim edilmişdir. Bu proqram 2005 -ci ilin may ayında NATO tərəfindən təsdiq edilmiş və onun icrasına başlanmışdır. Son illərdə NATO-nun müxtəlif tədbirlərində Azərbaycan Silahlı Qüvvələrinin yüzlərlə nümayəndəsi iştirak etmişdir.
NATO-nun «Sülh naminə tərəfdaşlıq» proqramı çərçivəsində respublikamızda bir neçə çoxmillətli komanda-qərargah təlimləri keçirilmişdir. «Kooperativ Determineyşn», «Regional cavab -2009» Bu təlimlərdə NATO üzvü və tərəfdaş dövlətlərdən nümayəndələr iştirak etmişdir.
Bu gün Azərbaycan Ordusu ən müasir silahlarla silahlanıb. Ordumuzun şəxsi heyəti üçün həmin silahlardan istifadə edilməsi təlimi həm ölkə daxilində, həm də ölkəmizdən kənarda keçirilir.
Silahlı Qüvvələr üçün kazarmalar əsaslı təmir edilir, yeniləri tikilir. Zabit və gizir heyətinin mənzil problemi və digər sosial problemləri həll olunur, hərbi qulluqçuların əməkhaqqı məsələsi daim diqqətdə saxlanılır, dövlətin imkanları artıqca, bu məsələnin həlli yolunda çox ciddi tədbirlər görülür.
Vaxtaşırı Azərbaycan Ordusunun yaradılmasının ildönümləri ilə bağlı keçirilən hərbi paradlar bir sıra dövlətlərin Azərbaycan ordusu haqqında təsəvvürlərinin dəyişməsinə səbəb oldu. 
Silahlı Qüvvələrin komplektləşdirilməsi, hərbi çağırış sisteminin müasir tələblər səviyyəsində təkmilləşdirilməsi üçün görülmüş işlər də öz nəticəsini verməkdədir. Orduda xidmət bu gün hər bir Azərbaycan gənci üçün fəxr nümunəsinə çevrilmışdir. Ordu üzərində ictimai nəzarət sistemi yaradilmışdır və açıq fəaliyyət göstərir.
Son illərdə ölkənin müdafiə xərclərinin bir neçə dəfə artırılması, həpbi qulluqçuların sosial problemlərinin ardıcıl olaraq həll edilməsi yaxın gələcəkdə ordu quruculuğu sahəsində daha böyük uğurlar qazanacağımıza təminat verən amillərdəndir.
Ordumuzun möhkəmlənməsi istiqamətində 2005-ci ildə Azərbaycanda Müdafiə Sənayesi Nazirliyinin yaradılması yeni mərhələnin əsasını qoydu. Azərbaycan bu gün nəinki hərbi əşya və arxa təminat təchizat, artıq döyüş silahlarını da istehsal edir. Bu silahlar həm daxili tələbata yönəldilir, həm də dünya bazarlarına çıxarılır və ciddi rəğbətlə qarşılanır.
 Silahlı Qüvvələrimizin təminatının gücləndirilməsi, dövlət büdcəsində hərbi xərclərin artırılması da əhəmiyyətli məqamlardandır. Ermənistanın büdcəsi Azərbaycanla müqayisədə qat-qat aşağıdır, bu isə problemin həllinə birbaşa təsir edir.
Bütün bunlar ordu quruculuğu prosesində də öz müsbət nəticəsini verməyə başladı. Ümummilli liderimiz Heydər Əliyevin əsasını qoyduğu siyasətin Prezident İlham Əliyev tərəfindən uğurla davam etdirilməsi bu sahədə  ciddi irəliləyişlərin əldə olunmasını şərtləndirib.
Azərbaycan dövlətinin qüdrətinin artmasına paralel olaraq, Azərbaycan ordusunun da səviyyəsi yüksəlib. Vaxtilə, Prezident İlham Əliyevin "Azərbaycanın hərbi büdcəsi Ermənistanın ümumi dövlət büdcəsinə bərabər olacaq" bəyanatı işğalçı ölkədə həmin dövrdə ciddi qəbul edilmirdi. İndi isə bu fərq ciddi şəkildə Azərbaycanın xeyirnə işləməyə başalyıb.
Aparılan işlər Prezidentimizin verdiyi bəyanatın həqiqiliyini sübut etdi. Artıq bir neçə ildir ki, Azərbaycanın hərbi büdcəsi 4 milyard ABŞ dollarına bərabərdir. Bu isə Ermənistanın dövlət büdcəsindən artıq iki dəfə çoxdur. 
Əsası Heydər Əliyev tərəfindən qoyulmuş Azərbaycan Silahlı Qüvvələrinin uğuru vaxtaşırı Ermənistan-Azərbaycan cəbhə xəttində Ermənistanıən yaratdığı hərbi qarşıdurmada Azərbaycan Ordusunun üstünlüyü ilə təsdiq edilir və Dağlıq Qarabaş probleminin həllində böyük rol oynayır.

                                       Təkrar və məşğələ sualları
1. Heydər Əliyevin Ermənistan-Azərbaycan Dağlıq Qarabağ  probleminin həllində fəaliyyətinin politoloji təhlilinini verin.
2. Heydər Əliyev problemin köklərini hansı səbəblərdən bilirdi ?
3. Heydər Əliyev Ermənistanın Azərbaycana qarşı təcavüzün nəticələrini aradan qaldırmaq üçün hansı  məsələlərin həllini qarşıya qoyurdu ?
4. Dağlıq Qarabağ münaqişəsinin həlli ilə bağlı beynəlxalq aləmdə hansı işlər aparıldı ?
5. Heydər Əliyevin ölkəmizdə olan qaçqın və məcburi köçkünlərinin   sosial problemələrinin həlli üçün fəaliyyətinin    əsas istiqamətlərini göstərin.
6. Ermənistanın Azərbaycana qarşı apardığı müharibənin nəticələri sadalayın ?
7.  Dağlıq Qarabaş münaqişəsindən yaranan məcburi köçkünlər ilk dövrlərdə harada yerləşdirilirdilər ?
8. Heydər Əliyev tərəfindən problemin həlli üçün hansı strategiya müəyyənləşdirildi ?
9. Heydər Əliyev tərəfindən ölkəmizdə olan qaçqın və məcburi köçkünlər üçün dövlət tərəfindən hansı  imtiyazlar müəyyən edildi ?
10. Azərbaycan Respublikasının Prezidenti cənab İlham Əliyev tərəfindən qaçqın və məcburi köçkünlərin sosial problemlərin həlli üçün hansı işlər görülür ?
11. Müasir Azərbaycan Ordusunun xarakteristikasını verin.
12.  Heydər Əliyevin yenidən hakimiyətə qayıdışından sonra  ordu quruculuğu sahəsində hansı işlər görülməyə başlandı ?
13. Müasir Azərbaycan Ordusu quruculuğu Dağlıq Qarabağ probleminin hansı təsiri göstərdi ?
14. Ordumuzun möhkəmləndirilməsi üçün qanunvericilik sahəsində Heydər Əliyev tərəfindən hansı addımlar atıldı ?
15.   Respublikamızda  hərbi kadrların hazırlanması hansı işlər  həyata keçirilir ?
16.   Azərbaycan Silahlı Qüvvələrində NATO standartlarının tətbiqi üçün hansı işlər görülür ?

























      VII. Heydər Əliyev siyasi fikri və müstəqil Azərbaycanın 
                              inkişaf xəttinin istiqamətləri 

§  26.   Azərbaycanda milli birlik və  multikulturalizm ənənəsinin 
           formalaşmasında və inkişafında Heydər Əliyev siyasətinin rolu

Müasir dövrdə həm beynəlxalq aləmdə, həm də ayrı-ayrı ölkələrdə multikulturalizmin əhəmiyyəti artmaqdadır. Müxtəlif xalqlara məxsus dünyagörüşlər və mədəniyyətlər çoxdan milli sərhədləri keçərək bütün dünyanın milli sərvətinə çevrilməkdədir. Öz tarixi vətənindən kənarda yaşayan hər bir kəs yaşadığı məkanın dilinə və mədəniyyətinə yiyələnməklə yanaşı, öz doğma dilini və mədəniyyətini də qorumağa çalışır. Bu işdə ona şəxsi xatirələri və bağlılığı ilə yanaşı, son dövrlərin informasiya texnologiyalarının inkişafı da dəstək olur.
İnsanların ancaq öz doğma vətənlərində yaşadıqları və ancaq özlərinin din və mədəniyyət mühiti ilə əhatə olunması, digər xalqlar haqqında ancaq eşitdiyi dövrlər artlq qədim dövrlərdə qalmışdır. Ticarət əlaqələrinin genişlənməsi, əhalini daha təminatlı və təhlükəsiz yerlərdə yaşamğa çalışması xalqların böyük köçünü daha da intensivləşdirmişdir.  Ancaq bununla belə tarixən insanlar öz doğma mədəniyyətlərinin qorunub saxlanmasına və özündən sonrakı nəsillərə ötürməyə çalışırlar. Eyni zamanda, eyni xalqdan olanlar digər ölkədə kompakt yaşamağa və icma yaratmağa çalışırlar ki, öz identifikasiyalarını qoruyub saxlaya bilsinlər.
Gəlmə xalqların mədəniyyətinin və dininin qorunub saxlanması dərəcəsi ölkədən-ölkəyə fərqlənir. Bu məsələ ölkələrin inkişaf səviyyəsindən və millətlərarası münasibətlərin səviyyəsindən çox asılıdır. Ancaq bununla belə çoxmədəniyyətlilik və onun qorunub saxlanması praktiki olaraq bütün ölkələrin rastlaşdığı və həll etməli olduğu məsələdir.
Heydər Əliyevin hər iki siyasi hakimiyyəti dövründə Azərbaycanda multikulturalizm  bəşəriyyətin böyük bir  dəyəri kimi qiymətləndirilməsi dövlət siyasəti səviyyəsinə qaldırılmışdir.  Həmçinin multikulturalizmin varlığı ölkəmiz üçün demokratiya, insan hüquqlarının qorunması, hüquqi dövlətin səviyyəsinin göstəricisi kimi qiymətləndirilmişdir. Ulu Öndərin dövlətçilik təcrübəsi  göstərdi ki, çoxmədəniyyətli mühit və ona qayğı sistemi artıq oturuşmuş reallıqdır.
Tədqiqatçılar multikulturalizm ənənələrində bir qayda olaraq iki praktikanı qeyd edirlər. Birincidə ayrı-ayrı xalqların mədəniyyəti ümumi ölkə mədəniyyətinin bir hissəsi kimi götürülür və hər bir mədəniyyət onun üçün çəkilmiş xətdən kənara çıxa bilmir. Bu zaman milli mədəniyyət çox sərbəst inkişaf edə bilmir və daim məhdudiyyətləri nəzərə almalı olur. Müəyyən çərçivədə inkişaf edən mədəniyyətlərə isə bəzi ölkələrdə öz doğma vətəninin mədəniyyəti ilə əlaqə saxlamağa icazə verilir, bəzi ölkələrdə isə belə əlaqələrə ciddi qadağa vardır.
Multikulturalizm ənənələrində ikinci praktika isə ölkənin ümumi mədəniyyəti ayrı-ayrı xalqların mədəniyyətinin birliyi kimi götürülür və heç bir mədəniyyət üçün məhdudiyyət sərhəddi yoxdur. Bu praktika Azərbaycanda xüsusi ilə özünü qabarıq göstəriri. Heydər Əliyevin siyasi hakimiyyəti dövründə hər bir mədəniyyət həm öz mədəniyyət dairəsində inkişaf etməsinə şərait yaradılmış, həm də Azərbaycan mədəniyyətinin inkişafına öz töhfəsini vermişdir.
Bu praktikada dövlət ümumi mədəniyyətin inkişafına öz təsirini göstərmir, inkişaf ayrı-ayrı mədəniyyətlərin qovuşması nəticəsində baş verir. Ayrı-ayrı mədəniyyətlər ümumi mədəniyyətlə sıx təmasda olaraq özünün müstəqilliyini qoruyur.
Azərbaycan tolerant bir ölkə olduğundan mədəniyyətlər paralel surətdə yaşayır, qarşılıqlı surətdə zənginləşir və bir-birinə töhfə verir. Heydər Əliyevin həm birinci, həm ikinci siyasi hakimiyyəti dövründə respublikada mədəniyyətlərin sərbəst şəkildə inkişafı və qorunub saxlanması üçün dövlət daim qayğı göstərirdi. Bunun üçün milli dildə ali və orta məktəblər fəaliyyət göstərir, qəzetlər çıxır, tele  və radio verilişləri səslənirdi. Azərbaycanda yaşayan bütün xalqların nümayəndələrindən idarəetmə orqanlarında geniş istifadə edilirdi. Bunun nəticəsidir ki, Azərbaycanda yetişən bir çox elmi mədəniyyət və idman xadimləri sonradan dünya şöhrəti qazanmışdılar.
Heydər Əliyevin digər xalqların mədəniyyətlərinə dərin hörmətlə yanaşması, Azərbaycanı dünyada daha çox tanıtmağa başladı. Mədəniyyətlər assimilyasiya edilməyərək, öz milli dəyərlərinə uyğun olaraq inkişaf edir. Azərbaycan fərqli mədəniyyətlərin və dinlərin fəaliyyət göstərdiyi bir məkana çevrilmişdir. Azərbaycan xalqına xas olan xüsusiyyətlər və Heydər Əliyevin apardığı siyasət dinlər arasında hər hansı qarşıdurmanı mümkünsüz etdi, mühafizəkarlıq və yenilik harmonik münasibətlər yaratdı.
Azərbaycanda multikulturalizm termini son dövrlərdə yayılsa da, onun məzmunu xalqın bütün tarixi boyunca cəmiyyətdə yaşamışdır. Tarixi torpaqlarda böyük əksəriyyətlə Azərbaycan xalqı yaşasa da, digər xalqlar da mədəniyyətlərini qorumaqla rahat yaşamışlar. Həm tarixi, həm Azərbaycan Demokratik Respublikasında, həm Azərbaycan SSR-də, həm də müstəqil Azərbaycan Respublikasında müxtəlif xalqların nümayəndələri yaşamış, öz mədəniyyətlərini və dinlərini sərbəst şəkildə inkişaf etdirə bilmişlər. Azərbaycan torpaqlarına daimi yaşamağa gələn digər xalqların nümayəndələri heç bir məhdudiyyət olmadan öz icmalarını yarada bilmiş, həm də öz mədəniyyətlərini yaşadıb inkişaf etdirə bilmişlər.
Azərbaycanda heç bir zaman azərbaycanlılar tərəfindən qeyri-azərbaycanlılara qarşı basqı və ya zorla onu assimilyasiya etmək cəhdi olmamışdır. Yerli xalqa xas olan tolerantlıq və digər millətə aid olan mədəniyyətə hörmət daima millətlərarası münasibətlərin əsasını təşkil edib. Bu, mədəniyyətlərin qarşılıqlı zənginləşməsinə xidmət edib və cəmiyyətdə sülhü bərqərar edib. 
Ən əsası isə bu münasibətlər Azərbaycanda yaşayan hər bir xalqı təmin edən ümumi davranış qaydalarının yaranmasına səbəb olmuşdur. Bu mədəniyyətin yaranmasında Heydər Əliyevin apardığı siyasətin böyük rolu olmuşdur. Məhz onun siyasəti ilə xalqların bərabər hüquqda yaşamasına, onların milli fərq qoyulmadan potensiallarından istifadə edilməsinə, mədəniyyətlərin qovuşmasına şərait yaradılmamışdır.
Bu siyasət Heydər Əliyev siyasətinin  davamçısı prezident cənab İlham Əliyev trəfindən uğurla davam etdirlir. 1 iyul 2016-cı il tarixinin dövlət  statistik məlumata əsasən Azərbaycan əhalisinin sayı 9 milyon 756  min nəfərdir. Ölkə əhalisinin təqribən 91,6 faizini azərbaycanlılar, 2 faizini ləzgilər, Ermənistan tərəfindən işğal altında olan ərazilərdə yaşayanlar da nəzərə alınmaqla 1,3 faizini ermənilər, 1,3 faizini ruslar və daha az faiz olmaqla digər xalqların nümayəndələri təşkil edir.
 Azərbaycan, rus və ingilis dillərində tam orta və ali təhsil, yəhudi və fransız dillərində tam orta təhsil, yerli azsaylı xalqların dilində isə ibtidai təhsil və ya ana dili orta məktəblərdə mütləq keçilən fənn kimi keçilir. Rus, ingilis, fransız dillərində böyük auditoriyanı əhatə edən televiziya və radio verilişləri aparılır, qəzetlər və digər mətbuat orqanları buraxılır, internet saytları fəaliyyət göstərilir. Azsaylı xalqların dilində Azərbaycanda onlarla qəzetlər buraxılır, ədəbiyyat nəşr edilir.
Azərbaycan ənənəvi islam ölkəsi olsa da digər səmavi dinlərin də fəaliyyətinə şərait yaradılır. Dövlət adından bütün dinlərə aid qurumlarla münasibət üçün Dini Qurumlarla İş üzrə Dövlət Komitəsi fəaliyyət göstərir. Dövlət Komitəsi heç bir fərq qoymadan qanun çərçivəsində fəaliyyət göstərən müxtəlif yönümlü bütün dini qurumlarla sıx əlaqə saxlayır və dövlətlə münasibətlərini tənzimləyir. Müxtəlif dinlər sərbəst şəkildə öz ayinlərini həyata keçirir, tədrisini və təbliğatını aparır. Xristianlığın müxtəlif cərəyanlarının, iudaizm dinin əlamətdar bayramlarına dövlət başçısının təbrikləri isə artıq ənənə halını almışdır.
Azərbaycanda müxtəlif dinlərin mərasim binalarının fəaliyyətinə də dövlət tərəfindən hər hansı bir maneçilik yoxdur. Bu binaların bir hissəsi dövlət hesabına təmir edilmişdir, bir hissəsi isə metsenatlar tərəfindən abad şəklə salınmışdır. Bakıda müsəlman ölkələrində XX əsrdə ilk dəfə olaraq katolik kilsəsi tikilərək istifadəyə verilmişdir. Baxmayaraq ki, Azərbaycanda çox azsaylı katolik icması fəaliyyət göstərir.
Müasir dövrdə Azərbaycanda olan inteqrasiya mexanizmləri (təhsil, ordu, sosial müdafiə və s.) məhdudiyyət qoymadan bütün cəmiyyət üçün işləyir və multikulturalizmin uğurlu yerli nümunəsini yaradır. Ümumilik və identifiklik bir tandemdə fəaliyyət göstərir. Müxtəlif milli icmaların yanaşı fəaliyyət göstərdiyi və konfliktlərin olmadığı bir cəmiyyət yaratmaq mümkün olub.
Heç bir millətdən ümumi millətə qatılmaq, öz milli dəyərlərindən imtina etmək tələb edilmir və buna işarə də yoxdur. Bununla da Azərbaycan nümunəsində harmonik, konfliktsiz və bir-biri ilə zənginləşən multikulturalizm reallığı yaranır. Multikulturalizmin tarixi ənənədən, hər bir milli icmanın digərlərinin dəyərlərinə hörmətdən yaranmasını ölkəmiz bir daha sübut etdi. Azərbaycan təcrübəsi göstərir ki, multiluturalizm həmin məkanda yaşayan heç bir xalqın kultural dəyərlərinə zərər vermir.
Azərbaycanda hər bir milli icma və dini qrup cəmiyyətdəki reallıqdan irəli gələrək tam inamla yaşayır ki, ölkədəki multikultural təcrübəsi milli və dini identikliyinə heç bir təhlükə yoxdur. Cəmiyyətdə mədəniyyətlərarası əlaqələrə həvəsləndirmə və dəstəkləmə atmosferi vardır.
Azərbaycanda yaşayan milli azlıqların və lokal dini icmaların nümayəndələri yaxşı bilirlər ki, Azərbaycan dili dövlət dili olsa da, onların dilinin sıxışdırılması qorxusu yoxdur, onları milli və dini mənsubiyyətə görə təhlükə gözləmir, heç kimə çoxluğa mənsubiyyətə görə xüsusi üstünlük verilmir, hər bir dil və din möhkəm sosial əlaqələrin yaranmasında bərabər iştirak edir.
Ancaq bir hüquq məkanında bir neçə fərqli milli ənənələrin mövcudluğu multikulturalizm adlana bilər. Bu zaman hüquq hansısa bir mədəniyyətin inkişafı üçün deyil, hər birinin inkişafı və qovuşmaları üçün formalaşır. Multikultural siyasət, eyni zamanda həm mədəniyyətlərin qarşılıqlı zənginləşməsinə dəstək verir, həm də onların sərbəst öz dəyərləri üzərində inkişafına şərait yaradır. Bu siyasət sosial inteqrasiyanı, milli assimilyasiyanı və irqi dözümlülüyü sürətləndirir.
Milli mədəniyyətlərin qorunub saxlanması cəmiyyətdə  ümumən mədəni müxtəlifliyi qoruyub saxlayır. Dövlət tərəfindən düzgün siyasət aparıldıqda  hər bir mədəniyyətin özünəməxsusluğunu qorumaqla digər mədəniyyətlərə hörmətlə yanaşmağa və onunla tanış olmağa gətirib çıxarır. Beləliklə də, mədəniyyət və identiklik həm özünəməxsusluğu qoruyur, həm də fərqini göstərir.
Multikulturalizm ölkədə uzun müddət yaşayan milli icmalarla yanaşı, ölkəyə yeni gələn və tamam fərqli mədəniyyət daşıyıcıları olan miqrantları da nəzərdə tutur. Bu faktor hakimiyyətin milli siyasətində öz əksini mütləq tapmalıdır. Multikulturalizm cəmiyyətdə stabillik, harmoniya və inkişaf yaratmaqla yanaşı vahid milli düşüncə də formalaşdırır.
Çoxmədəniyyətli cəmiyyət sistemi ölkədən ölkəyə dəyişsə də son məqsədi eyni olaraq qalır. Multikulturalizmdə müxtəlif milli mədəniyyət daşıyıcılarının sosial statusu heç bir əhəmiyyət daşımır.
Prezident cənab İlham Əliyev mədəniyyətlərin qovuşması ilə bağlı demişdir : “Multikulturalizm nisbətən yeni məhfum olmasına baxmayaraq o əsrlər boyu Azərbaycan xalqına xas xüsusiyyət olmuşdur. Müxtəlif dinlərin və millətlərin nümayəndələri əsrlər boyunca Azərbaycanda bir ailə kimi yaşamışdır”.
Multikulturalizm anlayışı Azərbaycan üçün kənardan gəlmə ideologiya olmayaraq, onun təbii inkişafından yaranıb və onun mədəni müxtəlifliyini sübut edir. Ölkədəki milli müxtəliflik hakim milli mədəniyyətin zənginləşməsinə öz təsirini göstərmişdir. Mədəni müxtəliflik heç də bir Azərbaycan vətəndaşının ümumi dəyərlərə bağlılığına mane ola bilməmişdir. Bu iki fərqli prinsipin eyni zamanda mövcudluğuna baxmayaraq bu, milli təmizləmələrə və sərt milli və mədəni assimilyasiyaya gətirib çıxarmamışdır. Çünki aparıcı etnos olan Azərbaycan xalqı bunu əzəldən qarşısına bir məqsəd kimi qoymamışdır. Bu xüsusiyyət onun tarixini multikultural və çoxmillətli tarix kimi qiymətləndirməyə imkan verir.
2014-cü ildə Azərbaycan Respublikasının millətlərarası, multikulturalizm və dini məsələlər üzrə dövlət müşaviri vəzifəsi təsis edildi, Prezidentin sərəncamı ilə Bakı Beynəlxalq Multikulturoloji Mərkəz yaradıldı. Ötən müddət ərzində bu iki təsisat xətti ilə Azərbaycanda yaşayan müxtəlif xalqların mədəniyyətinin, dilinin inkişafı, tarixinin öyrənilməsi, tolerantlıq mühitinin daha da möhkəmləndirilməsi istiqamətində mühüm işlər görülməkdədir.
Azərbaycanda hər il müxtəlif beynəlxalq tədbirlər, o cümlədən hər il Bakı Beynəlxalq Humanitar Forumu keçirilir. Humanitar Forumda bir qayda olaraq 100-ə qədər ölkədən 800-ə qədər nümayəndə, o cümlədən keçmiş prezidentlər, dövlət xadimləri, Nobel mükafatı laureatları, dünyanın tanınmış ziyalıları iştirak edirlər. Forumda dünyanın qarşılaşdığı bir çox humanitar problemlər, o cümlədən multikulturalizm məsələləri müzakirə edilir, təkliflər səslənir.
Cəmiyyətin iradəsi və dövlətin apardığı siyasət müxtəlif mədəniyyətlər arasında xüsusi ünsiyyət mədəniyyətinin və harmoniyanın yaranmasına səbəb olmuşdur. Ermənistanın Azərbaycana qarşı apardığı müharibəni istisna edilsə, ölkədə heç bir zaman azərbaycanlılarla digər millətlər arasında etnik və dini münaqişə olmamışdır və bu həm beynəlxalq təşkilatlar, həm də xarici dövlətlər tərəfindən dəfələrlə vurğulanmışdır. Azərbaycan Respublikasının Prezidenti cənab İlham Əliyev III Humanitar Forumda çıxış edərkən bildirmişdi ki, “XXI əsrdə multikulturalizmin alternativi yoxdur. Alternativ ayrı-seçkilik, diskriminasiya, ksenofobiya, islamofobiyadır. Amma biz buna yol vermərik”.
Aparılan bu fəaliyyət Azərbaycanı həm regionda, həm dünyada etnik, mədəni və dini cəhətcə müxtəlif multikultural dövlət kimi qiymətləndirməyə imkan verir. Azərbaycan mədəniyyəti çoxəsrlik zəngin tarixi, coğrafiyası və özünəməxsus demoqrafiyası ilə formalaşıb. Onlar bəzən bir-birindən kəskin fərqlənsə də, ümumi cəhətləri kifayət qədərdir. 
Qeyri-azərbaycanlıların ölkəmizdə sayının təqribən 7 faiz olmasına baxmayaraq mədəniyyət, dil və din müxtəlifliyi münaqişəsiz və plüralist şəkildə fəaliyyət göstərir. Hətta azsaylı etnik qrupların da dil, mədəniyyət və həyat tərzinin öyrənilməsi və qorunub saxlanması dövlətin əsas vəzifələrindən hesab edilir. Bu məsələdə dövlət iradəsi Azərbaycan xalqının çoxəsrlik mədəniyyətinə söykənir.


§  27.    Heydər Əliyevin fəaliyyətinin siyasi-tarixi xarakteristikası 
                                                 və nəticələri

Heydər Əliyevin fəaliyyətinin, atdığı hər bir addımın yaşadığı mühitə ciddi təsir etmək gücündə olduğu tarixi nəticələrlə təsdiq edilir. Onun anadangəlmə liderlik xüsusiyyətləri, istənilən situasiyada ən düzgün qərar qəbul etmək, başqalarını dinləmək və başqalarının müsbət təcrübəsindən uğurla istifadə etmək bacarığı, demokratik prinsiplərə bağlılığı onun şəxsi imicinin əsas xarakteristikası sayılır. Tarix onun çiyninə xalqının, ölkəsinin, dövrünün zaman-zaman meydana gələn problemlərini həll etmək missiyası qoymuşdu. Buna görə də XX əsrdə Azərbaycan xalqının taleyüklü məsələlərinin həlli onun fəaliyyəti ilə sıx bağlı olmuşdur.
Heydər Əliyev özündən sonra nəhəng bir siyasi irs qoyub getmişdir. İrsin unikallığı həm praktiki fəaliyyətlə, həm də nəzəri məsələlərə baxışların ortaya qoyulması ilə bağlıdır. Eyni zamanda H.Əliyev bunları səhvə ixtiyarı olmadığı dövrlərdə, xalqının, dövrünün ölüm-dirim zaman kəsiyində etməli olurdu. 
Heydər Əliyevin şəxsiyyətinin böyüklüyü, eyni zamanda onun azərbaycanlı olması ilə bağlı idi. Mənsub olduğu xalq qədim dövlətçilik tarixinə, zəngin və tanınan mədəniyyətinə, həsəd aparılası müasirlik ruhuna baxmayaraq, bir neçə əsr əzilir, ləyaqəti tapdalanırdı. Haqqı olmasına baxmayaraq, onun dünya xalqları arasında layiqli yerini tutmasına imkan verilmirdi. Hətta güclü təzyiq altında olan zaman  belə xalq vaxtaşırı cəmiyyətə Mirzə Fətəli Axundovu, Həsən bəy Zərdabini, Nəriman Nərimanovu, Hacı Zeynalabdin Tağıyevi, Əziz Əliyevi çıxarda bildi. 
Tarixin uğurlu kəsimində xalqın  bütün bacarığını göstərəcək şəxs isə  Heydər Əliyev oldu. 
Heydər Əliyevi Azərbaycan xalqının bütün tarixi boyu ən qüdrətli nümayəndələrindən biridir. O həm azərbaycan xalqının əsrlərlə yığılıb qalmış problemlərini həll etdi, həm də xalq üçün  böyük potensial, nəhəng fəaliyyət qoyub getd.
Heydər Əliyev apardığı mübarizəsi qələbə ilə başa çatan azərbaycanlı oldu.
Bu mübarizə isə Azərbaycanın müstəqilliyinin təmin edilməsi, dövlətimizin  düşmənlərinin neytrallaşdırılması və gələcək inkişaf xəttinin müəyyənləşdirilməsidir. Prinsip etibarı ilə, Heydər Əliyevin gördüyü bütün işlərin kökündə məhz bu məsələlər dayanırdı. 
Heydər Əliyevin böyük və qüdrətli Azərbaycan uğrunda mübarizəsi əmək fəaliyyətinə başladığı ilk günlərdən başlanır.
Heydər Əliyev işlədiyi bütün sahələrdə ədaləti hər şeydən üstün tutmağı, insani xüsusiyyətlərini qorumağı və işə yaradıcı münasibət bəsləməyi bacarırdı. Gələcək prezident fəaliyyət üçün sağlam məfkurəli insanları tapmağı və birləşdirməyi həmişə fəaliyyətinin əsas məqsədlərindən biri sayırdı.
Dövlət təhlükəsizlik orqanlarında fəaliyyətində rəhbərlik etdiyi sahələrə milli kadrların cəlb edilməsi və sağlam mühitin yaradılmasına ciddi fikir verməsi Azərbaycan uğrunda fəaliyyətinin başlanğıcı idi. Adi əməliyyat müvəkkilliyindən DTK sədrliyinə qədər bütün pillələrdə o sistemlə uyuşmayan ziyalıları bacarıqla repressiya aparatından qurtara bilirdi. H.Əliyevin həm DTK-da işlədiyi, həm respublikaya rəhbərlik etdiyi dövrdə heç bir sovet respublikasında olmayan bir paradoks baş verirdi: bir tərəfdən azərbaycanda milli oyanışa təkan verən güclü disident hərəkatı var idi (ali məktəblərin professor-müəllim heyəti, yaradıcı ziyalılar, ayrı-ayrı rəhbər işçilər və s.), digər tərəfdən isə heç kim repressiya olunmurdu. 
1969-cu ildə Heydər Əliyev sovet Azərbaycanına rəhbərlik üçün ən layiqli namizəd idi. Ancaq rəsmi Moskvaya o, Azərbaycanı qüdrətli etmək üçün yox, ölkənin zəif Qafqaz cinahını möhkəmləndirmək üçün lazım idi. Onun müstəqil düşünmək bacarığı (bir neçə dəfə ona təklif edilən respublikanın birinci katibi postundan imtina etmişdi), milli köklərə meyilliyi (DTK sədri olarkən bütün qaydaları pozaraq televiziya ilə və universitet auditoriyası qarşısında ana dilində çıxış etmişdi) məlum olsa da, liderliyinə və işgüzarlığına böyük ehtiyac yaranmışdı.
Birinci katib postunda və sonradan Moskvada yüksək postda Heydər Əliyev Azərbaycanın qüdrətlənməsi və xalqın inamının özünə qaytarılması və dirçəldilməsi üçün bütün imkanlardan istifadə edə bildi. Respublika aqrar-sənaye regionundan qabaqcıl sənaye- aqrar regionuna çevrildi, azərbaycanlı gənclərin SSRİ-nin aparıcı universitetlərinə, ali hərbi məktəblərinə göndərilməsigeniş vüsət aldı, ədəbiyyat, elm və mədəniyyətin inkişafına şərait yaradıldı. 
Görülmüş işlər nəticəsində tək 1969-1982-ci illərdə respublikanın mənzil fondu iki  dəfə artmış oldu.
Onun birinci siyasi hakimiyyəti dövründə gördüyü işləri Azərbaycanın müstəqillik dövrü üçün ciddi hazırlıq, yaxşı bünövrə rolunu oynadı.
Heydər Əliyev faktoru geridə qalmış sovet Azərbaycanın inkişafında olduğu kimi, müstəqilliyin möhkəmləndirilməsində də olduqca böyük rol oynadı. Müstəqilliyin iki ili hakmiyyətdəki qrupların cəmiyyətin inkişaf qanunları və idarəçilik haqqında bəsit təsəvvürləri və onların səhvləri səbəbindən Azərbaycan üçün itirilmiş oldu. Daha doğrusu, elə qruplar ölkəmizin güclənməsini istəməyən xarici qüvvələrin dəstəyi ilə bir müddət hakimiyyətdə qala bildilər. Tarixin ayrı-ayrı dövrlərində xalqımızın başına gətirilənlər yeniləşmiş formada yenidən həyata keçirildi.
Ancaq Azərbaycan xalqının tarixi yaddaşı, qalxdığı inkişaf səviyyəsi Heydər Əliyevi yenidən siyasi proseslərin ön cəbhəsinə çəkdi. 1988-ci ildən 1993-cü ilədək respublikada gedən proseslərdə daima Heydər Əliyevin adı yeganə xilaskar kimi çəkilirdi. Hamı  Azərbaycan problemlərinin həllini məhz Heydər Əliyev təcrübəsində görürdü. Məhz bu tələbat 1993-cü ilin iyununda müqavimlərə və təxribat cəhdlərinə baxmayaraq, Heydər Əliyevi yenidən böyük siyasətə qaytardı. 
Heydər Əliyevin Naxçıvanda Ali Məclisin sədri olduğu 1991-1993-cü illər, Azərbaycanın ali rəhbəri seçildiyi 1993-cü ildən 2003-cü ilədək fəaliyyəti uğurlu siyasi fəaliyyətin klassik etalonu sayıla bilər. Heydər Əliyevin siyasi baxışları dövlət quruculuğunda və cəmiyyət problemlərinin həllində daima  tələb edilən və  aktual olacaqdır. Bu fəaliyyətin özəlliyi ilk növbədə nəzəri və praktiki aspektləri özündə birləşdirə bilməsindədir.
Heydər Əliyev təcrübəsindən eyni uğurla zəif və güclü dövlətlərdə də istifadə etmək olar. Bu barədə hətta onun sağlığında da bir sıra dövlət başçıları, hökumət rəsmiləri, tanınmış ictimai xadimlər dəfələrlə açıq bildirirdilər. İndi isə həyatda olmadığı vaxtda isə onun siyasi irsinin öyrənilməsinə böyük ehtiyac  vardır.
Müstəqillik qazanmağın ancaq işin yarışı, ancaq başlanğıcı olması fikri elə Azərbaycan timsalında özünü bir daha doğrultdu. 1993-cü ildə Heydər Əliyevin siyasi hakimiyyətə gəlməsi, ilk növbədə bu məsələləri önə gətirdi. Məhdud sovet şəraitində həsəd aparılası nəticələrə nail olan lider yeni şəraiti də düzgün qiymətləndirə bildi. O, opponentlərindən fərqli olaraq cari məsələlərin əsirinə çevrilmədi, dövrün problemlərini qruplaşdıra və prioritetlərini müəyyənləşdirə bildi. 
10 il ərzində Heydər Əliyevin siyasi hakimiyyətinin analizi onun siyasi kursunun mahiyyətini tam başa düşməyə imkan verir. Kursun mərkəzində müstəqilliyin qorunması, qurulan Azərbaycan dövlətinin istənilən dövrdə xarici təzyiqlərə davam gətirə bilməsi üçün zəruri tədbirlərin görülməsi durduğu görünür. Bu zaman Azərbaycanın olduğu spesifik vəziyyət də nəzərdən qaçırılmamalıdır. Torpaqlarına Ermənistan tərəfindən iddiaların olması və sonradan işğalı, daxili işlərinə xarici qüvvələr tərəfindən müdaxilənin mövcudluğu bu tip ağır problemlərdəndir.
Problemlərin ağırlığına baxmayaraq, Heydər Əliyev dövlətçilik məsələsində istiqamətləri  özünəməxsus uğurla düzgün seçərək əsas məqsədlər uğrunda mübarizə aparmağa başladı. O fəaliyyətində isə o ilk növbədə xalqa arxalanırdı. 
Heydər Əliyev qısa müddətdə idarəetmədə intizam, məsuliyyət və hər kəsin məhz öz işinə cavabdeh olması prinsipini dəmir qanunlara çevirə bildi. Baxmayaraq ki, ilk 2-3 ildə onun ətrafında böyük iddialarla yaşayan və bunu gizlətməyən, vahid komanda pinsipini gözləməyən şəxslər az deyildi. Məhz bu iddialar tez-tez qanuni hakimiyyətə qarşı qəsdə çevrilsə də, Əliyev qətiyyəti onların bütün siyasətini puça çevirməyə imkan verirdi. Bununla da, o, hakimiyyətə ancaq qanuni yolla gəlmək prinsipini əbədi olaraq Azərbaycan siyasi həyatının şübhəyə alınmaz normasına çevirdi.
Bu cür normalar Heydər Əliyev siyasətinin reallaşmasında əsas rol oynayırdı. Bu normalar  olmasaydı, onlar cəmiyyətimizə ya olduqca gec gələcək, ya da bir qismi ümumiyyətlə heç vaxt peyda olmayacaqdı. Bu isə öz ağır təsirini çox tezliklə Azərbaycan dövlətçiliyinin formalaşmasında özünü göstərəcəkdi. Elə olan variantda isə Azərbaycan üçün müəyyən zaman  müasir inkişaf xəttindən kənarda qalacaq, xalqımız sivilizasiyanın imkanlarından məhrum olacaq, iki əsrdən sonra imkan yaranmış müstəqillik şansı reallaşmayacaqdı. 
Bütün bunları yaxşı başa düşən Heydər Əliyev bunun baş verməməsinin yolunu ilk növbədə müasir tələblərə cavab verən hüquqi və demokratik dövlətin qurulmasında görürdü. Avropa və dünyanın digər yerlərində nümunə götürüləcək kifayət qədər müsbət təcrübə də var idi. 
Heydər Əliyevin rəhbərliyi ilə 1995-ci ildə müstəqillik dövrünün ilk demokratik Konstitusiyası işlənib hazırlandı və ümumxalq referendumunda bəyənilərək qəbul edildi. O özünü hər bir dövrün suallarına cavab verə bilən həqiqətən əsas qanun kimi göstərə bildi. Onda göstərilmiş prinsiplər həmişə dəyişilməz və aktual olaraq qalır. 
Məhz bu Konstitusiyaya söykənərək 1996-cı ildən başlayaraq cəmiyyətdə bir-birinin ardınca radikal islahatlar keçirmək mümkün oldu. İqtisadiyyatda ciddi struktur dəyişikliklərinin keçirilməsi və müasir infrastrukturun əsaslarının qoyulması öz nəticələrini ildən-ilə bariz şəkildə göstərməkdədir. 2003-cü ildə büdcə artıq 1,5 milyard ABŞ dolları həcminə, ümumi daxili məhsulun artımı 11 faizə, onun adambaşına düşən həcmi isə yüksək 850 ABŞ dolları rəqəminə gəlib çatmışdı. Ölkəyə edilən investisiyalarda isə daxili imkanlar hesabına edilənlərin faizi də durmadan artmaqdadır.
Məhz Heydər Əliyevin rəhbərliyi ilə hüquq-mühafizə orqanlarında ciddi islahatlar aparıldı, Avropa təcrübəsindən hərtərəfli istifadə edildi, onlar cəza strukturlarından insan hüquqlarını müdafiə üzrə dövlət təsisatlarına çevrildilər. Onların qabaqcıl demokratik ölkələrin müvafiq orqanları ilə əlaqəsinə ciddi fikir verildi. 
Bu iş ilə insan hüquq və azadlıqlarının təmin edilməsi üçün əlavə hüquqi bazanın yaradılması və reallaşdırılmaq üçün prezidentinin siyasi kursunun əsasını təşkil edirdi. Ölkə Konstitusiyasındakı 158 maddənin 48-i vətəndaşların hüquqlarına aiddir. Onlar tək elan edilməyib, həm də həyatda təmin edilir. Bu zaman bütün hüquqların təminatına eyni dərəcədə qayğı göstərilir.
Demokratiyanın inkişafı ilə bağlı məsələlər xüsusilə ciddi nəzarətə götürüldü. Açıq siyasi fəaliyyət məsələsinə, mətbuat üzərində hər hansı senzuranın olmamasına, iqtidar-müxalifət dialoqu məsələsinə diqqət xüsusilə artırılır. Keçmiş SSRİ ərazisində Azərbaycan ölüm hökmünü ləğv edən ikinci ölkə oldu. 1995-ci ildən başlayaraq, prezidentin təşəbbüsü ilə hər il amnistiya və bütün bayramlar ərəfəsində əfv fərmanlarının verilməsi artıq bir dövlətçilik ənənəsinə çevrilir. Prezidentin cəmiyyətin ayrı-ayrı sosial qrupları ilə görüşü vətəndaş həmrəyliyinin yaranmasına, aparılan siyasətin cəmiyyətdə əks-sədası barədə məlumatlanmaya, yeni problemlərin öyrənilməsi üçün əlverişli şərait yaradırdı. 
Prezident Heydər Əliyevin Milli Ordunun yaradılmasında da xidməti həddən artıq böyükdür. Azərbaycan kimi mürəkkəb geosiyasi vəziyyətdə ordu quruculuğu çox böyük təcrübə və siyasi incəlik tələb edir. O, bunun öhdəsindən çox böyük bacarıqla gələ bildi. Bu gün Azərbaycan silahlı qüvvələri Cənubi Qafqazda ən müasir və professional ordu sayılır. Onun maddi-texniki təchizat məsələsi ən yüksək səviyyədə həll edilmişdir. Azərbaycanın məhdud hərbi kontingenti beynəlxalq sülhməramlı qüvvələr tərkibində Kosovoda, İraqda yüksək hərbi xidmət nümunələri göstrmiş hal hazırda isə Əfqanıstanda ölkəmizi layiqincə təmsil etməkdədir.
Heydər Əliyevin Azərbaycanın  dövlət quruculuğunda göstərdiyi ən böyük xidmətlərdən biri də ölkənin  xarici siyasət kursunun müəyyənləşdirilməsi oldu. Ölkəmiz artıq müəyyənləşmiş beynəlxalq münasibətlərdə özünün layiqli yerini tuta bilmişdir. Bu gün respublikamızın mövqeyi tək region məsələləri üzrə deyil, ümumilikdə dünya problemləri üzrə həmişə diqqqətlə öyrənilir. Hətta  Prezident Heydər Əliyevin sağlığında belə bu siyasət Heydər Əliyev siyasəti və ya balanslaşdırılmış xarici siyasət adlanırdı və onun prinsipləri bir sıra beynəlxalq politoloji mərkəzlər tərəfindən indi də diqqətlə öyrənilməkdədir.
Heydər Əliyevin siyasi irsində partiya quruculuğu məsələsi çox ciddi yer tutur. O, siyasi təşkilatlanmaya həmişə yaradıcı münasibət bəsləməyi bacarırdı. Sovet dövründə o, partiya təşkilatına həmişə proseslərin həqiqi avanqardı kimi baxırdı və onun rəhbərliyi ilə sovet Azərbaycanının partiya təşkilatı milli dəyərlərin qorunmasına xeyli səy göstərirdi.
Müstəqillik dövründə isə o, partiya quruculuğuna bütün potensialını verə bildi. 1992-ci ildə Heydər Əliyev siyasi baxışları ətrafında yaranan Yeni Azərbaycan Partiyası bu gün də ən müasir və demokratik prinsipləri rəhbər tutan bir əqidə tərəfdarlarının sıx ittifaqı kimi qiymətləndirilir. Partiya quruculuğunda sırf ideoloji ehkamlardan imtina edildi və cəmiyyət qarşısında duran problemlərin həllini əsas götürən ümumxalq partiyası quruculuğu istiqaməti əsas götürüldü. İdeoloji bazanın həyatiliyi partiyanın daima ölkənin inkişafına yaradıcı münasibət bəsləməsinə və onun prinsiplərinin qəbul edilməsinə səbəb oldu. Həm müxalifətdə olanda, həm də onu bir illik iqtidar dövründə YAP-ın rolu ancaq sırf siyasi təşkilat olmaqdan ibarət olub. O həmiçinin  partiya ilə hakimiyyət strukturlarının qovuşmasına yol vermidi. Eyni zamanda partiyanın kütlələrlə yaxınlığı, daima yeniləşməyə meyilliyi, onun daima aparıcı və nüfuzlu partiya olmasına böyük yardımçı olur.
Heydər Əliyevin apardığı siyasi fəaliyyət zəngin bir baxışlar sistemi yaratmışdır. Bu, yetkin, yeniləşməyə meyilli, Azərbaycan xalqının taleyi ilə sıx bağlı olan bir fəlsəfi sistemdir. Onun kökləri xalqımızın minilliklərə gedən tarixinə və dövlətçilik ənənələrinə, bugünkü reallıqlara və sivilizasiyanın inkişaf xətlərinə söykənir. Bu, qalib gələn, nüfuz qazandıran, xalqını, dövlətini inkişaf etdirən və dünya birliyində layiq olduğu yeri tutmağa kömək edən bir siyasi kursdur.
Heydər Əliyev öz üzərinə düşən tarixi missiyanı yüksək səviyyədə yerinə yetirə bildi. Azərbaycan xalqı onun apardığı siyasət nəticəsində əsrlərlə yığılmış problemlərini həll edə bildi, müstəqillik qazandı və onu qoruya bildi. Milli qürur və ləyaqət məsələsi cəmiyyətdə yenə nüfuzlu yerini tuta bildi. Xalqımızın əsl tarixini yazmaq və təbliğ etmək şansı yarandı.
Heydər Əliyevin sayəsində xalqımız, eyni zamanda dünya birliyində öz layiqli yerini tutmağın və onu möhkəmləndirməyin üsullarını öyrəndi. Bir çox xalqların möhtəşəm uğurları ilk növbədə tarixlərində belə liderlərin olması və yuxarıda adı çəkilən şərtlərin həll edilməsi nəticəsində mümkün olmuşdur.
Heydər Əliyev siyasəti qapalı deyildi, daima yeni baxışlarla zənginləşə bilirdi və özü də daha mütərəqqi ideyalar üçün başlanğıc rolunu oynayırdı. Ona xas olan prinsipiallıq onu sıradan çıxarmağa çalışanların özlərini məğlub edirdi və özünün layiq olduğu yeri daima yüksəltməyə qadir idi.
Heydər Əliyevin ideyaları müxtəlif dövrlərdə özünün varlığını təsdiq edə bildi və hətta milli sərhədlərdən çox-çox uzaqlarda da özünə hörmət qazandı. Cəmiyyətin problemlərini həll etmək və Azərbaycan dövlətinin qüdrətini artırmaq üçün H.Əliyevin işlədiyi dövrlərin nəticələrini öyrənmək və yanaşma tərzini bugünkü həyatımıza tətbiq etmək kifayət edir. İstənilən məsələnin həllini tapmaq üçün ona Heydər Əliyev baxışları ilə baxmaq, onun yanaşmasını tətbiq etmək artıq uğurun yarısı deməkdir.

           §  28. Heydər Əliyev siyasi irsinin siyasətşünaslıq  
                     elminin zənginləşdirilməsindəki rolu və töhvəsi

XX əsr siyasətinin görkəmli simalarından olan Heydər Əliyevin fəaliyyəti və baxışları hər zaman böyük maraq doğurmaqdadır. Böyük Azərbaycan siyasətçisinin həm idarəçilik məharəti, həm də fəlsəfi baxışları analoji problemlərlə üzləşən dövlət və siyasi dairələr üçün zəngin ideoloji – praktiki mənbədir.
Heydər Əliyevin baxışlarının əsas nüvəsi dünyanı və ona gedən prosesləri vahid sistem kimi götürməsidir. O milli və regional xüsusiyyətləri nəzərə almaqla o inkişafın başlanğıc mənbələrini və hədəflərini yaxşı görür və onları düzgün qiymətləndirə bilirdi. Bəşəriyyətin əsas məqsədinin insanın sosial durumunun yaxşılaşdırılması və təhlükəsizliyinin təmin edilməsi olduğunu qəbul edən Heydər Əliyev öz fəaliyyətini də bu istiqamətdə uğurla qura bilirdi. Bu üsula bağlılıq məşhur siyasətçi Azərbaycana birinci siyasi hakimiyyəti dövründə (1969-1972-ci illər) özünü çox qabarıq göstərirdi. İdeoloji ehkamların və dar muxtariyyətin məhdudiyyətlərinə baxmayaraq H.Əliyev fəaliyyəti ilə bu müddətdə böyük inqilab edə bildi. 13 il ərzində atdığı ciddi addımlarla o geridə qalmış respublikanı bütün göstəricilər üzrə Sovet İttifaqında ön cərgələrə çıxara bildi.
Azərbaycan aqrar – sənaye bölgəsində sənaye-aqrar bölgəsinə çevrildi. Sənayenin yeni sahələri təşəkkül tapdı, onlar ən yeni texnika ə texnologiya ilə təchiz edilməsinə yol açıldı. Ənənəvi neft sahəsi yenidən quruldu, itkisiz texnologiyalara üstünlük verildi. Neft sənayesində xarici ölkələrin qabaqcıl təcrübəsi tətbiq edilməyə başlanıldı, müxtəlif ölkələrin neftçiləri ilə sıx münasibətlərin əsası qoyuldu.
Ekologiya məsələləri önə çəkildi, Azərbaycan cəmiyyətinin bütün elmi, texniki, sosial qüvvəsi bu istiqamətə yönəldildi.
İnfrastrukturların yenilənməsi və müasirləşməsi də paralel aparılan işlərdən oldu.
Cəmiyyətdə humanitar sahələrin inkişafı da Heydər Əliyevin bu dövr fəaliyyətinin bariz cəhətlərindən idi. Sovet Azərbaycanında təhsilin yeni sistemi üzərində qurulması xüsusi diqqət edildi. Yeni ali və orta ixtisas məktəbləri açıldı, yeni ixtisaslar öyərnilməyə başlanıldı, təhsil proqramlarına yeni məzmun verildi. Azərbaycandan kənarda yerləşən aparıcı universitetlərdə respublikadan göndərilən gənclərin təhsili dövrün əsas amillərindən birinə çevrildi.
İctimai inkişafın əsas istiqamətlərini düzgün müəyyənləşdirə bilən Heydər Əliyev insan hüquq və azadlıqlarının təmin edilməsini vacib sayırdı. SSRİ məkanında Avropadan fərqli ideoloji ehkamlar hökm sürsə də, Azərbaycan rəhbəri respublikada sivil düşüncə mühitiunin bərqərarı üçün maksimum səylər göstərdi. Həmin dövrdə Azərbaycanda ziyalıların mövcud problemlər üzrə açıq mövqe bildirilməsinə şərait yaradıldı, problemlərin ictimai müzakirələri adı hala çevrildi. Elm və incəsənət nümayəndələrinin ictimai tribunala çıxışları təşkil edildi. Ədəbiyyat və incəsənət üzərində sensura minimuma endirildi, yaradıcı insanların mövqeyinə görə hüquqi və ictimai qınaq praktikası aradan götürüldü.
Heydər Əliyevin müasirliyi və ümumbəşəri dəyərlərə bağlılığı Sovet İttifaqından kənarda xüsusilə nəzərə çarpırdı və bir çox sovetoloq tədqiqatçılar Əliyev baxışları və praktikasının qarşısının alına biləcəyi narahatçılıqlarını açıq ifadə edirdilər.
Dahi siyasətçisinin ictimai problemlərə sistemli yanaşmasından istifadə etməin vacibliyi Azərbaycan üçün narahat 1988-1993-cü illərdə özünü baris göstərdi. Təhlükəsizlik orqanlarının ciddi nəzarəti altında olmasına baxmayaraq Heydər Əliyev Bakıda baş verən 20 yanvar 1990-cı il faciəsinə Moskvada Azərbaycan daimi nümayəndəliyində keçirdiyi mətbuat konfransında kəskin etirazını bildirdi. 
Vətəndaşların təhlükəsizliyinin təmin edilməsi üzrə dövlətin və konkret olaraq dövlət rəhbəri Mixail Qorbaçovun üzərinə düşən vəzifələri yerinə yetirilmədiyini bildirən Heydər Əliyev dövlətin əsas vəzifəsini Bakı timsalında xüsusi qabartdı. Hətta indi də H.Əliyevin həmin məşhur bəyanatının hər bir müddəası klassik siyasətşünaslığın səbəb – hadisə - nəticə sxemasının bütün tələblərinə cavab verir. Buna əlavə kimi şəraiti düzgün qiymətləndirmək və siyasi cəsarət xüsusiyyətləri də Heydər Əliyevinm xarakterik xüsusiyyətlərindən idi.
Obyektivlik və siyasi məsuliyyət hissi H.Əliyevin sonrakı fəaliyyətində də onun ən düzgün qərarlar qəbul etməsinə səbəb olurdu. Həyatını risk altında qoyaraq 1990-cı ildə əvvəl Bakıya, sonra Naxçıvana gəlməsi, həmin dövr Azərbaycanda proseslərin keyfiyyətcə ciddi dəyişməsinə səbəb oldu.
       Heydər Əliyevin siyasətşünaslığın ən çətin hissəsi - praktik siyasətlə məşğul olurdu. O fəaliyyətinin bir hissəsini artıq oturuşmuş sistemdə, digər hissəsini isə keçid dövründə göstərməli olmuşdu. Birinci hissədə əsasən dəyişilməz qaydalar içərisində ən yüksək nəticələr əldə etməyə müvəffəq olmuşdu. Bu nəticələr bir sıra tədqiqatlarda SSRİ-nin durğunluq dövründə “çiçəklənən ada” kimi xarakterizə edilir. Böyük məhdudiyyətlər çərçivəsində əhəmiyyətli nəticələr əldə etmək üçünsə yaradıcı xarakterə, proseslərin mahiyyətini dərk etmək qabiliyyətinə və düzgün nəticələr çıxartmaq təfəkkürünə malik olmaq lazım idi. Heydər Əliyevin birinci siyasi hakimiyyət dövrü imkanları cəmiyyətin obyektiv inkişafı istiqamətinə istiqamətləndirməyə yönəldilmişdi.
Heydər Əliyevin siyasi fəaliyyətinin ikinci hissəsi Azərbaycanın dövlət müstəqillik qazanması və keçid dövrünə təsadüf edir. Ancaq bu keçid bir sistemin içində bir mərhələdən digərinə keçid olmayıb, bir siyasi – iqtisadi sistemdən fərqli bir siyasi – iqtisadi sistemə keçid idi. Tarixin bir kəsimində “sovet sosialist sistemi” adlanan bir sistem bərqərar olmuşdu. Şəxsi istifadədən başqa digər bütün mülkiyyətin dövlətə məxsus olması, xarici və daxili ticarət üzərində dövlət inhisarı, söz və mətbuat üzərində sərf ideoloji dövlət sensurası, xarici ölkələrlə özünütəcrid amilləri müəyyən zamandan sonra bu sistemi dərin böhrana və iflasa gətirib çıxartdı.
Yenidən azad sahibkarlıq və plüralist demokratiyası sisteminə qayıdış sovet təsir sistemində olmuş 29 yeni,  demokratiya yolu seçmiş dövlət  üçün ağrılı keçid dövrünü yaşamağa məcbur etdi. Zahiri fərqliliyə baxmayaraq bu dövlətlərin hamısı eyni problemləri həll etməli olurdular. Bu demokratik siyasi sistemin qurulması, rəqabətli və sağlam seçkilərin keçirilməsi, mülkiyyətin ədalətli özəlləşdirilməsinin keçirilməsi, özəl mülkiyyətin qorunması, insan hüquq və azadlıqlarının təmin edilməsi, azad mətbuatın qorunması, açıq cəmiyyət və beynəlxalq birliyə inteqrasiya məsələləridir. Məqsədlər sadə və aydın, eyni nümunə götürüləcək ölkələr olduğu halda onu həyata keçirmək bütün ölkələr üçün çətin oldu. Aparılan islahatlara baxmayaraq bəzi ölkələr hələ də keçid dövrünü bitirə bilməyiblər.
Buna səbəb isə islahatların yarımçıqlığı, milli birliyin əldə edilməməsi, ölkənin prioritet istiqamətlərinin hakimiyyətdə olan siyasi qrupların maraqlarına uyğun olaraq tez-tez dəyişməsidir.
Bu məsələlər baxımından Heydər Əliyevin Azərbycan xalqı qarşısında ən böyük xidməti məhz yuxarıda göstərilən dəyərlərin cəmiyyətdə bərqərar etməsi olmuşdur. Sovet sosialist rejimindən azad sahibkarlıq və deomkratik dəyərlər sisteminə keçid proqramı və təcrübəsi o dövr üçün mövcud deyildi. 29 ölkədən hər biri bu keçidə öz təcrübəsi ilə başlasa da hansının uğur gətirəcəyi, hansının təhsih edilməyə ehtiyacı olacağı isə hələ məlum deyildi. Ancaq son dövrdə bununla bağlı müəyyən nəticələr ümumiləşdirilməyə başlanıldı.
Bu nəticələrdə Azərbaycanın, konkret olaraq Heydər Əliyevin təcrübəsi xüsusi yer tutur. Onun fəaliyyətinin nəticəsi qısa zamanda keçid dövrünü başa vurmağa, sivil normaların cəmiyyətdə əsaslı şəkildə oturuşmasına və Azərbaycanın dünya birliyində layiqli yer tutmasına səbəb olmuşdur. Bu təcrübə addım-addım qazanılsa da, səhvləri minimumlaşdırmağa, resursların səmərəsiz xərclənməsinin qarşısını almağa və ölkə qarşısında duran daha qlobal məsələləri həll etməyə imkan vermişdir.
Heydər Əliyevin 1990-1993-cü illər Naxçıvan, sonra isə 1993-2003-cü illər ərzində Azərbaycanda rəhbərlik dövrü keçid dövrünün problemlərinin həlli ilə bağlı konseptual elmi nəzəriyyə hazırlamağa imkan vermişdir. Dahi siyasətçi burada həm xarici ölkə təcrübəsindən istifadə etmiş, həm də unikal Azərbaycan təcrübəsi yarada bilmişdir. Bu uğurlu simbiozun elementləri bu gün də xarici ölkələrdə dövlət quruculuğu və siyasi proseslərin tənzimlənməsində hərtərəfli rol oynayır.
Heydər Əliyevin keçid dövrü problemlərinin həlli ilə bağlı fəaliyyət tək onların həllini təmin etməyib, eyni zamanda müasir dünyanın dərk edilməsində, axarına uyğun işin təşkilində metodoloji yanaşmada böyük rol oynayır.
O keçid dövrünün problemlərinin həlli proqramının əsasına, inkişaf etmiş ölkələrin müasir durumunun baza prinsiplərini qoydu. Bu Azərbaycanda açıq cəmiyyətin qurulmasına, dünya birliyinə tədricən inteqrasiya olunmasına, azad sahibkarlığın inkişafına dövlət zəmanətinin verilməsinə, insan hüquq və azadlıqlarının təmin edilməsinə və təkmilləşdirilməsinə, azad mətbuat bərqarar olunbmasına, demokratik və şəffaf seçkilərin keçirilməsinə səbəb oldu. Həmçinin cəmiyyətdə islahatların dayanmadan aparılması və əldə edilmiş nəticələrin təkmilləşdirilməsi də Heydər Əliyevin problemlərin həllinə elmi yanaşmasının göstəricisidir.
Heydər Əliyev xüsusi olaraq elmi postulatlar hazırlamırdı, ancaq onun fəaliyyəti fəlsəfənin, politologiyanın, diplomatiyanın, iqtisadiyyatın, menecmentin və bir çox digər elmi sahələrinin əsaslı elmi postulatlarının hazırlanmasına imkan verdi. Bu elmi yeniliklər isə cəmiyyətin müasir dövrdə qaldırdığı problemlərin həllinə, dəyişən dünyada gedən mürəkkəb prosesləri dərindən dərk etməyə çox dəstək olur.
Heydər Əliyevin siyasi təcrübəsinə və analitik düşüncəsinə böyük ehtiyac 1993-cü ilin iyun ayında Azərbaycanda yaranan dərin siyasi böhranda da özünü göstərdi. AXC-Müsavat hakimiyyətinin səriştəsiz siyasəti nəticəsində yaranan qarşıdurma vətəndaş müharibəsinə çevrilmə təhlükəsi yaradırdı. Qonşu Ermənistanla müharibə aparan Azərbaycanın daxilində vətəndaş müharibəsinin də baş verməsi, ölkənin müstəqilliyini itirməsinə və torpaqlarının bölüşdürülməsi variantına gətirib çıxarırdı.
1993-cü ilin oktyabrında keçirilən seçkilərdə Azərbaycan Respublikasının Prezidenti seçilən Heydər Əliyev bir çox ordinar çətinliklərə baxmayaraq sivil, demokratik dünyanın tərkib hissəsi olmaq istəyən Azərbaycan quruculuğunu özünün fəaliyyətinin əsas prioriteti seçdi.
Vətəndaş müharibəsinin qarşısını siyasi yolla olan, siyasi və hüquqi yolla hakimiyyət böhranını həll edən H.Əliyev cari məsələləri uğurla həll etməklə yanaşı, yeni dövlətin baza prinsiplərini də uğurla qura bildi.
Dövlətin və cəmiyyətin bünövrə prinsiplərinin elan və təmin edilməsi ilə onların reallaşması istiqamətində ciddi fəaliyyətə başlanıldı.
Yeni və demokratik bir dövlətin qurulması kimi mürəkkəb bir işin Azərbaycan torpaqlarının 20 faizinin Ermənistan tərəfindən işğal edilməsi və müharibə vəziyyətinin saxlanılması şəraitində həyata keçirildiyi də nəzərə alınmalıdır.
1993-cü ilin iyun ayının 15-də Heydər Əliyevin yenidən siyasi hakimiyyətə gəlməsi ilə ilk növbədə ölkədə siyasi stabillik və hüquqi sistemin işləməsi təmin edildi. Qanundan kənar bütün strukturların, ilk növbədə hərbi birləşmələrin fəaliyyətinə son qoyuldu. Qanuni dövlət orqanlarının, hüquq-mühafizə orqanlarının fəaliyyətləri üçün real şərait yaradıldı.
1993-1995-ci illər arası dövr ciddi islahatlara hazırlıq dövrü kimi qiymətləndirilə bilər. Siyasi stabillikdən sonra ilk növbədə maliyyə sistemində qayda yaradıldı. Respublikanın  həmin dövrdə 1200 faizlik illik inflyasiyası sonrakı illərdə  3,5 faizə endirildi. Ticarətdə, kiçik kapitallı xidmət, ticarət, ictimai iaşə sahələrində özəlləşdirilmə həyata keçirildi. Bir illik danışıqlardan sonra 20 sentyabr 1994-cü ildə Azərbaycan neftinin istehsalına və dünya bazarlarına çıxarılması üzrə Azərbaycan və xarici neft şirkətləri arasında tarixə “Əsrin neft kontraktı” adı ilə düşmüş neft müqavilələri imzalandı. Sonradan imzalanan digər vacib sənədlər də Azərbaycan dövlətinin təbii sərvətlərin ancaq azərbaycan xalqının mənafeyinə işlyəcəyi barədə prinsipial mövqe ortaya qoyuldu.
Heydər Əliyev islahatların keçirilməsində ölkənin əsas qanunun yerinə yüksək qiymət verərək, 1994-cü ildə özünün sədrliyi ilə görkəmli hüquqşünaslardan və nüfuzlu siyasətçilərdən ibarət konstitusiya komissiyası yaratdı. Komissiyanın gərgin işi 1995-ci ilin 12 noyabrında referendiumda demokratik prinsipləri özünə əks etdirən konstitusiyanın qəbuluna gətirib çıxardı.
Heydər Əliyevin siyasi hazırlığı, problemlərin həllinə düzgün yanaşması və ciddi praktiki və hüquqi hazırlığı, 1996-cı ildən hüquqi, iqtisadiyyat və aqrar sahədə ciddi islahatlara başlamağa imkan verdi.
Hüquq sahəsində keçirilən islahatlar ədliyyə, məhkəmə, prokurorluq və vəkillər kollegiyası sahələrində qabaqcıl Avropa modellərini tətbiq etməyə, hüququn aliliyini və qanun qarşısında hamının bərabərliyini təmin etməyə imkan verdi. Bu islahatların davamı kimi 1998-ci ildə Konstitusiya Məhkəməsi yaradıldı. 2002-ci ildə isə Azərbaycan İnsan Hüquqları üzrə Avropa Xartiyasına qoşuldu və İnsan Haqları üzrə Avropa Məhkəməsinə öz hakimini göndərdi.
Bununla paralel insan hüquq və azadlıqların təmin edilməsi sahəsində də ciddi fəaliyyət göstərildi. Konstitusiyanın 158 maddəsindən 49-u bu sahəyə həsr edilib və bir sahə üzrə müvafiq qanunlar və hüquqi normativ aktlar qəbul edilib. 1998-ci ildə Heydər Əliyevin sərəncamları ilə mətbuat üzərində senzura ləğv edildi, KİV haqqında demokratik prinsipli qanunlar qəbul edildi, mətbuat orqanlarının təsis edilməsi proseduru sadələşdirildi, mətbuata bir sıra iqtisadi güzəştlər edildi.
1998-ci ildə Heydər Əlieyvin sərəncamı ilə Azərbaycanda ölüm  hökmü ləğv edildi. 1993-cü ildən isə o ölüm hökmlərinin tətbiqinə moratorium qoymuşdu. 2002-ci ildə İnsan Hüquqları üzrə Müvəkkil (Ombudsma) institutu təsis edildi və parlament tərəfindən ilk təyinat həyata keçirildi.
Eyni zamanda Heydər Əliyev dönəmindən qeyri – hökumət təşkilatları sektorunun inkişafına böyük önəm verildi. Onların həm konkret sahə üzrə, həm də konkret istiqamətinə uyğun olaraq insan hüquqlarını müdafiə sahəsində fəaliyyətlərinə geniş imkanlar yaradıldı. Məhz H.Əliyev dövründə Ədliyyə Nazirliyi nəzdində petensiar xidmətə ictimai nəzarət şurasının, Müdafiə Nazirliyi nəzdində orduya ictimai nəzarət şurası yaradılmış və indiyə qədər səmərəli fəaliyyət göstərməkdədirlər.
Heydər Əliyevin ictimai problemlərin həllinə yanaşması qabaqcıl təcrübələrin istifadə edilməsi və müasirliyi ilə xarakterizə edilir. Reallıq və məqsəd, dünya və Azərbaycan maraqları, tarixi dəyər və yeni siyasi texnologiyalar anlayışlarını uğurla uzlaşdıra bilən dahi Azərbaycan siyasətçisi, bununla həm dövrünün problemlərini həll edə bilmiş, həm də problemlərə elmi yanaşma metodologiyasını ortaya qoya bilmişdir. Fəaliyyəti və baxışları ilə sosial və iqtisadi bilikləri yetərincə zənginləşdirən 
Heydər Əliyevin böyük irsi bundan sonra da dünyanı dəyərincə dərk etməyə və qazanılan təcrübəni sistemləşdirərək gələcək nəsillərə ötürməyə imkan verəcəkdir.
                            Təkrar və məşğələ sualları
1. Azərbaycan dövlətçiliyində multikulturalizm mədəniyyətinin 
    formalaşmasında Heydər Əliyev siyasətinin rolunu xaraterizə edin.
2. Heydər Əliyevin hər iki siyasi hakimiyyəti dövründə Azərbaycanda multikulturalizm  siyasəti arasında paralelik aparın.
3.  Heydər Əliyevin siyasi hakimiyyəti dövründə müxtəlif mədəniyyətlərin inkişafına qayğı Azərbaycan mədəniyyətinin inkişafına nə cür təsir edir ?
4. Heydər Əliyevin digər xalqların mədəniyyətlərin inkişafına şərait yanaşması  Azərbaycan dünyada  tanınmasına nə cür təsir edir ?
5. Multikulturizm siyasəti Azərbaycan Respublikasının Prezidenti cənab İlham Əliyev tərəfindən necə davam etdirlir ?
6.  Heydər Əliyevin fəaliyyətinin siyasi irsini xarakterizə edin.
7.  Heydər Əliyevin birinci siyasi hakimiyyəti dövründə gördüyü işləri Azərbaycanın müstəqillik dövrü üçün hansı rolunu oynadı ?
8. Heydər Əliyev təcrübəsindən digər dövlətlərdə də istifadə etmək olarmı? Fikrinizi isbat edin.
9.  Heydər Əliyevin apardığı siyasi fəaliyyəti zəngin bir baxışlar sistemi hesab etmək olarmı ?
10. Böyük Azərbaycan siyasətçisinin həm idarəçilik məharəti, həm də fəlsəfi baxışları analoji problemlərlə üzləşən dövlət və siyasi dairələr üçün zəngin ideoloji – praktiki mənbədir.
11. Heydər Əliyevin baxışlarının əsas nüvəsini nə təşkil edir ?
12.  Heydər Əliyev cəmiyyətdə humanitar sahələrin inkişafına nə cür önəm verirdi ?
13.   Heydər Əliyev müstəqil dövlətin baza prinsiplərini hansı prinsiplər üzərində qururdu ?
14.  Azərbaycanda yeni və demokratik bir dövlətin qurulması hansı mürəkkəb situasiya ilə üzləşirdi ?
15.  Heydər Əliyev dönəmində qeyri – hökumət təşkilatları sektorunun inkişafına hansı  önəm verilirdi ?












                    VIII. Heydər Əliyevin siyasi irsinə
                             Azərbaycan cəmiyyətinin qayğısı

       §  29. Heydər Əliyevin siyasi fəlaiyyətinin ümumi nəticələri

Azərbaycan xalqının ümummilli lideri, müstəqil Azərbaycan dövlətinin qurucusu Heydər Əliyev Azərbaycan tarixinin yetirdiyi ən böyük şəxsiyyətlərdən biridir. Azərbaycanın son 30 ildən artıq bir dövrünü əhatə edən tarixi taleyi, bu illər ərzində xalqın ictimai-siyasi, iqtisadi və mədəni həyatının bütün sahələrində dirçəlişi Heydər Əliyevin adı ilə sıx bağlıdır. Heydər Əliyev rəhbərlik etdiyi bu dövr ərzində Azərbaycanı bir dövlət kimi zamanın ağır və sərt sınaqlarından çıxara bilmiş, ölkənin gələcək inkişaf strategiyasını müəyyən etmiş və onun həyata keçirilməsi üçün mühüm addımlar atmışdır. Azərbaycanın 1969-cu ildən bəri yaşanan dövrü xalqımızın tarixinə Heydər Əliyev dövrü kimi əbədi həkk olunmuşdur.
Tarixi bu dövrdən etibarən başlanan Heydər Əliyev idarəetmə fəlsəfəsinin başlıca ideya-siyasi istiqaməti xalqın milli özünüifadəsinin bütün forma və vasitələrinin geniş vüsət alması, milli qürur hissinin güclənməsi və milli şüurun yüksəlişinə təkan verən sürətli inkişaf strategiyasının gerçəkləşdirilməsi ilə səciyyələnmişdir. Xalqın tarixi yaddaşının özünə qaytarılması onun qəlbində illərdən bəri sıxılıb qalmış milli dövlətçilik ideyasının gələcəkdə böyük hərəkətverici qüvvəyə çevrilməsi, müstəqil dövlətçilik ideyalarının gerçəkləşməsi üçün zəmin yaratdı.
Azərbaycanın müasir tarixində 1969-cu il respublikanın sosial-iqtisadi və mədəni inkişafında dönüş ili olmuşdur. Heydər Əliyevin rəhbərliyi altında respublikanın dinamik inkişafı üçün kompleks proqramların işlənib hazırlanmasında yorulmaz fəaliyyət, misilsiz təşəbbüskarlıq və nəhəng enerji 70-ci illərin bariz əlamətinə çevrildi. 
Bu illər Azərbaycanın quruculuq salnaməsinə ən parlaq səhifələr kimi daxil olmuşdur. Kənd təsərrüfatının inkişafında böyük nailiyyətlər əldə edildi. Sənayenin dinamik yüksəlişini təmin etmək üçün iqtisadiyyatda struktur islahatları həyata keçirildi. Yeni sənaye sahələri yaradıldı, sənayenin qabaqcıl sahələrində, ilk növbədə, maşınqayırma kompleksində, kimya və neft kimyasında, əlvan metallurgiyada texniki cəhətdən yeniləşmə və yenidənqurma işləri, neft emal edən sənayenin, energetikanın, qara metallurgiyanın və dağ-mədən sənayesinin genişləndirilməsi prosesi başlandı. 
Azərbaycan bu illərdə neft məhsulları, neft avadanlığı, polad borular, əlvan metallar, sintetik kauçuk, elektrik mühərrikləri, tikinti materialları, məişət kondisionerləri, avtomobil hissələri, mineral gübrələr, çini-saxsı, xalça və xalçaçılıq məmulatı istehsalı üzrə keçmiş SSRİ-də aparıcı yerlərdən birini tuturdu. Azərbaycanda buraxılan 350 adda məhsul dünyanın 65 ölkəsinə ixrac olunurdu. Əslində, Azərbaycanın dövlət suverenliyi və müstəqilliyi, sistemli şəkildə artan xarici iqtisadi əlaqələri, dünya iqtisadiyyatına get-gedə daha dərindən inteqrasiya olunması hələ 1970-1985-ci illərdə təməli qoyulmuş iqtisadi potensiala əsaslanır.
Dinamik inkişaf edən iqtisadiyyatı yüksək ixtisaslı kadrlarla təmin etmək üçün Azərbaycanda orta ixtisas və ali təhsil məktəbləri şəbəkəsi nəzərəçarpacaq dərəcədə genişləndirildi, hər il Moskvanın, eləcə də keçmiş SSRİ-nin digər şəhərlərinin aparıcı elm və təhsil ocaqlarına gənclərin göndərilməsi həmin illərdə bir ənənəyə çevrildi.
Azərbaycanda Cəmşid Naxçıvanski adına hərbi məktəbin yaradılması, gənc və yeniyetmə azərbaycanlı oğlanların həmin məktəbə, habelə respublikadan kənarda ali hərbi məktəblərə cəlb olunması Azərbaycan üçün peşəkar hərbi kadrlar hazırlanması işinə böyük təkan verdi. Beləliklə, Heydər Əliyevin uzaqgörənliyi sayəsində gələcəkdə müstəqil Azərbaycanın Milli Ordusunun formalaşması üçün kadr probleminin həlli yolunda mühüm addım atıldı.
Azərbaycanın elmi, mədəniyyəti və incəsənəti həmin illərdə böyük yüksəliş dövrü yaşadı. Respublikanın paytaxtı Bakı şəhərinin, digər şəhər və rayonların inkişafı və abadlaşması sahəsində kompleks tədbirlər həyata keçirildi.
Azərbaycan öz dövlət müstəqilliyini bərpa etdikdən sonra ilk illərdə ölkədə hakimiyyət uğrunda başlanan silahlı mübarizə, hakimiyyətlərin bir-birini əvəz etməsi və çoxhakimiyyətliliyin hökm sürməsi müstəqil dövlətçiliyə ağır zərbələr vurdu. Ölkədə yaranmış ictimai-siyasi xaos, anarxiya, zorakılıq halları, milli və vətəndaş qarşıdurmasının kəskinləşməsinə və hakimiyyətin tam iflasına rəvac verirdi. 
Nəticədə, 1993-cü ilin yayında Azərbaycan dövlətçiliyi böhran və məhv olmaq təhlükəsi qarşısında qaldı, ölkə vətəndaş müharibəsi və parçalanma həddinə gətirildi. Belə bir vəziyyətdə xalqın təkidli tələbi ilə hakimiyyətə qayıdan Heydər Əliyev öz böyük siyasi təcrübəsi və müdrikliyi ilə Azərbaycanı bu təhlükəli vəziyyətdən çıxarmaq üçün gərgin işə başladı. İlk növbədə, hakimiyyət vakuumu aradan qaldırıldı, respublikanın müxtəlif bölgələrində baş qaldırmış destruktiv qüvvələr xalqın fəal köməyi ilə zərərsizləşdirildi, vətəndaş müharibəsinin qarşısı alındı. Azərbaycanın dövlətçiliyinə, müstəqilliyinə, ərazi bütövlüyünə qəsdlər təşkil edən cinayətkar ünsürlər cəmiyyətdən təcrid edildi. 1994-cü ilin mayında Ermənistan-Azərbaycan müharibəsində atəşkəsə nail olundu. Heydər Əliyev Azərbaycan həqiqətlərini, xüsusilə Ermənistan-Azərbaycan, Dağlıq Qarabağ münaqişəsinin mahiyyətini dünya ictimaiyyətinə çatdıra bildi.
Azərbaycan yalnız Heydər Əliyevin hakimiyyətə qayıdışından sonra özünün geosiyasi imkanlarını gerçəkləşdirməyə başlamışdır. Heydər Əliyevin siyasi zəkası sayəsində Azərbaycanın beynəlxalq aləmdən təcrid olunmaq təhlükəsi aradan qaldırılmışdır. Dünya siyasət meydanında cərəyan edən proseslərə təsir baxımından Azərbaycan rəhbəri həmişə öz sözü, öz çəkisi, öz sanbalı ilə seçilmişdir.
Ayrı-ayrı şəxslərə və siyasi qruplaşmalara xidmət edən silahlı birləşmələr Ali Baş Komandan Heydər Əliyevin məqsədyönlü və qətiyyətli siyasəti nəticəsində ləğv edildi, Milli Ordunun formalaşdırılması, Azərbaycanın nizami silahlı qüvvələrinin yaradılması ilə bağlı təxirəsalınmaz tədbirlər görüldü, orduda kütləvi fərarilik hallarına son qoyuldu, hərbi intizam möhkəmləndirildi. Bu gün Azərbaycanın suverenliyini, müstəqilliyini, ərazi bütövlüyünü qorumağa tam qadir olan orduya malik olması Heydər Əliyevin Azərbaycan xalqı qarşısında göstərdiyi misilsiz xidmətlərdən biri sayıla bilər.
Heydər Əliyevin Azərbaycan rəhbərliyinə qayıdışı ilə ölkənin ictimai-siyasi, sosial, iqtisadi, elmi-mədəni həyatında, beynəlxalq əlaqələrdə əsl dönüş yarandı, elmi əsaslara, beynəlxalq norma və prinsiplərə uyğun müstəqil dövlət quruculuğu prosesi başlandı.
Azərbaycanın daxilində yaranmış sabitlikdən və beynəlxalq aləmdə ölkəmizə artan inam və maraqdan istifadə edərək, 1994-cü ilin sentyabrında “Əsrin müqaviləsi” adlandırılan ilk neft müqaviləsi imzalandı. Onun gerçəkləşdirilməsi Heydər Əliyev tərəfindən işlənib hazırlanmış və müstəqil Azərbaycanın iqtisadi inkişaf konsepsiyasının əsasını təşkil edən neft strategiyasının həyata keçirilməsinin parlaq təzahürüdür. Heydər Əliyev öz neft strategiyasının əsas mənasını Azərbaycanın zəngin təbii sərvətlərindən xalqın rifahı naminə daha da səmərəli istifadə etməkdə görürdü. Azərbaycanın iqtisadi suverenliyini əks etdirən ilk beynəlxalq neft müqaviləsi ölkə iqtisadiyyatının dinamik inkişafının əsasını qoydu və bu gün onun praktiki nəticələri göz qabağındadır. Azərbaycanın iri beynəlxalq layihələrdə iştirakı, Böyük İpək yolunun bərpası, nəqliyyat dəhlizlərinin Azərbaycan ərazisindən keçməsi Heydər Əliyev neft strategiyasının həyata keçirilməsinin bəhrəsidir.
Heydər Əliyevin fəaliyyətində iqtisadi islahatlar, bazar iqtisadiyyatının bərqərar olması, iqtisadi inkişafın təmin edilməsi, Azərbaycanın dünya iqtisadiyyatına inteqrasiyası, özəlləşdirmə proqramının, aqrar islahatların həyata keçirilməsi ardıcıl prioritet sahələr olmuşdur.
Müstəqil Azərbaycanın ilk Konstitusiyasının müəllifi olan Heydər Əliyev demokratik, hüquqi dövlət quruculuğu istiqamətində davamlı siyasət yeridərək, ölkədə insan hüquq və azadlıqlarının başlıca prinsiplərinin bərqərar olması üçün əsaslı zəmin yaratmışdır.
Heydər Əliyevin xarici siyasət məsələlərinə müstəsna əhəmiyyət verməsi, beynəlxalq miqyasda uğurlu və cəsarətli addımlar atması, milli məqsədlər naminə ən nüfuzlu tribunalardan bacarıq və məharətlə istifadə etməsi Azərbaycan dövlətçiliyinin bu günü və gələcəyi baxımından son dərəcə əhəmiyyətli olmuşdur.
Azərbaycan Heydər Əliyevin fəal diplomatiyası nəticəsində dünyanın demokratik dövlətlərinin və aparıcı ictimai təşkilatlarının ölkəmizə, onun zorla cəlb olunduğu silahlı münaqişəyə münasibətinin əsaslı surətdə dəyişməsinə nail ola bilmişdir. Heydər Əliyevin xarici siyasətinin əsasını sülh, beynəlxalq hüquq normalarına, sərhədlərin bütövlüyünə və toxunulmazlığına, dövlətlərin ərazi bütövlüyünə hörmət və qarşılıqlı surətdə faydalı əməkdaşlıq prinsipləri təşkil etmişdir.
Heydər Əliyevin formalaşdırdığı və inkişaf etdirdiyi azərbaycançılıq fəlsəfəsi Azərbaycanın müasir dünyada yerini müəyyən etmiş, milli dövlətçiliyimizin ideya əsasını təşkil edərək, dünya azərbaycanlılarının həmrəyliyi üçün möhkəm zəmin yaratmışdır. Azərbaycan ziyalısını son yüzilliklərdə ən ciddi bir şəkildə düşündürən milli dirçəliş problemləri bütöv şəkildə Heydər Əliyevin həmin illərdəki fəaliyyəti ilə strateji dövlət siyasətinə, elmdən, sosiologiyadan və fəlsəfədən əməli siyasət müstəvisinə keçmişdir.
Azərbaycanda dövlətçilik ənənələrinin XX əsrin sonlarında bərpa edilib zənginləşdirilməsi, Azərbaycanın müstəqilliyinin möhkəmləndirilməsi, onun əbədi, dönməz xarakter alması, ölkəmizin dinamik iqtisadi inkişaf yolu ilə inamla irəliləməsi, onun beynəlxalq nüfuzunun sürətlə artması Heydər Əliyevin səmərəli fəaliyyəti sayəsində mümkün olmuşdur. 
Heydər Əliyev öz müdrik rəhbərliyi, siyasi uzaqgörənliyi, qətiyyəti və əzmkarlığı ilə zəmanəmizin görkəmli siyasi xadimi kimi tanınmış, Azərbaycan xalqının ümummilli liderinə çevrilmişdir. Azərbaycan Respublikasının hərtərəfli inkişafı üçün onun hazırladığı strateji istiqamətlər hələ uzun illər müstəqil Azərbaycan dövlətinin möhkəmləndirilməsi və gücləndirilməsi, iqtisadi qüdrətinin artırılması, xalqımızın layiq olduğu xoşbəxt həyata qovuşması işinə xidmət edəcəkdir.
Bütün həyatını xalqa sədaqətlə xidmətə həsr etmiş Heydər Əliyev öz titanik fəaliyyətində həmişə xalqa arxalanmış, ən çətin anlarda ona müraciət etmişdir. Xalq da heç vaxt ondan öz dəstəyini əsirgəməmişdir. Xalqın Heydər Əliyevə göstərdiyi böyük etimad və ehtiram hissləri müdrik rəhbərin dəfn mərasimində də bir daha bütün dünyaya əyani şəkildə nümayiş etdirildi. Bu, milyonlarla insanın öz rəhbərinə bəslədiyi səmimi hisslərin misli görünməmiş təzahürü idi.
(Azərbaycan xalqının Ümummilli Lideri Heydər Əlirza oğlu Əliyevin xatirəsinin əbədiləşdirilməsi haqqında Azərbaycan Respublikası Prezidenti İlham Əliyevin Fərmanından,  10 mart 2004-cü il) 


           
                  § 30. Heydər Əliyev xatirəsinin 
                         Azərbaycan dövləti tərəfindən əbədiləşdirilməsi

Heydər Əliyev 12 dekabr 2003-cü ildə dünyasını dəyişəndən sonra  Azərbaycan vətəndaşları öz yığıncaqlarında, kütləvi informasiya vasitələrində, müxtəlif tədbirlərdə ümummilli lider Heydər Əliyevin xatirəsini əbədiləşdirməklə bağlı çoxsaylı təkliflər irəli sürdülər və hakmiyyət orqanlarına müraciətlər edildi. Bununla bağlı ölkə parlamenti 14 dekabr 2003-cü il tarixində xüsusi bir iclası da keçirildi.  
Vətəndaşların arzularını və müraciətlərin çoxluğunu nəzərə alaraq  onların  baxılması üçün Azərbaycan Respublikası Prezidentinin 26 dekabr 2003-cü il tarixli sərəncamı ilə Dövlət Komissiyası yaradıldı. Dövlət Komissiyası Azərbaycan Respublikası Milli Məclisinin, ictimai qurumların, qeyri-hökumət təşkilatlarının, beynəlxalq təsisatların, ölkə vətəndaşlarının çoxsaylı müraciətlərini nəzərdən keçirərək, öz təkliflərini hazırlayıb Azərbaycan Respublikasının Prezidentinə təqdim etmişdir.
10 mart 2004-cü ildə Azərbaycan Respublikası Prezidenti İlham Əliyev müasir Azərbaycan dövlətinin qurucusu Heydər Əlirza oğlu Əliyevin Azərbaycan tarixindəki misilsiz xidmətlərini nəzərə alaraq, onun xatirəsini əbədiləşdirmək məqsədi ilə Fətman imzaladı.
Azərbaycan Respublikasının Heydər Əliyev Mükafatı təsis edildi. Heydər Əliyev Mükafatı ictimai-siyasi, sosial, iqtisadi, elmi-mədəni sahələrdə xüsusi xidmətlərə, dövlət qulluğunda xüsusi xidmətlərə, yüksək peşə ustalığına və ictimai həyatda fəal iştiraka, Azərbaycanın müstəqilliyi və suverenliyinin möhkəmləndirilməsində fərqlənməyə, beynəlxalq münasibətlərdə dostluq və qarşılıqlı əməkdaşlığın inkişaf etdirilməsinə görə verilməsi qərara alındı.
Mükafat Azərbaycan vətəndaşlarına, həmçinin xarici ölkələrin vətəndaşlarına və vətəndaşlığı olmayan şəxslərə verilə bilər.
Heydər Əliyev Mükafatına namizədi hər il oktyabr ayının sonunadək Azərbaycanın Prezidenti, Baş Naziri, Milli Məclisinin sədri, Konstitusiya Məhkəməsinin sədri, Milli Elmlər Akademiyasının prezidenti, yaradıcılıq təşkilatları, əvvəllər Heydər Əliyev mükafatına layiq görülmüş şəxslər irəli sürə bilərlər. Mükafatı dövlət başçısı, yaxud onun vəkil etdiyi digər şəxs (şəxslər) təntənəli və aşkarlıq şəraitində təqdim etməlidir.
Heydər Əliyev Mükafatı hər il mayın 10-da – Heydər Əliyevin doğum günündə verilməlidir.
Heydər Əliyev mükafatı ilk dəfə 2009-cu ildə təqdim olunub. Əsasnamədə göstərilən məhdudiyyətə baxmayaraq (əsasnaməyə görə, Heydər Əliyev mükafatı hər il yalnız bir nəfərə verilə bilər) 2009-cu ildə mükafatı üç nəfər alıb: heykəltəraş, xalq rəssamı Ömər Eldarov, bəstəkar, xalq artisti Arif Məlikov, Heydər Əliyev Fondunun prezidenti Mehriban Əliyeva.
2011-ci ildə yazıçı Anar Azərbaycan ədəbiyyatının inkişafında xüsusi xidmətlərinə görə bu mükafata layiq görülüb. 2015-ci ildə Tahir Salahov "Azərbaycan mədəniyyətinin inkişafında müstəsna xidmətlərinə və dünya təsviri sənət xəzinəsinə layiqli töhfələrinə görə" bu mükafatı alıb.
28 aprel 2005-ci il tarixindəAzərbaycan Respublikasının ən yüksək dövlət təltifi kimi “Heydər Əliyev” ordeni  təsis edildi. Ordenin statusuna görə orden Azərbaycan Respublikasının vətəndaşlarına aşağıdakı hallarda verilir:
1.1. Azərbaycanın tərəqqisinə, əzəmətinin və şöhrətinin artmasına töhfə verən müstəsna xidmətlərinə görə;
1.2. Vətənin müdafiəsində, Azərbaycanın dövlət mənafelərinin qorunmasında göstərilmiş mərdlik və şücaətə görə.
3. "Heydər Əliyev" ordeni əcnəbilərə aşağıdakı hallarda verilir:
3.1. Azərbaycan Respublikası qarşısında görkəmli xidmətlərinə görə;
3.2. Azərbaycançılıq ideyasının həyata keçirilməsində, dünya azərbaycanlılarının həmrəyliyinin möhkəmləndirilməsində xüsusi xidmətlərinə görə;
3.3. Azərbaycan Respublikası ilə digər dövlətlər arasında siyasi, iqtisadi, elmi və mədəni əlaqələrin qurulmasında və inkişaf etdirilməsində xüsusi xidmətlərinə görə.
"Heydər Əliyev" ordeninin ilk laureatı "Heydər Əliyev" ordeninin təsis edilməsi haqqında"ordeninin Statutunun 2-ci bəndinə əsasən Azərbaycan Respublikasının Prezidenti İlham Əliyev olmuşdur.  Bu orden Azərbaycan Respublikasının Prezidentinə onun statusuna görə verilir. 
İndiyə qədər bu ordenlə 18  nəfər təltif olunmuşdur.
Laureatların içərisindəTürkiyə Bilkənt və Höcəttəpə Universitetlərinin banisi, məşhur pediatr və mesenant İhsan Əli Paşa oğlu Doğramacı, məşhur violençel ifaçısı və dirijor Mstislav Leopoldoviç Rostropoviç, məşhur Azərbaycan və SSRİ rəssamı Tahir  Salahov, SSRİ xalq artistiArif Məlikov, Türkiyənin 12-ci prezidenti Rəcəb Tayyib Ərdoğan, Heydər Əliyev Fondunun Prezidenti, Milli Məclisin deputatı Mehriban Əliyeva da vardır. 
Prezidentin 10 mart 2004-cü il tarixli Fərmanı ilə Azərbaycan Ali Hərbi Məktəbinə, Bakı Beynəlxalq Aeroportuna , Bakı Dərin Özüllər Zavoduna Heydər Əliyevin adı verilsin, Respublika Sarayına ,  Bakı şəhərindəki İdman-Konsert Kompleksinə Heydər Əliyevin adı verildi. 
Həmçinin Bakı şəhər icra hakmiyyətinin sərəncamı ilə Moskva prosepektinə Heydər Əliyevin adı verildi. 
Azərbaycanın bütün şəhər və rayonlarında Heydər Əliyev Mərkəzləri və Muzeyləri yaradıldı və mərkəzi küçələrn birinə Heydər Əliyevin adı verildi.
Azərbaycan Respublikası Mərkəzi Bankı tərəfindən Heydər Əliyevin şərəfinə platin, qızıl və gümüş xatirə monetaları buraxıldı.
Azərbaycan Respublikası Prezidenti İlham Əliyevin fərmanında Bakı-Tbilisi-Ceyhan ixrac boru neft kəmərinə Heydər Əliyevin adının verilməsi dəstəkləndi və sonradan ixrac kəməri rəsmi şəkildə Heydər Əliyevin adı ilə adlandırıldı. 
Türkiyə, Rusiya, Ukrayna, Qazaxıstan, Özbəkistan, Gürcüstan, Qırğzıstan Rumıniya,  Misir və Serbiyada Heydər Əliyevin heykəl və büstləri ucaldılıb, oralarda və digər ölkələrdə adına park salınıb, küçlər və prospektlər adlandırılıb. 
Bakıda Heydər Əliyev Mərkəzi inşa edilmiş, Azərbaycanda və xarici ölkələrdə  onun şəkli yerləşdirilmiş poçt markaları və xatirə monetaları  buraxılmışdır. 
Prezidentin 10 mart 2004-cü il tarixli fərmanında ictimai əsaslarla Heydər Əliyev Fondunun yaradılması dəstəklənmişdi.10 may2004-cü ildəonun zəngin mənəvi irsini əks etdirmək, azərbaycançılıq fəlsəfəsinin Azərbaycan üçün əhəmiyyətini vurğulamaq, milli dövlətçilik ideyalarını yeni nəsillərə aşılamaq məqsədi ilə Heydər Əliyev Fondu  qeyri-hökumət, qeyri-kommersiya təşkilatı kimi yaradıldı.  
Heydər Əliyev Fondunun məqsədlərinə Heydər Əliyevin Azərbaycanın sosial-iqtisadi, mədəni tərəqqisi, sivil dünya birliyinə inteqrasiyası, Azərbaycan xalqının maddi rifahının yaxşılaşması naminə müəyyən etdiyi, işləyib hazırladığı siyasətin öyrənilməsinə, təbliğinə və bu ideyaların həyata keçirilməsinə dəstək verməkdir. Həmçinin  Azərbaycanın tərəqqisi və xalqın rifahının yaxşılaşmasına xidmət edən genişmiqyaslı proqram və layihələrin reallaşmasına kömək etməkdir. Elm, təhsil, mədəniyyət, səhiyyə, idman, ekoloji sahələrə aid proqram və layihələr hazırlayıb həyata keçirmək, respublikanın və xarici ölkələrin təhsil müəssisələri ilə əməkdaşlıq etmək, elmi tədqiqatların aparılmasına yardım göstərmək, xarici ölkələrin tanınmış elmi-tədqiqat mərkəzləri ilə alimlərin mübadiləsini təşkil etməkdir. 
Fond cəmiyyətdə bərabər təhsil imkanlarının yaradılması, gənc nəslin biliklərə yiyələnməsi, ümumilikdə təhsil sisteminin inkişaf etdirilməsi məqsədilə “Uşaq evləri və internat məktəblərinin inkişafı” Proqramını, “Yeniləşən Azərbaycana yeni məktəb” və “Təhsilə dəstək” layihələrini həyata keçirir.
Azərbaycanda məktəbəqədər təhsil müəssisələrinə artan tələbatı nəzərə alaraq Fond 2014-cü ildə “Məktəbəqədər təhsil müəssisələrinin inkişafı” proqramını həyata keçirməyə başlayıb. Proqramda müəssisələrin təmiri, yeni binaların inşası, təhsilin, tibbi xidmətin, qidanın keyfiyyətinin yaxşılaşdırılması, qaçqın və məcburi köçkün ailələrinin məskunlaşdığı müəssisələrin aidiyyəti üzrə istifadəyə verilməsinin təmin edilməsi və digər məsələlərin həlli nəzərdə tutulur.
Fond tərəfindən Gürcüstanda, Hollandiyada, Misirdə, Pakistanda, Rumıniyada, Rusiya Federasiyasındabir sıra məktəblər yenidən qurulmuş və əsaslı təmir olunmuşdur.
Heydər Əliyev Fondu əhalinin səhiyyə problemlərinin aradan qaldırılmasında yaxından iştirak etməyə çalışır. 2004-cü ildən Fond Azərbaycan Diabet Cəmiyyəti və Danimarkanın “Novo Nordisk” şirkəti ilə birgə “Diabetli uşaqlara ən yüksək qayğı” layihəsini həyata keçirir. Layihə çərçivəsində Azərbaycanda diabet xəstəliyinə düçar olmuş 14 yaşınadək uşaqlar müntəzəm olaraq insulin preparatları və şpris-qələmlərlə təmin edilirlər.
Talassemiya xəstəliyinin qarşısının alınması məqsədi ilə 2005-ci ildə “Talassemiyasız həyat naminə” layihəsinə  start verilmişdir. Layihə çərçivəsində 2009-cu ildə Bakıda müasir avadanlıqla təchiz olunmuş Talassemiya Mərkəzi inşa edilmişdir.
Ölkə və dünya əhəmiyyətli tarixi abidələrin bərpası, yeni mədəniyyət ocaqlarının yaradılması Heydər Əliyev Fondunun fəaliyyətində mühüm yer tutur. 2004-2016-cı illər ərzində Fond Azərbaycanda və xarici ölkələrdə bu istiqamətdə mühüm layihələr reallaşdırmışdır.
Azərbaycanda fondun dəstəyi ilə 2005-ci ildə Cavad xanın qəbri üzərində məqbərənin ucaldılması, Comərd Qəssabın məzarı və məzarüstü türbəsinin bərpası, Abdulla Şaiqin ev-muzeyinin bərpası, Xəzər rayonununMərdəkan qəsəbəsində kütləvi kitabxana üçün müasir binanın inşası, 2007-ci ildə Mərdəkan Mədəniyyət Sarayının yenidən qurulması, 2008-ci ildə Qala Arxeoloji-Etnoqrafik Muzey Kompleksinin yaradılması , Gəncə qapılarının ilkin şəkildə qurulması, Salyan Dövlət Rəsm Qalereyasının yenidən qurulması , Ağcabədidə Qarabağ Muğam Mərkəzinin inşası , Bakıda Beynəlxalq Muğam Mərkəzinin inşası , 2009-cu ildə AğdaşdaXalq artistiHabil Əliyevin adını daşıyan uşaq musiqi məktəbinin inşası , Bakı Müasir İncəsənət Muzeyinin yaradılması, 2010-cu ildə Xəzər rayonununTürkan və Binə qəsəbələrində yeni mədəniyyət mərkəzlərinin inşası, 2011-ci ildə Qala Arxeoloji-Etnoqrafik Muzey Kompleksinin ərazisində Etno-Ekoloji Mərkəzin və Qala Əntiq Əşyalar Muzeyinin yaradılması, 2014-cü ildə Gəncədə Nizami Gəncəvi Muzeyinin inşası, Məhsəti Gəncəvi Mərkəzinin inşası, Bakıda Azərbaycan Xalçası və Xalq Tətbiqi Sənəti Dövlət Muzeyi üçün yeni binanın inşası həyata keçirilmişdir.
Fondun xarici ölkələrdə tarixi-mədəniyyət abidələrinin bərpası və yeni mədəniyyət obyektlərinin inşası sahəsində fəaliyyətinə 2006-cı ildə Gürcüstanın Tiflis şəhərində Azərbaycanın görkəmli şəxsiyyətlərinin – Mirzə Şəfi Vazehin, Mirzə Fətəli Axundovun, Həsən bəy Ağayevin və Fətəli xan Xoyskinin qəbirüstü abidələrinin yenidən qurulması və xiyabanın yaradılması, 2007-ci ildə Parisdə Versal Sarayının parkındakı ümumbəşəri abidələrin bərpası, 2008-ci ildə Luvr Muzeyinin bərpası , 2011-ci ildə İkinci Dünya Müharibəsi zamanı yanmış və dağıdılmış Berlin qəsrinin bərpası, 2012-ci ildə Romanın Villa Borgeze parkında Nizami Gəncəvinin abidəsinin ucaldılması, VatikandaRoma katakombalarının bərpası, Moskvada M.İ.Rudomino adına Ümumrusiya Dövlət Xarici Ədəbiyyat Kitabxanasının atriumunda Azərbaycanın görkəmli yazıçısı, filosofu və humanisti Mirzə Fətəli Axundovun abidəsinin ucaldılması, Parisdə Azərbaycan Mədəniyyət Mərkəzinin yaradılması , 2013-cü ildə Romada Kapitolini Muzeyinin “Filosoflar zalı”nın təmirini  misal göstərmək olar.
Azərbaycan xalqının mədəni ənənələri və tarixində dərin köklərə malik olan muğam sənətinin inkişafı və təbliği, Azərbaycanın milli musiqi irsinin qorunub saxlanılması, dünya musiqi incilərinin Azərbaycanda tanıdılması Heydər Əliyev Fondunun mədəniyyət sahəsindəki fəaliyyətində mühüm yer tutur.
2005-ci ildə görkəmli Azərbaycan bəstəkarı Üzeyir Hacıbəylinin anadan olmasının 120 illik yubileyi münasibətilə Heydər Əliyev Fondunun təşkilatçılığı ilə muğam müsabiqəsi keçirilmişdir. Qədim muğam sənətinin qorunub saxlanılması, zəngin tarixə malik ifaçılıq sənətinin gələcək nəsillərə çatdırılması, yeni ifaçılar nəslinin yetişdirilməsi məqsədi ilə 2007, 2009, 2011 və 2013-cü illərdə də muğam müsabiqələri təşkil olunmuşdur. Müsabiqə qalibləri Heydər Əliyev Fondu tərəfindən mükafatlandırılmışlar.
Heydər Əliyev Fondunun təşəbbüsü və təşkilati dəstəyi ilə 2007-2016-ci illərdə Bakıda Mstislav Rostropoviç adına Beynəlxalq Musiqi Festivalları, 2009, 2011 və 2013, 2015-ci illərdə “Muğam aləmi” Beynəlxalq Muğam Festivalları, 2009-2016-cü illərdə Qəbələ şəhərində Beynəlxalq Musiqi Festivalları keçirilmişdir.
1945-ci ildə bəstəkar Üzeyir Hacıbəylinin eyni adlı operettası əsasında ağ-qara formatda çəkilmiş “Arşın mal alan” filmi Heydər Əliyev Fondunun təşəbbüsü və dəstəyi ilə dünya kino sənayesinin əsas mərkəzi olan Hollivudda bərpa edilərək rəngli formatda hazırlanmışdır. Filmin premyerası 10 dekabr 2013-cü ildə Heydər Əliyev Mərkəzində olmuşdur.
Heydər Əliyev Fondu bir sıra incəsənət festivalları və sərgilərinin təşəbbüskarı və təşkilatçısıdır. Bu tədbirlər həm Azərbaycanda, həm də onun hüdudlarından kənarda təşkil olunur.
“Qız qalası” Beynəlxalq İncəsənət Festivalı – UNESCO-nun Ümumdünya irsi Siyahısına daxil edilmiş İçərişəhərin ərazisində yerləşən və Bakının rəmzi hesab olunan Qız qalasının dünyada tanıdılması məqsədi ilə 2010-2016-cı illərdə “Qız qalası” Beynəlxalq İncəsənət Festivalları keçirilmişdir. 
“Azərbaycan əcnəbilərin gözü ilə” adlı fotosərgi – 2011-ci ilin iyulunda Heydər Əliyev Fondu və BMT-nin İnkişaf Proqramı tərəfindən Müasir İncəsənət Muzeyində keçirilmiş sərgidə Azərbaycanda fəaliyyət göstərən xarici diplomatların və iş adamlarının çəkdiyi 90-dan çox rəngli və ağ-qara fotoşəkillər nümayiş etdirilmişdir. Sərginin maraqlı cəhəti ondan ibarət idi ki, burada yalnız xarici vətəndaşların öz fərdi kolleksiyalarında olan həvəskar fotoşəkillər nümayişə çıxarılmışdır.
“Tullantıdan sənətə” adlı beynəlxalq sərgi – 2012-2014-cü illərdə Heydər Əliyev Fondunun, “İçərişəhər” Dövlət Tarix-Memarlıq Qoruğu İdarəsinin və “Təmiz Şəhər” ASC-nin birgə təşkilatçılığı ilə Qala Dövlət Tarix Etnoqrafya Qoruğunda “Tullantıdan sənətə” adlı beynəlxalq sərgi keçirilmişdir. 
Azərbaycanın dünyada tanıdılması, beynəlxalq nüfuzunun artırılması, Azərbaycanın tarixihaqqında məlumatların dünya ictimaiyyətinə çatdırılması Heydər Əliyev Fondunun qarşıya qoyduğu prioritet məsələlərdəndir. 2009-cu ilin noyabr ayında Avropa Parlamentinin mənzil-qərargahında ilk dəfə olaraq Azərbaycan mədəniyyəti günləri təşkil olunmuşdur.
Azərbaycanda tolerantlıq ənənələrinin qorunmasına xüsusi əhəmiyyət verən Heydər Əliyev Fondu“ Tolerantlığın ünvanı – Azərbaycan” layihəsini həyata keçirir. Layihə çərçivəsində diniabidələrdə, ziyarətgahlarda və tikililərdə təmir-bərpa işləri aparılır, mövzuya aid sərgilər təşkil olunur.
Azərbaycan tarixi haqqında məlumatların, o cümlədən Ermənistan-Azərbaycan, Dağlıq Qarabağ münaqişəsinin, Xocalı soyqırımının, münaqişə nəticəsində Azərbaycana vurulan ekoloji, sosial-psixoloji, iqtisadi və maddi-mənəvi zərərin dünya ictimaiyyətinə çatdırılması Heydər Əliyev Fondunun əsas hədəflərindən biridir. Bu məqsədlə xarici ölkələrdə tədbirlər keçirilir, sərgilər təşkil olunur, müxtəlif dillərdə buklet və kitablar nəşr edilir.
Heydər Əliyev Fondu nüfuzlu beynəlxalq təşkilatlarla əməkdaşlıq əlaqələrinin qurulmasına və birgə layihələrin reallaşdırılmasına xüsusi önəm verir. Fəaliyyətini Azərbaycandan kənarda genişləndirən Fondun ABŞ, Rumıniya, Rusiya Federasiyası və Türkiyədə nümayəndəlikləri fəaliyyət göstərir.
Heydər Əliyev Fondunun prezidenti Azərbaycanın birinci xanımı, Azərbaycan Respublikası Milli Məclisinin deputatı, UNESCO-nun və ISESCO-nun Xoşməramlı səfiri Mehriban Əliyevadır.
                               
                             


                            Təkrar və məşğələ sualları

1. Heydər Əliyev idarəetmə fəlsəfəsinin başlıca ideya-siyasi istiqaməti  nə olub ?
2. Nəyə görə Azərbaycanın müasir tarixində 1969-cu il respublikanın sosial-iqtisadi və mədəni inkişafında dönüş ili adlandırılır ?
3. Azərbaycanın dövlət suverenliyi və müstəqilliyi, sistemli şəkildə artan xarici iqtisadi əlaqələri, dünya iqtisadiyyatına get-gedə daha dərindən inteqrasiya olunması hansı dövrdən başlayıb ? Əsaslandırın.
4. 1969-cu ildən başlayaraq Azərbaycanın elmi, mədəniyyəti və incəsənəti yüksəliş dövrü yaşadığını əsaslandırın.
5. Hansı səbəblərdən Azərbaycanın 1993-cü ilin yayında Azərbaycan dövlətçiliyi böhran və məhv olmaq təhlükəsi qarşısında qaldı ?
6. İkinci siyasi hakimiyyət dövründə Heydər Əliyevin fəaliyyətində sahələr prioritet sahələr hesab edilirdi ?
7. Heydər Əliyevin formalaşdırdığı və inkişaf etdirdiyi azərbaycançılıq fəlsəfəsi Azərbaycanın müasir dünyada yerini müəyyən etmyə necə kömək etdi ?
8. Heydər Əliyevin Azərbaycan Respublikası üçün hazırladığı strateji istiqamətləri müstəqil Azərbaycan dövlətinin möhkəmləndirilməsi və gücləndirilməsi üçün necə dəstək olacaqdır ?
9. Heydər Əliyevin xatirəsinin Azərbaycan dövləti tərəfindən əbədiləşdirilməsi nə nəzərə alınaraq əbədiləşdirilir ?
10.  Heydər Əliyevin xatirəsinin Azərbaycan dövləti tərəfindən əbədiləşdirmək məqsədi ilə hansı addımlar atıldı ?
11.  “Heydər Əliyev” ordeni nə zaman  təsis edildi və o hansı hallarda verilir ?
12.  "Heydər Əliyev" ordeninin ilk laureatı kimdir  ?
13.  Azərbaycan Respublikası Mərkəzi Bankı tərəfindən Heydər Əliyevin şərəfinə hansı  monetaları buraxıldı ?
14.  Bakı-Tbilisi-Ceyhan ixrac boru neft kəmərinə Heydər Əliyevin adı hansı xidmətlərə görə verildi ?
15.  Heydər Əliyev Fondunun hansı məqsədlərlə yaradıldı ?
16.  Heydər Əliyev Fondunun Azərbaycanın sosial-iqtisadi, mədəni tərəqqisində və beynəlxalq birlikdə tanınmasında hansı rolu vardır ?









                                                                                              Əlavə 1.
                   Heydər Əliyevin mükafatları və  təltifləri 

SSRİ dövrü

2. "1941-1945-ci illər Böyük Vətən müharibəsində Almaniya üzərində qələbəyə görə" medalı - 1945
3. "1941-1945-ci illər Böyük Vətən müharibəsində rəşadətli əməyə görə" medalı - 1945
4. "Sovet Ordusunun və Donanmasının 30 illiyi" yubiley medalı - 1948
5. "Əmək rəşadətinə görə" medalı - 1949
6. "Döyüş xidmətlərinə görə" medalı - 1954
7. "SSRİ Silahlı Qüvvələrinin 40 illiyi" yubiley medalı - 1957
8. II dərəcə "Nümunəvi xidmətə görə" medalı - 1959
9. "DTK-nın fəxri əməkdaşı" nişanı - 1960
10. "Qırmızı Ulduz" ordeni - 1962
11. AzərbaycanSSRAliSovetininRəyasətHeyətininFəxriFərmanı - 1964
12. Idərəcə "Nümunəvixidmətə görə" medalı - 1964
13. "1941-1945-ciillərBöyükVətənmüharibəsində qələbənin 20 illiyi" yubileymedalı - 1965
14. "Sovet milisinin 50 illiyi" yubiley medalı - 1967
15. "ÜFK-DTK-nın 50 illiyi" nişanı - 1967
16. "SSRİ Silahlı Qüvvələrinin 50 illiyi" yubiley medalı - 1967
17. "SSRİ Sərhəd Qoşunlarının 50 illiyi" yubiley nişanı - 1968
18. "V.İ.Leninin anadan olmasının 100 illiyi şərəfinə rəşadətli əməyə görə" yubiley medalı - 1970
19. 5 dəfə Lenin ordeni (1971, 1973, 1976, 1979, 1983)
20. "1941-1945-ci illər Böyük Vətən müharibəsində qələbənin 30 illiyi" yubiley medalı - 1975
21. "SSRİ Silahlı Qüvvələrinin 60 illiyi" yubiley medalı - 1978
22. Sosialist Əməyi Qəhrəmanı fəxri adı (1979, 1983)
23. "Oktyabr İnqilabı" ordeni - 1982
24. "Kiyevin 1500 illik yubileyinin xatirə" medalı - 1982
25. "Georgi Dimitrovun anadan olmasının 100 illiyi" yubiley medalı - 1982
26. Georgi Dimitrov ordeni - 1983
27. "Komsomolsk-Amurun 50 illiyi" yubiley nişanı - 1984
28. ÜİLKGİ MK-nın "60 il V.İ.Leninin adı ilə" fəxri nişanı - 1984
29. "Qırğızıstan SSR- in və Qırğızıstan Kommunist Partiyasının 60 illiyi" xatirə medalı - 1984
30. "25 il Patris Lumumba adına Xalqlar Dostluğu Universiteti" medalı - 1985
31. "1941-1945-ci illər Böyük Vətən müharibəsində qələbənin 40 illiyi" yubiley medalı - 1985
32. I dərəcəli Vətən Müharibəsi Ordeni - 1985
33. "SSRİ Silahlı Qüvvələrinin 70 illiyi" yubiley medalı – 1988

Azərbaycan Respublikası  (müstəqillik ) dövrü
1. Amerika-Avrasiya Sənaye-Ticarət Palatasının "1997-ci ilin adamı" mükafatı - 1997
2. Milli Olimpiya Komitələri Assosiasiyasının "Ləyaqət" mükafatı - 1997
3. "Ankara iş qadınları" cəmiyyətinin "1997-ci ilin görkəmli dövlət adamı" mükafatı - 1997
4. "Ankara iş qadınları" cəmiyyətinin "1998-ci ilin dövlət adamı" mükafatı - 1998
5. "Ankara iş qadınları" cəmiyyətinin "2001-ci ilin müdrik dövlət adamı" mükafatı - 2001
6. "Ankara iş qadınları" cəmiyyətinin "2002-ci ilin dövlət adamı" mükafatı - 2002
7. Kırkpınar yağlı güləş yarışlarının "Baş Ağası" - 1998
8. Qars şəhər bələdiyyəsinin "1997-ci ilin insan haqları" mükafatı - 1998
9. Türk Sənayeçiləri və İş adamları vəqfinin "Üstün xidmət və başarı mükafatı" – 2002
10. Türkiyə Qəzetəçilər və Yazarlar Vəqfinin "Beynəlxalq türk dünyası qohum millətlərin yaxınlaşması mükafatı" - 1998
11. Türkiyə Qəzetəçilər və Yazarlar Vəqfinin "Türk dünyası qardaşlıq və dostluq mükafatı" - 2000
12. Türkiyənin Bayburt diyarının "Dədə Qorqud" mükafatı - 1998
13. Türkiyənin İzmir şəhərinin Qarşıyaka bələdiyyəsinin "İnsan haqları" beynəlxalq mükafatı - 1998
14. Türkiyənin İpək Yolu Vəqfinin fəxri üzvü və mükafatı - 1998
15. Türkiyənin İpək Yolu Vəqfinin 1998-ci il "Böyük lider" mükafatı və vəqfin fəxri sədri - 1999
16. Türkiyənin "Siyasət" jurnalının "İlin şərəf mükafatı" - 1998
17. Türkiyənin Mərmərə Qrupu Strateji və Sosial Araşdırmalar Vəqfinin 2002-ci ilin "Baş müəllim Atatürk" mükafatı - 2002
18. İ.Y.Yakovlev adına Ümumçuvaşiya Milli Mükafatı - 2000
19. Rusiya Kinematoqrafiya Sənəti Akademiyasının "Nika" mükafatı - 2000
20. Beynəlxalq Həvəskar Boks Assosiasiyasının fəxri mükafatı - 2001
21. "Rusiyanın Milli Şöhrəti Mərkəzi"nin "Sivilizasiyaların dialoqu" beynəlxalq Andrey Pervozvannı mükafatı - 2002
22. Avrasiya teleforumunun mükafatı və diplomu – 2002
23. Məmməd Araz mükafatı (Azərbaycan) - 2003
24. Türkiyənin "Zaman" qəzetinin "Avrasiyada sülh və dialoq" beynəlxalq mükafatı - 2003
25. Türkiyə Respublikasının ən yüksək mükafatı - "Dövlət nişanı" - 1997
26. Ukraynanın ali mükafatı "Yaroslav Mudrı" ordeni - 1997
27. Beynəlxalq Kadr Akademiyasının "Elm və təhsilin inkişafına görə" beynəlxalq ordeni - 1998
28. Türkiyənin ən nüfuzlu mükafatı "Atatürk Beynəlxalq Sülh Mükafatı" - 1999
29. Rusiya Rəssamlıq Akademiyasının "Ləyaqət" qızıl medalı - 2000
30. Beynəlxalq Mühəndislik Akademiyasının "Böyük qızıl medalı" - 2001
31. Ukraynanın "Qızıl tale" Beynəlxalq Açıq Məşhurluq Reytinqinin "Qloriya Populi" qızıl ulduzu - 2001
32. Rus Pravoslav Kilsəsinin (RPK) I dərəcəli "Müqəddəs mömin Moskva knyazı Daniil" ordeni - 2001
33. Gürcüstanın ali mükafatı - "Qızıl runo" ordeni - 2001
34. Avropa Güləş Federasiyasının "Qızıl boyunbağı" fərqlənmə nişanı - 2002
35. Beynəlxalq İhsan Doğramacı Fondunun qızıl medalı - 2002
36. Fransa Respublikasının "Fəxri Legion" ordeninin Böyük Xaçı - 2003
37. Rusiyanın ən yüksək mükafatı - "Müqəddəs Apostol Andrey Pervozvannı" ordeni - 2003
38. Uşaq Fondları Beynəlxalq Assosiasiyasının Lev Tolstoy adına beynəlxalq qızıl medalı - 2003
39. Ukraynanın mədəniyyət ictimaiyyətinin "Şərəf"' ordeni – 2003
40. Şeyxülislam Ordeni - 2005 (vəfatından sonra)

                                                                                                          Əlavə 2.
                                                 Fəxri adlar
1. Kiyev şəhərinin fəxri vətəndaşı – 1997
2. Türkiyə-Azərbaycan Dostluğu Vəqfinin fəxri sədri – 1997
3. Hyüston-Bakı Assosiasiyasının fəxri üzvü – 1997
4. Türk Dünyası Yazıçılar və Sənətçilər Vəqfinin "Türk dünyasına xidmət" mükafatı – 1998
5. Türk Dünyası Yazıçılar və Sənətçilər Vəqfinin "Türk dünyasının 2001-ci il xüsusi mükafatı" – 2002
6. Türk Sənayeçiləri və İş adamları vəqfinin "İlin dövlət adamı" mükafatı – 1998
7. Türk Sənayeçiləri və İş adamları vəqfinin "İlin dövlət adamı" mükafatı – 1999
8. Türk Sənayeçiləri və İş adamları vəqfinin fəxri sədri – 2002
9. Azərbaycan Yazıçılar Birliyinin fəxri üzvü – 1998
10.  Türkiyənin İpək Yolu Vəqfini " 1999-cu ilin dövlət adamı" mükafatı – 2000
11.  Türkiyənin İpək Yolu Vəqfini "2001-ci ilin dövlət adamı" mükafatı – 2001
12.  Türkiyənin İpək Yolu Vəqfini "2002-ci ilin siyasət adamı" mükafatı – 2003
13.  Türkiyənin "Siyasət" jurnalının "İlin dövlət adamı mükafatı" – 2003
14.  Türkiyənin Mərmərə Qrupu Strateji və Sosial Araşdırmalar Vəqfinin fəxri sədri – 1998
15.  Türkiyənin Mərmərə Qrupu Strateji və Sosial Araşdırmalar Vəqfinin "Günümüzün ən dözümlü adamı" mükafatı – 1999
16.  Beynəlxalq Bioqrafiya Mərkəzinin (İngiltərə, Kembric) "Dünyanın XX əsrdə görkəmli xadimi" mükafatı – 1999
17.  Azərbaycan Respublikası Əsilzadələr Məclisinin 1 nömrəli şəhadətnaməsi – 1999
18.  "Ruh" Azərbaycan Jurnalistləri Müdafiə Komitəsinin "Jurnalistlərin dostu" mükafatı – 2002
19.  Türkiyənin "Samanyolu" televiziya kanalının "Medianın dostu" mükafatı – 2002
20.  Texas ştatının fəxri vətəndaşı – 1997
21.  Türkiyənin "Nərgiz TV" kanalının 1997-ci il üçün "Dünyada ilin adamı" mükafatı – 1998
22.  Azərbaycanda ilin adamı mükafatı (2002, 2003)

                                                                                                             Əlavə 3.

                                  Fəxri professoru adı verildiyi ali məktəblər

1. Hacəttəpə Universitetinin (Ankara, Türkiyə) fəxri doktoru – 1994
2. Tbilisi Dövlət Universitetinin (Gürcüstan) fəxri doktoru – 1996
3. Moskva Hüquq Akademiyasının (Rusiya) fəxri doktoru – 1997
4. "Doqquz Eylül" Universitetinin (İzmir, Türkiyə)  fəxri doktoru – 1997
5. "Fatih" Universitetinin (İstanbul, Türkiyə) fəxri doktoru – 1997
6. Əl-Fərabi adına Qazaxıstan  Milli Dövlət Universitetinin fəxri doktoru – 1997
7.  Daşkənd Dövlət Universitetinin (Özbəkistan) fəxri doktoru – 1997
8. Egey Universitetinin (İzmir, Türkiyə) fəxri doktoru – 1998
9. Atatürk adına Ərzurum Universitetinin  (Türkiyə)  fəxri doktoru – 1998
10.  Universitetin (İskəndərun, Türkiyə)  fəxri doktoru – 1999
11.  İsparta Universitetinin (Türkiyə) fəxri doktoru – 1999
12.  Bakı Dövlət Universitetinin fəxri doktoru – 2000
13.  Osmanqazi Universitetinin (Türkiyə) fəxri doktoru – 2000
14.  Ankara Universitetinin (Türkiyə) fəxri doktoru – 2001
15.  Moskva Dövlət Universitetinin (Rusiya)  fəxri professoru – 2002
16.  Uludağ Universitetinin (Bursa, Türkiyə) fəxri doktoru – 2002
17.  Beynəlxalq Elmlər Akademiyasının fəxri akademiki – 2002
18.  Qafqaz Universitetinin fəxri doktoru (Qars, Türkiyə) – 2002
19.  Beynəlxalq Üzümçülük və Şərabçılıq Akademiyasının fəxri üzvü – 2002
20.   Moskva Dövlət Beynəlxalq Münasibətlər İnstitutunun (Rusiya) fəxri doktoru – 2002
21.  Kırıkqala Universitetinin (Türkiyə) fəxri doktoru – 2003
22.   ABŞ-ın Linkoln Universitetinin fəxri doktoru – 2003
23.  Ukrayna Prezidenti yanında Dövlət İdarəçilik Akademiyasının fəxri doktoru – 2003

